
ከመይ ጌርና ነዚ መምርሒ ንጥቀመሉ 

ኣቃዉማ መምሃሪ ጽሑፍ 

ነፍሲ ወከፍ ትምህርቲ ብኸምዚ ዝስዕብ ዝቆመ እዩ፤ 

ዕላማታት፡- ነታ ምዕራፍ ብምጽናዕ ክትበጽሖም ዘለካ ዕላማታት እዚኣቶም እዮም። ትምህርቲ ቅድሚ ምጅማርካ ኣንብቦም። 

መሪሕ ጥቕሲ፦ እዛ ጥቕሲ ንቐንዲ ኣምር እታ ምዕራፍ እተጕልሕ እያ። ኣብ ዝኽርኻ ሓዛ (ሸምድዳ) 

ትሕዝቶ ምዕራፍ፦ ንነፍሲ ወከፍ ክፍሊ ኣጽንዕ። ኣብቲ መምርሒ ዘይተሓትመ ዝዀነ ይኹን መወከሲታት ንምርኣይ   መጽሓፍ 

ቅዱስካ ተጠቐም። 

ርእሰ-ግምገማ፦ ነታ ምዕራፍ ኣጽኒዕካ ምስ ወዳእካ፡ ነዚ መርመራ ስርሓዮ። መጽሓፍ ቅዱስካ ወይ ነዚ መምርሒ መጽሓፍ 

ከይተጠቐምካ ነቶም ሕቶታት ክትምልሶም ፈትን።  

ንዝያዳ መጽናዕቲ፦ እዛ ኽፍሊ፡ ክእለት ኣገባብ ኣጸናንዓ መጽሓፍ ቅዱስካ ኸተመሓይሽን ነቲ እተማሃርካዮ ኣብ ህይወትካን 

ኣገልግሎትካን ኣብ ግብሪ ንኸተውዕሎን ክትሕግዘካ እያ። 

መዛዘሚ መርመራ፦ ምዱብ ተመሃራይ ሃርቭስት ታይም ኢንስቲትዩት ክትከውን እንተተመዝጊብካ፡ ስልጠናኻ ምስ ወዳእካ ፍልጠትካ 

ዝመዝን መርመራ ክትወስድ ኢኻ። መርመራ ሰሪሕካ ምስ ኣረከብካ፡ ብመምሃራን ክእረምን ውጽኢቱ ክምዝገብን እዩ። 

ተወሰኽቲ መሳለጥያ ምህሮ 

ትግርኛ ቀዳመይቲ ትርጉም መጽሓፍ ቅዱስ 1957 ከተድልየካ እያ። 

ንጉጅለ መጽናዕቲ ዝኸውን ሓሳባት 

ቀዳመይቲ ኣኼባ 

መኽፈቲ፡ መእተዊ ጸሎት ብምግባር ጀምር። ምስ ተመሃሮ ተላለ፣ ኣስማቶም ድማ መዝግቦም። 

ኣገባብ ኣካይዳ ጉጅለ ኣቑም፦ ነቶም ኣኼባታት መን ከም ዝመርሖም፡ ሰዓት፡ ቦታን ዕለታትን ክፍለ-ጊዜታት ወስን። 

ኣምልኾን ምስጋናን፦ ኣብ እዋን ኣኼባ ህልውና መንፈስ ቅዱስ ዓድም። 

ንተማሃሮ መጻሕፍቲ ዓድል፦ ኣርእስቲ መጽሓፍ፡ ቅርጽን ዕላማታትን ስልጠና ንተማሃሮኻ ኣላሊ። 

ፈላሚት ዕዮ ገዛ ሃብ፡ ቅድሚ እታ እትቕጽል ኣኼባ፡ ተማሃሮ ነቶም ዝተመደቡ ምዕራፋት ከንብቡን ርእሰ-ግምገማታት ክሰርሑ 

ኣዝዞም።  ብዝሒ ዝሽፈኑ ምዕራፋት፡ ኣብ ንውሓትን ትሕዝቶን ምዕራፍ፡ ከምኡ’ውን ኣብ ዓቕሚ ተማሃሮ ይምርኮስ። 

ካልኣይትን ዝስዕቡን ኣኼባታት 

መኽፈቲ፡ ጸሎት ግበር፡። ሓደሽቲ ተምሃሮ እንተለዉ እንቋዕ ደሓን መጻእኩም ብምባል መጽሓፍ ሃቦም። ህላወ ተማሃሮ ተቖጻጸር። 

ሓጺር ናይ ምስጋናን ኣምልኾን ግዜ ይሃልኻ። 

ድግማ፦ ሓጺር ጽማቚ ናይ’ቲ ኣብ ዝሓለፈ ኣኼባ ዘጽናዕካዮ ትሕዝቶ ኣቕርብ። 

ትምህርቲ፦ ነቲ ብድሙቕ ዝተጻሕፈ ኣርእስትታት ዘለዎ ክፋል ነፍስ-ወከፍ ምዕራፍ ከም መምሃሪ ንድፊ ተጠቒምካ ተመያየጥ። 

ንተማሃሮ ብዛዕባ እቲ ዘጽንዕዎ ሕቶታት ወይ ርእይቶታት እንተለዎም ሕተቶም። ነቲ ትምህርቲ ኣብ ህይወትን ኣገልግሎትን 

ተማሃሮኻ ግብራዊ ከም ዝኸውን ግበር። 

ርእሰ-ግምገማ፦ ተማሃሮ ዝወድእዎ ርእሰ-ግምገማታት ደጊምካ ርአ።  

ንዝያዳ መጽናዕቲ፦ ነዞም መጽናዕትታት ብጉጅለ ወይ ብውልቂ ክትገብሮም ትኽእል ኢኻ። 

መዛዘሚ መርመራ፦ ምዱብ ተመሃራይ ሃርቭስት ታይም ኢንስቲትዩት ክትከውን እንተተመዝጊብካ፡ ስልጠናኻ ምስ ወዳእካ ፍልጠትካ 

ዝመዝን መርመራ ክትወስድ ኢኻ። መርመራ ሰሪሕካ ምስ ኣረከብካ፡ ብመምሃራን ክእረምን ውጽኢቱ ክምዝገብን እዩ። 

ክፋል ስልጠና፡-ምብዛሕ 

ኣርእስቲ ስልጠና፡- መምርሒታት ሓይሊ 

መእተዊ 

የሱስ ኣብ ዘመን ሓድሽ ኪዳን ንዝነበሩ መራሕቲ ሃይማኖት ከምዚ ይብሎም  

“--------መጻሕፍቲ ወይስ ሓይሊ ኣምላኽ ስኣን ምፍላጥኩም ትጋገዩ ኣሎኹም።” ማቴ 22:29  

ሓቅነት ወንጌል ብኽልተ መልክዕ ክግለጽ ይክኣል። ቀዳማይ ኣብ መጽሓፍ ቅዱስ ዝተገልጸ ቃል ኣምላኽ ብምዃኑ: 

ጽሑፋት ክትፈልጥ ከተጽንዖም: ክተርድኦምን ክትነብረሎምን (ክትጥቀመሎምን) ኣሎካ።  

ሓቅነት ወንጌል ዝያዳ ጽሑፋት እዩ: ሓይሊ ኣምላኽ ድማ እዩ። እዚ እቲ ካልኣይ ሓቅነት ወንጌል ዘርእየና እዩ። ሓይሊ ኣምላኽ 

ክትፈልጥ: መምርሒታት (መትከላት) ሓይሊ ክተርዳእን ክተተግብሮምን ይግብኣካ። ንሓይሊ ኣምላኽ ብምምዃር ኣብ ህይወትካ 

ርጉጽ ክትገብሮ ኣሎካ። 

እታ ቀዳመይቲ ቤተክርስትያን ብግብሪ ሓይሊ ኣምላኽ እምበር ብዓበይቲ ከኣልቲ ዘረባ ወይ ብስነ ምጎታዉያን ኣይኮነትን ተመስሪታ።  

“እምነትኩም ብስልጣን ኣምላኽ እምበር፡ ብጥበብ ሰብ ምእንቲ ኸይትስረትሲ፡ ዘረባይን ስብከተይን ድማ ብምርዳእ መንፈስን 
ስልጣንን እምበር፡ ብዜስድዕ ዘረባ ጥበብ ኣይነበረን።” 1ቆረ 2: 4-5 

ጳዉሎስ ከምዚ ኢሉ ጽሒፉ ኣሎ።  

“መንግስቲ ኣምላኽ ብሓይሊ እምበር፡ ብዘረባ ኣይኰነትን ዘላ---------“1ቆረ 4: 19 

የሱስ ነቲ ንዓለም ብወንጌል ናይ ምብጻሕ ዓብይ ተልእኾ ንኣመንቲ ሕድሪ ሂብዎም ከይዱ። እዚ ዕዩ’ዚ ብቃል ብፍደል ጥራይ 

ክንፍጽሞ ኣይክኣልን እዩ። ከምቲ ኣብታ ቀዳመይቲ ቤተክርስትያን ሕጂ ‘ዉን ግብሪታት ሓይሊ ኣምላኽ ክግሃድ ኣለዎ።  

ብዙሓት ሰባት ዋላ’ኳ ቃል ኣምላኽ ይፍልጡ እንተኾኑ: ንሓይሊ ኣምላኽ ግን ኣይተመኮርዎን። ብሓቂ ንሓይሊ ወንጌል ብዝግባእ 

ኣይርድእዎን ዮም። ሎሚ ብዙሓት ኣገልገልቲ ኣዝዮም ምሁራት እዮም: ብዘደንቅ ቃላትን ብናይ ሰብ ጥበብን ድማ ይሰብኩ። 

ምግላጽ መንፈስ ቅዱስን ምግሃድ ሓይልን ግን የብሎምን።  

ኣብ ገለ ገለ ማሕበራት: እቲ ተኣምር ብሰብኣዊ ምኽንያት ተተኪኡ ኣሎ። ሓይሊ: ብክትዕ መጽሓፍ ቅዱስ ማለት ተኣምራት፡ 

ንሎሚ ድዩ ወይስ ነታ ቀዳመይቲ ማሕበር ጥራይ እዩ ዝምልከት ነይሩ፧ ብዝብል ክትዕ ተተኪኡ ኣሎ። ምስምሳትን ክትዕን ንቦታ 

ተኣምራት ምስ ዝትክእዎ፡ ዋሕዚ ህይወት ኣምላኽ ድማ በቲ ስብ ዝመሃዞ ሃይማኖታት ይትካእ። ሰባት ብሃይማኖትን በቲ ናይ 

ሃይማኖት ስርዓታትን ዘድሊ ምልኣት ረኺቦም ክዉንነት (ሓቂ) ክምስክሩ ይደልዩን ይጽምኡን እዮም። 

እምነትካ ኣብ ክንዲ ኣብ ጥበብ ሰብ ኣብ ሓይሊ ኣምላኽ ክትህነጽ እንተድኣ ኮይና: ነቲ እታ ቀዳመይቲ ቤተክርስትይን ትሙኮሮ 

ዝነበረት ዋሕዚ ሓይሊ ክትሙኮር ኣሎካ። እቶም ኣብታ ቀዳመይቲ ቤተክርስትያን ዝነበሩ ኣመንቲ  

“ንሳቶም ድማ ወጺኦም ኣብ ኲሉ ሰበኹ። ጐይታ ምሳታቶም ይገብር፡ ነቲ ቓልውን ብዚስዕብ ተኣምራት የጽንዖ ነበረ።”  
ማር 16:20  

ብዛዕባ ንኣምላኽ ምግልጋል ብዙሕ ተዛሪብና ኢና መደብ ዕዮና ንስርዕ: ንኣምላኽ ድማ ክባርኽልና ንሓቶ ነይርና። እቲ መጽሓፍ 

ቅዱሳዊ ዕዉት ዕዮ ግን ጎይታ ምሳና ክዓይ ከሎን ንቃሉ ድማ ብዝስዕብ ተኣምራት ክጽንዖ ከሎን እዩ።  

ዓለም ነቲ ንኣምላኽ ኢልካ ዝገበርካዮ ነገር ብዙሕ ኣይግድሳን እዩ: ነቲ ንህይወትካ ዝለወጠ ዝርአ ዉጺኢት ዘለዎ ግብሪ ሓይሊ 

ወንጌል ምስ እትሪኢ ግን ናብ የሱስ ትመጽእ። ዓለም በቲ ንቃሉ ብዝስዕብ ተኣምራት ንምጽናዕ ምሳኻ ኮይኑ ዝዓይ ጎይታ ትማረኽ:  

ኣብዚ ኮርስ ዝምሃር መትከላት ሓይሊ፡ ነቲ ኣብ መጽሓፍ ቅዱስ ዝምሃር መንፈሳዊ ሓይሊ ክትፈልጥ ከኽእለካ እዩ። ። እዛ 

ትምህርቲ ንብኽያት(ሃረርታ) ልቢ እቶም ኣብ ክንዲ ሃይማኖት ሓቂ ዝናፍቁ ክትምልስ እያ። ንዓኻ ውን ካብ ተዘራባይ ሓይሊ: 

ናብ ገላጺ ሓይሊ ኣምላኽ ክተሳግረካ እያ። 

ዕላማታት ኮርስ 

ነዚ ኮርስ ምስ ወዳእካዮ ነዞም ዝስዕቡ ክትክእል ኢኻ፤ 

 ምንጪ ሓቀኛ መንፈሳዊ ሓይሊ ምልላይ። 

 ናይ ጸላኢ ናይ ሓሶት ሓይሊ ምልላይ። 

 ብእግዚአብሄር ንየሱስ ክርስቶስ ዝተዋህበ ሓይልታት ኣሕጽር ኣቢልካ ምግላጽ። 

 ብየሱስ ንኣመንቲ ዝተዋህበ ስልጣን ምቕባል። 

 ንመንፈሳዊ ሓይሊ ዝኸውን መጽሓፍ ቅዱሳዊ ዕላማታት ምልላይ። 

 ነዞም ዝስዕቡ መምርሒታት ሓይሊ ምግላጽን ምትግባርን፤ 

 ሓይሊ ወንጌል 

 ሓይሊ መንፈስ ቅዱስ 

 ሓይሊ ፍቕሪ 

 ቅብኣት ስልጣን 

 ሓይሊ፡ እምነት፡ ግብሪ 

 ስም የሱስ 

 ሓይሊ ጸሎት 

 ሓይሊ ቃል 

 ኣብ ትሕቲ ስልጣን እናሃለወ ኣብ ስልጣን ምህላው 

 ሓይሊ ትንሳኤኡ 

 ሕብረት ናይ መከራኡ 

 ኣብ ህይወትካን ኣገልግሎትካን ሓይሊ ኣምላኽ ከመይ ጌርካ ከም ዝህልወካ ምግላጽ። 

 ምኽንያታት ምቁራጽ ሓይሊ ምልላይ። 

 ነቲ ተጻብኦ ገጢምካ ንሰይጣን ንመንፈሳዊ ስልጣንካ ክፈታተኖ ከሎ ስዓሮ። 

 

 

 

 

 

  

 

 



መምርሒታት ሓይሊ እግዚኣብሄር  

 

 
3 

 

 
ምዕራፍ ሓደ 

ድሕሪ ሃይማኖት ዘሎ ህይወት  

ዕላማ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ፤ 

 ነታ መሪሕ ጥቕሲ ካብ ዝኽርኻ ምጽሓፍ 

 ኣብ መንጎ ሃይማኖትን እቲ ናይ ሓቂ ምግሃድ ሓይሊ ኣምላኽን ዘሎ ፍልልይ ምግላጽ 

 ናይ ዓለም ቅርጺ (ኣቃዉማ) ሓይሊ ምልላይ  

 ኣብ መንጎ ዓለማዉን መጽሓፍ ቅዱሳዉን ሓይሊ ንዘሎ ፍልልይ መወከሲ ጥቅሲ ምሃብ 

 ንመጽሓፍ ቅዱሳዊ ሓይሊን ስልጣንን ምግላጽ 

 ነቶም ምንጪ መንፈሳዊ ሓይሊ ዝኾኑ መለኮታዉያን ሓይልታት ምልላይ  

 ነቶም ክልተ ክፋላት ናይ ነፍሲ ወከፍ መጽሓፍ ቁድሳዊ ተስፋ ምልላይ 

 ንምዉራስ መጽሓፍ ቅዱሳዊ ተስፋታት ዘኽእሉ መሳልል ምዝርዛር። 

መሪሕ ጥቕሲ  

“ዎ ኣምላኽ፡ ንስኻ ኢኻ ኣምላኸይ፡ኣንጊሄ እደልየካ ኣሎኹ፡ ነፍሰይ ንኣኻ ትጸምእ ኣላ፡ስጋይ፡ ማይ ኣብ ዜብሉ ደረቕን 
ጽሙእን ምድሪ ዀይኑ፡ ይናፍቐካ ኣሎ።  ከምኡውን ስልጣንካን ክብርኻን ምእንቲ ኽርኢ፡ናብ መቕደስካ ኤማዕዱ ኣሎኹ። 
ለውሃትካ ኻብ ህይወት ይበልጽ እዩ እሞ፡ከናፍረይ ኪውድሳኻ እየን።” መዝ 63:1-2 

መእተዊ 

ከምቲ ዝሓመመ ሰብ ክመዉት ከሎ ዝርኣዮ ናይ ሓሶት ድቃስን ዋዒ ኣካላቱ ድማ እናዝሓለ ዝኸይድ፡ ከምኡ ድማ ኣብቲ መንፈሳዊ 

ዓለም ይርአ’ዩ። ድንዛዘን ዘይምግዳስን ኣብቶም ብመንፈስ ዝሞቱ ዘለዉ ሰባት ይርኣ።  

ሃይማኖት ማለት ሰብ ንእግዚአብሔር ንምፍላጥ ዝገብሮ ፈተነ ማለት እዩ። ሕግን ስርዓትን ዝመልኣ: ሓይሊ ዘይብሉ ግብርን ቃላትን 

ጥራይ እዩ። ሃይማኖት መንፈሳዊ ሞት የምጽእ። 

ሓይሊ ኣምላኽ ማለት ግን፡ ኣምላኽ ንሰብ ርእሱ ዝገልጸሉ ግሁድ ድሌቱ ማለት እዩ። መንፈሳዊ ሓይሊ መንግስቲ ኣምላኽ ኣብ 

ግብሪ (ኣብ ዕዮ) ዘርኢ እዩ። ምንፈሳዊ ህይወት ድማ የምጽእ። 

ብዙሓት ንሃይማኖት ተሞኪሮምዎ እዮም። ኣብ ናይ ሓሶት ትምህርትን ማሕበራትን ‘ዉን ኣትዮም ‘ዮም። እዚ ድማ ነቲ መንፈሳዊ 

ኣራእይኦም ኣባላሽይዎ እዩ። ነቲ ንህይወቶም ክልዉጥ ዝኽእል ሓይሊ ወንጌል ኣይተመኮርዎን። ኣብ ስዕረት ኣብ ተስፋ ምቁራጽ 

ኣብ ሕማምን መቁሰልትን ድማ ይነብሩ። ከምዚኦም ዝበሉ ሰባት ብመንፈስ ናብ ሞት ገጾም ይኸዱ ኣለዉ። ሃረርታ ልቦም ከምቲ 

ዘማሪ ዳዊት ዝጸሓፎ ‘ዩ  

“ዎ ኣምላኽ፡ ንስኻ ኢኻ ኣምላኸይ፡ኣንጊሄ እደልየካ ኣሎኹ፡ ነፍሰይ ንኣኻ ትጸምእ ኣላ፡ስጋይ፡ ማይ ኣብ ዜብሉ ደረቕን 
ጽሙእን ምድሪ ዀይኑ፡ ይናፍቐካ ኣሎ። ከምኡውን ስልጣንካን ክብርኻን ምእንቲ ኽርኢ፡ናብ መቕደስካ ኤማዕዱ ኣሎኹ።” 
መዝ 63፡1-2 

እዞም ሰባት እዚኦም ድሕሪ ሃይማኖት ዝመጽእ ህይወት ከስተማቕሩ ኣለዎም። 

ዓይነታት ሓይሊ 

ሎሚ ኣብ ዓለም ብዙሕ ዓይነታት ሓይሊ ኣለዉ። 

- ፓለቲካዊ ሓይሊ፡ ንውዳበታት፣ ቀቢላታት፣ ዓድታት፣ ከተማታት፣ ግዝኣታት፣ ኣውራጃታትን መላእ ኣህዛብን ዝቆጻጸሩ ሰባት 

እዩ ዝግዛእ። 

- ኣእምራዊ (Intellectual) ሓይሊ፡ ውጽኢቱ ሓደስቲ ምህዞታት፡ ስነ-ጽሑፋውን ሙዚቃውን ፈጠራታት፡ ከምኡ’ውን 

ምምስራት ትካላት ትምህርቲ የጠቓልል። 

- ኣካላዊ (Physical) ሓይሊ፡ ብሓያላት ደቂ ተባዕትዮ ዝውነን ኮይኑ፡ ብዙሓት ካብኣቶም ፕሮፌሽናል ስፖርተኛታት እዮም። 

- ቁጣባዊ ሓይሊ (FinancialPower)፡ በቶም ኮርፖሬሽናትን ዓበይቲ ፋይናንሳዊ ሃጸያዊ ግዝኣታትን ዝመርሑ ባንከኛታትን 

ነጋዶን ይውነን። 

- ወተሃደራዊ ሓይሊ (Militarypower)፡ ብብዝሒ ወተሃደራት ዝዉነን ኮይኑ ንምክልኻልን ሓደሽቲ ቦታትን ምሓዝን ይጠቅም።  

- ጽዓታዊ ሓይሊ (power o energy) ንሰብ ብብዙሕ መዳይ ካብ ሓዊ ጀሚርካ ክሳብ ንከተማ ዝብርህ ኢለክትሪክ የገልግል  

- ሃይማኖታዊ ሓይሊ (Religious) ብዙሓት ማሕበራትን ባህሊ ሃይማኖት የስዕብ። 

እዚኦም ኩሎም ሎሚ ኣብ ዓለምና ዝሰርሑ ዓበይቲ ሓይልታት እዮም። የሱስ ዝመጸሉ ጻውዒት ግን ናብ ዓለማዊ ሓይሊ ኣይኮነን። 

ናብ መንፈሳዊ ሓይሊ እዩ ኮይኑ "ከመይ ጌረ ጎይታ ክኸውን ይኽእል፧" ዝብል ዘይኮነስ "ከመይ ጌረ ከገልግል ይኽእል፧" ዝብል 

እዩ ነይሩ። 

ኣብ ኣቃውማ ዘሎ ፍልልይ 

የሱስ ኣብ መንጎ ኣቃውማ ሓይሊ ዓለምን ናይ መንግስቲ ኣምላኽን ዘሎ ፍልልይ ገሊጽዎ ኣሎ። ንሱ ድማ ፦ 

“የሱስ ከኣ ጸዊዑ በሎም፡ ነህዛብ ሸየምቶም ከም ዚገዝእዎም፡ ዓበይቶም ድማ ከም ዚመልክዎም፡ ትፈልጡ ኢኹም። 
ኣባታትኩም ግና ከምዚ ኣይኰነን፡ እቲ ኻባታትኩም ዓብዪ ምዃን ዚደልስ፡ ግዙእኩም ደኣ ይኹን። እቲ ኻባታትኩም 
ምርኡይ ኪኸውን ዚደሊ ኸኣ፡ ባርያኻትኩም ይኹን። ወዲ ሰብ ድማ፡ ኬገልግልን ህይወቱ ምእንቲ ብዙሓት በጃ ኼሕልፍን 
እምበር፡ ኬገልግልዎ ኢሉ ኣይመጸን።” ማቲ 20:25-28   

ጻዊዒት የሱስ እምብኣር ዓለማዊ ሓይሊ ብምግዳፍ ነታ ኣብ ስቃይን ጥፍኣት ሞትን ዘላ ዓለም ንኣገልግሎት ዝተዋህበ መንፈሳዊ 

ስልጣን ምሓዙ እዩ።  

መንፈሳዊ ሓይሊ 

ብዛዕባ ሓይሊ ክንዛረብ ከሎና ብዛዕባ እቶም ሰብ ዝፈጠሮም ሃይማኖታዉያን ትካላት ኣይኮንናን ንዛረብ ዘሎና። ብዛዕባ እቲ ብድምጺ 

ብልጫ ብሰባት ዝተዋህበ ስልጣን ኣይኮናን ንዛረብ ዘሎና። ኣብ ስም ወይ ኣብ ቤት ጽሕፈት ዝተመርኮሰ ኣብ ክእለትን ትምህርት 

ዝተመርኮሰ ሓይሊ ኣይኮናን ንዛረብ ዘሎና። 

ብዛዕባ ሓይሊ ክንዛረብ ከሎና ብዛዕባ እቲ መጽሓፍ ቅዱሳዊ መሰረት ዘለዎ መንፈሳዊ ሓይሊ ኢና ንዛረብ ዘሎና። መጽሓፍ ቅዱሳዊ 

ትርጉም ናይ “ሓይሊ” መንፈሳዊ ክእለት፡ ዓቅሚ፡ ብርትዐ፡ ማለት ‘ዩ። ከም ውጺኢቱ ሓይሊ ዓበይቲ ዕዮታትን ተኣምራትን 

ንምግባር ዘኽእል መሎኮታዊ ምልክትን ግዝኣትን እዩ።  

ኣብዚ ትምህርቲ እዚ “ስልጣን” ዝብል ተመሳሳሊ ቃል ዉን ክንጥቀም ኢና። ከምቲ ኣብ መጽሓፍ ቅዱስ እንረኽቦ ምስ “ሓይሊ” 

ጥቡቅ ርክብን ተመሳሳሊ ትርጉምን ኣለዎ። ስልጣን ኣብ ክንዲ ካልእ ኣካል ክትዓይ (ክትወከል) ዝገብር ሕጋዊ ሓይሊ እዩ። ስልጣን 

ምቅባል ማለት ግብራዊ ሓይሊ ምግሃድ ማለት እዩ። ኣብ ፍሉጥ ዕዮታት ምዉናን፡ ብግቡእ ንምግሃድ/ምትግባር ዝተዋህበ ሓይሊ 

ማለት እዩ። 

 

ምንጪ መንፈሳዊ ሓይሊ  

ኣብቲ መንፈሳዊ ዓለም ዝዓዩ ብዙሓት ሞሎኮታዉያን ሓይልታት ኣለዉ። መጽሓፍ ቅዱሳዊ ምንጪ መንፈሳዊ ሓይሊ እቲ ኣብ 

መጽሓፍ ቅድስ ተገሊጹ ዘሎ ሓቀኛን ህያዉን ዝኾነ ኣምላኽ እዩ። ኣምላኽ ብሰለስትነት ማለት ብእግዚኣብሄር ኣቦ፡ ብእግዚኣብሄር 

ወዲ፡ (የሱስ ክርስቶስን) ብእግዚኣቢሄር መንፈስ ቅዱስ ዝቆመ እዩ። እግዚኣብሄር ኣቦ ምንጪ ሓይሊ እዩ።  

“ብኣምላኽ ዘይኰነስ ስልጣን የልቦን፡ እቶም ዘለዉ ስልጣናት ከኣ ብኣምላኽ እተሰርዑ እዮም እሞ፡ ነፍሲ ወከፍ ነቲ ኣብ 
ልዕሊኡ ስልጣን ዘለዎ ይገዝኣዮ።” ሮሜ 13:1          

እግዚኣብሄር ኣቦ ንወዱ የሱስ ክርስቶስ ሓይሊ ሂብዎ  

“የሱስ ቀሪቡ ኸምዚ ኢሉ ተዛረቦም፡ ኣብ ሰማይን ኣብ ምድርን ኲሉ ስልጣን ተዋሂቡኒ ኣሎ።” ማቴ 28 :18  

የሱስ ድማ ንኣመንቲ ብመንፈስ ቅዱስ ዝዕየ መንፈሳዊ ሓይሊ ሂብዎም  

“መንፈስ ቅዱስ ናባኻትኩም ምስ ዚወርድ ግና፡ ሓይሊ ኽትቅበሉ፡ ኣብ የሩሳሌምን ኣብ ኲላ ይሁዳን ኣብ ሰማርያን ክሳዕ 
ወሰን ምድሪ ምስክር ክትኰኑኒ ኢኹም፡ በሎም፡” ግብ 1:8 

ካልእ ምንጪ መንፈሳዊ ሓይሊ ድማ ኣሎ: ግን ክኣ ኣሉታዊ (evil Power) ሓይሊ እዩ። እዚ ምንጪ ኩሉ እኩይ መንፈሳዊ 

ሓይሊ ንጥንቆላን ካልኦት ናይ ክፍኣት ልምምዳትን ዘጠቃልል እዩ። እዚ ሓይሊ እዚ ሰይጣናዊ እዩ። ሰይጣን መንፈሳዊ ሓይሊ 

እዩ፡ ሓይሉ ግን ናይ ክፍኣት እምበር ናይ ሰናይ (ጽቡቕ) ኣይኮነን።  

“እቲ ቕልስና ምስ ሕልቅነትን ስልጣናትን ምስ ናይ ጸልማት ገዛእቲ ዓለምን ምስ መናፍስቲ እከይን ኣብ ሰማያት እዩ 
እምበር፡ ምስ ስጋን ደምን ኣይኰነን እሞ፡ ንፍሕሶ ሰይጣን ምቅዋሙ ምእንቲ ኽትክእሉስ፡ ኲሉ ኣጽዋር ኣምላኽ ልበሱ።” 
ኤፌ 6:12  

ብዛዕባ እዚ ኣብ ምዕራፍ ሰለስተ ኣብ <በዳሂ ተቃዋሚ> ዝብል ኣርእስቲ ብስፊሑ ክንምሃር ኢና። 

ምግሃድ ሓይሊ  

የሱስ ኣገልግሎቱ ኣብ ህዝቢ ክጅምር ከሎ: ኣገልግሎት ተኣምራት እዩ ነይሩ። ኣገልግሎቱ ብምኽንያት እቲ ዓባይ ወዳበኡ ኣይኮነን 

ዕዉት ኮይኑ። ብዓሰርተዉ ክልተ ደቂ መዛሙርቲ ጀሚሩ ብዓሰርተዉ ሓደ ‘ዩ ወዲኡ። ብዝነበሮ ህቡብነት ‘ዉን ኣይኮነን ተዓዊቱ። 

ኣብ መወዳእታ ኩሉ ሰብ እቶም ሰዓብቱ ከይተረፉ ኣንጻሩ ተስሊፎም። ነቶም ዝሰዕብዎ ዝነበር እኩባት (ህዝቢ) ብኣገልግሎቱ 

ክትንክፎም ዝኽኣለ ብምኽንያት ምግሃድ ሓይሊ’ዩ ነይሩ። 

“ዘረባኡ ብስልጣን ስለ ዝነበረ ድማ፡ ብምህሮኡ ተገረሙ።” ሉቃ 4:32 

 “ኲሎም ሰምበዱ፡ ንሓድሕዶም ከኣ፡ እዚ ነገርዝስ እንታይ እዩ፧ ንርኹሳት መናፍስቲ ብሓይልን ስልጣንን ይእዝዞም እሞ፡ 
ይወጹ፡ እናበሉ ተዛራረቡ።” ሉቃ 4:36 

“ማለት ብዛዕባ የሱስ ብዓል ናዝሬት፡ ኣምላኽ ብመንፈስ ቅዱስን ብሓይልን ከም ዝቐብኦ፡ ኣምላኽ ምስኡ ስለ ዝዀነ፡ እናዞረ 
ጽቡቕ ከም ዝገበረ፡ ነቶም ሰይጣን ዝሰዐሮም ኲሎም ከኣ ከም ዘሕወየ፡ ንስኻትኩም ትፈልጡ ኢኹም።” ግብ 10:38 

እታ ቀዳመይቲ ማሕበር ብግብሪ ሓይሊ እያ ተመስሪታ: ብዛዕብኣ ድማ ከምዚ ተባሂሉ 

“ . . . . እዞም ንዂሉ ዓለም ዜናዕቡስ ናብዚ ኸኣ መጺኦም፡”  ግብ 17:6  

እታ ቀዳመይቲ ማሕበር (ቤ/ክ) ንብዘሎ ከተማታትን ሃገራትን ብስብከታ ዋላ እኳ እንተጸለወቶም፡ እቲ ህዝቢ ጽን ኢሉ ዝስምዕን 

ነፋሳት ዝልወጣን ዝነበራ: ግን ብምኽንያት ምግሃድ ሓይሊ ኣምላኽ እዩ ነይሩ።  

“ካብቶም ርኹሳት መናፍስቲ ዝሐደርዎም ብዙሓት ሰብ ድማ እቶም መናፍስቲ ብዓብዪ ድምጺ እናጨደሩ ወጹ። ብዙሓት 
ድኑሳትን ሓንካሳትን ከኣ ሐወዩ እሞ፡ እቶም ህዝቢ ነቲ ፊልጶስ ዝገበሮ ትእምርቲ ምስ ሰምዑን ምስ ረኣዩን፡ ሐቢሮም 
ናብቲ ንሱ ዚዛረቦ ዘሎ ኣቕለቡ።  ኣብታ ኸተማ እቲኣ ድማ ዓብዪ ሓጐስ ኰነ።” ግብ 8:6-8  

ጴጥሮስ ናብ ሊዳ ምስ መጸ: ንሽመንተ ዓመት ኣብ ዓራት ዝደቀሰ ኤንያ ዝብሃል ሰብኣይ ረኸበ  



መምርሒታት ሓይሊ እግዚኣብሄር  

“ጴጥሮስ ድማ፡ ኤንያ፡ የሱስ ክርስቶስ የሕውየካ ኣሎ። ተንስእ፡ ባዕልኻ ኣንጽፍ፡ በሎ። ብኡብኡ ኸኣ ተንስኤ። ኣብ ልዳን 
ኣብ ሳሮንን ዚነብሩ ዂላቶም ከኣ ነዚ ርእዮም ናብ ጐይታ ተመልሱ።” ግብ 9:34-35  

ኣብ ዮጴ ደርቃስ ንእትብሃል ሰበይቲ ካብ ምዉታት ኣተንስኣ፣ እዚ ተኣምራት እዚ ምስ ተፈጸመ.  

እዚ ኣብ ኲላ ዮጴ ተፈልጠ፡ ብዙሓት ከኣ ብጐይታ ኣመኑ። ግብ 9:42  

ነፍሲ ወከፍ ተኣምራታዊ ምግሃድ ሓይሊ ንምብዛሕ እታ ማሕበር ይኽዉን ነበረ። ንዓለም ብወንጌል ክንበጽሓ ፖለቲካዊ ጽልዋ 

ክህልወና ኣየድልን ‘ዩ። እታ ቀዳመይቲ ማሕበር ንጵጥሮስ ካብ ቤት ማእሰርቲ ክወጽእ ዝኽእል ጽልዋ ኣይነበራን፡ እንተኾነ 

ንጴጥሮስ ክዉጽእ ዝኽእል ሓልይሊ ጸሎት ነይርዎ። ብብዝሒ ስብከት ንዓለም ክተበጽሕ ኣይከኣልን እዩ። እታ ቀዳመይቲ ማሕበር 

ብዙሕ መዓልታት ጸልያ፡ ውሑድ ደቃይቅ ሰቢኻ 3000 ነፍሳት ድማ ድሒነን። ግብ 1-2 ሎሚ ንዓሰርተ ደቂቅ ንጽሊ ንዓሰርተ 

መዓልቲ ናይ ምንቅቃሕ ስብከት ንስብኽ: ሰላሳ ነፍሳት ጥራይ ድማ ይድሕና። ብዝሒ ገንዘብ ምህላዉ ንዓለም ብወንጌል ንክንበጽሓ 

ዉሑስ ኣይገብረልናን እዩ። ዋላ ‘ኳ ገንዘብ ንዕዮ ኣድላይ እንተኾነ እቲ ቀንዲ ወይ መሰርታዊ ግን ኣይኮነን። ጴጥሮስን ዮሃንስን 

ብደገ ቤተመቅደስ ዮርሳሌም ክሓልፊ ከለዉ ኣእጋሩ ዘለመሰ ገለ ሳንቲም ክህብዎ ለመኖም። ጴጥሮስ ዮሃንስን ዋላ እኳ ንዕኡ 

ክተኽቡሉ ዝኽእሉ ሳንቲም ኣይነበሮምን፡ እቲ ዝነበሮም ግን ሂበምዎ:  

“ጴጥሮስ ከኣ፡ ወርቅን ብሩርን የብለይን፡ እቲ ዘሎኒ ግና እህበካ፡ ብስም የሱስ ክርስቶስ ናዝሬታዊ ተንስእ እሞ ኺድ፡ በሎ። 

ብየማነይቲ ኢዱ ሒዙ ኸኣ ኣተንስኦ፡ ብኡ ብኡውን ኣእጋሩን ዓንካርዓንካሪቶኡን ጸንዔ። 
 ስር ኢሉ ኸኣ ደው በለ ተዛወረውን። እናተዛወረን እናተሰራሰረን ንኣምላኽ እናኣመስገነን ከኣ ምሳታቶም ናብ ቤተ 
መቕደስ አተወ።” ግብ 3:6-8  

እቲ ዝነበሮም ሓይልን ስልጣን ብስም የሱስ እዩ ነይሩ። ንመዋዓዉዒ ዝኸዉን ባጀት (ገንዘብ) ዋላ ንከተማ ዮርሳሌም ንምብጻሕ 

ኣይነበሮምን። ፋንፍለት ይኹን መጽሓፍ ቅዱስ፡ ተሌቪጅን፡ ይኹን ኔትዋርክ (Net work) ኣይነበሮምን። ሓይሊ ግና ነይርዎም። 

ብምግሃድ ሓይሊ ኣምላኽ ብምልእታ እታ ከተማ ብመልእኽቲ ወንጌል ተጸልወት። እታ ቀዳመይቲ ቤተክርስትያን ወንጌል መንግስቲ 

ኣምላኽ ብቃል ጥራይ ዘይኮንስ ብሓይሊ ምዃኑ ኣለልያቶ ነበረት።  

“መንግስቲ ኣምላኽ ብሓይሊ እምበር፡ ብዘረባ ኣይኰነትን ዘላ . . .”   1ቆረ 4:20  

ሓይሊ ምርጫ 

ኣምላኽ ንዓለም ክፈጥራ ከሎ ዝተፈላለዩ ብዙሓት ፍጥረታት ፈጢሩ። እንስሳታት: ዓሳታት: ሓሳኹ: ነፍርቲ . . . ፈጢሩ። ዘፍ 1  

እቲ ብምስሉ ዝተፈጥረ ሰብ ግን እቲ ዝዓበየ (ዝበለጸ) ናይ ኣምላኽ ፍጥረት ነበረ። ሰብ: ስጋ: ነፍስን: መንፈስን ሰለ ዘለዎ ካብ 

ኩሎም ካልኦት ፍጥረታት ፍሉይ ይገብሮ። ምስቲ ናይ ሓቅን ህያዉን ኣምላኽ ሕብረት ክገብርን ንዕኡ ክምልኾን እዩ ተፈጢሩ። 

ዘፍ 2-3  

ሰብ ብፍጥረቱ: መተዓይይቲ ናይቲ ተኣምር ዝገብር ኣቦ፡ እቲ ሓቀኛን ህያውን ኣምላኽ እዩ። እቲ መንፈስ ኣምላኽ ዝተመልአን 

ብመልክዑ ዝተፈጥረን ሰብ: ዘይከም ካልኦት ፍጥረታት ክእለት ሓይሊ ኣለዎ። ኩነት ተኣምራት ምግባር እምብኣር ተፈጥራዊ 

(ባህርያት) ኩነት ሰብ እዩ። 

ሰብ ሓያልን በሊሕን ካብ ኩሎም ፍጥረት ዝበልጽ ሓንጎል (ኣእምሮ) ኣለዎ። ሰብ ናይ ምርጫ ሓይሊ ኣለዎ። ሰብ ክፍእ ወይ 

ጽቡቕ ክገብር ክመርጽ ይኽእል። ንኣምላኽ ወይ ንሰይጣን ንክእዘዝ: ክመርጽ ይኽእል። እቲ ናይ መጀመርታ ኣብ ኤደን ገነት 

ፈተና ሰብ ብስይጣን ኣብዚ ናይ ምርጫ ሓይሊ ዘተኮር እዩ ነይሩ። ዘፍ 3 ብስንኪ እቲ ጉጉይ መርጫ ንሓጢኣት: መሰረታዊ ናይ 

ሓጢኣት ባህሪ ካብ ኣዳምን ሄዋንን ናብ ኩሉ ወዲ ሰብ ተሰጋጊሩ ኣሎ። 

መሰረት መንፈሳዊ ሓይሊ 

ሰብ ነቲ ናይ ሓቂ መንፈሳዊ ሓይሊ ክሙኮር እንተድኣ ኮይኑ ንኣምላኽ ንኽገልግል ክመርጽ ኣለዎ። ኩሎም ሰለ ዝሓጥኡ: ኩሎም 

ይቅሬታ የድልዮም።  

“ኲሎም ሓጢኦም ክብሪ ኣምላኽውን ስኢኖም።” (ሮሜ 3:23)  

ይቅሬታ ብነሳሓን ብምእማን ክርስቶስ የሱስን ይርከብ  

“ሓጢኣት የብልናን፡ እንተ በልና፡ ንርእስና ንጥብራ ኣሎና፡ እታ ሓቂውን ኣባና የላን። ሓጢኣትና እንተ ተናዘዝና፡ 
ንሓጢኣትና ይቕረ ኺብለልና፡ ካብ ኲሉ ዓመጻውን ኬንጽሃና እሙንን ጻድቕን እዩ።” (1ዮሃ 1:8-9_)  

ንሳሓ ካብ ሓጢኣት፡ መሰረት መንፈሳዊ ሓይሊ እዩ። ኣብ ሓጢኣት ዘስዓቦ መንፈሳዊ ሞት እንተድኣ ጸኒዕካ: ናይ ኣምላኽ ሓይሊ 

ክትሙኮር ኣይትኽእልን ኢኻ።   

እቶም ደቀ መዛሙርቲ ኣብ ሓንቲ ኸተማ ኺሰብኩ ኸለዉ፡ ስምኦን ዚብሃል ሰብኣይ ንሓይሊ ኣምላኽ ብተግባር ርእዩ እዩ። 

ንጴጥሮስ ገንዘብ ኣቕረበሉ ከምዚ በለ፦ 

“እቲ ኢደይ ዘንብረሉ፡ መንፈስ ቅዱስ ምእንቲ ኪቕበልሲ፡ ንኣይ ከኣ እዚ ስልጣን እዚ ሀቡኒ፡ ኢሉ ገንዘብ ኣምጽኣሎም።” 
ግብ 8:19 

ጴጥሮስ ድማ ከምዚ ኢሉ መለሰሉ  

“ጴጥሮስ ግና፡ ነቲ ህያብ ኣምላኽ ብገንዘብ ክትገዝኦ ስለ ዝሐሰብካ፡ ወርቅኻ ምሳኻ ይጥፋእ፡ ልብኻ ኣብ ቅድሚ ኣምላኽ 
ቅኑዕ ስለ ዘይኰነ ኸኣ፡ ኣብዚ ነገር እዚ ኽፍሊ ወይ ገደ የብልካን።  እምብኣርሲ ኻብዚ ኽፍኣትካ እዚ ተነሳሕ፡ ምናልባሽ 
ሓሳብ ልብኻ እንተ ሐደገልካ፡ ንእግዚኣብሄር ለምኖ። ኣብ መሪር መርዝን ኣብ ማእሰርቲ ግፍዕን ምህላውካ እርእየካ ኣሎኹ፡ 
በሎ።” ግብ 8:20-23  

ነሳሓ መሰረት ኩሉ ናይ ሓቂ መንፈሳዊ ሓይሊ እዩ። ነሰሓ እንተዘይ ተምኩርካ ንሓይሊ ኣምላኽ ኣብ ህይወትካ ኣይክትሙኮርን 

ኢኺ። ካብ ሓጢኣት ምድሓን: እቲ ዝዓበየ ምግሃድ ሓይሊ ኣምላኽ እዩ።  

ኣምላኽ ንሓይሊ ኣብ ዘይንጹህ (ረሳሕ) ኣቅሓ ኣየቀምጥን እዩ። በቶም ብናይ ገዛእ ርእሶም ጻዕሪ ህይወቶም ክልዉጡ ዝፍትኑ 

ሰባት ‘ዉን ኣይዓይን እዩ። ማቴ 9:16-17 ኣምላኽ ንሓይሉ በቶም ቅዱሳት ኣቅሑ በቶም ዝተነስሑን ንዑኡ ዘገልግሉን ‘ዩ ዘግህዶ። 

ምዉራስ ተስፋ 

መንፈሳዊ ሓይሊ ንኣመንቲ ዝተዋህበ ተስፋ እዩ። ንነፍሲ ወከፍ ተስፋ ኣምላኽ ክልተ ክፋላት ኣለዋ  

እቲ ተስፋ፡ ትሕዝቶ: ጭቡጥ ቃላትን ትርጉምን ናይቲ መብጽዓ። 

ምዉራስ ተስፋ ፡ ዘይወርስካዮ (ዘይወነንካዮ) ክትጥቀመሉ ኣይትኽእልን ኢኻ። ተስፋ ኣምላኽ ኣብ ህይወትካ ህያዉ (ሓቂ) ክኽዉን 

ክትዉንኖ ኣሎካ። ከመይ ገይርካ ንተሳፍ ኣምላኽ ትዉንን፧  እቶም ደረጃታት ከምዚ ዝስዕቡ ‘ዮም፦  

1. ከምኡ ክትገብር ክትመርጽ ኣለካ፤ 

ንተሳፋ ኣምላኽ ክትቅበሎን ክትነጽጎን ወይ ሸለል ክትብሎን ሓይሊ ኣሎካ። ብዙሓት ሰባት ንተስፋ መንፈሳዊ ሓይሊ ነጺገምዎ 

እዮም። ነታ ቀዳመይቲ ቤተክርስትያን ከም ዝምልከት ጥራይ ገይሮም እዮም ዝቆጽርዎ። ካልኦት ድማ ሸለል ኢሎም እዮም። ዋላኳ 

ነቲ ተስፋ ኣብ መጽሓፍ ቅዱስ እንተ ኣንበብዎ፡ ኣይነብርሉን እዮም። እዞም ሰባት እዚኦም ናይ ገዛእ ርእሶም ሓይሊ ምርጫ ሰለ 

ዝተጠቅሙን ነቲ ተስፋ ስለ ዘይወነንዎን ሓይሊ ኣምላኽ ኣብ ህይወቶም ኣይተጋህደን። 

ኣብ ቃል ኣምላኽ ዝኾነ ተስፋ ምስ ዝህሉ እሞ ኣብ ህይወትካ ክዉን ምስ ዘይከዉን፡ እቲ ተስፋ ሓቂ ኣይኮነን ወይ ንዓኻ 

ኣይምልክትን ‘ዩ ማለት ኣይኮነን። ንመጽሓፍ ቅዱስ ብመሰረት ናትካ ተመኩሮ ኣይትተርጉሞ። ንስኻ ኣይተምከርካዮን ማለት እቲ 

ተስፋ ኣምላኽ ሓቂ ኣይኮነን ወይ ክንቱ እዩ ማለት ኣይኮነን። ተስፋ ናይ ሓይሊ: ዉህበት ኣምላኽዩ: ንከዉነን ግን: ነቲ ዉህበት 

ክትመርጾ ኣሎካ። 

2. ነቲ መምሪሒታት ክትርድኦ ኣሎካ  

ንዝኾነ መጽሓፍ ቅዱሳዊ ተስፋ ክትወርስ፡ ነቲ እቲ ተሳፋ ተመስሪትዎ ዘሎ መምርሒታት ክትርድኦ ኣሎካ። ተስፋ ኣምላኽ ሰባት 

ክገብርዎም ዘለዎም መምርሒታት መሰረት ዝገበሩ እዮም። 

ንኣብነት ብዙሓት ተስፋታት “ከምዚ እንተገይርኩም” / ከምዚ ክትረኽቡ ኢኹም፡ ዝብል መትከል ዝተመስረተ እዩ። እግዚኣብሄር 

"ነዚ ርዱእ ነገር እንተገበርካዮ ሽዑ ነቲ ተስፋ ክትቅበል ኢኻ" ይብል። (ንኣብነት ናይዚ መትከል ኣብ ዘዳግም 28 ተመልከት)። 

ንተስፋታት መንፈሳዊ ሓይሊ ክትፈልጥ፡ መጽሓፍ ቅዱሳዊ መትከላት ሓይሊ ክትርድኦም ኣለካ። ኣብ ተፈጥሮኣዊ ዓለም፡ ምስ ሓደ 

ፍርያት ብኸመይ ብግቡእ ከም እትጥቀመሉ ንምምሃር ነቲ ኣብኡ ዘሎ መምርሒታት ምንባብ ወይ ድማ ንሓደ ዝተወሰነ መግቢ 

ከመይ ጌርካ ከም ዝተዳለወ ንምፍላጥ ምስ ኣሰራርሓ መግቢ ምምሃር ዝመሳሰል እዩ። 

3. ነቶም መምርሒታት ክተተግብሮም ኣሎካ  

ኣብዚ ምድሪ ዝኾነ ሰብ ደስ ዝብል ህይብ ክህበካ ይኽእል እዩ።  ናትካ ምርጫኻ ውን ምቅባሉ ክኽዉን ይኽእል እዩ። እቲ ህይብ 

ምስ መምርሒታት ክኽዉን ይኽእል እዩ። ዋላ’ኳ ነቶም መምርሒታት ክተንብቦምን ክትርድኦምን እንተኽኣልካ: እንተዘይ 

ኣተግበርካዮም: እቲ ህያብ ንዓኻ ዋላ ጥቅሚ የብሉን። ነቲ ኣብዚ ትምህርቲ እዚ ተጻሒፉ ዘሎ መምርሒታት/መትከላት መጽሓፍ 

ቅዱሳዊ ሓይሊ ምርዳእ ጥራይ እኹል ኣይኮነን። ነዞም መምርሒታት እዚኦም ኣብ ህይወትካን ኣብ ኣገልግሎትካን ክትጥቀመሎም 

(ከተተግብሮም) ኣሎካ። 

ኪኖ/ሓላፊ/ በረኸት ናብ ሓይሊ 

ብዙሓት ኣመንቲ ኩኖ መንፈሳዊ በረኸት ሰለዘይሓልፈ ሓይሊ ኣይመኮሩን እዮም። መንፈስ ቅዱስ ኣብ ህይወቶም ክዓዪ ምስ ጀመረ 

ዓብይ ሓጎስ ይስምዖም። ንሓጎሶም ድማ ብመዝሙር: ብጭድርታ: ብሳዕስዒት: ብብኽያትን: ካልእን ይገልጽዎ። ብኣምላኽ ስለ 

ተባረኹ ብስሚዒት ይገልጽዎ። 

 መጽሓፍ ቅዱስ ብኸምዚ ዓይነት ተመኩሮታት ስለ ዝተመልአ እዚ ዋላ ሓንቲ ጌጋ የብሉን። እንትኾነ ኣምላኽ ንህዝቡ ዂኖ 

በረኽት ናብ መንፈሳዊ ሓይሊ፡ ዂኖ ስሚዕት ድማ ናብ ኩዉንነት (ምግሃድ) ክሳግሮም ይደሊ። 

ነዚ ሓቂ እዚ ዝገልጽ ታሪኽ ኣብ ብሉይ ኪዳን ኣሎና። ብዛዕባ ኣብ መንጎ ተስፋን ንተስፋ ምዉራስን ዘሎ ርክብ ዉን ይገልጸልና 

እዩ። እስራኤል ንብዙሕ ኣዋርሕ ዝኣኽል ብምድረበዳ ናብታ ኣምላኽ ዘተስፈዎም ምድሪ ካብ ግብጺ ተጓዒዞም።  ኣብ ጥቃታ ናይ 

ተስፋ ምድሪ ምስ በጽሑ ሙሴ ነታ ምድሪ ዘረጋግጹ ሰለይቲ ሰደደ። ዓሰርተ ካብኣቶም ክፍእ ወረ ሒዞም ተመልሱ። ኣብታ ምድሪ 

ንጉዓት ሰባት ኣለዉ: እስራኤል ድማ ብዝኾነ መገዲ ነታ ምድሪ ክወርሳ ኣይክእልን እዩ ኢሎም ተዛረቡ። ካብቶም ሰለይቲ ክልተ 

ጥራይ: ነቲ ህዝቢ ምድሪ ንኽኣትዉዋን ነቲ ተስፋ ከምቲ ብኣምላኽ ዝተባህለሎም ንኽወርስዎን ኣተባብዕዎም።  

እስራኤል ነቲ ክፍእ ወረ ክትሰምዕ መሪጻ። ብስንኪ እዚ ካብቲ ዝነበርዎ ናብታ ምድሪ ተስፋ ብዓሰርተ ሓደ መዓልቲ ጥራይ ዝእቶ 

ዝነበረ ኣርብዓ ዓመት ወሲድሎም። ዘዳ 1:2  

ኣምላኽ ንእስራኤል ኣብ ኣፍደገ በረኸትን ጥቃ እታ ናይ ተስፋ ምድርን ኣብጺሕዎም። ንጸላእቶም ክስዕርሉ ዝኽእሎም ኣምላኽ 

ሓይሊ ‘ዉን ኣብ ቦቱኡ ነይሩ። እንተኾነ እስራኤል ብሓይሊ ኣምላኽ ንቅድሚት ክኸዱ ኣይፈተዉን። ኣብቲ ተስፋ ሓንቲ ‘ኳ 

ጌጋ ኣይነበረን። እቲ ሽግር ናይ እስራኤል ኣብያ ንምዉራስ ተስፋ እዩ ነይሩ። 

ኣብ ህይወትካ ኣብ ደገ በርኸት ምስ በጸሕካ ደዉ ክትብል የብልካን: ናብቲ መንፈሳዊ ኩነት ሓይሊ ክትሰግር ኣሎካ። ከምዚ 

እንተዘይ ገይርካ: ኣብቲ ንቁጽን ድኹምን መንፈሳዊ ምድረበዳ ኮለል ክትብል ክትነብር ኢኻ። ኩኖ ደገ በረኸት ናብ ኩኖቲ ሓይሊ 

ክትሓልፍ ኣሎካ። ካብ ተዛራቢ ናብ ኣግሃዲ ካብ ስማዒ ድማ ናብ ገባሪ ክትሳገር ኣሎካ። ከምዚ እንተገይርካ ነቲ ናይ ሓቂ ዋሕዚ 

ሓይሊ ኣምላኽ ክትሙኮር ኢኻ። ቅድሚ ሕጊ ዘይትፍልጦ ሓይሊ ህይወትን ቅብኣትን ክትምኮር ኢኻ። ኩኖ ሃይማኖት ዘሎ 

ህይወት ክተስተማቅሮ ኢኻ። 

ተራ (ጭዋ) ሰባት 

ትምህርቲ ሰለ ዘይብልካ: ነዚ መንፈሳዊ ሓይሊ ክትሙኮሮ ከም ዘይትኽእል ጌርካ ክትሓስብ ትኽእል ትኸውን። ዋላ ዉን ካብ 

ዝኾነ ናይ ማሕበር ኣገልግሎት ብቅዓት የብልካን ትኽዉን። ወይ ዉን ካብ ናይ መጽሓፍ ቅዱስ ኮሌጅ ርሕቅ ኣብ ዝበለ ዓዲ ስለ 

ትቅመጥ መጽሓፍ ቅዱስ ትምህርቲ ዘይብልካ ክትከዉን ትኽእል ኢኻ። ወላ ሓደ ‘ኳ ካብዚኦም ንመንፈሳዊ ሓይሊ ከይትቅበል 

ክኽልክለካ ኣይክእልን እዩ። ቃል ኣምላኽ ብኣብነት እቶም ኣምላኽ ብሓይሊ ዝተጠቀመሎም ጭዋታት (ተራ) ስብኡትን ኣንስትን 

ዝተመልአ እዩ። 

ኣብርሃም: - ብፍርሃት ዝኣኽል ብዛዕባ ሳራ ብሓሶት ዝተዛረበ ክነሱ ነታ ዓባይ ሃገር እስራኤል ክቕዉም ኣምላኽ ዝተጠቀመሉ ሰብ 

እዩ። 

ሙሴ: - ዘረባ ዘይክእልን ብቁጥዓ ግብጻዊ ዝቀተለን እዩ፡ እንተኾነ ንልዕሊ ክልተ ሚልዮን ዝህዝባ ሃገር ናብቲ ናይ ተስፋ ምድሪ 

ንኽእቱ (ንክመርሕ) ኣምላኽ ተጠቂምሉ 

ጴጥሮስ: - ብማየማይ እናኸድ ዝጥሓለ፡ ኩሉ ጌዜ ጌጋ ዝዛረብ፡ ኣብ መወዳእታ ዉን ንጎይታ ከም ዘይፈልጦ ዝኸሓደን እዩ። እዚ 

ኾይኑ ከሎ እዚ ጭዋ ገፋፊ ዓሳ ኣብ መዓልቲ ምዉራድ መንፈስ ቅዱስ ብትብዓት ደዉ ኢሉ ብዝሃቦ ሓይሊ ምስክርነት ልዕሊ 

3000 ሰባት ድሒኦም። 

ጊደዎን: - ብፍርሃት ዝኣክል ነቲ እክሊ ኣብ መጽመቁ ወይኒ ዛኸይድ መንእሰይ እዩ፡ ንመላእ ሃገር ካብ ጨቆንቲ ንምንጋፍ 

ብኣምላኽ ተጸዊዑ  

ንጉስ ዳዊት: - ዝሙት ዝፍጸመን: ንሰብኣይ ካልእ ሰበቲ ዘቅተለን ክንሱ፡ እቲ ዝዓበየ ንጉስ እስራኤልን: እዚ ከም ልበይ ዝተባህለ 

እዩ። 

ጵጥሮስን ዮሃንስን: - ክልተኦም ድኻታት ገፈፍቲ ዓሳ፡ ገንዘብ ይኹን ትምህርቲ ዘይነበሮምን ንብዙሓት ከተማታት ዘላዓለ ሓይሊ 

ኣምላኽ ንምፍዋስ ግን ብዉሽጦም (ብእኦም) ይሓልፍ ነይሩ። 

ያቆብ: - ሓሳዊ: መታለልን ሽጣፍን እዩ ነይሩ። ኣምላኽ ምስ ተንከፎ ግና <ምስ ኣምላኽን ሰብን ተቃሊሱ ዝስዕር ኮይኑ 

ሃዋርያ ጳዉሎስ: - እተን ጽሑፋቱ ሓያላት (ብርቱዓት) እየን ብኣካሉ ግን ድኹም ዘረብኡ ‘ዉን ዘይሓያል ‘ዩ ተባሂሉሉ። 2ቆረ 

10:10  

እንተ ደኣ ከምዚኦም ዓይነት ሰባት ነቲ መንፈሳዊ ሓይሊ ብኣምላኽን ብሰብን ዝእምኑ ኮይኖም ንስኻዉን ከም ሰብ ድኻማትካ 

ብዘየገድስ ትእመን ኢኻ። ኣምላኽ ተራ (ጭዋታት) ሰብኡትን ኣንስትን ጸዊዑ ልዕሊ ተራ ሰባት ይገብሮም (Extra Ordinary) 

ከምቲ ንሳኻ ንርእስኻ እትጥምታ ገይሩ ኣይኮነን ዝጥምተካ። ከምቲ ካልኦት ዝጥሙትኻ ኣይኮነን ዝጥምተካ፡ ኣምላኽ መንፈሳዊ 

ሓይሊ ምስ እተመላእካ ከም እትኾኖ ገይሩ እዩ ዝጥምተካ። ኣምላኽ እቲ ክብሪ ሓይሊ ካብኡ እምበር ካባና ከም ዘይኮነ ክርኢ: 

ነቶም መጽሓፍ ቅዱስ <ኣቅሓ መሬት> ኢሊ ዝጽዉዖም ተራ ሰባት እዩ ዝጥቀም።  

“ግናኸ እቲ ማእለያ ዜብሉ ሓይሊ ኻብ ኣምላኽ እምበር፡ ካባና ምእንቲ ኸይከውን፡ እዚ መዝገብ እዚ ኣብ ኣቕሓ መሬት 
እዩ ዘሎና።” 2ቆረ 4:7 

ርእስ ገምጋም 

1.ነታ መሪሕ ጥቅሲ ካብ ዘኽርኻ ጽሓፍ 

____________________________________________________________________________________ 

____________________________________________________________________________________ 

2.ኣብ መንጎ ሃይማኖትን ምግሃድ ሓይሊ ኣምላኽን ዘሎ ፍልልይ እንታይ እዩ፧ 

____________________________________________________________________________________ 

3.ኣብዚ ትምህርቲ ተጻሒፎም ካብ ዘለዉ ቅርጺታት ምድራዊ ሓይሊ ገለ ጽሓፉ፧ 

____________________________________________________________________________________ 

4.ኣብ መንጎ ቅርጺታት ምድራ ዉን መጽሓፍ ቅዱሳ ዉን ሓይልታት ንዘሎ ፍልልይ ዝገልጺልና ጥቂሱ ኣየናይ እዩ 

____________________________________________________________________________________ 

5.መጽሓፍ ቅዱሳዊ ዝኾነ መግለጺ ሓይልን ስልጣንን ሃብ፧ 

____________________________________________________________________________________ 

6.ምንጪ መንፈሳዊ ሓይሊ ዝኾኑ መለኮታዉያን ምንጭታት ኣየኖት እዮም፧ 

____________________________________________________________________________________ 

7.እቶም ክልተ ክፍልታት ናይ ዝኾነ መጽሓፍ ቅዱሳዊ ተስፋ ኣየኖት እዮም፧ 

__________________________________________ን _____________________________________ 

8.ስለስተ ደረጃታት ንምዉራስ ተስፋ ኣምላኽ ብመሰረት እዚ ጽሑፍ ዝርዝሮም 

____________________________________________________________________________________ 

____________________________________________________________________________________ 

9.ምንጪ መንፈሳዊ ሓይሊ እንታይ እዩ ፧______________________________________ 

ንዝያዳ መጽናቲ 

1. ብመሰረት መጽሓፍ ቅዱስና ያቆብ እቲ ናይ መጀመርታ መንፈሳዊ ሓይሊ ዝተቀበለ ሰብ እዩ። ነዚ ናይ ያቆብ ተመክሮ ኣብ ዘፍ 

32. ሆሴ 12:3-4 ኣጽናዓዮ። ኣብዘን ጥቅስታት እዚአን እንታይ ከም ዝተማሃርካ ጽሓፍ። 

__________________________________________________________________________________________

__________________________________________ 

2. የሱስ ክርስቶስ ነዚ ናይ ምድሪ ሓይሊ ኣይተቀበሎን። ሉቃ 4:1-13, ዮሃ 6:15, ዮሃ 7:2-6 ካብዞን ጥቅስታት እዚአን እንታይ ከም 

ዝተማሃርካ ጽሓፍ። _________________________________________________________ 

_______________________________________________________________________________________ 

_______________________________________________________________________________________ 

 



መምርሒታት ሓይሊ እግዚኣብሄር  

 

 
13 

 

 
ምዕራፍ ክልተ 

ምንጪ ሓይሊ 

ዕላማ፡ - 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 ነታ መሪሕ ጥቕሲ ካብ ዝኽርኻ ምጽሓፍ 

 ምንጪ ሓይሊ እንታይ ምዃኑ ምልላይ 

 ነቶም ኣምላኽ ኣብ ምድሪ ሓይሉ ዝገልጸሎም 8 መገድታት ምፍላጥ 

 ንምንታይ ኣምላኽ ኣብ ምድሪ ሓይሉ ከም ዝገልጽ፡ ዝገልጹ መጽሓፍ ቅዱሳዊ ጥቕስታት ምህብ  

መሪሒ ጥቅሲ  

“ስልጣን ናይ ኣምላኽ ምዃኑ፡ ኣምላኽ ሓንሳእ ተዛረበ፡ ክልተ ሳዕ ሰማዕክዎ።” መዝ 62:11 

መእተዊ 

ንመምርሕታት ሓይሊ ብዝግባእ ንክንርድኦም ካብ መጀመርታ ክንብገስ ኣሎና። ምንጪ ሓይሊ ክንፈልጦ ኣሎና። ምንጪ ዝኾነ 

ነገር እቲ መበገሲኡ ወይ ዝተፈልጥረሉ ቦታ እዩ። እዚ ምዕራፍ እዚ እቲ ናይ ሓቅን ህያዉን ኣምላኽ ከምቲ ኣብ መጽሓፍ ቅዱስ 

ዝተገልጸ ምንጪ ኩሉ ሓይሉ ምዃኑ የረድኣና። ዳዊት ከምዚ ኢሉ ጽሕፉ ኣሎ።  

ስልጣን ናይ ኣምላኽ ምዃኑ፡ ኣምላኽ ሓንሳእ ተዛረበ፡ክልተ ሳዕ ሰማዕክዎ። መዝ 62:11  

ኣምላኽ ንሓደ ነገር ምስ ዝድግሞ: እቲ ነገር ኣዝዩ ኣድላዩ እዩ ማለት እዩ። 

ምንጪ ሓይሊ 

ዝኾነ ነገር ቅድሚ ምንባሩ: ኣምላኽ ነበረ። ኣብ ዘፍ 1-2 ብዛዕባ መጀመርታ ዓለምን ኩሉ ፍጥረት ተጻሒፉ ኣሎ። ኣምላኽ ንዓለም 

ብሓይሉ እዩ ፈጢርዎ።  

“ንሱ ብሓይሉ ምድሪ ፈጠረ፡ ብጥበቡ ኸኣ ንዓለም ኣቘማ፡ ብኣእምሮኡ ድማ ንሰማያት ዘርግሔ።” ኤር 10:12,  

“ኣነ እየ፡ በቲ ዓብዪ ስልጣነይን በታ ዝርግሕቲ ቕልጽመይን ገይረ፡ ንምድርን ነቶም ኣብ ዝባን ምድሪ ዚነብሩ ሰብን 
እንስሳን ዝገበርኩ፡ ቅኑዕ ኰይኑ ንዝተራእየኒ ድማ እየ ዝህባ።” ኤር 27:5,  

“ኣብ ሰማያትን ኣብ ምድርን ዘሎ፡ ዚርኤን ዘይርኤን፡ ዝፋናት ኰነ ወይስ ጒይትነት፡ ሕልቅነት ወይስ ስልጣናት፡ ኲሉ 
ብእኡ ተፈጢሩ ኣሎ እሞ፡ ኲሉ ብእኡን ንእኡን እዩ እተፈጥረ።” ቆሌ 1:16  

ኣምላኽ ንኩሉ ሰለ ዝፈጠሮ ኪኖ ዓቅሚ ሓይሉ ዝኾነ ዋላ ሓደ የለን።  

“እታ እግዚኣብሄር ኣምላኽ፡ እንሆ፡ በቲ ዓብዪ ሓይልኻን በቲ ዝርጉሕ ቅልጽምካን ዘይከኣለካ ነገር የልቦን።” ኤር 32:17  

ኣምላኽ ምንጪ ሓይሊ ህላወ ኩሉ ፍጥረት እዩ።  

“ዎ ጐይታናን ኣምላኽናን፡ ንብዘሎ ንስኻ ፈጢርካዮ፡ ስለ ፍቓድካውን ኰይኑን ተፈጢሩን እዩ እሞ፡ ንስኻ ኽብርን 
ስብሓትን ስልጣንን ንምውሳድ ብቑዕ ኢኻ፡ እናበሉ፡ ነቲ ንዘለኣለም ኣለም ህያው ኰይኑ ዚነብር እናሰገዱ ኣኽሊላቶም 
ናብ ቅድሚ እቲ ዝፋን ይድርብዩ ኣለዉ።” ራኢ 4:11  

“ኲሉ ኻብኡ እዩ ብእኡን ንእኡን ድማ እዩ እሞ፡ ንእኡ ንዘለኣለም ክብሪ ይዂኖ። ኣሜን።” ሮሜ 11:36  

“ንሱ ናይ ክብሩ ነጸብራቕን ቅርጺ ባህርዩን ከሎ፡ ኲሉውን ብሓይሊ ቓሉ ጸዊሩ ኸሎስ፡ ምንጻህ ሓጢኣትና ምስ ገበረ፡ ኣብ 
ላዕሊ ኣብ የማን ግርማ ተቐመጠ።” እብ 1:3  

ኣምላኽ ሓይሊ ግዝያትን ዘመናትን ኣለዎ።  

“ንሱ ኸኣ፡ ኣቦ ብስልጣኑ ዝመደቦ ዘመኑን ጊዜኡን ክትፈልጡ ናታትኩም ኣይኰነን።” ግብ 1:7  

ምድርን ኣብ ምድሪ ዝሎን ኩሉ ናይ ኣምላኽ ‘ዩ። መዝ 24:1  

ኣብ ዘፍ 14:22 ሰማይን ምድርን ናይ ኣምላኽ ምዃኑ ተጻሒፉ ኣሎ። ንሓደ ነገር ምዉናን ኣብ ልዕሊ ሓይሊ ከም ዘሎ የርኢ። 

ኣብዚ ምድሪ ብዙሓት ንግስነታትን መንግስታትን ኣለዉ። መንግስቲ ኣምላኽ ግን ልዕሊ ኩሉ እያ: ማለት ኣምላኽ ልዕሊ ኩሎም’ዩ 

ዝግዝእ።  

“ንሱ ኸኣ፡ ኣቦ ብስልጣኑ ዝመደቦ ዘመኑን ጊዜኡን ክትፈልጡ ናታትኩም ኣይኰነን።” መዝ 103:19  

“ጐይታየ፡ ኣብ ሰማይን ኣብ ምድርን ዘሎ ዘበለ ዂሉ ናትካ እዩ እሞ፡ ዕቤትን ስልጣንን ክብርን ዓወትን ግርማን ናትካ 
እዩ። ጐይታየ፡ እታ መንግስትካ ናትካ እያ፡ ኣብ ልዕሊ ዂሉ ኸኣ ከም ርእሲ ልዕል በልካ።   

ሃብትን ክብረትን ካባኻ እየን ዚመጻ፡ ንስኻ ድማ ኣብ ልዕሊ ዂሉ ትገዝእ፡ ሓይልን ስልጣንን ከኣ ኣብ ኢድካ እዩ። ንዝዀነ 
ዘበለ ዓብዪን ጽኑዕን ምግባሩ ድማ ኣብ ኢድካ እዩ።” 1 ዜና 29:11-12  

ኣምላኽ ንሰብ ሰለ ዝፈጠሮ: ኣብ ልዕሊ መንፈስ ሰብ ሓይሊ ዘለዎ ኣምላኽ ጥራይ እዩ።  

“ሰብ ንንፋስ ኪኽልክሎ ስልጣን የብሉን፡ ኣብ ልዕሊ መዓልቲ ሞት ዚስልጥንውን የልቦን፡ ኣብ ውግእ ከም ምስንባት የልቦን፡ 
ረሲእነት ነቲ ገባሪኡ ኣየድሕኖን።” መክ 8:8  

ንሞት ዝተወፈዩ ከድሕኖም (ከናግፎም) ሓይሊ ዘለዎ ኣምላኽ እዩ  

“ምንኣኽ እቶም እሱራት ናብ ቅድሜኻ ይምጻእ፡ነቶም ንሞት እተመደቡ ብስልጣን ቅልጽምካ ኣድሕኖም።” መዝ 79:11 

ንድኹም ሓይሊ ዝህብ ኣምላኽ እዩ  

“ንድኹም ሓይሊ ይህብ፡ ንስኑፍ ከኣ ብርታዔ ይውስኽ።” ኢሰ 40:29,  

“ዎ ኣምላኽ፡ ካብ መቕደስካ እተፍርህ ኢኻ።ንህዝቡ ሓይልን ስልጣንን ዚህብኣምላኽ እስራኣኢአል እዩ። ኣምላኽ ይባረኽ።” 
መዝ 68:35  

ሓይሊ ኣምላኽ ብሓይሊ ሰብ ኣይጽሎን እዩ  

“ኣሳ ድማ ናብ እግዚኣብሄር ኣምላኹ ኸምዚ ኢሉ ተማህለለ፡ ጐይታየ፡ ኣብ መንጎ እቲ ብዙሕ እቲ ዘለዎን ኣብ መንጎ 
እቲ ሓይሊ ዜብሉን ኪረድእ ዚኽእል ብዘይ ንስኻ የልቦን፡ ናባኻ ተጻጋዕና፡ ብስምካ ኢና ኸኣ ነዚ ጭፍራ እዚ ኽንገጥመሉ 
ዝመጻእና እሞ፡ ዎ እግዚኣብሄር፡ ንስኻ ኢኻ ኣምላኽና እሞ፡ ሰብ ኪሕይለካ ኣይትሕደግ።” 2ዜና 14:11  

ኣምላኽ ዘናግፎ ሓይሊ ኣለዎ። ኣብ መጽሓፍ ቅዱስ ኣብ ጌዜ ሽግር ኣምላኽ ከመይ ገይሩ ብልዕሊ ባህርያዊ (መሎኮታዊ) ዝኾነ 

ምንጋፍ ከም ዘናግፍ ብዙሕ ተጻሒፊ ኣሎ። ክልተ ጽቡቅ ኣብነት ኣብ መጽሓፍ ዳኒኤል ምዕራፍ 3,6 ኣንብብ ሓይሉ ደረት 

የብሉን  

“እግዚኣብሄር ንኲራ ደንጓይን ብዓል ዓብዪ ሓይልን እዩ፡ ነቲ በዳሊ ከቶ ኸም ንጹህ ኣይቈጽሮን፡ እግዚኣብሄር ብሽምቦባን 
ብህቦብላን እዩ መገዱ፡ ደበና ኸኣ ተጐጓ ኣእጋሩ እዩ።” ንሆም 1:3  

ሓይሉ ግሩም እዩ  

“ነቲ ዂሉ ዚኽእል ክንረኽቦ ኣይንኽእልን ኢና፡ ንሱ ብሓይሊ፡ ብፍርዲ፡ ብፍትሒ ዓብዪ እዩ፡ ንሓደ እኳ ኣይጭቊንን።” 
እዮ 37:23  

ሓይሊ ኣምላኽ ዘለኣለማዊዩ ፡ ፓውሎስ ከምዚ ኢሉ ኣሎ፦ 

“ንሱ በይኑ ዘይመውትን፡ ሓደ ሰብ እኳ ከቶ ዘይረኣዮ ኺርእዮውን ዘይኸእል፡ ኣብ ዘይቅረብ ብርሃን ዚነብር፡ ንእኡ ኽብርን 
ናይ ዘለኣለም ስልጣንን ይኹን። ኣሜን።” ጢሞ 6:16  

ኣብ መወዳእታ ክፍሊ መጽሓፍ ቅዱስ ዝኾነት ራእዩ ዮሃንስ ኣብ መጸኢ ኣብ ሰማይ ዝኽዉን ኩነት ነንብብ  

“እታ መቕደስ ድማ ካብቲ ናይ ኣምላኽ ግርማን ሓይልን ብትኪ መልኤት። እተን ናይቶም ሾብዓተ መላእኽቲ ሾብዓቲኤን 
መዓት ክሳዕ ዚውድኣስ፡ ሓደ እኳ ናብ መቕደስ ኪኣቱ ኣይከኣለን።” ራኢ 15:8  

እቶም መላእኽቲውን ኲላቶም . . .  ኣሜን፡ ውዳሴን ግርማን ጥበብን ምስጋናን ክብርን ስልጣንን ሓይልን ንዘለኣለመ 
ኣለም ንኣምላኽና ይኹን፡ ኣሜን፡ እናበሉ ንኣምላኽ ሰገዱ። ራኢ 7:12  

“ድሕርዚ ኣብ ሰማይ ከም ናይ ብዙሕ ሰብ ዝበለ ብርቱዕ ድምጺ፡ ሃሌሉያ፡ ፍርዲ ሓቕን ጽድቅን ስለ ዝዀነ፡ . . .ምድሓንን 
ክብርን ሓይልን ናይ ኣምላኽና እዩ፡ ኪብል ከሎ ሰማዕኩ።” ራኢ 19:1 

ብተደጋጋሚ ካብ መጀመርታ ክሳብ መወዳእታ: መጽሓፍ ቅዱስ ኣምላኽ ምንጪ ሓይሊ ምዃኑ የረጋግጸልና።  

ኣምላኽ ንሓይሉ ብኸመይ ይገልጾ 

መጽሓፍ ቅዱስ ጽሑፍ ኣምላኽ ከመይ ኢሉ ንሓይሉ ከምዚ ገልጾ እዩ። እዞም ዝስዕቡ ዝተፈላለዩ መገድታት ኣምላኽ ከመይ ኢሉ 

ሓይሉ ከም ዝገልጽ ‘ዮም። 

 ባህሪ (ተፈጥሮ)  

ኣምላኽ ርእሱ ኣብ ባህሪ (ፍጥረት) ገሊጹ ኣሎ። ኣግራብን እንስሳታት ስንጭሮታትን ጎቦታትን: ማያትን ምድረበዳን: ዋላ ዉን ኣብ 

ላዕሊ ዘለዉ ሰማይት: ኩሎም ዝርኣዩ ምልከት ሓይሊ ፍጣርነት ኣምላኽ እዮም።  

“ሃሌሉያ።ንኣምላኽ ኣብ መቕደሱ ኣመስግንዎ፡ኣብ ጠፈር ስልጣኑ ኣመስግንዎ።” መዝ 150:1  

“ኣታ ኣምላኽ ምድሓንና፡ንዂሉ ወሰናት ምድርን ንርሑቕ ባሕርታትን መዕቈቢ ዝዀንካ፡ስልጣን ተዐጢቕካ፡ ብሓይልኻ 
ነኽራን ዘጽናዕካ፡ህማም ባሕርታት፡ ህማም ማዕበላቱ፡ ወኻዕታ ኣህዛብ እተህድእ፡ብዜፍርህ ነገር ብጽድቂ ኽትመልሰልና 
ኢኻ።” መዝ 65:6-7  

ኣምላኽ ኣብ ንፋስ: ኣብ ባሕሪ: ኣብ ኣብ ጎቦታት ኣሎ  

“ንፋስ ምብራቕ ኣብ ሰማይ ኣለዓዐለ፡ብስልጣኑ ድማ ንፋስ ደቡብ ኣምጽኤ።” መዝ 78:26  

“. . . እግዚኣብሄር ብሽምቦባን ብህቦብላን እዩ መገዱ፡ ደበና ኸኣ ተጐጓ ኣእጋሩ እዩ። 
 ነቲ ባሕሪ ይገንሖን የንቅጾን፡ ንዂሉ ርባታት የንጽፎ፡ ባሳንን ቀርሜሎስን ጸምለዉ፡ ዕምባባ ሊባኖስውን ጸምለወ።  

ኣኽራን ኣብ ቅድሚኡ የንቀጥቅጡ፡ ኲርባታት ከኣ ይመኩ፡ ምድርን ዓለምን ኣብኣ ዚነብሩ ዂላቶምን ኣብ ቅድሚኡ 
ይናወጹ።  

ኣብ ቅድሚ ዂራኡ ደው ዚብል መን እዩ፧ ኣብ ረስኒ ቚጥዓኡስ መን ይቐውም፧ ነድሩ ኸም ሓዊ ይልሕም ነኻውሕውን 
ይጭንድሖ።” ኖሆ 1:3-5  

ንኹሉ ባህሪ (ፍጥረት) ያቆጻጸር  

“ድምጹ ምስ ዜስምዕ፡ ማያት ኣብ ሰማይ ይሕንዝዝ፡ ንግመ ኻብ ወሰን ምድሪ የልዕሎ፡ መባርቕ ከኣ ንዝናም ይገብሮ፡ 
ንንፋስውን ካብ መዛግቡ የውጽኦ።” ኤር 10:13  

ኢዮብ ካብ ምዕራፍ 38 ክሳብ 40 ኣምላኽ ብኸመይ ኣብ ፍጥረት ምድሪ ከም ዝተገልጸ ሰፊሕ ምብርሂ ይህበና። ሓይሊ ኣምላኽ 

ኣብ ፍጥረት (ባህሪ) ብንጹር ስለ ዝተገልጸ ሰባት ብኣምላኽ ብዘይምእማኖም ዘማኻንዩዎ ይብሎምን  

“ዜማኻንይዎ ምእንቲ ኺስእኑስ፡ እቲ ኻብ ፍጥረት ዓለም ጀሚሩ ብግብሩ ዚፍለጥ ዘይርኤ ባህርዩ፡ እዚ ኸኣ እቲ ናይ 
ዘለኣለም ሓይሉን መለኮቱን ኣጸቢቑ ይርኤ።”  ሮሜ 1:20  

 ጽሑፋዊ ቃሉ 

ካብ መጀመርታ ክሳብ መወዳእታ ዝተጻሕፈ ቃሉ ብዛዕባ ሓይሉ ይገልጹ። ብናይ ምፍጣር ሓይሊ ይጅመር: ብናይ ምጥፋእ: 

ፍርድን ዳግም ምፍጣርን ሓይሉ ድማ ይወድእ። ካብ ዘፍጥረት ክሳብ ራእይ ዮሃንስ መጽሓፍ ቅዱስ ብዛዕባ እቲ ኣብ ምድርን 

ኣብ ህይወት ሰብኡትን ኣንስትን ብዘይምቁራስ ዝዓይ ዘሎ ሓይሊ ኣምላኽ ተጻሓፊ ኣሎ። እቶም ኣብ ቃል ኣምላኽ ተጻሒፎም 

ዘለዉ ታሪኽ ብዛዕባ ሓይሊ ኣምላኽ ዘገልጹ ጥራይ ዘይኮኑስ: ሓይሊ ዝተመልኡ እዉን እዮም።  

“ቃል ኣምላኽ ህያውን መስለጥን እዩ እሞ፡ ካብ ክልተ ዝኣፉ ሰይፊ ዚበልሕ እዩ፡ ነፍስን መንፈስን፡ መፈላልዮ ኣካላትን 
ኣንጒዕን ክሳዕ ዚፈላሊ ዚሰጥም፡ ኣብ ምሕላንን ሓሳብ ልብን ከኣ ዚፈርድ እዩ።” እብ 4:12 

 ፍርዲ  

ኣምላኽ ብግብሪ ፍርዲ ሓይሉ ይገልጽ። ሓይሉ ኣብ ፍርዲ መጀመርያ ዝተጋህደ ንኣዳምን ሄዋን ሓጢኣት ምስ ገበሩ ክፈርዶም 

ከሎ እዩ። ዘፍ 3 

ብዝሓየለ መልክዑ ድማ ኣብ መዓልታት ኖሆ ንመላእ ዓለም ብማይ ከጥፍእ ከሎ ተገሊጹ። ዘፈ6-9 ምዕራፍ 

መጽሓፍ ቅዱስ ሓይሊ ኣምላኽ ኣብ ምፍራድ ሓጢኣት ክግሃድ ከሎ ዘርኢ ጽሑፍ እዩ። ህዝቡ ሓጢኣት ክገብሩ ከለዉ: ፍርዱ 

ይልእኸሎም። ኣብ ልዕሊ ሓጥኣን ህዝብታት እዉን ፍርዱ ይልእኽ እዩ። ብዛዕባዚ ኣብቶም ብነብያት ዝተጻሕፈ መጽሓፍትን: ኣብ 

መሳፍንትን ክትንብቡ ትኽእሉ። ኣብ ነፍሲ ወከፍ ፍርዱ ዝልኣኽሉ: ኣምላኽ ዕላምኡ ብንጹር ከም ዝርኣዩ እቲ ህዝቢ ሓይሉ 

ንኽፈልጥ ከም ዝደሊ እዩ። ንኣብነት ዘጽ 7:17  

 ምድሓን 

ኣምላኽ ብተኣምራታዊ ግብሪ ምድሓን ሓይሉ ከም ዝገልጽ ኣብ ኩሉ ታሪኽ ተራእዩ። ዋላ’ዃ ኣምላኽ ንኣዳምን ሄዋንን 

እንተፈረዶም: መገዲ ምድሓን ድማ ኣድላይሎም። ዘፍ 3:15  

ዋላዃ ነቲ እክይቲ ዓለም ብማይ እንተኣጥፋኣ: መርከብ ምድሓን ድማ ኣዳልዩ። ዘፍ 6-9 

ኣምላኽ ንእስራኤል ካብ መግዛእቲ ግብጺ ብሓይሉ ኣድሒንዎ  

“ነቦታትካ ስለ ዝፈተዎም ድማ፡ ብድሕሪኦም ንዘርኦም ሐረየ፡ ባዕሉ ኸኣ ብዓብዪ ሓይሉ ቀቅድሚኡ ኻብ ግብጺ ኣውጽኣካ።” 
ዘዳ 4:37።  

ኣምላኽ ንህዝቡ ካብ ኢድ ጸላእቶም ዘድሕኑ መሳፍንት ነገስታትትን ነብያትን ኣተንሲኡሎም። ንንህምያ ብዛዕባ እስራኤል ከምዚ 

ኢሉ  

“ንሳቶም ብዓብዪ ሓይልኻን ብጽንዕቲ ኢድካን እተበጀኻዮም ባሮትካን ህዝብኻን እዮም።” ነህ:1-10  

ኣብ ነፍሲ ወከፍ ኣምላኽ ንህዝቡ ዘደሓነሉ: ዕላማ ገይርዎ። እቲ ዓላማ እቲ ድማ ሓይሉ ንምግላጽ እዩ።  

“ንሱ ግና ስልጣኑ ምእንቲ ኼፍልጥሲ፡ስለ ስሙ ኢሉ ኣድሐኖም።” መዝ 106:8 

 የሱስ ክርስቶስ 

እቲ ዝዓበየ ናይ ምድሓን መደብ ኣምላኽ ብክርስቶስ የሱስ ተገሊጹ: ብኡኡ ኩሎም ሰባት ሓንሳእን ንሓዋሩን ካብ ሓጢኣቶም 

ክድሕኑ ይከኣሎ። ሓይሊ ኣምላኽ ብትንቢታት እዮም ብዛዕባ እቲ ተኣምራታዊ ምዉላድ ጎይታ የሱስ ዝገለጹ: ተገሊጹ ሓይሊ 

ኣምላኽ። ኣብ ህይወት ትምህርቲ ኣገልግሎትን ሞትን ትንሳኤን የሱስ ድማ ንጹር ነይሩ። 

እቲ ዝዓበየ ምግላጽ ሓይሊ ኣምላኽ ኣብ ክርስቶስ የሱስ ነበረ  

“ኣብ ሰማይ ከኣ ዓው ብዝበለ ድምጺ፡ እቲ ለይትን መዓልትን ኣብ ቅድሚ ኣምላኽና ዚኸሶም ዝነበረ ኸሳስ ኣሕዋትና 
ተደርብዩ እዩ እሞ፡ ሕጂ ምድሓንን ስልጣንን መንግስትን ናይ ኣምላኽና ዀይኑ፡ ምልኪ ኸኣ ናይቲ ቕቡኡ እዩ፡ ኪብል 
ከሎ ሰማዕኩ።”  ራኢ12:10  

ኣብ ምዕራፍ 4 ናይ’ዚ ትምህርቲ ሓይሊ ኣማላኽ ከመይ ኢሉ ኣብ ክርስቶስ የሱስ ከም ዝተገልጸ ብሰፊሑ ክነጽንዕ ኢና 

 መንፈስ ቅዱስ 

ኣምላኽ ንሰዓብቱ ከምዚ ኢሉ ተስፋ ሂብዎም  

“መንፈስ ቅዱስ ናባኻትኩም ምስ ዚወርድ ግና፡ ሓይሊ ኽትቅበሉ፡ ኣብ የሩሳሌምን ኣብ ኲላ ይሁዳን ኣብ ሰማርያን ክሳዕ 
ወሰን ምድሪ ምስክር ክትኰኑኒ ኢኹም፡ በሎም” ግብ 1:8  

ኣብ ግብራ ሃዋርያት ምዕራፍ 2 ብዛዕባ እቲ ብኣምላኽ ዝተላእከን ጎይታ የሱስ ዝተስፈዎን ምምጻእ መንፈስ ቅዱስ ተጻሒፉ ኣሎ። 

ኣምላኽ ብመንፈስ ቅዱስ ኣቢሉ ሓይሉ ክግህድ እዩ። ከመይ ኢሉ ከም ዝገልጸ ብዛዕባ ሓይሊ ናይ መንፈስ ቅዱስ ከነጽንዕ ከሎና 

ክንመሃሮ ኢና። 

 ልዕሊ ተፈጥራኣዊ (ልዕሊ ባህሪ) ምልክታት  

ኣምላኽ ንህዝቡ ክፈርድን ክድሕንን ከሎ ሓይሉ ከም ዝገለጽ ተማሂርና ኣሎና። ኣምላኽ ብልዕሊ ተፎጥራኣዊ ዝኾኑ መገድታት 

እዉን ሓይሉ ይገልጽ እዩ። ላዕሊ ተፈጥራዊ ማለት ኩኖ ኢቲ ምድራዊ ሓይሊ ማለት እዩ። ብሓይሊ ሰብ ክግበር ዘይክኣል ነገር 

እዩ።  

ሓይሊ ኣምላኽ ብተኣምራታዊ ፈዉሲ: ብምንጋፍ ካብ ሓይልታት ኣጋንንቲ: ብሞትንሳእ ምዉታት. . ዋላ ዉን ካብ ሰማይ ሓዊ 

ብምዉራድ ይገልጽ ጸኒሑ። ኣብ መጽሓፍ ቅዱስ ሓይሊ ኣምላኽ ብልዕሊ ተፈጥራዊ ምልክታት ከም ዝግለጽ ተጻሒፉ ኣሎ። ሎሚ 

እዉን ሓይሊ ኣምላኽ በዞም ነገራት እዚኦም ይግለጽ እዩ። 

 ኣመንቲ 

የሱስ ዓበይቲ ተኣምራት ብኣምንቲ ከም ዝግበሩ ተዛሪቡ ኣሎ  

“ነቶም ዚኣምኑውን እዚ ተኣምራት እዚ ኺስዕቦም እዩ፡ ብስመይ ኣጋንንቲ ኼውጽኡ፡ ብሓድሽ ልሳን ከኣ ኪዛረቡ፡ ኣትማን 
ኪሕዙ እዮም፡ ዚቐትል እንተ ሰተዩ ኸኣ፡ ከቶ ኣይኪጐድኦምን እዩ፡ ኣእዳዎም ኣብ ሕሙማት ኬንብሩ ንሳቶምውን ኪሐውዩ 
እዮም።” ማር 16:17-18  

ካብ መጀመርታ ጽሑፍ መጽሓፍ ቅዱስ ኣምላኽ ብሰብኡትን ኣንስትን ኣብዛ ምድሪ ይዓዩ። ካብ ካልእ ፍጥረት ፍልይ ብዝበለ ሰብ 

ዓቅሚ ሓይሊ ኣለዎ። ፍርዲ ኣምላኽ ብእኩያት ሰባት እዩ መጺኡ። ምድሓን ኣማልኽ ድማ ብጥዑያት መሳፍንቲ: ነብያትን 

ነገስታትን ኣብ መወዳእታ ድማ ብክርስቶስ የሱስ መጺኡ። 

የሱስ ሓይሊ ኣምላኽ ክገልጽ ናብ ምድሪ ክመጽእ ከሎ። ብመልክዕ ሰብ ካብ ሰበይቲ እዩ ተወሊዱ። ካብ ዘመናት ኩሉ ዝዓበየ 

ምድሓን ካብ ሓጢኣት በቲ ከም ሰብ ዝኾነ የሱስ መጺኡ። የሱስ ናብ ሰማይ ድሕሪ ምምላሱ: ኣምላኽ ብሰባት ገይሩ’ዩ ሓይሉ 

ዝገልጽ ዘሎ። ግብሪ ሃዋርያት ስራሕ ሓይሊ ኣምላኽ ብኣመንቲ ዘዘንቱ ጽሑፍ እዩ።  

“ንሳቶም ድማ ወጺኦም ኣብ ኲሉ ሰበኹ። ጐይታ ምሳታቶም ይገብር፡ ነቲ ቓልውን ብዚስዕብ ተኣምራት የጽንዖ ነበረ።” 
ማር:16-20 

ሓይሊ ኣምላኽ በቲ ህይወት ሰባት ዘለወጠ ሓይሊ ወንጌ’ዩ ተጋሂዱ። ብትኣምራት ፍዉስን ምንጋፍን እዩ ተጋሂዱ። ኣብ ጌዜ 

መከራን ስደትን ከይተረፈ ሓይሊ ኣምላኽ ተገሊጹ እዩ። ኣምላኽ ሰባት ይኹን ዕዮ ክተስእ ከሎ ዕላምኡ ሓይሉ ንምርኣይ እዩ። 

ኣምላኽ ንሙሴ ከምዚ ኢልዎ  

“ግናኸ ሓይለይ ከርእየካ፡ ስመይ ድማ ኣብ ኵላ ምድሪ ምእንቲ ኺውረ፡ ብእኡ ምኽንያት ኣንበርኩኻ።” ዘጽ 9:16  

ኣምላኽ ሕጂ ‘ዉን በቶም ኣካላት ናይታ ናይ ሓቂ ቤተክርስትያን ዝኾኑ ኣመንቲ ሓይሉ ምግላጽ ክቅጽል’ዩ። በቶም ፍሉያት ኣብ 

ቤተክርስትያን ዘቀመጦም መራሕትን በቲ ንኣመንቲ ዝህቦ ዉህበታቱን ሓይሉ ከግህድ እዩ። ብዛዕባ’ዚ ኣብ ምዕራፍ ሓሙሽተ 
<ዝተዋህበ ስልጣን> ኣብ ዝብል ብሰፊሑ ክንርእዮ ኢና። 

 

ኣምላኽ ንምንታይ እዩ ሓይሉ ዝገልጽ 

ኣምላኽ ኣብ ምድሪ ሓይሉ ንምንታይ ይገልጽን፧ ንምንታይ ተኣምራታዊ ዝኾኑ ምልክታት ንፍጥረት ሰብ የርእዮም፧ ምግሃድ ሓይሊ 

ኣምላኽ ኣብ ምድሪ ብዙሕ ዕላማታት ኣለዎ። ብዛዕባዚ ኣብ ምዕራፍ ሽድሽተ ዓላማ ሓይሊ ኣብ ዝብል ኣርእስታት ክንምሃሮ ኢና። 

ዕላማታት ሓይሊ ኣምላኽ ኣብ ሓደ ቀንዲ ዕላማ ክጥርነፍ ይኽእል እዚ ዕላማ እዚ ድማ ካብ መጀመርታ ዘመናት ብክርስቶስ የሱስ 

ንምድሓን እቲ ሓጢኣት ዝመልእ ዓሊት ሰብ እዩ። ምግሃድ ሓይሉ እምብኣር ንሰባት ብክርስቶስ የሱስ ናብኡ ንምምላስን ንምቅራብን 

እዩ።   

“ከምቲ ብእኡ ዝመደቦ ስምረቱ፡ ነቲ ምስጢር ፍቓዱ እናኣፍለጠና፡ ነቲ ናይ ምልኣት ዘመናት መጋቢነቱ፡ ኣብ ሰማይ ዘሎን 
ኣብ ምድሪ ዘሎን፡ ኣብ ክርስቶስ ምእንቲ ኺጥቕለልሲ፡ ብዂሉ ጥበብን ብዂሉ ኣእምሮን ነዚ ጸጋኡ ኣባና ኣውሐዞ።” 
ኤፌ 1:9-10  

“ከምቲ ብክርስቶስ የሱስ ጐይታና ዝገበሮ ናይ ዘለኣለም ምኽሩ” ኤፌ 3:11 

ካልእ ደረጃታት ስልጣን 

ኣምላኽ ምንጪ ኩሉ እዩ። ንሱ እቲ ዝላዓለን ሓደን ብዓል ስልጣን ኣብ ዩኒቨርስ እዩ። ኣምላኽ ኣብ ዓለም ክልእ ደረጃታት 

ስልጣን ስርዓ። ንወዱ ንየሱስ ክርስቶስ ስልጣን ሀቦ። ንኣመንቲ ብመንፈስ ቅዱስ ኣቢሉ ስልጣን ሂብዎም። ኣምላኽ ኣብ ህዝብታት: 

ኣብ መንግስታት: ኣብ ትካላት: ኣብ ኣባይትን ኣብ ቤተክርስትያን ደረጃታት ስልጣን ሰርዓ። እዞም ደረጀታት ስልጣን እዚኦም 

ኣዝዮም ኣገደስቲ እዮም። መምርሒታት መንፈሳዊ ሓይሊ ብዝግባእ ክትርድእ ነቲ ብኣምላኽ ዝተሰርዓ ቅርጺ ስልጣን ክትቅበል 

ኣሎካ ንነፍሲ ወከፍ እዞም ደረጃታት ኣብዚ መጽሓፍ እዚ ክንምሃሮ ኢና። 

መጀመርታ ግን ነቲ ኣብ መጽሓፍ ቅዱስ ተገሊጹዘሎ ኣዝዩ ኣድላይ ሓቂ ክንድህበሉ ይግባእ። ዋላ’ኳ ኣምላኽ ምንጪ ኩሉ ሓይሊ 

እንተኾነ ንሰልጣኑ ዝቀወሙ ግን ኣለዉ። ነቲ ንሱ ዝሰርዓም ደረጀታት ስልጣን እዉን ዝቃወሙ ኣለዉ። ኣሰልጣን ኣምላኽ 

ዝቃወሙ ክፍኣት ሓይልታት ኣለዉ። ዋላኳ ቀጻሊ ኣንጻር ስልጣኑ እንተተዋግኡ ብዝኾነ መገዲ ስግኣት ኮይኖም ኣይፍጡን እዮም። 

ነቲ መጽሓፍ ቅዱሳዊ መምርሒታት ሓይሊ ኣካል ህይወትካ ምስ እትገብር በዞም ሓይልታት እዚኦም ተቃዉም ክጎንፈካ እዩ። እዚ 

ዝስዕብ ምዕራፍ:<ተቃዉሞ ተዳራር>ብዛዕባ እዚ ‘ዩ ዝዛረብ። 

ርእሰ ገምጋም 

1.ነታ መሪሒ ጥቅሲ ካብ ዘኽርኻ ጽሓፍ 

____________________________________________________________________________________ 

____________________________________________________________________________________ 

2.“ምንጪ” ሓደ ነገር እንታይ እዩ 

____________________________________________________________________________________ 

3.ምንጪ ከሉ ሓይሊ መን እዩ፧ 

____________________________________________________________________________________ 

4.እቶም ሸሞንተ ኣምላኽ ኣብ ምድሪ ሓይሉ ዝገልጸሎም መገድታት ጽሓፍ፧ 

____________________________           _______________________________ 

____________________________           _______________________________ 

____________________________           _______________________________ 

____________________________           _______________________________ 

5.እዛ ትስዕብ ምልእቲ ሓሰብ ሓቂ ድዩ ሓሶት፧ ኣምላኽ እቲ እንኮ ሓይሊ ኣብ ዩኒቭርስ እዩ። ካልእ ደረጃታት ሓይሊ 

የለዉን።__________________________________ 

6.ንዕላማ ምግላጽ ሓይሊ ኣምላኽ ኣብ ምድሪ ዝድግፍ ጥቅሲ ጽሓፍ፧ 

____________________________________________________________________________________ 

ንዝያዳ መጽናዕቲ 

1.ዳዊት እቲ ዝበለጸ ንእስራኤል ዝገዝኣ ንጉስ’ዩ ዝነበረ። ኣምላኽ ምንጪ ኩሉ ሓይሊ ምዃኑ ዝተረድኦ ‘ዩ። 2ሳሙ 22: 33, 

መዝ 59:11,16   መዝ 62:11, መዝ 63:2, መዝ 65:6, መዝ 68:35 መዝ 78:26, መዝ 79:11 መዝ 90:11 መዝ 

106:8, መዝ110:3 መዝ 111:6 መዝ 145:11 መዝ 150:1  

 

ካብዞም ጥቅስታት ዝተማሃርካዮ ጽሓፊ 

_______________________________________________________________________________________

_________________________________________________________________________________ 

2.ዳዊት ናይ ገዛእ ርእሱ ድሌት ብዛዕባ ሓይሊ ኣምላኽ ኣብ መዝ 71:18 ገሊጹ ኣሎ፡ ድሌቱ እንታይ እዩ ነይሩ፧  

_______________________________________________________________________________________

_________________________________________________________________________________ 

3.መጽሓፍ ቅዱስ እንዳጽናዕካ (እንዳንበብካ) ከሎኻ: ኣምላኽ ሰመይ ኢሉ በዞም ዝስዕቡ መገድታት ሓይሉ ከም ዝገልጽ ጽሓፊ። 

ባህሪ (ፍጥረት)  የሱስ ክርስቶስ 

ፍርዲ    መንፈስ ቅዱስ 

ምድሓን   ልዕሊ ተፈጥርኣዊ ምልክታት 

ዝተጻሕፈ ቃሉ ኣመንቲ 

ምዕራፍ ሰለስተ 

ናይ ሓሶት ተጻራሪ 
ዕላማ  

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ  

 ነታ መሪሕ ጥቅሲ ካብ ዘኽርኻ ምጽሓፍ 

 ነቲ ናይ ሓቂ ሓይሊ ኣምላኽ ሰይጣን ናይ ሓሶት ተጻራሪ ምኻኑ ከተለሊ 

 “መናፍስቲ እከይ ኣብ ሰማያት” ዝብል እንተይ ማለት ምዃኑ ክትገልጽ ምኽኣል  

 ሰይጣን ከመይ ገይሩ ብመናፍስቲ እከይ ንሓይሊ ኣምላኽ ኣብ ሰማያት ከም ዝቀድሖ(initate) ክትገልጽ ተክእል። 

መሪሕ ጥቕሲ  

“ሰይጣን እኳ ንርእሱ ንመልኣኽ ብርሃን የምስል እዩ እሞ፡ እዚ ኣየገርምን እዩ።” 2 ቆረ11:14-15 

መእተዊ: - 

ኣብዚ ዝሓለፈ ምዕራፍ: ኣምላኽ ምንጪ ኩሉ ሓይሊ ምዃኑን እቶም ኣምላኽ ኣብ ምድሪ ሓይሉ ዝገልጸሎም መገድታትን ርኢና 

ነይርና ። እቲ ዓብይ ሓይሊ ኣምላኽ ብዘይ ተቃዉሞ ኣይዓይን እዩ። ሎሚ ኣብ ዓለም ናይ ስልጣን ቃልሲ ይካየድ ኣሎ። ናይ 

ስጋን ደምን ኲናት ኣይኮነን። ኣዝዩ በዳሂ ዝኾነ ናይ ሓሶት ኣንጻር እግዚኣብሔር ዝዓለመ ቃልሲ እዩ። 

ናይ ሓሶት ተጸራሪ 

ሰይጣን ዋላ ‘ኳ ዝቃወም ተጻራሪ ይኹን እምበር: ንኣምላኽ ስግኣት ኣይኮነን። ንሱ ቅድም ከምኡ ኣይኮነን ነይሩ። ሰይጣን 

መጀመርታ ከም ምልኩዕ ሉሲፈር ዝብሃል መልኣኽ ኮይኑ፡ ብኣምላኽ ዝተፈጥረ እዩ። ብዛዕባ ናይ መጀመርታ ፍጥረቱን ስልጣኑን 

ኣብ ህዝ 28:12-17 ኣንብብ 

እንተኾነ ሰይጣን ኣብ ልዕሊ ስልጣንን ሓይልን ኣምላኽ ብዓመጽ ተላዒሉ። ልክዕ ከም ኣምላኽ ክኽዉን ደለየ። ብዛዕባ’ዚ ታሪኽ 

እዚ ኣብ ህዝ 29:4 ኢሰ 14:12-15 ከተንብብ ትኽእል ኢኻ። ኣምላኽ ስለቲ ዝገበሮ ዓመጽ ክቀትሎን ክጥፍኦን ይኽእል ነይሩ 

እዩ። እንተኾነ ነቲ ቀዳማይ ጸላኢ ከምኡ ገይርዎ ነይሩ እንተዘኸዉን: ካልእ ተቃዉሞ ንኽልዓል ተኽእሎ ምሃለወ: በዚ ድማ 

ታሪኽ ሰማይ ብኽምዚ ዝኣመሰለ ዕንወታት ምተበከለ ነይሩ። 

ኣብ ክንድኡ ኣምላኽ ንሰይጣን ካብ ሰማይ ምስ ደርበዮ፡ ሰኡጣን ነቲ ድሌታት ስልጣኑ ኣብ ምድሪ ክተግብሮ ዕድል ረኺቡ። 

ኣምላኽ ነቶም ሕጂ ኣጋንንቲ እናተባህሉ ዝጽዉዑ ዘለዉ ኣብ ዓመጽ ሰይጣን ዝተጸንበሩ መላእኽቲ ‘ዉን ምስኡ ደርብይዎም 

እዩ። 

ኣምላኽ ንኣዳምን ሄዋንን ድሕሪ ምፍጣሩ ድሕሪ ቅሩብ እቲ ውግእ ኣብ ምድሪ ተጀሚሩ። እቲ ናይ መጀመርታ ምጽራር ኣብ 

ዘፍ 3 ከተንብብ ትኽእል ኢኻ። መሰረት ምዉዳቅ ናብ ሓጢኣት ኣዳምን ሂዋንን ተቃዉሞ ንሰልጣንን ሓይልን ኣምላኽ እዩ ነይሩ። 

ኣዳምን ሂዋንን መዕረ ናይ ኣምላኽ ፍልጠት ደልዮም። ሓይሊ በዚ ፍልጠት እዚ እዩ ዝመጽእ። 

ካብዚ እዋን እዚ ንድሕሪት: ሰይጣን ንስልጣን ኣምላኽ ኣብ ምድሪ ክጻረር ጀሚሩ። ብምኽንያት ሓጢኣት ሰይጣን ንሰባት ኣብ 

ክንዲ ናብ ኣምላኽ ዝቀርቡ፡ ምስኡ ሕብረት ክገብሩ ገበረ። ትካል መጽሓፍ ቅዱሳዊ እቶት ቀዉዒ ዝምህሮ “መንፈሳዊ ስትራተጂ 

ንመንፈሳዊ ዉግእ” ዝብል መጽሓፍ ብዛዕባ ሰይጣን ብሰፊሑ ይምህር። እንተ ድኣ ነቶ ትምህርትታት በቲ ግቡእ መስርዕ ተጽንዖም 

ኣሎኻ ከይንካ: ነዚ ኣርእስቲ እዚ ድሮ ተማሂርካዮ ኣሎኻ። እንተዘይኮኑ ግን ነዚ መጽሓፍ እዚ ብምንባብ ብዛዕባ እዚ ጸላኢ እዚ 

ክትርዳእን ንሓይሉ ትስዕረሎም ኣገባባት ክትፈለጥ ክትሕገዝ ኢኻ። እቲ ዝዓበየ ሰይጣን ንሓይሊ ኣምላኽ ዝጻረረሉ መገዲ፡ 

ብምቅዳሕ (ብምምስል) እዩ። ምምሳል ንምትላል ኢልካ ንገለ ነገር ክትቅድሖ (ክትመስሎ) ከሎኻ እዩ። ንኣብነት: -ዝተተመየነ ስልዲ 

(ገንዘብ): ነቲ ናይ ሓቂ ሰልዲ (ገንዘብ) ይመስል። ገበነኛታት ድማ ከም ናይ ሓቂ ገንዘብ ኣምሲሎም ናብ ካልኦት የሰጋግርዎ። 

ሰይጣን ንሓይሊ ኣምላኽ ይቐድሖ። ንሰባት ክታልል ኢሉ ንሓይሊ ኣምላኽ ይቐድሖ። ነዚ ክገብር ንመላእኽቱ (ኣጋንንቲ) 

ይጥቀም። ሓደ ሓደ እዋን ሰይጣንን ኣጋንንቱን ከም እኩያት ዘይኮኑስ ከም ሰናያት ኮይኖም ክግለጹ ይኽእሉ እዮም። በዚ ድማ 

ከምዚ ዝብል መጠንቀቅታ ተጻሒፍልና ኣሎ፦  

“ሰይጣን እኳ ንርእሱ ንመልኣኽ ብርሃን የምስል እዩ እሞ፡ እዚ ኣየገርምን እዩ።  ስለዚ ኸኣ እቶም ኣገልገልቱ ንርእሶም 
ነገልገልቲ ጽድቂ እንት ኣምሰሉ፡ ዓብዪ ነገር ኣይኰነን፡ መወዳእታኦም ግና ከም ግብሮም ኪኸውን እዩ።” 2ቆረ11:14-15 

ኣብዚ ናይ መወዳእታ እዋናት እዚ ምቅዳሕ ንሓይሊ ኣምላኽ ብሰይጣ ኣብ ምድሪ እናወሰኸ ክኸይድ እዩ። ብትእምርትን 

ትኣምራትን ንብዙሓት ከሰሕት እዩ።  

“እቶም ዚጠፍኡስ ንምድሓኖም ዚኸውን ፍቕሪ ሓቂ ስለ ዘይተቐበሉ፡ ንኣታቶም ናይ እዚ ኣመጻጽኣ ብዂሉ ጥበራ ዓመጻ፡ 
ብዂሉ ሓይልን ትእምርትን ተኣምራት ሓሶትን ብሓይሊ ሰይጣን እዩ ዚኸውን። ስለዚ ኸኣ እቶም ብዓመጻ ባህ ዚበሎም 
እምበር፡  

ንሓቂ ዘይኣምኑ ዂሎም ምእንቲ ኺፍረዱ፡ ኣምላኽ፡ ነቲ ሓሶት ክሳዕ ዚአምኑ፡ ብርቱዕ ስሕተት ይሰደሎም።” 2ተሰ 2:9-
11 

እዚ ጽሑፍ እዚ ሰይጣን ከመይ ኢሉ ከም ዘዓይ ይገልጸልና። ብኹሉ ሓይልን: ትእምርትን ናይ ሓሶት ተኣምራትን: ንሓይሊ 

ኣምላኽ ይቀድሖ (ይመስሎ)። እቲ እንኮ ነዚ ምትላል እዚ እተለልየሉ መገዲ: ብሓቂ ቃል ኣምላኽ እዩ። 

ሕልቅነትን ስልጣናትን 

“እቲ ቕልስና ምስ ሕልቅነትን ስልጣናትን ምስ ናይ ጸልማት ገዛእቲ ዓለምን ምስ መናፍስቲ እከይን ኣብ ሰማያት እዩ 
እምበር፡ ምስ ስጋን ደምን ኣይኰነን እሞ፡ ንፍሕሶ ሰይጣን ምቅዋሙ ምእንቲ ኽትክእሉስ፡ ኲሉ ኣጽዋር ኣምላኽ ልበሱ።” 
ኤፌ 6:12  

ሰብ ኣብዚ ናይ ሰይጣን ዕልዋ ኣንጻር ሓይሊ ኣምላኽ ዝግበር ዉግእ እትዉ እዩ (ክቱት እዩ) ። ኣብ ናይ ሓይሊ ዉግእ ምስቶም 

ዘይራእዩ ሓይልታት ሰይጣን ተጸሚድና ኣሎና። ሓይሊ ኣምላኽ ግን: ካብ ዝፋናትን: ገዛእትን: ስልጣናትን፡ ሓይልታትን ይዓቢ። 

ቆሌ1:16 ካብ ኩሎም ስልጣናትን ሓይልታትን ኣብ ሰማያት እዉን ዝበልጽ እዩ። ኤፌ 6:12 ካብቲ ንሓይሊ ኣምላኽ ዝቀድሕ 

ስሕተት ሓይሊ ሰይጣን ግን ክትጥንቀቅን ክትነቅሓሉን ኣሎካ። 

መናፍስቲ እከይ ኣብ ሰማያት 

ጳዉሎስ ብዛዕባ እዞም “እኩያት መናፍስቲ ኣብ ልዕል ዝበለ ስፍራ” ክዛረብ ከሎ፡ ብዛዕባ ሃይማኖታዊ ስርዓታት ዓለም ዝኣትዉ 

እኩያት መናፍስቲ እዩ ዘመልክት ዘሎ።። ሰይጣን ነታ ናይ ሓቂ ቤተክርስትያን ኣምላኽ ንኸመስላ (ንክቀድሓ) ነቶም ክፉኣት 

መናፍስቱ ወዲብዎም እዩ። ኣብ ገለ ገለ ብማሕበር ሰይጣን ወይ መናፍስትነት (Spritualisms) ብዝብል ዝፍለጥ ሕብረታት ኣለዎ። 

ኣብቲ መንፈሳዊ ሰማያት ስርዓት ኣምልኾ ናይቲ ዝተደራጀወ ሃይማኖቱ ሰሪዑ እዩ። 

ሰይጣን ብተወሳኺ በቶም እኩያት ሰባት ኣቢሉ፡ ኣብታ ናይ ሓቂ ቤተክርስትያን ናይ ገዛእ ርእሱ ኣካይዳ ኣታኣታትዩ’ዩ።  

ይሁዳ። ሰይጣን ኣብታ ናይ ሓቂ ቤተክርስትያን ሓይሊ ኣምላኽ ዘይኮነ ሓይሊ ዘግህዱ ኣምስሎታት (ቀዳሕቲ) ኣለወዎ ይብል። 

እቲ ኣብ በረኽትታት ስይጣን ኣቁምዎ ዘሎ ቅርጺ ሃይማኖት ኣብ ምምሳልን ምስሓትን (ምትላልን) ዝተመስረተ እዩ። 

ሰይጣን ናይ ገዛእ ርእሱ ስላሴ ኣለዎ። 

ኣምላኽ ብዉህደት ስለሴ ማለት ኣቦ ወልዱ መንፈስ ቅዱስ ዝቆመ እዩ። ስላሴ ሰይጣን ድማ: ብሰይጣን ባዕሉ: በቲ ኣራዊትን: በቲ 

ነብይ ሓሶትን ዝቆመ እዩ።  

ሰይጣን ናይ ገዛእ ርእሱ ማሕበር ኣላቶ 

ኣምላኽ ነታ ክርስቶስ ርእሲ ዝኾነ “ኣካል ክርስቶስ” ተባሂላ እትፍለጥ ናይ ሓቂ ቤተክርስትያን መሰሪቱ።  

“እምብኣርከ ንስኻትኩም ስጋ ክርስቶስ ኢኹም፡ ነፍሲ ወከፍኩም ከኣ በብኽፍሉ ኣካላቱ ኢኹም።1ቆረ12:27  

ሰይጣን ከኣ “ማሕበር ሰይጣን” ተባሂላ እትጽዋዕ ማሕበር ኣላቶ  

“ጸበባኻን ድኽነትካን፡ -ግናኸ ሃብታም ኢኻ፡ ጸርፊ እቶም ኣይሁድ ኢና ዚብሉን፡ -ግናኸ ማሕበር ሰይጣን እዮም እምበር፡ 
ኣይሁድስ ዘይኰኑ፡ እፈልጥ ኣሎኹ።” ራእ 2:9 

ማሕበር ሰይጣን ዝብል ስም ብወግዒ ኣዃ ዘይንጥቀመሉ እንትኾንና: እታ ማሕበሩ ግን ኣብ ዝኾነ እቲ ናይ ሓቂ ወንጌል ጎይታ 

የሱስ ክርስቶስ ዘይሰበኽሉ ቦታ ተመስሪታ ኣላ።  

ሰይጣን ምህሮ ኣለዎ።  

ኣምላኽ ኣብቲ ቅዱስ ቃሉ ማለት መጽሓፍ ቅዱስ ተባሂሉ ዝተሰየመ ምህሮ (መምርሒ እምነት) ኣለዋ።  

“እቲ ናይ ኣምላኽ ሰብ፡ ንሰናይ ግብሪ ዘበለ ፈጺኡ ተዳልዩ፡ ፍጹም ምእንቲ ኪኸውንሲ፡ መንፈስ ኣምላኽ ዝነፈሶ ዘበለ 
ጽሑፍ ንትምህርቲ፡ ንተግሳጽ፡ ንምቕናዕ፡ ንጽድቂ ዚኸውን ምእዳብ ይጠቅም እዩ።” 2ጢም 3:16  

ከምኡ ኸኣ ምህሮ ሰይጣን ምህሮ ኣጋንንቲ ተባሂሉ ይጽዋዕ  

“በቲ ዳሕራይ ዘመናት ግና ገሊኦም እምነቶም ክሒዶም፡ ንመናፍስቲ ስሕተትን ንምህሮ ኣጋንንትን ከም ዚስዕቡ፡ እቲ 
መንፈስ ብግሁድ ይብል ኣሎ።”1ጢም 4:1  

ምህሮ (ዶክትሪን) ኣጋንንቲ ምስቲ ዝተጻሕፈ ቃል ኣምላኽ ዘይሳነ ትምህርትታት እዩ።  

ሰይጣን ናይ መስዋእቲ ኣገባብ ኣለዎ  

ኣብ ሮሜ 12:1 ንኣካላትና ከም ህይዉ ምስዋእቲ ገይርና ንኣምላኽ ከነቅርብ ተነጊሩና ኣሎ። እዚ ማለት ብምሉእ ምእዛዝ ንኣምላኽ 

ክንወፊ ማለት’ዩ ። ሰይጣን’ዉን ከምኡ መስዋእቲ ይደሊ (ይጠልብ) እዩ።  

“ኣይፋሉ ፡ ኣህዛብ ዚስውእዎ ነጋንንቲ እዩ እምበር፡ ንኣምላኽ ኣይኰነን። ምስ ኣጋንንቲ ሕብረት ኪህልወኩም ኣይፈቱን 
እየ። 1ቆረ 10:20 

ሰይጣን ምሉእ ምእዛዝ (ትዉፊት) ናይ ስጋ ናይ ነፍስን መንፈስን ይደሊ። ሰባት ንናይ ሰይጣን ኣገልግሎት መስዋእቲ ርእሶም 

ወፍዮም ዘገልግልሉ ኣገልግሎታት’ዉን ኣለዎ። ናይ ሰብን ናይ እንስሳን መስዋእቲ ደም’ዉን ይግበር እዩ።  

ሰይጣን ናይ ገዛእ ርእሱ ቁርባን ኣለዎ።  

ናይ ሕብስትን ወይንን ቁርባን ከም መዘከርታ መስዋእቲ መሰቀል ጎይታ የሱስ ኣብ ክንዲ ሓጢኣት ኩሉ ሰብ ብጎይታ የሱስ እዩ 

ተጀሚሩ።1ቆረ 11:23-34 ሰይጣን ነዚ ብናይ ገዛእ ርእሱ ኣገልግሎት ቁርባን ቀዲሕዎ ኣሎ።  

“ጽዋእ ጐይታን ጽዋእ ኣጋንንትን ክትሰትዩ ኣይከኣለኩምን፡ ካብ መኣዲ ጐይታን ካብ መኣዲ ኣጋንንትን ክትምቀሉውን 
ኣይከኣለኩምን እዩ።” 1ቆረ 10:21  

ሰይጣን ኣገልገልቲ ኣለዉዋ።  

ኣምላኽ ንኣመንቲ ከም ጓሶትን ልኡኻትን ከይኖም ኣብ ማሕበሩ ወንጌል ክስብኩ ይጽዉዓም’ዩ። 1ቆረ 12:28 ሰይጣን’ዉን 

ኣገልገልቲ ኣለዉዎ  

“እኳ ንርእሱ ንመልኣኽ ብርሃን የምስል እዩ እሞ፡ እዚ ኣየገርምን እዩ። ስለዚ ኸኣ እቶም ኣገልገልቱ ንርእሶም ነገልገልቲ 
ጽድቂ እንት ኣምሰሉ፡ ዓብዪ ነገር ኣይኰነን፡ መወዳእታኦም ግና ከም ግብሮም ኪኸውን እዩ። 2ቆረ 11:14-15  

ኣገልገልቲ ሰይጣን ነቲ ኣንጻር ወንጌል ጎይታ የሱስ ዝኾነ ናይ ሰይጣን ወንጌል ይሰብኩ  

“እዚውን ገለ ዜዕገርግሩኹምን ነቲ ወንጌል ክርስቶስ ኪልውጥዎ ዚደልዩን ከም ዘለዉ ማለት እዩ እምበር፡ ካልእ ወንጌልሲ 
ኣይኰነን። ግናኸ ንሕና እኳ እንተ ዀንና ወይስ መልኣኽ ካብ ሰማይ፡ ብዘይ እዚ ንሕና ዝሰበኽናልኩም ወንጌል ካልእ 
ወንጌል እንተ ሰበኸልኩም፡ ንሱ ውጉዝ ይኹን።” ገላ 1:7-8  

ሓደ መልእኽቲ ብሓያል ቅዲ ኣቀራርባ ስለ ዝመሓላለፍ ናይ ሓቀኛ ወንጌል መልእኽቲ እዩ ማለት ኣይኮነን። 

ሰይጣን ዝፋን ኣለዎ።  

ኣምላኽ ኣብ ሰማያት ዝፋን ኣለዎ። ዋላኳ እቲ ልክዕ ስፍርኡ ኣበይ ምኳኑ እንተዘይተነገረና (እንተዘይተጻሕፈ) ሰይጣን ‘ዉን ዘፋን 

ኣለዋ።  

“እቲ ዝርኤኽዎ ኣራዊት ከኣ ነብሪ እዩ ዚመስል፡ ኣእጋሩ ኸም ናይ ድቢ፡ ኣፉውን ከም ኣፍ ኣንበሳ እዩ። እቲ ገበል ድማ 
ሓይሉን ዝፋኑን ብዙሕ ስልጣንን ሀቦ።” ራእ 13:2  

ሰይጣን ዘምልኹ (መምለኽቲ) ኣለዉዎ 

ነቲናይ ሓቂ ኣምላኽ ዘምልኹ ብዙሓትኣለዉ። ሰይጣን ‘ዉን ዘምልኹ ኣለዉዋ:  

“ንሳቶም ከኣ፡ ነቲ ኣራዊት ስልጣን ስለ ዝሀቦ፡ ነቲ ገበርል ሰገዱሉ፡ ነቲ ኣራዊትውን፡ ነዚ ኣራዊት እዝስ መን ይመስሎ፧ 
መንከ ኺዋግኦ ይኽእል፧ እናብሉ ሰገዱሉ።” ራእ 13:4  

ገለ ካብዞም ንሰይጣን ዘምልኹ ሰዓብቲ የሱስ ከም ዝኾኑ የምስሉ  

“እታ ግራት ከኣ ዓለም እያ፡ እቲ ጽቡቕ ዘርኢ ድማ ደቂ መንግስቲ እዮም፡ እቲ ኽርዳድ ግና ደቂ እቲ ኽፉእ እዮም።  
እቲ ዝዘርኦም ጻላኢ ኸኣ ድያብሎስ እዩ፡ እቲ ቐውዒ ድማ መወዳእታ ዓለም እዩ፡ እቶም ዓጻዶ ኸኣ መላእኽቲ እዮም።” 
ማቴ 13:38-39   

ሰይጣን ነቲ ጽቡቅን ሕማቅን ዘርኢ ይሓዋዉሶ 

ሰይጣን ነብያት ኣለዉዎ 

ኣምላኽ ብቀጥታ ካብኡ ተቀቢሎም ንቤተክርስትይን ዝዛረቡ ቅቡኣት ነብያት ኣብ ማሕበሩ ኣቁሙ ኣሎ።  

“ኣምላኽ ድማ ኣብ ማሕበር ቅድም ሃዋርያ፡ ካልኣይ ነብያት፡ ሳልሳይ መምህራን፡ ደሓር ገበርቲ ሓይልታት፡ ደሓር ውህበት 
ምፍዋስ፡ ምርዳእ ድኹማት፡ ምምራሕ፡ በበይኑ ቛንቋታት ሰርዔ።”1ቆረ 12:28  

ሰይጣን ዉን ሓሳዉቲ ነብያት ኣልውዎ  

“ብዙሓት ነብያት ሓሶት ኪትንስኡ፡ ንብዙሓትውን ኬስሕቱ እዮም።” ማቴ 24:11 

ሰይጣን መምህራን ኣለዉዎ 

ኣምላኽ ንቃሉ ንኻልኦት ዘብርህሎም ንገለ ሰባት ከም መምህራን ገይሩ ቀቢኡ ኣሎ 1ቆረ 12:28 እንተኾነ ኩሎም መምህራን ካብ 

ኣምላኽ ኣይኮኑን። ሰይጣን ነቲ ርኹስ ትምህርቱ ዝምህሩን ዝዝርግሑን ሓለውቲ መምህራን ኣለዉዎ  

“ግናኸ ነብያት ሓሶት ድማ ኣብ ማእከል እቲ ህዝቢ ተንሲኦም ነበሩ፡ ከምኡ ኸኣ ኣብ ማእከልኩም መምህራን ሓሶት 
ኪትንስኡ እዮም፡ ናብ ርእሶም ቅልጡፍ ጥፍኣት እናምጽኡ ድማ፡ ክሳዕ ነቲ እተወየጦም ጐይታ እኳ ኪኽሕድዎ እዮም፡ 
ንሳቶም ናይ ጥፍኣት ምፍልላይ ኣስሊኾም ኬእትዉ እዮም። 

ብዙሓት ድማ ብርኽሰቶም ኪስዕብዎም እዮም፡ ብሰሮምውን እታ መገዲ ሓቂ ኽትጽረፍ እያ። ብስስዔ ብዘረባ ጥበራ 
ገይሮም፡ መናገዲ ኺገብሩኹም እዮም ፍርዶም ኣይዐርፍን ጥፍኣቶምውን ኣይድቅስን እዩ።” 2ጴጥ 2:1-3  

ናይ ሰይጣን መምህራን ምምቅቃል ዘምጽእ ናይ ሓሶትን ናይ ጥፍኣት ስሕተትን ትምህርቲ የምጽኡ (ይምህሩ)። ሓሶት ይዛረቡ: 

ንጌጋ ክቕብል ዝኽእል ንሓቅን ንጌጋን ናይ ምሕዋስ (ምጽንባር) ክእለት ኣለዎም። 

ሰይጣን ሃዋርያት ኣለዉዎ 

ሃዋርያ ወንጌል ዝዝርግሕን ቤተክርስትያን ዝምስርትን (ዝሃንጽን) ስብ ኢዩ 1ቆረ 12:28 ሰይጣን ዉን ኣብ ምሉእ ዓለም ዕዩኡ 

ዝገብሩ ሃዋርያት ኣለዉዎ። ነቶም ናይ ሓቂ ሃዋርያት ብምምሳል ንሰባት የስሕቱ  

“ከምዚኣቶም ዝበሉ ሰባት ከኣ ሃዋርያት ሓሶት፡ ዚጥብሩ ዓየይቲ፡ ርእሶም ንሃዋርያት ክርስቶስ ዜምስሉ እዮም።” 2ቆረ 
11:13  

ናይ ሰይጣን ሃዋርያት መራሕቲ ናይተን ናይ ሓሶት ሃይማኖታትን ናይተን ስሊኾም ዝኣትዉ ዉን ቤተክርስትያናትን ይኾኑ። 

ሰይጣን ናይ ሓሶት ክርስቶሳት የተንስእ  

ሰይጣን ናይ ሓሶት ክርስቶሳት ብምትንሳእ ንጎይታ የሱስ ክርስቶስ ክምስል ይኽእል እዩ። የሱስ ከምዚ ኢሉ ኣጣንቂቁና  

“የሱስ መሊሱ በሎም፡ ሓደ እኳ ኸየስሕተኩም ተጠንቀቑ።   ኣነ ክርስቶስ እየ፡ እናበሉ ብዙሓት ብስመይ ኪመጹ እዮም 
እሞ፡ ንቡዙሓትውን ኬስሕቱ እዮም።” ማቴ 24:4-5  

እዞም ናይ ሓሶት ክርስቶሳት ብስም የሱስ ክጽዉዑ: ወይ ብዙሕ ትእምርትን ተኣምራትን ክገብሩ ይኽእሉ እዮም: እንተኾነ ነቲ 

ናይ ሓቂ ሓይሊ ኣምላኽ ቀዳሕቲ (መምስልቲ) እዮም።  

ሰይጣን ናይ መራኽቢ ኣገባብ ኣለዎ 

መጽሓፍ ቅዱስ፡ ኣምላኽ ኣብ ዝሓለፈ ዘመናት: ከመይ ገይሩ ከም ዝተዛረበ ጽሒፉ ኣሎ። ኣምላኽ ሕጂ’ዉን ንሰባት ይዛረብ እዩ። 

ከምኡ ኸኣ ሰይጣን ንሰባት ይዘረብ እዩ: እተን ናይ መጀመርያ ቃላቱ ንሰባት ኣብ ሓጢኣት ከም ዝወድቁ ገይረንኦም:  ዘፍ 3። 

ኣመንቲ ብዛዕባ እቲ ዝደልይዎ ናብ ኣምላኽ ይጽልዩ እዮም። ኣምላኽ ከኣ ንጸሎት ጻድቅ ይሰምዕን ይምልስን እዩ። ያቆ 5:16 

ብተመሳሳሊ ሰዓብቲ ሰይጣን ናብ ሰይጣን ይጽልዩን: ምስ ክፋኣት መናፍስቲ ይዘራረቡን እዮም። ሓደ ሓደ እዋን ሰይጣን ብልዕሊ 

ተፈጥሮኣዊ (Supurnatural) ዝኾነ ኣገባብ፡ ብድምጺ ነገራት ብምንቅስቃስ፡ ብጭድርታ (Naise) . . . ይምልስ እዩ። ሰይጣን 

ሓይሊ ኣለዎ። እዚ ሓይሊ እዚ ክኣ ኣብዛ ዓለም ብዝርአ መገዲ ክግሃድ ይኽእል እዩ። 

ኣምላኽ ንሰባት በቲ ዝተጻሕፈ ቃሉ ማለት ምጽሓፍ ቅዱስ ገይሩ ተዛራብዎም። መልእክቲ ሰይጣን ድማ ብክፍኣት መጽሄታትን 

ተንቃሳቀስቲ ስእልታትን ብሙዚቃን (ደርፍን) ኣቢሉ ይመሓላለፍ። መልእኽቲ ኣምላኽ ብቃሉ (ዝተጻሕፈ ይኹን ዝተዘርበ) ኣብ 

ህይወት ሰብ መምርሒ (ብርሃን) ይህብ። ሰይጣን በዞም ዝስዕቡ ኣገባባት ዝፍጸሙ ናይ ሓሶት መምርሒታት ኣለዉዎ።  

 ቆጸርቲ ከዋኽብቲን (Astrolegy) ስእልን ቦታን ከኾብ ዘርኢ ጽሑፋት (Horoscope) ብኾኾብ ዝኸዉን ዝግመትን ምርሒት 

ዝህብን ‘ዩ 

 ቆጽሊ ሻሂ ምንባብ: ስእልታት: ሓባጣት (ጎንጽታት) ርእሲ: ኣሰር (paln of the hand) (ኣጻብዕ) እዩ. . . ኣስራርዓ ቆጽሊ 

ሻሂ ኣብ ኢድ ሰብ ዘለዉ መሰመራት (Lines) ኣሳእል ምርሒት ይህቡ ’ዮም ይብሃሉ። 

 ጥንቁልና . . . ድግምቲ: ሰይጣናዊ ፈዉሲ: ሰራይ: ሰይጣናዊ በዓል (ጽምብል)ን ኣኼባን: ሰይጣናዊ ትንቢት: ዕድላት: 

ራእያት: ኣሳእል: ካልኦት ነዚ ዝመሰል ምርሒት ዝህቡ። 

ሰይጣን ልዕሊ ተፈጥራኣዊ (ባህርያዊ) ሓይሊ ኣለዎ።  

የሱስ መንፈስ ቅዱስ ምስ ተመልኡ መለኮታዊ ሓይሊ ከም ዝቅበሉ ንሰዓብቱ ተስፋ ሂብዎም ግብ 18። ሰይጣን ‘ዉን ልዕሊ 

ተፈጥራዊ ሓይልን ስልጣን ይህብ’ዩ ራእ 13:2 ኣጋንንቱ ላዕሊ ተፈጥራዊ ብርትዓን ሓይልን ይፍጥሩዮም። ሰይጣን ሓይልን 

ስልጣንን ይህብዩ። ራእ 13:2 ከምቲ የሱስ ዝገበሮ ሰይጣን ዉን ትእምርትን ተኣምራትን ክገብር ይኽእል እዩ።   

“እዚኣቶም፡ ትእምርቲ እናገበሩ ንነገስታት ኲላ ዓለም በታ ዓባይ መዓልቲ ናይቲ ዂሉ ዚኽእል ኣምላኽ ንውግእ ኪእክብዎም 
ዚወጹ ናይ ኣጋንንቲ መናፍስቲ እዮም።” ራእ 16:14  

የሱስ ከምዚ ኢሉ  

በታ መዓልቲ እቲኣ ብዙሓት ጐይታይ፡ ጐይታይ፡ ብስምካ እተነቤናዶ ኣይኰንናን፧ ኣጋንንትስ ብስምካዶ ኣየውጻእናን፧ 
ብስምካስ ብዙሕ ሓይሊዶ ኣይገበርናን፧ ኪብሉኒ እዮም። ሽዑ ኣነ፡ ኣቱም ገበርቲ ዓመጻ፡ ከቶ ኣይፈለጥኩኹምን፡ ካባይ 
ርሐቑ፡ ክብሎም እየ።ማቴ 7:22-23  

የሱስ ኣይፍልጠኩምን እየ ከምዝበሎም ኣስተዉዕል። እዞም ሰባት እዚኦም ምስ ኩሉ ዘደንቕ ምግሃድ ግብሪ ሓይሊ ካብ ኣምላኽ 

ኣይነበሩን። መምሰልቲን መስሓትያን እዮም ነይሮም። 

እቲ ዝዓበየ ሓይሊ  

ብርግጽ ሰይጣን መምሰሊ ተጻራሪ እዩ። ሓያል ትካል ኣለዎ። ሰዓብቱ ዓበይቲ ግብርታት ክገብሩ ይኽእሉ እዮም። የሱስ ብዛዕባ 

ሓይሊ ሰይጣን ከምዚ ክብል ኣጠንቂቁ  

“ንመን ከም እትፈርሁ ግና ከርእየኩም፡ ነቲ፡ ምስ ቀተለስ፡ ኣብ ገሃነም ኪድቢ ስልጣን ዘለዎ፡ ንእኡ ፍሩ። እወ፡ ንእኡ 
ፍርህዎ፡ እብለኩም ኣሎኹ።”  ሉቃ 12:5  

እንተኾነ ኣምላኽ ዝዓበየ ሓይሊ ኣለዎ። የሱስ ከምዚ እሉ  

“. . . ካብቲ (ሰይጣን) ኣብ ዓለም ዘሎስ እቲ(የሱስ) ኣባኻትኩም ዘሎ ዚዐቢ ስለ ዝዀነ፡ ንስኻትኩም ስዒርኩምዎም 
ኣሎኹም” 1ዮሃ 4:4  

ኣብ ዝቅጽል ምዕራፍ የሱስ ብዓብይ ስልጣንን ሓይልን፡ ግብሪ ድይብሎስ ከፍርስ ከመይ ኢሉ ከም ዝመጸ ክንምሃር ኢና። ድሒሮም 

ዝመጽኡ ምዕራፍታ ድማ የሱስ ከመይ ኢሉ ንኣመንቲ ኣብ ልዕሊ ኩሉ ሓይሊ ጸላኢ ስልጣን ከም ዝሃቦም ክንምሃር ኢና። 

ምግጣም ነቲ መምሰሊ ተጸራሪ 

ንሓይሊ እቲ ምምሰሊ ተጻራሪ ንምግጣም እዞም ዝስዕቡ (መጽሓፍ ቅዱሳዊ ሓቅታት መምሪሕታት) እዮም  

ሰይጣን መምሰሊ (ቀዳሒ) ምኻኑ ፈለጥ 

ንሓይሊ ሰይጣን ንምስዓር: ሰይጣን መምሰሊ (ቀዳሒ) ሓይሊ ኣምላኽ ምኻኑ ምፍላጥ እቲ ቀዳማይ ስጉምቲ እዩ።  

ምልላይ (use discernment) 

ምልላይ መናፈስቲ ዝብሃል ፍሉይ ዉህበት መንፈስ ቅዱስ ኣሎ። እዚ ብኣምላኽ ዝወሃብ ፍሉይ ክእለት ኮይኑ: ነቲ ኣብ ሰብ ዘሎ 

መንፈስ ጥዑይ ድዩ ወይስ እኩይ ንምልላይ ዝጠቅሞ እዩ። 

እዚ ዉህበት እዚ እንተዘይብልካ ኣምላኽ ካልእ ሜላ ኣዳልዩ ኣሎ። 2 ጴጥሮስ ምዕራፍ ክልተን መጽሓፍ ይሁዳን ባህራያት እቶም 

መንፈስ ሓሶት ዘለዎም ሰባት ብምዝርዛር: ከመይ ኢልና ከም ነለልዮም ክሑጉዙና እዮም። ሓደ ሰብ ክሳብ ክንደይ መንፈሳዊ ወይ 

ሓያል ይምሰል፡ ብዘየገድስ፡ ኣብ ቃል ኣምላኽ ተመርኲስካ ምርምሮ። 

ነቲ ልዕሊ ባህርያዊ ተፈጥሮ ብፍሪኡ ምዘኖ፡ 

 ሰይጣን ብምግሃድ ልዕሊ ተፈጥሮኣዊ መግለጺ ትእምርትን ተኣምራትን ከምኡውን ምልክታትን ብምርኣይ ንሓይሊ ኣምላኽ ሰለ 

ዘምስል (ዝቀድሕ): ኣምላኽ ንኣገልግሎታት እንመዝነሉ መገድታት ሂቡና ኣሎ። የሱስ ንደቂ ሰባት ምስ ፍረ ዘለዎም ኣእዋም 

ኣነጻጺርዎም ኣሎ፤ 

“ጽቡቕ ኦም ክፉእ ፍረ ኺፈሪ፡ ወይስ ክፉእ ኦም ጽቡቕ ፍረ ኺፈሪ ኣይኰነሉን እዩ።  ጽቡቕ ፍረ ዘይፈሪ ዘበለ ዂሉ 
ኦም ይቚረጽ፡ ናብ ሓዊ ድማ ይድርበ።” ማቴ 7:18-20 

ሰይጣን ንመንፈሳዊ ውህበታትን ንሓይሊ ኣምላኽን ክቐድሖ ይኽእል እዩ፣ ንሱ ግን ንፍረ መንፈስ ቅዱስ ዘርኢ ቅዱስ ህይወት 

ክቐድሕ ኣይክእልን እዩ። ንኣብነት ከም  

“. . . . . ፍቕሪ፡ ሓጐስ፡ ዕርቂ፡ ዓቕሊ፡ ለውሃት፡ ሕያውነት፡ እምነት፡ ህድኣት፡ ይኣኽለኒ ምባል. . “.  ገላ 5:22-23 
ዘለዉ።  

ንኣገልግሎታት ብመንፈሳዊ ፍሪኡ እምበር ብምግሃድ ልዕሊ ተፈጥሮኣዊ ሓይሊ ኣይትምዘኖ። 

   ቃል ኣምላኽ ኣጽንዕ: -  

ነቶም ናይ ሰይጣን መምህራንን ሃዋርያትን ነብያትን ኣገልገልትን ዘመሓላልፍዎ ናይ ሓሶት ትምህርቲ ንምልላይ፡ ቃል ኣምላኽ 

እንታይ ከም ዝምህር ክትፈልጥ ኣለካ። ጳውሎስ ንጢሞቴዎስ ከምዚ ኢልዎ ኣሎ፦ 

“ንርእስኻ እቲ ቓል ሓቂ ብቕንዕና ዜማቕል፡ ዜሕፍር ዜብሉ ፍቱን ዓያዪ ጌርካ፡ ንኣምላኽ ከተርእዮ ጽዐር።” 2ጢም 2:15 

ጳዉሎስ ዋላ’ዃ እታ ቀዳመይቲ ቤተክርስትያን ዓብያ መንፈስዊ መራሒ እንተነበራ። እቶም ኣብ ቤርያ ዝነበሩ ኣመንቲ ግና፡ ነቲ 

ዝበሎ ኩሉ ብመሰረት ቃል ኣምላኽ ይምርሙርዎ ነበሩ።  

“ንሳቶም ድማ ካብቶም ኣብ ተሰሎንቄ ዚነብሩ ዝበለጸ ደግታት ነበሩ። ንሳቶም፡ እዚ ነገርዚ እስኪ ኸምኡ እንተ ዀይኑ፡ 
ኢሎም ኣብ ጸጽባሕ ነቲ ጽሑፋት እናመርመሩ፡ ነቲ ቓል ብዂሉ ፍቓዶም ተቐበልዎ።” ግብ 17:11 

ብሓይሊ ሰይጣን ምእንቲ ከይትሕበል (ከይትሰሕት) ንኹሉ ዝተማህረ ዘበለ ብብርሃን ቃል ኣምላኽ መርምሮ። ንህይወት እቶም 

ብሓይሊ ምህሮ ዝምህሩን ትእምርትን ትኣምራትን ዝገብሩን ዉን መርምሮ። ነቲ ምስ ቃል ኣምላኽ ዘይሰማማዕ ምህሮ ምግላጻትን 

ትእምርትን ኣይትቀበሎ። ሓይሊ ሰይጣን: ፍሉይ ምግላጽ ሓድሽ ሓቂ ብዝብል ንብዙሓት ኣመንቲ ይስሕብ እዩ። ሰባት ፍሉይ 

ሕልሚ: ምግሃድ መላእኽቲ: ራእይታትን ድምጽን .  .  . ካልእ ልዕሊ ተፈጥሮኣዊ ዝኾኑ ፍጻመታትን ይደልዩ እዮም። እንትኾነ 

ጳዉሎስ ከምዚ ክብል ኣጠንቂቁ ኣሎ  

“እዚውን ገለ ዜዕገርግሩኹምን ነቲ ወንጌል ክርስቶስ ኪልውጥዎ ዚደልዩን ከም ዘለዉ ማለት እዩ እምበር፡ ካልእ ወንጌልሲ 
ኣይኰነን።” ገላ 1:7-8 

ትንቢት ግቡእ ዉህደት ምስ እምነት (ሮሜ 12:16) ምስ ዘይህልዎ ኣይትቀበሎ። ዘይፍጸም ትንቢት ኣይትቀበሎ (ዘዳ 18:12) ካብ 

ኣምላኽን ካብ ሓቅነት ቃል ኣምላኽን ዝፍልየካን ዘርሕቀካን ምግላጽ ኣይትቀበል። (ዘዳ 13:1-5)  

እቲ ኻብ መገዲ ልቦና ዚዝምብል ሰብ ኣብ ኣኼባ ምውታት ይነብር። ምሳ 21:16 

   ንዝኾነ ሰይጣናዉ ጽልዋታት ኣወግድ 

ኣምላኽ ንእስራኤል ዝኾነ ዓይነት ጽልዋታት ሰይጣን ከይትደሊ ኣጠንቁቅዊ  

“ነቶም ኣብታ ሃገር ዚነብሩ ኹሎም ካብ ቅድሜኹም ስጐጕዎም፡ ኵሉ ምስልታቶም ሰባብሩ፡ ኵሉ ዝፈስስ ምስልታቶም 
ድማ ሰባብሩ፡ ኵሉ በረኽቲ ቦታኦም ኣፍርሱ።” ዘሁ 33:52  

ኣምላኽ ኣብ ዘዳ 18፡9-14 ዝሃቦ ተወሳኺ መምርሒታት ኣንብብ። እስራኤል ምስ ዕዮ ሰይጣን ብዝኾነ ይኹን መልክዕ ርክብ 

ክህልዋ ኣይደልን ነይሩ።  



መምርሒታት ሓይሊ እግዚኣብሄር  

ምስ ጥንቆላ ወይ ምስ ስራሕ ድያብሎስ ርክብ ዘግብር ዝኾነ ትውንንዎ ነገር ኣጥፍእዎ። እዚ ኸኣ ጣኦታት፡ ጥንቆላ፡ ስራይ፡ ጽዩፍ 

ስእልታት፡ ዝኾነ መዐዘሚ መድሃኒታት፡ ኣምልኾታት፡ ክሪስታላዊ ኵዕሶታት፡ ጸወታታት፡ መሳርሒታት ጥንቈላን ካልእ ተመሳሳሊ 

ነገራትን የጠቓልል። ንኣምላኽ ዘየኽብር እኩይ ስነ ጽሑፍን ሙዚቃን’ውን ኣጥፍእዎ። ከምዚ እዮም ዝገብሩ ነይሮም ናይ ሓድሽ 

ኪዳን ሰባት ጎይታ ምስ ተቐበሉ።  

“ብዙሓት ጠንቈልቲ ድማ መጻሕፍቶም ኣኪቦም ኣብ ቅድሚ ዂሉ ኣንደድዎ። ዋጋኡ እንተ ተጸብጸበ ኸኣ፡ ሓምሳ ሽሕ 
ድሪም ኰይኑ ተረኽበ።” ግብ 19:19  

ክፉእ ጽልዋ ኣብ ዘለዎ ቦታታት ግዜ ኣይተሕልፍ። መጽሓፍ ቅዱስ እግዚኣብሔር ኣብ ፍሉያት ቦታታት ከም ቤተ መቕደስ ብሉይ 

ኪዳንን ላዕለዋይ ክፍሊ ናይ ሓደ ቤትን ኣብ መዓልቲ ጰራቅሊጦስ ከም ዝተገልጸ ይምዝግብ። ሰይጣናዊ ሓይሊ ኣብ ፍሉይ ቦታታት 

ንኽፍኣት ዝተወፈየ ክግለጽ ከም ዝኽእል እውን ማዕረ ማዕሪኡ ሓቂ እዩ። እዚ ድማ እኩይ ስእልታት ዝረኣየሉ ቦታታት፣ መስተን 

ናዕቢ ዝመልኦ ባህርያትን ዝፍጸመሉ፣ ርክብ ዝግበረሉ፣ ኣምልኾ ሰይጣን ዝፍጸመሉ ቦታታት--ኣብ ዝኾነ ቦታ ሓጢኣት ዝመልኦ 

ተግባራት ዝፍጸመሉ ቦታታት የጠቓልል። ካብ ከምዚ ዝኣመሰለ ከባቢታት ርሓቕ፣ ምኽንያቱ ብፍላይ ኣብኡ ሓይሊ ሰይጣን ብርቱዕ 

እዩ። ኣብ ከምዚ ቦታ እናኸድካ "ናብ ፈተና ኣይተእትወኒ" ኢልካ ክትጽሊ ኣይትኽእልን ኢኻ፡  

“----- ምስ ኣጋንንቲ ሕብረት ኪህልወኩም ኣይፈቱን እየ።”1ቆረ 10:20  

ምስ ናይ ሓሶት መራሕቲ፡ መምህራን፡ ነብያት፡ ኣገልገልቲ ወይ ሓዋርያት ኣይትተሓባበሩ፡  

ካብ ክፉእ ዘበለ ዂሉ ርሐቑ። (1ይ ተሰ 5፡22) 

   ሓይሊ ኣምላኽ ካብ ሓይሊ ሰይጣን ከም ዝዓቢ ፍለጥ  

እታ ናይ ሓቂ ቤተክርስትያን ብኣምላኽ ዝቖመት ካብ ሰይጣን ኣዝያ ትሕይል እያ።  

“ንብዘሎ ኸኣ ኣብ ትሕቲ ኣእጋሩ ኣግዝኦ፡ ኣብ ልዕሊ ዂሉስ ርእሲ ምእንቲ ኪኸውን ድማ፡ ነታ ማሕበር ወፈዮ። ንሳ 
ኸኣ ስጋኡ ናይቲ ዂሉ ኣብ ኲሎም ዚመልእ ምልኣቱ እያ።” ኤፌ 1:22-23,  

“ኣምላኽ እታ ብዙሕ ዝዓይነታ ጥበብ ሕጂ በታ ማሕበር ገይሩ ነቶም ኣብ ሰማያት ዘለዉ ሽመታትን ስልጣናትን ምእንቲ 
ኼፍልጦም፡” ኤፌ 3:10   

የሱስ ርእሲ ማሕበሩ እዩ። ኣመንቲ ድማ ኣካላቱ እዮም። እንተድኣ ኩሉ እንተላይ ሰይጣንን ሃይማኖታዊ ቅርጽታቱን ኣብ ትሕቲ 

እግሪ የሱስ ኮይኖም: ንሕና ኣካላት የሱስ ስለ ዝኾንና ንዓና ዉን ትሕቲ እግርና እዮም። ትሕቲ እግሪ ማለት ትሕቲ እቲ ኣምላኽ 

ዝሃበና ሓይልን ስልጣንን ማለት እዩ። 

የሱስ ኣብ ልዕሊ ኩሉ ሓይሊ ጸላኢ ምልኪ ኣሎኩም ኢሉና።  

“እንሆ፡ ተመንን ዕንቅርቢትን ኲሉ ሓይሊ ጽላእን ክትረግጹ ስልጣን ሂበኩም ኣሎኹ፡ ዚጐድኣኩም ከኣ የልቦን” ሉቃ 
10:19  

እዚ ነቶም ኣብ ኣየራት ዘለዉ መናፈስቲ እከይ የጠቃልል እዩ። ሰይጣንን ኣጋንንቱን ዋላኳ ንሓይሊ ኣምላኽ እንተተጻረሩ: 

ንኣምላኽን ንህዝቡን ግና ስግኣት ኮይኖም ከም ዘይፈልጡ ርግጽ እዩ። ብሓቂ ቤተክርስትያን ኣብ ልዕሊ እዞም ክፉኣት ሕልቅነታትን 

ስልጣናትን ሓይሊ ኣምላኽ እተግህድ እያ። 

  መጽሓፍ ቅዱሳዊ ግደ ሓይሊ መምራሒታት ተመሃሮ  

መጽሓፍ ቅዱሳዊ መምርሒታት ኣብዚ ምህሮ እዚ ክንምሃር ኢና። እንተ ድኣ ንመምራሒታት ሓይሊ ኣምላኽ ተርድእካዮም በቲ 

መምሰሊ (ዝተቀድሐ) ስራሕ ሰይጣን ኣይክትስሕትን (ኣይክትሕበልን) ኢኻ። 

ርእሰ ገምጋም  

1.ነታ መሪሕ ጥቅሲ ካብ ዘኽርኻ ጽሓፋ  

_______________________________________________________________________________________

_________________________________________________________________________________ 

2.መናፍስቲ እከይ ኣብ ልዕል ዝበለ ቦታታት እንታይ ማለት እዩ፧ 

_______________________________________________________________________________________

_________________________________________________________________________________ 

3.ብመናፍስቲ እከይ ኣብ በረኽቲ ቦታታ: ሰይጣን ንሓይሊ ኣምላኽ ንምምሳል (ንምቅዳሕ) ዝገብሮ እትዝክሮ ዘበለ ጽሓፍ፧ 

_______________________________________________________________________________________

_______________________________________________________________________________________

______________________________________________________________________________ 

4.ነቶም ንሓይሊ እቲ መምሰሊ ተጻራሪ እንስዕረሎም ኣብዚ ምዕራፍ ተዘርዚሮም ዘለዉ መጽሓፍ ቅዱሳዊ መምርሕታት ዝርዝሮም፧ 

__________________________                ______________________________ 

__________________________                ______________________________ 

__________________________                ______________________________ 

__________________________                ______________________________ 

ንዝያዳ መጽናዕቲ 

1.መጽናዕቲ 2ይ ጴጥሮስ ምዕራፍ 2ን መጽሓፍ ይሁዳን። እዞም ምዕራፋት እዚኣቶም ኣብ ቤተ ክርስቲያን ንዘለዉ ንሰይጣን 

ዝመስሉ ሰባት ክትፈልጥ ክሕግዙኻ እዮም። 

2."መንፈሳዊ ስትራተጂታት፡ “መምርሒ መንፈሳዊ ውግእ" ዝብል ኮርስ ሃርቨስታይም ኢንተርናሽናል ኢንስቲትዩት ምውሳድ። 

ብዛዕባ እቲ ተጻራሪ ናይ ሓሶት ሓይሊ ዝያዳ ንኽትፈልጥን ንስልጣኑ ንምስዓር ፍሉይ ስትራተጂታት ንኽህበካን ክሕግዘካ እዩ። 

3.ሰይጣን ንሓይሊ ኣምላኽ ከም ዘምስል መጠን ሎሚ ኣብ ዓለም ከደናግር ይደሊ። “ከታልል” ማለት ንሓደ ሰብ ሓቂ ዘይኮነ ነገር 

ምድንጋር ወይ ከም ዝኣምኖ ምግባር ማለት እዩ። 

 ሰይጣን ንውልቀሰባት ጥራይ ዘይኮነስ ንኣህዛብ እዩ ዘታልል፡ ራእይ 20፡8-10 

 ሰይጣን ብ"ኩሉ ምትላል ዓመጻ" ይሰርሕ፡ 2ይ ተሰሎንቄ 2፡10  

 ምትላል ከም ዝውስኽ ተጠንቂቕና ኣሎና፡ 2ይ ጢሞቴዎስ 3፡13 

 ምትላል ስለ ዝውስኽ፡ ነቲ ፍጻሜታት ክንፈልጥ መምርሒ ተዋሂቡና ኣሎ። 

 ምምላስ ክርስቶስ ዘመልክት፦ ማቴዎስ 24፤ ማርቆስ 13፤ 2ይ ተሰሎንቄ 2፡3 

 ብዛዕባ እቶም ሰይጣን ንምትላል ዝጥቀመሎም ንጠንቀቕ፡ 2ቆሮ 11፡13፤ ቲቶስ እዩ። 

 1 ፡ 10፤ 2ይ ጴጥሮስ 2፡13፤ ካልኣይ ዮሃንስ 7 

 ልቢ ሰብ መታለሊ እዩ፡ ኤርምያስ 17፡9 

 ኩሉ ዘይተደሓነ ሰብ ይታለል እዩ፡ 2ቆሮ 4፡4፤ እብራውያን 3፡13 

 ምስ ቃል ኣምላኽ ዘይሰማማዕ መደናገሪ "ፍትሓዊ ዘረባ" ኣይትቕበሉ፤ 

  ሮሜ 16:18፤ 2ቆሮ 4፡2 

እንተተታሊልካ . . . 

 ንኸንቱ ፍልስፍናታት ትሰምዑ፡ ቈሎሴ 2፡8 

 ኣብ ሃብቲ ትውከል፡ ትምኒት ስጋ ድማ ትፈቅድ፡ ማቴ 13፡22፤ ማርቆስ 4:19፤ 

 ኤፌሶን 4፡22 

 ሰማዒ ኢኻ እምበር ገባር ቃል ኣምላኽ ኣይኮንካን፡ ያእቆብ 1፡22 

 ሓጢኣት የብልካን ትብል፡ 1ዮሃ 1፡8 

 ንእኩያት ሰባት ትሰምዕዎም፡ 2ይ ጢሞቴዎስ 3፡13 

 ብሓቂ ዋላ ሓንቲ ኣብ ዘይኮንካሉ እዋን ኣገዳሲ መሲሉካ ኣሎካ፡ ገላትያ 6፡3 

 ዝዘርእካዮ ዘይትሓፍስ ኢኻ ትመስለካ፡ ገላትያ 6፡7 

 ዓመጻት መንግስቲ ኣምላኽ ዝወርሱ ይመስለኩም፡ 1ቆሮ 6፡9 

 ናይዛ ዓለም ጥበብ ስለዘለኩም ለባማት መሲልኩም ኣለኹም፡ 1ይ ቆሮ 3፡18 

 መንፈሳዊ መሲሉካ ግን ዘይተሰዓረ መልሓስ ሓቀኛኻ ትገልጽ 

 ኩነታት፡ ያእቆብ 1፡26 

 ኢየሱስ ክርስቶስ ብስጋ ከም ዝመጸ ኣይትኣምኑን ኢኹም፦ 2ይ ዮሃ 7 

 ምስ ሓጢኣት ምትእስሳር ኣብ ልዕሌኻ ዝኾነ ጽልዋ ከምዘይህልዎ ይመስለካ፡ 1ቆሮ 15፡33 

ምዕራፍ ኣርባዕተ 

ከምዚ ሰብኣይ ገይሩ ከቶ ሰብ ኣይተዛረበን 
ዕላማ፡ -  

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 ነታ መሪሕ ጥቅሲ ካብ ዘኽርኻ ክትጽሕፍ ምኽኣል 

 ምንጪ ሓይሊ ናይ የሱስ ክትፈልጥ (ተለሊ) 

 መጽሓፍ ቅዱስ ብዛዕባ ሓይልን ስልጣንን የሱስ ክርስቶስ ዝምህሮ ክትገልጽ (ክትጽሕፍ) ወይ ክትጥርንፍ ትኽእል።  

መሪሕ ጥቅሲ 

“የሱስ ቀሪቡ ኸምዚ ኢሉ ተዛረቦም፡ ኣብ ሰማይን ኣብ ምድርን ኲሉ ስልጣን ተዋሂቡኒ ኣሎ።” ማቴ 28:18 

መእተዊ 

ኣምላኽ: ብኣቦ: ወልድን: መንፈስ ቅዱስን: ሰለስተ ኣካላት ዝቆመ እዩ። እግዚኣብሄር ኣቦ ምንጪ ሓይሊ እዩ። ኣቦ(ኣምላኽ) ንወዱ 

የሱስ ክርስቶስ ሓይሊ ሂብዎ። መንፈስ ቅዱስ ነቲ ብወዲ ዝተዋህበ ሓይሊ ንኣመንቲ መሊእዎም። እብዚ ምዕራፍ እዚ ብዛዕባ 

ሓይልን ስልጣንን ወዲ (የሱስ) ክንምሃር ኢና። እቶም ኣብ ዘመን የሱስ ዝነበሩ ናይ ሃይማኖት መራሕቲ “ከምዚ ሰብኣይ ገይሩ 

ከቶ ሰብ ኣይተዛረበን” ዮሃ 7:46 ኢሎም ምዝራቦም ኣዝዩ ዘገርም እዩ።  

ብሓይሊ እዩ ተወሊዱ 

የሱስ ብሓይሊ መንፈስ ቅዱስ እዩ ተወሊድ።  

“እቲ መልኣኽ ከኣ መሊሱ፡ መንፈስ ቅዱስ ኪወርደኪ ሓይሊ ልዑልውን ኬጽልለኪ እዩ። ስለዚ ኸኣ እቲ ዚውለድ ቅዱስ፡ 
ወዲ ኣምላኽ ኪብሀል እዩ።” ሉቃ 1:35  

የሱስ ዝርአ ምግላጽ (ምግሃድ) ሓይሊ ኣምላኽ’ዩ። 

“ንሱ ነቶም ጽዉዓት፡ - ንኣይሁድ ኰነ፡ ንጽርኣውያን ኰነ፡ - ክርስቶስ፡ እቲ ሓይሊ ኣምላኽን ጥበብ ኣምላኽን እዩ።” 
1ቆረ1:24 

ብሓይሊ እዩ ተጠሚቁ 

ዮሃንስ ንሓይሊ የሱስ ኣስተዊዕልዎ (ኣለልይዎ) ነይሩ ከምዚ ድማ በለ  

“ንሱ ኸኣ፡ ካባይ ዚብርትዕ፡ ኣነ ደኒነ ንምፍታሕ ስራኽ ኣሳእኑ ዘይበቅዕ፡ ደድሕረይ ይመጽእ ኣሎ። ኣነ ብማይ ኤጥምቐኩም 
ኣሎኹ፡ ንሱ ግና ብመነፈስ ቅዱስ ኬጥምቐኩም እዩ፡ እናበለ ሰበኸ።” ማር 1:7-8  

የሱስ ኣብ ሩባ ዮርዳኖስ ብዮሃንስ ክጥመቅ ከሎ መንፈስ ቅዱስ ብኣርኣያ ርግቢ ኣብ ርእሱ ወረደ።  

“ኣነ ድማ ኣይፈለጥክዎን፡ ንሱ ንእስራኤል ምእንቲ ኺግለጽ ግና፡ ኣነ ብማይ እናኣጥመቕኩ መጻእኩ።” ዮሃ 1:31  

ኣምላኽ ንዮሃንስ ከምዚ ኢልዎ  

“እቲ ብማይ ከጥምቕ ዝለኣኸኒ ደኣ፡ እቲ፡ መንፈስ ቅዱስ ወሪዱ ኣብኡ ኪቕመጥ ከሎ እትርእዮ፡ ንሱ እዩ ብመንፈስ ቅዱስ 
ዜጥምቕ፡ ኢሉኒ እምበር፡ ኣነስ ኣይፈለጥክዎን።” ዮሃ 1:33  

እዚ መንፈስ ቅዱስ ብኣርኣያ ርግቢ ኣብ ርእሲ የሱስ ምስ ወረደ ተረጋጊጹ። የሱስ ብሓይሊ መንፈስ ቅዱስ ጥራይ ዝይኮነ ተመሊኡ 

ነይሩ’ዶ፧ ብሓይሊ ‘ዉን ከጠምቅ ነይርዎ። 

ዝተረጋገጸ ሓይሊ 

የሱስ ድሕሪ መጥማቁ ብሰይጣን ክፍተን ብኡንብኡ ናብ በረኻ ከደ:  

“የሱስ መንፈስ ቅዱስ መሊእዎ ኻብ ዮርዳኖስ ተመልሰ፡ ብመንፈስ ከኣ ናብ በረኻ ተመርሔ።” ሉቃ 4:1  

ነዚ ተመኩሮ እዚ ኣብ ሉቃ 4:13  

ክተንብቦ ትኽእል ኢኻ። ሓይሊ ብፈተና’ዩ ዝረጋገጽ። ነፈሲ ወከፍ ፈተና ሰይጣን ንሓይልን ስልጣንን የሱስ በዲሁን (ተቃዊሙን)። 

የሱስ ንኹሉ ብዓወት ሲዕሩ  

“የሱስ ድማ ብሓይሊ መንፈስ ናብ ገሊላ ተመልሰ። ወሪኡ ኸኣ ኣብቲ ኣብ ጐደቦኡ ዘሎ ዂሉ ዓድታት ተሰምዔ።” ሉቃ 
4:14  

ምንጪ ሓይሉ 

እግዚኣብሄር ኣቦ ምንጪ ሓይልን ስልጣንን የሱስ እዩ። የሱስ ከምዚ ኢሉ  

“ንድኻታት ከበስሮም ስለ ዝቐብኣኒ፡ መንፈስ እግዚኣብሄር ኣብ ልዕለይ እዩ። ንምሩኻት ከምልስ፡ ንዕውራት ምርኣይ፡ 
ንግፉዓት ከኣ ምውጻእ ሓራ ኽሰብኽ፡  

ሕርይቲ ዓመት እግዚኣብሄርውን ክሰብኽ ለኣኸኒ።”  ሉቃ 4:18-19  

የሱስ ካብ እግዚኣብሄር ኣቦ ተፈልዩ (ወጺኡ) ሓይሊ ኣይገብርን ነበረ። ኣብ ኩሉ ናይ ምድሪ ኣገልግሎት: የሱስ ንኣምላኽ ከም 

ምንጪ ሓይሉ ገይሩ ብቀጻሊ ይቆጽሮ ነይሩ።  

“የሱስ ኸኣ፡ ካብ ኣቦይ ብዙሕ ሰናይ ግብርታት ኣርኤኹኹም። ስለ ኣየናይ ግብሪ ኢኹም ብዳርባ እምኒ ኽትቀትሉኒ 
እትደልዩ ዘሎኹም፧ ኢሉ መለሰሎም።”  ዮሃ 10:32 

ዘይድሩት(ዘይዉሱን)ሓይሊ 

ናይ የሱስ ሓይሊ ደረት የብሉን: ኩሉ ናይ ሰማይን ናይ ምድርን ሓይሊ ተዋሂቡ እዩ።  

“የሱስ ቀሪቡ ኸምዚ ኢሉ ተዛረቦም፡ ኣብ ሰማይን ኣብ ምድርን ኲሉ ስልጣን ተዋሂቡኒ ኣሎ።”   ማቴ 28:18 

የሱስ ሓይሊ ኣለዎ  

“ኣብ ልዕሊ ዂሉ ሽመትን ስልጣንን ሓይልን ጐይትነትን ዚስመ ዘበለ ስምን ምስ ኣርአሶ፡ ነቲ ሕልፊ ዘለዎ ዓብዪ ሓይሊ 
ኣባና እንኣምን ዘሎና ኸም ስልጣን ሓይሉ ኣብ ክርስቶስ ዝገበሮ ግብሪ ንስኻትኩም እንታይ ምዃኑ ኽትፈልጥዎ፡ 
እጽልየልኩም ኣሎኹ። 

 ንብዘሎ ኸኣ ኣብ ትሕቲ ኣእጋሩ ኣግዝኦ፡ ኣብ ልዕሊ ዂሉስ ርእሲ ምእንቲ ኪኸውን ድማ፡ ነታ ማሕበር ወፈዮ።” ኤፌ 
1:21-22 

የሱስ ርእሲ ኩሎም ካልእ ሓይልታት እዩ  

“ንሱ ርእሲ ዂሉ ሕልቅነትን ስልጣንን እዩ፡ ንስኻትኩምውን ብእኡ ተመሊእኩም ኣሎኹም።”  ቆሎ 2:10 

የሱስ ደረት ዘይብሉ ሓይሊ ኣለዎ። ንሱ (የሱስ) 

ብስልጣን ክምህር ሓይሊ ተዋሂቡ 

ስልጣን ጸሓፍቲ ኣብ ጽሑፋት ብሉይ ኪዳን እዩ ዝምርኮስ ስልጣን የሱስ ግን ኣብ ኣምላኽ እዩ ዝምርኮስ  

“ከምቶም ጸሓፍቲ ዘይኰነስ፡ ስልጣን ከም ዘለዎ ይምህሮም ነበረ እሞ፡ በቲ ምህሮኡ ተገረሙ።” ማር 1:22  

“ዘረባኡ ብስልጣን ስለ ዝነበረ ድማ፡ ብምህሮኡ ተገረሙ።” ሉቃ 4:32 

ኣብ ልዕሊ ሓጢኣት ሓይሊ ተዋሂቡ  

የሱስ ሓጢኣት ክሓድግ ሓይሊ ኣለዎ  

“ንወዲ ሰብ ግና ሓጢኣት ኪሐድግ ኣብ ምድሪ ስልጣን ከም ዘለዎ ምእንቲ ኽትፈልጡ፡ ሽዑ ነቲ መጻጒዕ፡ ተንስእ እሞ 
ዓራትካ ኣልዒልካ ናብ ቤትካ ኺድ፡ በሎ።” ማቴ 9:6 

ኣብ ልዕሊ ሕማማ ሓይሊ ኣለዎ  

“ውሉድ ኣምላኽ ምዃንና ኸኣ እቲ መንፈስ ባዕሉ እዩ ምስ መንፈስና ዀይኑ ዚምስክር።”    ማቴ 8:16 

ኣብ ልዕሊ ተፍጥሮ ሓይሊ ኣለዎ  

“ተንሲኡ ንንፋስ ገንሖ፡ ንባሕሪ ድማ፡ ስቕ በሊ፡ ህድኢ፡ በላ። እቲ ንፋስ ዝግ በለ፡ ዓብዪ ህድኣትውን ኰነ።” ማር 4:39 

ኣብ ልዕሊ ኩሉ ስጋ ሓይሊ ኣለዎ 

“የሱስ እዚ ተዛሪቡ ኣዒንቱ ናብ ሰማይ ቋሕ ኣቢሉ፡ በለ፡ ዎ ኣቦ፡ ሕጂ እታ ጊዜ በጺሓ፡ ነዞም ዝሀብካዮ ዂላቶም ናይ 
ዘለኣለም ህይወት ምእንቲ ኺህቦምሲ፡ ንወድኻ ኣብ ልዕሊ ስጋ ዘበለ ምልኪ ሂብካዮ ኢኻ እሞ፡ ንሱ ምእንቲ ኬኽብረካስ፡ 
ንወድኻ ኣኽብሮ።” ዮሃ 17:2 

ኣብ ልዕሊ ኩሎም ጸላኣቱ ሓይሊ ኣለዎ  

“ጲላጦስ ከኣ፡ ንኣይከ ኣይትዛረበንን ዲኻ፧ ክሰቕለካን ክፈትሓካን ስልጣን ከም ዘሎኒዶ ኣይትፈልጥን ኢኻ፧በሎ። የሱስ ከኣ፡ 
ካብ ላዕሊ እንተ ዘይውሀበካስ፡ ኣባይ ስልጣን ኣይምሀለወካን ነይሩ። ስለዚ እቲ ኣባኻ ዘትሐዘኒ ሓጢኣቱ ዝገደደ እዩ፡ ኢሉ 
መለሰሉ።” ዮሃ 19:10-11 

ኣብ ልዕሊ ሞት ሓይሊ ኣለዎ 

የሱስ ከምዚ ኢሉ  

“የሱስ ከኣ፡ ትንሳኤን ህይወትን ኣነ እየ። እቲ ብኣይ ዝኣመነስ እንተ ሞት እኳ፡ ብህይወት ኪነብር እዩ።” ዮሃ 11:25 

ብሞቱ ብትንሳኤኡን ዮሱስ  

“ኰነ ድማ፡ እቶም መላእኽቲ ኻባታቶም ናብ ሰማይ ምስ ደየቡ፡ እቶም ጓሶት ንሓድሕዶም፡ እዚ እግዚኣብሄር ዝገለጸልና 
ኽዉን ነገር ክንርኢ ንዑናይ፡ ናብ ቤት - ልሄም ንኺድ፡ ተባሃሀሉ።” ቆሌ 2:15 

ኣብ ልዕሊ ህይወቱ ሓይሊ ኣለዎ 

የሱስ ብዛዕባ ህይወቱ ከምዚ ኢሉ ገሊጹ  

“ኰነ ድማ፡ እቶም መላእኽቲ ኻባታቶም ናብ ሰማይ ምስ ደየቡ፡ እቶም ጓሶት ንሓድሕዶም፡ እዚ እግዚኣብሄር ዝገለጸልና 
ኽዉን ነገር ክንርኢ ንዑናይ፡ ናብ ቤት - ልሄም ንኺድ፡ ተባሃሀሉ።” ዮሃ 10:18  

ክፍርድ ሓይሊ ኣለዎ 

ኣምላኽ የሱስ ንክፈርድ ሓይሊ ሂብዋ  

“የሱስ ግና፡ ኣቦይ ክሳዕ ሕጂ ይገብር፡ ኣነውን እገብር ኣሎኹ፡ ኢሉ መለሰሎም።”  ዮሃ 5:27 

ኣብ ልዕሊ ኣጋንንቲ ሓይሊ ኣለዎ  

የሱስ ኣብ ልዕሊ ናይ ሓይልታት ኣጋንንቲ ስልጣንን ሓይልን ኣለዎ 

“ኲሎም ሰምበዱ፡ ንሓድሕዶም ከኣ፡ እዚ ነገርዝስ እንታይ እዩ፧ ንርኹሳት መናፍስቲ ብሓይልን ስልጣንን ይእዝዞም እሞ፡ 
ይወጹ፡ እናበሉ ተዛራረቡ።” ሉቃ 4:36 

“ኲሎም ድማ፡ እንታይ እዩ እዚ፡ እዝስ እንታይ ሓድሽ ምህሮኡ እዩ፧ ንርኹሳት መናፍስቲ ብስልጣን ይእዝዞም፡ ንሳቶም 
ከኣ ይእዘዙሉ ኣለዉ፡ እናበሉ ንሓድሕዶም ክሳዕ ዚተሓታተቱ ሰምበዱ።” ማር 1:27  

“ነቲ ኣቦ ዝቐደሶ ናብ ዓለምውን ዝለኣኾ ግዳ፡ ወዲ ኣምላኽ እየ ስለ ዝበልኩኹም፡ ከመይ ኢልኩም፡ ትጻረፍ ኣሎኻ፡ 
ትብሉኒ ኣሎኹም፧” ግብ 10:38 

ኣብ ልዕሊ ኩሉ ግብሪ (ስራሕ) ጸላኢ ሓይሊ ኣለዎ  

የሱስ ናብ ምድሪ ዝመጸሉ ዕላማ ግብሪ ድያብሎስ ከፍርስ ኢሉ እዩ  

“ድያብሎስ ካብ መጀመርታ ሓጢኣት ይገብር እዩ እሞ፡ ሓጢኣት ዚገብር ካብ ድያብሎስ እዩ። ወዲ ኣምላኽ ከኣ ነዚ 
እተገልጸ።”  1ዮሃ 3:8 

ህልዊ ሓይሊ 

ድሕሪ ሞቱን ትንሳኤኡን የሱስ ናብ ሰማይ ተመሊሱ። ኣብ ሰማያት ብሓይሊን ብስልጣንን ኣብ የማን ዝፍን ኣምላኽ ኮይኑ 

ኣገልግሎቱ(ዕዩኡ) ይቅጽል ኣሎ።  

“ወዲ ሰብ ግና ካብ ሕጂ ኣብ የማን ሓይሊ ኣምላኽ ኪቕመጥ እዩ፡ በሎም።”  ሉቃ 22:69  

እንሆ፡ ሰማይ ተኸፊቱ፡ ወዲ ሰብ ድማ ኣብ የማን ኣምላኽ ደው ኢሉ እርኢ ኣሎኹ፡ በለ። ግብ 7:56  

የሱስ በቲ ንኣመንቲ ዝሃቦም ሓይሊ ኣገልግሎቱ (ዕዮኡ) ይቅጽል ኣሎ። የሱስ ቅድሚ ናብ ሰማይ ምዕሪጉ ንሰዓብቱ ሓይልን 

ስልጣንን ሂብዎም እዩ። ከምቲ ንሱ ዝገበሮን ካብኡ ዝዓብን ግብሪ ክገብሩ ሃቦም ዮሃ 14:12 ብዛዕባ እዚ ዝተዋህበ ሓይሊ ኣብ 

ዝመጽእ ምዕራፍ ክነጽንዕ እና። 

ናይ መጻኢ ሓይሊ 

ሓደ መዓልቲ: የሱስ ብዓብይ ሓይልን ግርማን ናብ ምድሪ ክመለስ እዩ  

“ሽዑ ትእምርቲ ወዲ ሰብ ኣብ ሰማይ ኪርኤ፡ ሽዑ ድማ ኲሎ ዓሌታት ኣህዛብ ምድሪ ኺበኽዩ። ንወዲ ሰብ ከኣ ብብዙሕ 
ሓይልን ግርማን ብደበና ሰማይ ኪመጽእ ከሎ ኺርእይዎ እዮም።” ማቴ 24:30  

ሽዑ ኩሎም ናይ ሰማይን ናይ ምድርን ሓይልታት ናይ የሱስ ክጥቅለሉ (ክርከቡ) እዮም  

“ግናኸ ነፍሲ ወከፍ በብስርዓቱ እዩ፡ ክርስቶስ ከም ቦኽሪ፡ ደሓሪ እቶም ናይ ክርስቶስ ዘበሉ ብምጽኣቱ።” 1ቆረ 15:23 

ኩሉ ሰማይት ንሓይሊ እግዚኣብሄር ኣቦ ወድን መንፈስ ቅዱስን  

“ዓው ብዝበለ ድምጺ ኸኣ፡ እቲ እተሐርደ ገንሸል፡ ንሱ ስልጣንን ሃብትን ጥበብን ሓይልን ክብርን ግርማን ውዳሴን 
ኪወስድ ብቑዕ እዩ፡ በሉ። 

 ኣብ ሰማይን ኣብ ምድርን ኣብ ትሕቲ ምድርን ኣብ ባሕርን ዘሎ ፍጡር ኣባታቶም ዘሎ ዘበለ ዂሉውን፡ በረኸትን ክብርን 
ግርማን ስልጣንን ንዘለኣለመ ኣለም ነቲ ኣብ ዝፋን ተቐሚጡ ዘሎን ነቲ ገንሸልን ይኹን ኪብሉ ኸለዉ ሰማዕኩ።” ራእ 
5:12-13 

ርእስ ገምጋም 

1.ነታ መሪሕ ጥቅጺ ብዘኽርኻ ጽሓፍ  

_______________________________________________________________________________________

_________________________________________________________________________________ 

2.ደረት ሓይሊ የሱስ እንታይ እዩ 

_______________________________________________________________________________________

_______________________________________________________________________________________

______________________________________________________________________________ 

3.ምንጪ ሓይልን ስልጣን የሱስ መን እዩ 

____________________________________________________________________________________ 

4.ብዛዕባ ሓይልን ስልጣን የሱስ ኣብዚ ምዕራፍ ዝተማሃርካዮ ጠርንፎ (ግለጸ-ጽሓፎ) 

_______________________________________________________________________________________

_______________________________________________________________________________________

______________________________________________________________________________ 

ንዝያዳ መጽናዕቱ 

ኣብ መጽሓፍቲ ማቲዎስ: ማርቆስ: ሉቃስን: ዮሃንስን ህይወትን ኣገልግሎትን የሱስ ብምጽናዕ: ብዛዕባ ሓይልን ስልጣንን የሱስ 

ብዝግለጽ ተመሃር ምግላጽ ሓይሊ የሱስ ኣብ ትምህርቲ ኣብ ምዉጻእ ኣጋንንቲ: ኣብ ትእምራት: ኣብ ምቁጽጻር (ምግዛእ) ተፈጥሮ 

. . . እንዳ ጸሓፍካ ኣንብብ። ነዚ ዝስዕብ ቻርት ተጠቀምሉ 

መወከሲ (ጥቅሲ) ከመይ ኢሉ ሓይሊ ከም ዝተገልጸ ወጺእት 

ምዕራፍ ሓሙሽተ 

ዝተዋህበ ስልጣን  

ዕላማ ፡ - 

ነዛ ምዕራፍ ምስ ወዳእካያ ነዞም ዝስዕቡ ነጥብታት ክትክእል ኢኻ 

 ነታ መርሒ ጥቕሲ ካብ ዘኽርኻ ምጽሓፍ 

 መንፈሳዊ ስልጣን ካብ መን ከም እንቅበል ተለሊ 

 ነቲ ኣብ መንጎ ሓላፍነትን ስልጣንን ዘሎ ርክብ ትገልጽ 

 ነቲ የሱስ ንዝስዕብዎ ዝሃቦም ሓላፍነት ትገልጾ 

 ንክልተ ናይ ግሪኽ ቃላት ብዛዕባ ሓይሊ ትርጉመን  

መሪሒ ጥቅሲ  

“እንሆ፡ ተመንን ዕንቅርቢትን ኲሉ ሓይሊ ጽላእን ክትረግጹ ስልጣን ሂበኩም ኣሎኹ፡ ዚጐድኣኩም ከኣ የልቦን።” ሉቃ 
10:19 

መእተዊ 

ኣምላኽ መንጪ ወይ መሰረት ሓይሊ እዩ። ንኹሉ ሓይሊ/ስልጣን ንወዱ የሱስ ድማ ነዚ መንፈሳዊ ሓይሊ ንሰዓብቱ ሃቦም። እዚ 

ሓይሊ እዚ ድማ ነቲ ዝተዋህቦም ግብሪ ሓላፍነት ንኽተግበሮ (ከምልእዎ ይኽእሎም። 

ሓላፍነትን ሰልጣንን 

የሱስ ነዚ ናይ ምድሪ ዕዮኡ ወዲኡ ናብ ሰማይ ምስ ተመልሰ ነቶም ሰዓብቱ ዓብይ ሓላፍነት ገዲፈሎም። ከምዚ ድማ ኢሉ  

“ስለዚ ኺዱ ንዂሎም ኣህዛብ ብስም ኣቦን ወድን መንፈስ ቅዱስን እናኣጥመቕኩም፡ ዝኣዘዝኩኹም ኲሉ ኺሕልዉ ኸኣ 
እናመሀርኩም፡ ደቀ መዛሙርቲ ግበርዎም። እንሆ ድማ፡ ኣነ ኽሳዕ መወዳእታ ዓለም ኲሉ መዓልቲ ምሳኻትኩም እየ።” 
ማቴ 28:19-20  

እቲ የሱስ ነቶም ዝስዕብዎ ዝሃቦም ሓላፍነት ንመላእ ዓለም ብወንጌልን መንግስቲ ኣምላኽ ንክበጽሕዎ እዩ።  

ኣብ መንጎ ሓላፍነት ሰልጣንን ንጹር ዝኾነ ርክብ ኣሎ። ሓደ ካብ ሓደ ነገር ንክገብር ሓላፍነት ምስ ዝወሃቦ ሓላፍነቱ ንኽገብር 

ዝኽእሎ ሳልጣን / ሓይሊ ድማ ክዉሃቦ ኣለዎ። እዚ ስልጣን እዚ ካብኡ ብዝዓቢ ክዉሃብ ኣለዎ። 

ንኣብነት ሓደ ፖሊስ ሕጊ ክፍጽሞ ወይ ክዕቅብ ኣብ ሓደ ከተማ ወይ ዓዲ ሓላፍነት ምስ ዝዉሃቦ: ነዚ ክተግብረሉ ዝኽእል ስልጣን 

ድማ ብመንግስቲ ይዉሃቦ እዩ። ነቲ ዕዩኡ ንኽፍጽሞ ሓይሊ ዝህቦ ብረት ክዓጥቕ ስልጣን ተዋሂቡዩ። እዚ ስልጣን እዚ በቶም 

ላዕለዎት ሓለፍቱ ‘ዩ ዝዉሃቦ። በቶም ላዕለዎት ሰብ ስልጣን ብዝተዋህቦ ሓይሊ ዝዓይ ሰብ እዩ። ንሱ ንመንግስቲ ይዉክል። 

የሱስ ንሰዓብቱ ንዓለም ብወንጌል ክበጽሕዎ ሓላፍነት ሂብዎም። ነዚ ዕዩ ንኽፍጽሙ ድማ ስልጣን ሂብዎም። ንሓደ ሰብ ነቲ 

ዝተዋህቦ ሓላፍነት ዝተግብረሉ ስልጣን ወይ ሓይሊ ከይሃብካዮ ሓላፍነት ኣይተስክሞን ኢኻ። እዚ ስልጣን እዚ እንታይ እዩ፧ 

ስልጣን መንፈሳዊ ሓይሊ እዩ። የሱስ ከምዚ ኢሉ  

 “የሱስ ቀሪቡ ኸምዚ ኢሉ ተዛረቦም፡ ኣብ ሰማይን ኣብ ምድርን ኲሉ ስልጣን ተዋሂቡኒ ኣሎ።” ማቴ 28:18  

ደጊሙ ድማ ከምዚ ኢሉ  

“ስለዚ ኺዱ ንዂሎም ኣህዛብ ብስም ኣቦን ወድን መንፈስ ቅዱስን እናኣጥመቕኩም፡ ዝኣዘዝኩኹም ኲሉ ኺሕልዉ ኸኣ 
እናመሀርኩም፡ ደቀ መዛሙርቲ ግበርዎም። እንሆ ድማ፡ ኣነ ኽሳዕ መወዳእታ ዓለም ኲሉ መዓልቲ ምሳኻትኩም እየ።” 
ማቴ 2819-20 

ዝወሃብ ስልጣን  

የሱስ ናብ ምድራ ብሓይልን ስልጣንን እዩ መጺኡ። የሱስ ካብ ኣምላኽ ዝተዋህበ ኩሉ ሓይሊ ነይርዎ። ስለዚ ድማ የሱስ ሓይሊን 

ሓላፍነትን ንሰዓብቱ ክህብ ስልጣን ነይርዎ።  

“መጽሓፍ ወለዶ የሱስ ክርስቶስ ወዲ ዳዊት፡ ወዲ ኣብርሃም።” ማቴ 10:1  

የሱስ ምስኡ ዝኾኑን ክሰብኩ ዝልእኮምን ንዓሰርተዉ ክልተ ጸዉዐ ወይ ቀብአ።  

“ምስኡ ምእንቲ ኪዀኑን ኪሰብኩ ምእንቲ ኺልእኮምን፡ ዓሰርተው ክልተ ገበሮም ሕሙማት ኬሕውዩ ኣጋንንቲውን 
ኬውጽኡ ድማ፡ ስልጣን ሀቦም።” ማር 3:14-15  

“ነቶም ዓሰርተው ክልተ ድማ ጸውዖም በብኽልተውን ኪልእኮም ጀመረ። ኣብ ርኹሳት መናፍስቲ ኸኣ ስልጣን ሀቦም።” 
ማር 6:7  

“ነቶም ዓሰርተው ክልተ ብሓባር ጸዊዑ፡ ኣብ ልዕሊ ዂሎም ኣጋንንቲ ሕማምውን ኬሕውዩ ሓይልን ስልጣንን ሀቦም።” 
ሉቃ 9:1 

የሱስ ንደቂመዛምርቱ ዝሃቦም ናይ ምድሪ በረኸት ወይ ሰሚዒት ኣይኮነን ሂብዎም። ኣብ ዮርሳሌም ዝምስረታ ትካል ዉን ኣይሃነጸን። 

ነቲ ዕዮ በይኑ ከም ዘይ ፍጽም ፈሊጡ ሓይሊ ሂብዎም። ኣብ ምዕራፍ ስለስተ ብዛዕባ ሓይሊ ናይ ሰይጣን ተማሂርካ። እቲ የሱስ 

ንሰዓብቱ ዝሓቦ ሓይሊ ካብ ሓይሊ ጸላኢ ዝዓቢ እዩ።  

“እንሆ፡ ተመንን ዕንቅርቢትን ኲሉ ሓይሊ ጽላእን ክትረግጹ ስልጣን ሂበኩም ኣሎኹ፡ ዚጐድኣኩም ከኣ የልቦን።” ሉቃ 
10:19  

ሰይጣን ንዓኻ ኣይፈርሃካን እዩ ኣየኽብረካን ‘ዉን እዩ። ነቲ ኣምላኽ ዝሃበካ ስልጣን ግን ይፈርሆ እዩ። ስልጣን ኣብ ሕብረት 

(reletion ship) እዩ ዝምርኮስ። ንኣብነት ሓደ ፖሊስ ምስ መንግስቲ ሕብረት ሰለ ዘለዎ’ዩ ስልጣን ዘለዎ። ስልጣንካ ኣብቲ ምስ 

ጎይታ የሱስ ክርስቶስ ዘሎካ ርክብ /ሕብረት እዩ ዝምርኮስ። የሱስ ምስ ኩሉ ሓይሉ ኣብ ድሕሬኻ /ጎንኻ ይቀዉም። ነዚ ሓቂ እዚ 

ምስ ፈለጥካ ህይወትካ ክትልወጥ እዩ። የሱስ ነቶ ደቂ መዛሙርቲ ከምዚ ኢልዎም  

“እንሆ፡ ኣነ ተስፋ ኣቦይ ክሰደልኩም እየ። ንስኻትኩም ግና ካብ ላዕሊ ሓይሊ ኽሳዕ እትለብሱ፡ ኣብ ከተማ የሩሳሌም 
ጽንሑ፡ በሎም።” ሉቃ 24:49 

ሃዋርያት በዚ ሓይሊ እዚ ምስ ተመልኡ: ካብ ፈራሃት: ዘይኣመኑን ተጠራጠርትን: ናብ ሰብ ስልጣን ተለዊጦም።  

“ንሳቶም ድማ ወጺኦም ኣብ ኲሉ ሰበኹ። ጐይታ ምሳታቶም ይገብር፡ ነቲ ቓልውን ብዚስዕብ ተኣምራት የጽንዖ ነበረ።” 
ማር 16:20  

መጽሓፍ ግብሪ ሃዋርያት ተስፋ መንፈሳዊ ሓይሊ ከመይ ኢሉ ኣብ ህይወት ኣመንቲ ከም ዝተፈጸመ ይጽሕፍ እዩ። ኣብዚ መጽሓፍ 

እዚ ተገሊጾም/ተጻሒፎም ዘለዉ ተኣማራት: ምልክታትን ትእምርታትን ኣዝዮም ዘገርሙ እዮም። ነፈሲ ወከፍ መግሃድ ሓይሊ 

ኣምላኽ: ኣብቲ ንዓለም ብወንጌል ናይ ምብጻሕ ሓላፍነት ኣበርኪቶም እዮም። 

ክልተ ቃላት - ንሓይሊ 

ኣብ ሓድሽ ኪዳን: ክልተ ነንበይኑ ቃላት ግሪኽ: ብሓይሊ ዝብል ቃል ተተርጉሙ ኣሎ። ትርጉም ናይተን ክልተ ቃላት ኣብዛ 

ትስዕብ ጥቅሲ በሪሁ ኣሎ።  



መምርሒታት ሓይሊ እግዚኣብሄር  

“እንሆ፡ ተመንን ዕንቅርቢትን ኲሉ ሓይሊ ጽላእን ክትረግጹ ስልጣን ሂበኩም ኣሎኹ፡ ዚጐድኣኩም ከኣ የልቦን።” ሉቃ 
10:19 

<ኤክዞስያ> (Exousio) ዝብል ናይ ግሪኽ ቃል ዝተዋህበ ሓይሊ ወይ ሰልጣን ማለት እዩ። <ዱናሚስ> (Dunamis) ዝብል ድማ 

ንባህርያዊ ሓይሊ የመልክት። ባህርያዊ (Inherent) ሓይሊ ካብ ኣእምሮ ወይ ካብ ገዛእ ርእስኻ> (self) ዝምንጩ እዩ። እዚ ቃል 

እዚ ንሓይሊ ሰይጣን ንምግላጽ ኣብዛ ጥቅሲ ተጠቂምሉ ኣሎ። ዝተዋህበ ስልጣን ወይ ሓይሊ (ኤክላስያ) ድማ ነቲ ብኣምላኽ 

ዝተዋህበ ናይ የሱስ ሓይሊ ንምግላጽ ተጠቂሙላ ኣሎ። እዚ ካብ ኣምላኽ ዝተዋህ ሓይሊ እዚ እዩ ድማ ካብቲ ናይ ጸላኢ ሓይሊ 

ዝዓቢ። እዚ ዝተዋህበ ሓይሊ እዩ ድማ ናብ ኣምነቲ ሰጊሩ። በዓል ሓይሊ (ስልጣን) ከይንካ ኣይኮንካን ተወሊድካ: ካብ ቤተሰብካ 

እዉን ኣይወርስካዮን: ብጎይታ የሱስ እዩ ተወሂቡካ። 

ሓላፍነት ንሓይሊ/ስልጣን  

እቲ የሱስ ንሰዓብቱ ዝሃቦም ሓይሊ/ስልጣን ንጹር ሓላፍነት ዝሓዘ እዩ ንኹለን ሃገራት ዓለም ወንጌል ንምዝርጋሕ ዝጠቅሞ እዩ።  

እቲ የሱስ ዜፍቅሮ ወደ መዝሙር ከኣ ንጴጥሮስ፡ ጐይታና እምበር እዩ፡ በሎ። ስምኦን ጴጥሮስ ድማ ጐይታ ምዃኑ ምስ ሰምዔ፡ 

ጥራዩ ነበረ እሞ፡ ክዳኑ ተዐጢቑ ናብ ባሕሪ ዘለለ። 

“እቶም ካልኦት ደቀ መዛሙርቲ ድማ ካብ ምድሪ ኣስታት ክልተ ሚእቲ እመት ጥራይ ርሒቖም ነበሩ እሞ፡ ነቲ ዓሳ 
ዝመልኤ መርበብ እናሰሐቡዎ፡ ብጃልባ መጹ።’’ ግብ 1:8 

ዕላማ እዚ ሓይሊ ንብዘላ ዓለም ወንጌል ንምዝርጋሕ እዩ። የሱስ ነዚ ሓቂ እዚ ዘብርህ ምስላ ኣብ  

“የሱስ ነቶም እኩባት ህዝቢ፡ እቲ ብነብዪ፡ ኣፈይ ብምስላ እኸፍት፡ እቲ ኻብ ምስራት ዓለም ተሐቢኡ ዝነበረ እነግር፡ 
ተብሂሉ ዘሎ ምእንቲ ኺፍጸም ኢሉ፡ እዚ ዂሉ ብምስላ ተዛረቦም እምበር፡ ብዘይ ምስላስ ኣይተዛረቦምን።” ማር 13:34 
ተዛሪበሎ።  

እዚ ሓይሊ ዕዮ ንኽንፈጽመሉ እዩ ተዋሂቡ። እቲ ዕዮ ድማ ምዝርጋሕ ወንጌል ናብ ኩለን ሃገራት ዓለም እዩ።  

እዚ ሓይሊ ሕሉፍ ድዩ  

ገለ ሰባት እዚ ሓይሊ እዚ ነታ ቀዳመይቲ ቤተክርስትያን ጥራይ እዩ ተዋሂቡ ይብሉ እዮም። ንሃዋርያት ጥራይ እዩ ተዋሂቡ ድማ 

ይብሉ። መዓልቲ ተኣምራት ሓሊፉ እዩ ይብሉ። ግናኸ ነዚ ዝስዕብ ሕቶ ክንግዝቦ ይግባእ፡ - ምድሪ ብምልእታ ብወንጌል’ዩ ተበጺሓ 

እያ፧ እቲ የሱስ ንስዓብቱ ዝሃቦ ዕዮ ገና ኣይተተግበርን ንዓለም ብወንጌል መንግስቲ ኣምላኽ ክንበጽሓ ሕጂ ዉን ሓላፍነት ኣሎና። 

እዚ ሓላፈንት እዚ ከይተዛዘመ የሱስ ነቲ ሰልጣን ኣየትረፎ እዩ። ታሪኽ ሞትን ትንሳኤን ኣልኣዘር ኣብ ዮሃንስ 11 ኣንብብ። የሱስ 

ድሕሪ ኣልኣዛር ሞማቱ ምስ መጸ ማርታ ከምዚ ኢላ 

“……. ጐይታይ፡ ኣብዚ እንተ ትነብርሲ ግዲ፡ ሓወይ ኣይምሞተን ነይሩ፡” ዮሃ 11:21  

የሱስ ድማ ከምዚ ኢልዎኣ  

“የሱስ ድማ፡ ሓውኪ ኺትንስእ እዩ፡ በላ።” ዮሃ 11:23  

ማርታ ከምዚ ኢላ መሊሳ 

“በታ ዳሕረይቲ መዓልቲ ብትንሳኤ ኸም ዚትንስእሲ፡ እፈልጥ ኣሎኹ፡ በለቶ።” ዮሃ 11:24  

ብድሕሪ እዚ የሱስ ከምዚ ኢሉ መሊሱ 

“……ትንሳኤን ህይወትን ኣነ እየ። እቲ ብኣይ ዝኣመነስ እንተ ሞት እኳ፡ ብህይወት ኪነብር እዩ።” ዮሃ 11:25  

ማርታ ኣቐዲሙ የሱስ እንተዝመጽእ ነይሩ ንኣልኣዛር ከተንስኦ ከም ዝኽእል ትኣምን ነይራ፡ ምኽንያቱ “ኣብዚ እንተትነብር ነይርካ” 

ስለዝበለቶ። ደጊማ ውን ኣብ ዝመጽእ ከተንስኦ ከም ዝኽልክል’ውን ትኣምን “በታ ዳሕረይቲ መዓልቲ” ብምባላ። የሱስ ግን ኣዝዩ 

ኣገዳሲ ሓቂ ገሊጹላ: ከምዚ ብምባል <ኣነ ትንሳኤን ህይወት እየ>። እዚ ነዚ ሕጂ ዘሎ እዋን እዩ ዘመልክት ድሕርዚ ድማ ንኣልኣዛር 

ካብ ሞት ኣተንስኢዎ። 

ሕሉፍ ተኣምራት ወይ መጻኢ ተኣምራት ዝብሃል ነገር የለን፡ ኣብ ኩሉ እዋን ድሌት ህዝቢ ዝምልእ ተኣምራት ዝገብር ሓይሊ 

ኣሎ። ኣብ ነፈሲ ወከፍ መዓልትን ለይተን: ኣምላኽ ሓይሉ ይገልጹ ኣሎ። ንዓኽ’ዉን <ናይ ሕጂ ኣምላኽ> እዩ ይብለካ።  

ህይወት ኣብ ተኽሊ ወይኒ 

“እቲ ጒንዲ ወይኒ ኣነ እየ፡ ጨናፍር ከኣ ንስኻትኩም ኢኹም፡ ብጀካይ ሓንቲ እኳ ኽትገብሩ ኣይትኽእሉን ኢኹም እሞ፡ 

እቲ ኣባይ ዚጸንዕ ኣነውን ኣብኡ፡ ንሱ እዩ ብዙሕ ፍረ ዚፈሪ።” ዮሃ 15:5 

ኣብዚ ባርያዊ ዓለም ህይወት ጨንፈር ተኽሊ ካብቲ ጉንዲ እዩ ዝምንጩ። እቲ ጉንዲ ህይወት እቲ ጨንፈር ፈረ ምእንቲ ክፈሪ 

እቲ ጉንዲ ህይወት የሕልፈሉ(ይዉሕዘሉ)። ጨንፈር ብገዛእ ርእሱ ፍረ ኣይፈርን እዩ። ካብቲ ቀንዲ ጉንዲ ምስ ዝፈለ ፍረ ኣይፈርን 

ቀስ ኢሉ ዉን ይመዉት።  

እዚ የሱስ ነቲ ኣብ መንፈሳዊ ዓለም ዘሎ ዋሕዚ ሓይሉ ኣምላኽ ንምብራህ ዝተጠቀመሉ ኣብነት እዩ። ንሕና እቶም ፍረ ዘፈርዮ 

ጨናፈር ኢና። የሱስ ድማ እቲ ጉንዲ ወይኒ እዩ። ፈረ ክትፈጥር (Prodauce) ኣይትኽእልን ኢኻ: እንታይ ድኣ ክተፈሪ እምበር 

(Bear)። ዮሃ 15 ኣንብብ 

እቶም ኣብ ሓድሽ ኪዳን ዘለዉ ኣደነቅቲ ተኣምራ ናይ ጵጥሮስ ወይ ናይ ጳዉሎስ ኣይነበሩን። እንታይ ደኣ ፈረ (መርኣያ) ህይወት 

ኣምላኽ ኣብቶም መንፈሳዊ ፈረ ዘፈርዩ መንፈሳዉያን ጨንፈር ይዉሕዝ ከም ዝነበረ እምበር። 

እዞም ሰባት እዚኦም ነዚ ኣምላኽ ዝኣዘዞም እዮም ገይሮም። ነቲ ቃል ስቢኾም ኣብ ሕሙማት ኣእዳዎም ኣንቢሮም ካብ ህይወት 

ሰብኡትን ኣንስትን ማእሰርቲ ኣጋንንቲ ክፍታሕ ኣዚዞም ንሶም ተኣዚዞም ነቲ ዉጺኢት ድማ ንኣምላኽ ገዲፍሞሉ። 

ንኣምላኽ ተኣዛዚ: ነቲዉጺኢት ግን ኣብ ኢድ ኣምላኽ ግደፎ። ንስኻ እቲ ግባሪ ተኣምራት ኣይኮንካን። ንስኻ ክትእዘዝን ብቃሉ 

ክትስጉምን ከሎኻ ኣምላኽ ምንጪ ሓይሊ እዩ። ስለዚ ኩሉ ኣብ ኢድካ’ዩ: ኣምላኽ ንሓይሉ ብመገድኻ’ዩ ዝገልጸ (Produce) 

እቶም ደቂ መዛምርቲ <ግብሪ ኣምላኽ ክንገብሪሲ እንታይ ንግበር> ኢሎም ምስ ሓተትዎ። የሱስ ከምዚ ኢሉ መሊሰሎም  

“…… ግብሪ ኣምላኽ በቲ ንሱ ዝለኣኾ ኽትኣምኑ እዩ፡ በሎም።” ዮሃ 6:29 

የሱስ እዩ ብኣኻ ዝዓዩ: ነዚ ስልጣን እዚ ዝሃበካን ዝመደበካን እዉን ንሱ እዩ። ነቲ ዕዮ ብስምዒት ክትዓዮ ኣይግብኣካን: ክተምጻኦ’ዉን 

ምጽላይ ኣይድልን እዩ። ሓይሊ ኣምላኽ ብኣኻን ኣባኻን ዝዓይ እዩ።  

“ንሳቶም ድማ ወጺኦም ኣብ ኲሉ ሰበኹ። ጐይታ ምሳታቶም ይገብር፡ ነቲ ቓልውን ብዚስዕብ ተኣምራት የጽንዖ ነበረ።” 
ማር 16: 20 

ብዙሕ ጌዜ እዚ ሓሳብ እዚ ኣብ ኣገልግሎት ይርሳዕ/ይጣፋእ እዩ። ብዙሓት ንኣምላኽ ክዓይሉ ይፍትኑ: እቲ ኣዕጋቢ ዉጺት 

ዘምጽእ ግን ኣምላኽ ምስኦም ክዓይ ከሎ እዩ። (Work for God not, the lord working with you); የሱስ ንደቀ መዛምርቱ 

ከምዚ ኢልዎም  

“እንሆ፡ ኣነ ተስፋ ኣቦይ ክሰደልኩም እየ። ንስኻትኩም ግና ካብ ላዕሊ ሓይሊ ኽሳዕ እትለብሱ፡ ኣብ ከተማ የሩሳሌም 
ጽንሑ፡ በሎም።” ሉቃ 24:49  

ብዙሓት ኣገልገልቲ መንፈሳዊ ሓይሊ ቅድሚ ምቅባሎም ስለ ዝወጹ ኣይዕወቱን እዮም። ነቲ ጉይታ ዝሃበና ብድሆታት ዘለዎ ዓብይ 

ዕዮ ክንትግብሮ እንትኮይንና ብስልጣንን ሓይልን ኣምላኽ ክንገብሮ ኣሎና። 

ዕላማ (The purpose) 

ሰባት ዕላማ እንተዘይብሎም ንኻልኦት ወክልና ኣይህብዎምን እዮም። ሰልጣን ክዉሃብ ከሎ ኩሉ ጌዚ ዕላማ ኣለዎ። ኣብዚ ምዕራፍ 

ቀንዲ ዕላማ መንፈሳዊ ሓይሊ ንምዝርጋሕ ወንጌል ከምዝኾነ ተማሂርና። እንተኾነ ምዕዳል እዚ ሰልጣን ካልእ ብዙሕ ኣገዳስነት 

ዘለዎም ምኽንያትት ከም ዘለዉ ኣብዚ ዝቅጽል ምዕራፍ ክንምሃር እዩ።  

ርእስ ገምጋም 

1. ነታ መሪሕ ጥቕሲ ካብ ዘኽርኻ ጽሓፈ። 

_______________________________________________________________________________________

_________________________________________________________________________________ 

2. ኣማኒ መንፈሳዊ ስልጣን ካብ መን’ዩ ዝቅበል፧ 

____________________________________________________________________________________ 

3. ኣብ መንጎ ስልጣንን ሓላፍነት ዘሎ ርክብ እንታይ እዩ፧ 

____________________________________________________________________________________ 

4. እዚ ዝዓበየ የሱስ ንደቂ መዛምርቱ ዝሃቦም ሓላፈነት እንታይ እዩ፧ 

____________________________________________________________________________________ 

5. <ዱናሚስ>____________________________________________________________________________________________ 

<ኢክሰሰያ>___________________________________________________________________________________________ ዝብል ቃላት ግሪኽ ትርጉሙ እይታይ 

እዩ፧ 

6. መዓልቲ ተኣምራት ሓሊፉ እዩ: ብሃዋርያት ዝግበር ዝነበረ ምግሃድ ሓይሊ ንዓና ኣይምልከትን እዩ: ዝብል ሓሰብ ሓቂ ድዩ 

ሓሶ፧_______________________________________________ 

ንዝያዳ መጽናቲ 

ሃዋርያት ነቲ ብየሱስ ዝተዋህቦም ስልጣን ንሓለፍነቶም ክምልኡ ከመይ ከም ዝተጠቀምሉ ኣብ ግበሪ ሃዋርያት ነንብብ። መሎኮታዊ 

ሓይሊ ኣምላኽ ከምተጋህደ ንዝገልጹ ጥቅስታት ኣብ ቀዳማይ መሰርዕ (ዓምዲ) ጽሓፍ: ኣብቲ ካልኣይ ዓምዲ እንታይ ከም ዝኾነ 

ኣሕጽር ኣቢልካ ጽሓፍ: ኣብቲ ላዕላይ ዓምረ (Coumn) ድማ ዉጺኢት ሓይሊ ኣምላኽ ግለጽ። 

መርኣያ ዝኮነካ ኣብነት ተመልከት 

 

ጥቅሲ  ሓይሊ ኣምላኽ ከመይ ኢሉ ከም ዝተጋህደ  ዉጺኢት 

ግብ 2 መንፈስ ቅዱስ ተቀቢሎም እቲ ቅድም ፈራህ: ዝነበረ ጵጥሮስ 

3:000 ህዝቢ ክድሕን ዝኽኣል ግሩም 

ሰብከት ሰቢኹ 

   

 

እዚ ብምግባር እቲ ብየሱስ ዝተዋህበ ስልጣን ከመይ ገይሩ ነቲ ዝተዋህቦም ንዓለም ብወንጌል ናይ ምብጻሕ ሓላፍነት ንኽመልኡ 

ከም ዘኽእሎም ክትርዳእ ኢኻ። 

ምዕራፍ ሽድሽተ  

ዕላማ ሓይሊ  

ዕላማ 

ነዛ ምዕራፍ ምስ ወዳእካያ ነዞም ዝስዕቡ ነጥብታት ክትክእል ኢኻ 

 ነታ መሪሕ ጥቕሲ ካብ ዘኽርኻ ክትጽሕፍ ምኽኣል 

 መንፈሳዊ ሓይሊ ካብቲ ምድራዊ ሓይሊ ከመይ ከም ዝፈለ ምግላጽ 

 ናይ ዓለም ሕጊ/መገዲ ምስቲ ናይ መንግስቲ ኣምላኽ ዝጻረር (ኣንጻር) ምኻኑ መጽሓፍ ቅዱሳዊ መደገፍታ ትህብ። 

 ዕላማ እቲ መንፈሳዊ ሓይሊ ተለሊ። 

መሪሒ ጥቅሲ  

“ንሳቶም ድማ ወጺኦም ኣብ ኲሉ ሰበኹ። ጐይታ ምሳታቶም ይገብር፡ ነቲ ቓልውን ብዚስዕብ ተኣምራት የጽንዖ ነበረ።” 
ማር 16: 20 

መእተዊ 

ዘይተማእከለ ሓይሊ ሓደገኛ ክኸዉን ይኽእል እዩ። ንሓይሊ ብርቱዕ ዉሒዝ ንጽቡቕ ዕላም ክትቕንዖ ትኽእል ኢኻ። ንሓረስቶት 

ምንጪ ማይ ክኸውን፡ ንዓበይቲ መራኽብ ከንሳፍፍ ይከኣል እዩ። ኣብ ገለ ሕብረተሰብ ከም መመንጨዊ ዓበይቲ ጸዓታዊ ሓይሊ 

“ኤለክትርካዊ” እንብሎ ይኽዉን እዩ።  

ከምኡ ዝዓይነቱ ዘይተቃንዓ /ኣብ ቅጽጽር ዘይኣተወ/ ፈለግ፡ ደንደሱ እንተፈሪሱ ዓብዩ ዕንወት ካዉርድ ይኽእል እዩ። ዘራእቲ: 

መሬት: ኣባይትን ህይወትን ክዕኑ ይኽእል ‘ዩ። ሓደ ዓይነት ፍለግ ሓደ ዓይነት ሓይሊ እዩ ዝህልዎ። ንግቡእ ዕላማ ዝተማእዘነ 

ፍለግ ሓይሉ ኣወንታዊ እዩ። እንተዘይ ተማእዚኑ ግን መዕነዊ እዩ። 

ኣብ ግጉይ ዕላማ ዝወዓለ መንፈሳዊ ሓይሊ፡ ከምቲ ካብ ቁጽጽር ወዳኢ ዘፈስስ ብርቱዕ ዉሒዝ ኣዕናዊ እዩ ዝኸውን። ስለዚ ‘ዩ 

ድማ ዕላማ መንፈሳዊ ሓይሊ ካብ መጽሓፍ ቅዱስ ክንርዳእ ዘድለየና። 

ዓላማዊ ዕላማታት (ሓይሊ) 

ከምቲ ኣብ መእተዊ እዚ ትምህርቲ ዝተማሃርናዮ: ኣብ ዓለም ዝዓዩ ብዙሓት ዓይነት ሓይሊ ኣለዉ። 

ፖለትካዊ ሓይሊ : - እዚ ናይ ኣመራርሓ ትካል: ንዓሌታት: ንዓድታት: ንከተማታት: ንሃገራትን ንግዛኣታትን ክትመርሕ 

ዘኽእለካ’ዩ። 

ኣእምራዊ (ጥበባዊ) ሓይሊ: -  እዚ ዓበይቲ ምህዞታት ንምምሃዝ፡ ስነ ጽሑፋዉ፡ ሙዚቃዊ ስርሓት ንምምሃዝ: ናይ ምህሮ 

ትካላት ንምህናጽን ዝጠቅም እዩ። 

ኣካላዊ (ነገራዊ) ሓይሊ: - ኣብ ናይ ስፖርታዊ ንጥፈታት ከም ኣትለቲክስ ዉድድር ዓብይ ዝና ዝህብ ወይ ዝመጽእ ሓይሊ 

እዩ።  

ቁጠባዊ ሓይሊ: - እዚ ብዙሕ ምክሰብ ዘለዎም ትካላት ቁጥባ ንምግባር ዝሕግዝ እዩ። 

ወተሃደራዊ ሓይሊ: - እዚ ግዝኣትካ ንምሕላዉን ግዝኣትካ ንምስፋሕን ዝጠቅም ‘ዩ  

ጸዓታዊ ሓይሊ: - እዚ ካብቲ ብሙቅት ዝኽዉን ሓዊ: ክሳብ ንምልእቲ ከተማ ዝገልግል መብራህቲ የመንጩ። 

ሀይማኖታዊ ሓይሊ : - እዚ ብዙሓት ጉጅለታትን እምነታትን ይፈጥር።  

ካብዞም ኩሎም ወላሓደ ‘ካ መጽሓፍ ቅዱሳዊ ዕላማ ሓይሊ ዘርኢ የለን። 

ከም ኣህዛብ ዘይኮነ (Notas the gentiles) 

ሓደ እዋን ጎይታ የሱስ ንደቂ መዛሙርቲ ብዛዕባ መርሕነት ክምህሮም ከሎ ከምዚ ኢልዎም። 

“የሱስ ከኣ ጸዊዑ በሎም፡ ነህዛብ ሸየምቶም ከም ዚገዝእዎም፡ ዓበይቶም ድማ ከም ዚመልክዎም፡ ትፈልጡ ኢኹም።” ማቴ 
20:25-27  

ጎይታ የሱስ ኣዝዩ ኣገዳስን ብጀካ ኣብ መራሕነት ኣብ ቡዙሕ ኣርእስታት ህይወት ክትጥቀመሉ እትኽእል መትከል እዩ ንደቂ 

መዛሙርቱ ዝምህሮም ዝሎ። ኣህዛብ ዝብል ቃል ነቶም ካብ ኣምላኽ ርሑቃት ዝኾኑ ህዝብታትን ንምፍላይ ዝጥቀምሉ እዩ። የሱስ 

መንግስቲ ኣምላኽ ካብቲ ናይ ዓለም መምርሒታት ፈጺሙ ዝተፈልየ ኣገባብ ከም እትጥቀም ገሊጽሎም።  

እዚ መምርሒ እዚ ኣብ ኣርእስቲ ሓይሊ ‘ዉን እንተኾነ ሓቂ እዩ። ዓለማዊ ዕላማታት ሓይሊ፡ ዕላማታት ሓይሊ መንግስቲ ኣምላኽ 

ኣይኮኑን። ኣብ ዓለም ንሓይሊ ንስሱዕ ዕላማ እዮም ዝጠቀምሉ። ኣብ መንግስቲ ኣምላኽ ግን ንሓይሊ ብዘይ ስሱዕ ዓላማ ነታ 

መንግስቲ ንክትዓብዩ እዩ ዝጠቅም።  

ገለ ሰባት ነቲ መንፈሳዊ ሓይሊ ብዘይግቡእ ንምህናጽ ሃይማኖታዊ ጉጅለታትን ምንቅስቃስ ይጥቀምሉ። ካልእውን ቁጠባዊን ኣብ 

ማሕበራዊ ነገራት ግላዊ ህቡብነት ንምጥራይ ይጥቀምሉ። እዚኦም ግን ብመሰረት ጽሑፍ ዝተጋገዩ ዕላማታት መንፈሳዊ ሓይሊ 

እዮም። ኣብቲ የሱስ ክርስቶስ ንኣመንቲ ዝሃቦ ስልጣንን ዕላምኡን ዝዕምጹ እዮም። እቶም ኣብ ሓድሽ ኪዳን ዝነበሩ ጽሓፍትን 

ፈረሳዉያንን ኣብነት ብዘይግቡእ ንመንፈሳዊ ሓይሊ ዝጥቀሙ እዮም ነይሮም። 

“ኣቱም ፈሪሳውያን፡ ኣብ ቤት ጸሎት ኣውራ መቐመጢ፡ ኣብ ዕዳጋውን ምስላም ትፈትዉ ኢኹም እሞ፡ ወይለኹም። 

ኣቱም ጻሓፍትን ፈሪሳውያንን፡ ከም ዘይርኤን፡ ሰብ ከይፈለጦ ብልዕሊኡ ዚረግጾን መቓብር ኢኹም እሞ፡ ወይለኹም።” 
ሉቃ 11:43-44  

ጸሓፍትን ፈረሳዉያንን ኣዝዮም ሓያላት መራሕቲ ሃይማኖት እዮም ነይሮም። ነዚ ሓይሊ እዚ ንናይ ገዘእ ርእሶም ጥቅሚ ድማ 

ተጠቂመምሉ። ኣብ ቤት ጸሎት ነቲ ዝበለጸ ኮፍ መበሊ ይወስዱ ነበሩ። ኣብ ዕዳጋ ክሳለምዎም ይእዝዙ። ንሓይሎም ድማ ሰባት 

ክገዝእሉ ይጠቅምሉ ነበሩ።  

“ኣቱም ግቡዛት ጸሓፍትን ፈሪሳውያንን፡ መንግስተ ሰማያት ንሰብ ትዐጽዉሉ፡ ንርእስኹም ኣይትኣትዉዋን፡ ነቶም ኪኣትዉዋ 
ዚደልዩ ድማ ኪኣትዉ ኣይትሐድግዎምን ኢኹም እሞ፡ ወይለኹም።” ማቴ 23:13 

“ኣቱም ግቡዛት ጸሓፍትን ፈሪሳውያንን፡ ሓደ ጵሮሴሊት ክትገብሩ ባሕርን ምድርን ትዞሩ፡ ምስ ኰነ ኸኣ ካዕበትኩም ወዲ 
ገሃነም ትገብርዎ ኢኹም እሞ፡ ወይለኹም።” ማቴ 23:15  

ፈረሳዉያን ደጋዊ ሃይማኖታዊ ሓይሊ የርእዮ ነበሩ። እዚ ግና ንናይ ገዛእ ርእሶም ረብሓ እዮም ዝጥቀምሉ።  

“ኣቱም ግቡዛት ጸሓፍትን ፈሪሳውያንን፡ ቤት መበለታት ትበልዑ፡ ንምኽንያትውን ጸሎት ተንውሑ ኣሎኹም። ስለዚ 
ዝገደደ ፍርዲ ኽትቅበሉ ኢኹም እሞ፡ ወይለኹም።” ማቴ 23:14 

ሃይማኖታዊ ሓይሊ እምበር ናይ ሓቂ መንፈሳዊ ሓይል ኣይነበሮምን። የሱስ ከም ዘይተለቅለቁ መቃብር ኢሉ መሲልዎም። ስለዚ 

ምዉታትን ሓይሊ ዘይብሎም እዮም ሰባት ከይፈለጡ ብልዕሊኦም ይኸዱ። 

መጽሓፍ ቅዱሳዊ ዕላማ ሓይሊ 

መጽሓፍ ቅዱሳዊ ዕላማታት መንፈሳዊ ሓይሊ እዞም ዝስዕቡ እዮም: -  

ምድሓን 

እቲ ቀንዲ ዕላማ መንፈሳዊ ሓይሊ ምድሓን እዩ  

“ነቶም እተቐበልዎ ዘበሉ ዂሎም ብስሙ ንዚኣምኑ ግና ውሉድ ኣምላኽ ኪዀኑ መሰል ሀቦም።”  ዮሃ 1:12  

“….. ቃል መስቀል ነቶም ዚጠፍኡ ዕሽነት እዩ፡ ንኣና ንንድሕን ግና ሓይሊ ኣምላኽ እዩ።” 1ቆረ 1:18  

ምግሃድ ሓይሊ ኣምላኽ ምድሓን እዩ ዘምጽእ። ቁሸት: ልዳን: ሳሮንን: እቲ ንሽመንተ ዓመት ኣብ ዓራት ዝደቀሰ ኤንያ ዝስሙ 

መጻጉዕ ምስ ተፈወሰ እየን ናብ ጎይታ ተመሊስን (ድሒነን)። ግብ 9 

ምስክርነት 

ዝዓበየ ዕላማ መንፈሳዊ ሓይሊ ንኣመንቲ ዝተዋህበ: የሱስ ከምዚ ኢሉ ተስፋ ምስ ሃቦ እዩ።  

“መንፈስ ቅዱስ ናባኻትኩም ምስ ዚወርድ ግና፡ ሓይሊ ኽትቅበሉ፡ ኣብ የሩሳሌምን ኣብ ኲላ ይሁዳን ኣብ ሰማርያን ክሳዕ 
ወሰን ምድሪ ምስክር ክትኰኑኒ ኢኹም፡ በሎም” ግብ 1:8  

ብዛዕባ ሓይሊ መንፈስ ቅዱስ ኣብ ዝቅጽል ምዕራፋት ብዝበለጸ ክንምሃር ኢና።  

እቲ የሱስ ንደቂ መዛሙርቱ (ንኣመንቲ) ዝሃቦ ሓይሊ: ድሕሪ ምምጻእ ወይ ምዉራድ መንፈስ ቅዱስ እዩ መጺኡ። ዕላማ እቲ 

ሓይሊ ነቲ ዓብይ ወንጌል ብምምስካር መጀመርታ ኣብ ስማርያ ድሓር ክሳዕ መወዳእታ ዓለም ንምዝርጋሕ ‘ዩ ነይሩ።  

እቲ ናይ መጀመርታ ምግሃድ ናይዚ መንፈሳዊ ሓይሊ ኣብ ሃዋርያ ጴጥሮስ እዩ ተራእዩ። መንፈስ ቅዱስ ድሕሪ ምቅባሉ ንምድሓን 

ስለስተ ሽሕ ሰባት ምኽንያት ዝኾነ ወንጌል ብሓይሊ ሰቢኹ። እዚ ጵጥሮስ እዚ ኣብ ምትሓዝ የሱስ ዝሃደመ ጴጥሮስ እዩ ነይሩ። 

እዚ ጴጥሮስ እዚ እቲ እንዳፈለጠ ንጎይታ ዝኸሓደ ጴጥሮስ እዩ። ሕጂ ድኣ እንታይ ረኺብዎ፧ 

ጲጥሮስ ብመንፈሳዊ ሓይሊ ተመሊኡ ነይሩ። ነቲ <መሳኻኽረይ ክትኮኑ ኢኹም. . .> ዝብል ብየሱስ ዝተነግሮም ዕላማ ነቲ ሓይሊ 

ዘኪርዎ። ነቲ ሓይሊ ምስ ተቀበለ ነቲ ግብእ ዕላም ማለት ምዝርጋሕ ወንጌል ንዘይደሓኑ ሰብኡትን ኣንሰትን ተጠቀሚሉ።  

ኣብ ቤት ፍርዲ "ምስክር" ብኽልተ ረቛሒታት ዝቖመ እዩ፤ ቃላዊ ምስክርነትን መርትዖን ምሃብ እዮም። ኣብ መንፈሳዊ ዓለም 

እውን ከምኡ እዩ። ናይ ወንጌል ምስክርነትን ምስክርነትን መርትዖን ከጠቓልል ኣለዎ። መርትዖ ንሓይሊ ኣምላኽ ዘርኢ እዩ፤ 

 “ሃዋርያት ከኣ ብብዙሕ ሓይሊ ብዛዕባ ትንሳኤ ጐይታና የሱስ ክርስቶስ ይምስክሩ ነበሩ፡ ኣብ ኲሎም ከኣ ዓብዪ ጸጋ 
ነበረ።”  ግብ 4:33 

ጳዉሎስ ከምዚ ኢሊ ጽሒፉ ኣሎ።  

“ . . . እቲ ወንጌልና፡ ብሓይልን ብመንፈስ ቅዱስን ብብዙሕ ምርዳእን ከኣ እዩ እምበር፡ ብቓል ጥራይ ኣይመጻኩምን።”1ተሰ 
1:5  

የሱስ ምስቶም ነቲ ትእዛዝ ንክፈጽሙ ናብ ኩሉ ዓለም ንኹሉ ፍጥረት ምስኻኽር ኮይኖም ዝኸዱ ምስኦም ኮይኑ ከም ዝዓይ ተስፋ 

ሂቡ እዩ። ገለ ሰባት ኣዝዩ ብርቱ ምልክት ኣብ ኣገልግሎቶም ይደልዩ፡ ነቲ ናይ ምኻድ ትእዛዝ ግን ኣየማልእዎን እዮም። እቲ የሱስ 

ዘተስፈዎ ሓይሊ ግን ነቲ “ኪዱ” ዝብል ትእዛዝ ዝተግብሩ እዩ። 

ትብዓት  

“ነቲ ዚብልዎ ወይስ ነቲ ዜረድእዎ ዘየስተውዕልዎ ኽነሶምሲ፡ መምህራን ሕጊ ኪዀኑ እዮም ዚደልዮ።” 2ጢም 1:7 

ኣብታ ቀዳመይቲ ቤተክርስትያን ወንጌል ብትብዓት ይሰበኽ ነይሩ: ምኽንያቱ ምልኣት መንፈሳዊ ሓይሊ ነይርዎ።  



መምርሒታት ሓይሊ እግዚኣብሄር  

 

 
46 

 

“ምስ ለመኑ ኸኣ፡ እታ ተኣኪቦምላ ዘለዉ ስፍራ ተናወጸት፡ ኲላቶም ከኣ መንፈስ ቅዱስ መልኡ፡ ቃል ኣምላኽውን 
ብትብዓት ተዛረቡ።” ግብ 4:31  

“በርናባስ ግና ተቐቢሉ ናብ ሃዋርያት ኣምጽኦ፡ ጐይታ ኣብ መገዲ ኸመይ ከም እተራእዮን ከም እተዛረቦን፡ ኣብ ደማስቆ 
ድማ ብስም የሱስ ከመይ ገይሩ ብትብዓት ከም ዝመሀረን ነገሮም።” ግብ 9:27  

“ንሱ ኣብ ቤት ጸሎት ብትብዓት ኪምህር ጀመረ። ጵርስኪላን ኣኪላስን ምስ ሰምዕዎ ኸኣ፡ ወሲዶም መገዲ ኣምላኽ 
ኣጸቢቖም ኣረድእዎ።” ግብ 18:26  

“ኣብ ቤት ጸሎት ኣኣትዩ፡ ብዛዕባ መንግስቲ ኣምላኽ እናነገሮምን እናኣረድኦምን፡ ሰለስተ ወርሒ ብትብዓት ይዛራረቦም 
ነበረ።” ግብ 19:8  

“. . . ብሓይለ ገደል ንኣኻትኩም ወንጌል ኣምላኽ ንምንጋር ብኣምላኽና ተባዕና።”1ተሰ 2:2 

ዕዮ ኣምላኽ ምዕያይ: - 

ደቂ መዛሙርቲ በቲ ዓብይ ግብሪ የሱስ ኣዝዮም ይድነቁ ነይሮ።  

“ካብኡ ወጺኡ ናብ ዓዱ መጸ፡ ደቀ መዛሙርቱ ኸኣ ሰዐብዎ። 

ብሰንበት ድማ ኣብ ቤት ጸሎት ኪምህር ጀመረ። ብዙሓት ንእኡ ሰሚዖም፡ ነዚ ነገርዚ ኻበይ ረኸቦ፧ ከምዚ ዝበለ ሓይልታት 
ብኢዱ ዚግበርከ፡ እንታይ ጥበብ ተዋህበቶ፧” ማር 6፡ 1-2 

ጎይታ ከምዚ ኢልዎም  

“መዓልቲ ኸላ፡ ግብሪ እቲ ዝለኣኸኒ ኽገብር ይግብኣኒ እዩ፡ ሓደ እኳ ኺዐየላ ዘይከኣሎ ለይቲ ትመጽእ ኣላ።” ዮሃ 9:4 

የሱስ ውሱን ዕላማ ነበሮ: ግብሪ ኣምላኽ ኪዓዪ ኣለዎ። እዚ እዩ ድርኺቱ ዝነበረ። ደቀ መዛሙርቲ ነዚ ግብርታት እዚ ንእተወሰነ 

እዋን ምስ መስከሩ እዛ ሕቶ እዚኣ ሒዞም ናብ ኢየሱስ መጹ። 

“ስለዚ ንሳቶም፡ ግብሪ ኣምላኽ ክንገብርሲ እንታይ ንግበር፧ በልዎ።” ዮሃ 6:28  

የሱስ ድማ ከምዚ ኢሉ መለሰሎም  

“የሱስ ከኣ፡ ግብሪ ኣምላኽ በቲ ንሱ ዝለኣኾ ኽትኣምኑ እዩ፡ በሎም።” ዮሃ 6:29  

እቲ ዓብዩ ግብሪ ኣምላኽ ኣብ የሱስ እዩ ተገሊጹ። የሱስ ንኣቃልቦ ደቂ መዛሙርቲ ኣብቲ ዝርኣ ምግሃድ ትእምርትን ተኣምራትን 

ዘይኮነስ ኣብዚ ሓቂ እዚ ክኽዉን’ዩ ገይርዎ። ሓቀኛ ተኣምራት ኩሉ ጌዜ ንየሱስ ይኽብር። እዚ ‘ዩ ግብሪ ኣምላኽ።  

ድሒሩ የሱስ ንደቂ መዛምርቱ ከምዚ ኢልዎም  

“ኣነ ናብ ኣቦይ እኸይድ ኣሎኹ እሞ፡ እቲ ብኣይ ዚኣምን ነዚ ኣነ ዝገብሮ ዘሎኹ ግብርታት ከም ዚገብር፡ ካብኡ ዚዐቢውን 
ከም ዚገብር፡ ብሓቂ፡ ብሓቂ እብለኩም ኣሎኹ።” ዮሃ 14:12  

ደቂ መዛምርቱ ከምቲ የሱስ ዝገበሮ ክገብሩዮ’ም። ሕሉፍ ንተኽእሎታት ሓይሊ ክውዳእ ኣይገብሮን እዩ፡ ኣረ ካብቲ ንሱ ዝገብሮ 

ንላዕሊ ክግብርዮ’ም። እዞም ግብርታት እዚኦም ብብሒ እምበር ብጽሬት ኣይኮኑን ዝበልጹ ምኽንያቱ የሱስ ናብ ሰማይ ክምለስ 

ኣለዎ።  

ተስፋታቱ ተፈጺሞም። ኣብ መጽሓፍ ግብሪ ሃዋርያት እመንቲ ግብሪ ኣምላኽ ክገብሩ ርኢና። ሕሙማት ሓዉዮም፡ ኣጋንንቲ 

ወጺኦም፡ ማዕጾታት ቤት ማእሰርቲ ተኽፈቶም፡ ምዉታት ተኒኦም። 

ንኣምላኽ ምግላጽ 

ካብቲ ሓደ ኣምላኽ ሓይሉ ኣብ ምድሪ ዝግህደሉ ምኽንያት፡ ርእሱ ንሰባት ክገልጽ ከም ዝኾነ ተማሂርና ኢና። ዕላማ ንኣምነቲ 

ዝተዋህበ መንፈሳዊ ሓይሊ እዉን እዚ እዩ። ማቴ 9:8 ብብርትዕቲ ማሕበር (ቤተክርስትያን) ኣምላኽ ንመላእ ዓለም ርእሱ ክገልጽ 

ይደሊ።  



መምርሒታት ሓይሊ እግዚኣብሄር  

 

 
47 

 

“ኣምላኽ እታ ብዙሕ ዝዓይነታ ጥበብ ሕጂ በታ ማሕበር ገይሩ ነቶም ኣብ ሰማያት ዘለዉ ሽመታትን ስልጣናትን ምእንቲ 
ኼፍልጦም፡” ኤፌ 3:10 

ዕላማ ምግሃድ (ምግላጽ) እዚ ሓይሊ  

“ንኣይ ብምእማን ከኣ ሕድገት ሓጢኣት ርስቲ ምስ ቅዱሳንን ኪረኽቡ፡ ካብ ጸልማት ናብ ብርሃን፡ ካብ ስልጣን ሰይጣንውን 
ናብ ኣምላኽ ኪምለሱ ኣዒንታቶም ክትከፍተሎም፡ እልእከካ ኣሎኹ።” ግብ 26:18 

መናፍስቲ ኣምላኽ ክትግለጽ ከላ 

የሱስ ንምግሃድን ንምእዋጅ መንግስቲ ኣምላኽ ኣብ ሓደ ገይርዎ (ሓዋዊስዎ) የሱስ እቲ ክመጻ ዘለዎ ንስኻ ዲኻ፧ ተባሂሉ ምስ 

ተሓተ ኣብ ሉቃ 7:19 ብምክርኻር ወይ ብሰነምጎት ኣይኮነ መሊሱ። እንተኾነ ከምዚ ኢሉ  

“የሱስ ከኣ፡ ዕዉራት ይርእዩ፡ ሓንካሳት ይኸዱ፡ ለምጻማት ይነጽሁ፡ ጸማማት ይሰምዑ፡ ምዉታት ይትንስኡ ኣለዉ፡ 
ንድኻታትውን ወንጌል ይስበኽ ኣሎ እሞ፡ ኪዱ፡ እዚ ዝርኤኹምዎን ዝሰማዕኩምዎን ንዮሃንስ ንገርዎ።” ሉቃ 7:22 

ሓይሊ ነታ ግብራዊት (እትገብር) መንግስቲ ኣምላኽ ይግህድ። የሱስ ዝገበሮም ተኣምራታት መንግስቲ ኣምላኽ ከምዝቀረበት 

ኣግሂዶም። ከም ዝቀረበት እቶም ተኣምራታት እቲ ሓድሽ ሰማይን ምድርን ምስ መጽኡ ብግሁድ እትግለጽ መንግስቲ ኣምላኽ 

እንታይ ከም እትመስል ዝብርሁ ‘ዮም ነይሮም።  

- ኣጋንንቲ ምውጻእ ኣምላኽ ኣብ ግዝኣት ሰይጣንን ናይ መወዳእታ ጥፍኡን ከም ዝሰዓረ ዘመልክት እዩ፡ ማቴ 12፡29፤ ማርቆስ 

3:27፤ ሉቃስ 11 ፡ 21፤ ዮሃንስ 12፡31፤ ራእይ 20:1 

- ንሕሙማት ምፍዋስ ኩሉ መከራ ዘብቅዓላ መዓልቲ ብሃንቀውታ ምጽባይ የመልክት ራእይ 21፡4 

- ተኣምራዊ ምቕራብ መግቢ ኩሉ ድሌት ወዲ ሰብ ዘብቅዓላ መዓልቲ ከም ከምዘላ ይነግረና፤ ራእ7:1 

- ንማዕባላት ምህዳእ ዓወት ኣብ ልዕሊ እቶም ንመሬት ብባህሪ ዝሽብሩ ሓይልታት ምኻኑ የርእየና ራእ 21:1 

- ካብ ምዉታት ምትንሳእ፡ ሞት ንዘልኣለም ከም ዝዉገድ (ከም ዝጠፍእ) ምእዋጅ እዩ። 1ቆረ 15:26 

ነቲ ቃል ምጽናዕ  

ዓበይቲ ትእምርትን ተኣምራትን ንቃል ኣምላኽ የጽንዖ ።  

“ኣብኡ ነዊሕ ወርሓት ተቐመጡ። በቲ ትእምርትን ተኣምራትን በእዳዎም እናገበሩ፡ ንቓል ጸጋኡ ምስክር ዝሀበ ጐይታ 
ተኣሚኖም፡ ብትብዓት ተዛረቡ።” ግብ 14:3  

  “ሕጂ ድማ፡ ጐይታይ፡ ናብ ምፍርራሆም ርኤ፡ ብስም እቲ ቅዱስ ወድኻ የሱስ፡ ምሕዋይ ሕሙማትን ትእምርትን 
ተኣምራትን ኪኸውን፡ ኢድካ ዘርግሕ፡ ንባሮትካ ድማ ብዂሉ ትብዓት ቃልካ ኺዛረቡ ሀቦም።”  ግብ 4:29  

 “ንሳቶም ድማ ወጺኦም ኣብ ኲሉ ሰበኹ። ጐይታ ምሳታቶም ይገብር፡ ነቲ ቓልውን ብዚስዕብ ተኣምራት የጽንዖ ነበረ።” 
ማር 16: 20 

ንኻልኦት ንምግልጋል 

ሓይሊ ኣምላኽ ንኻልኦት ምእንቲ ክገልግል ኣብ ልዕሊ የሱስ ነይሩ።  

“ኣብ ልዕሊኡ ድማ መንፈስ እግዚኣብሄር፡ መንፈስ ጥበብን ኣእምሮን መንፈስ ምኽርን ሓይልን፡ መንፈስ ፍልጠት 
እግዚኣብሄርን ፍርሃቱን ኪዐርፍ እዩ።” ኢሰ 11:2  

“ንትሑታት ብስራት ከበስርሲ እግዚኣብሄር ቀቢኡኒ እዩ እሞ፡ መንፈስ እግዚኣብሄር ኣምላኽ ኣብ ልዕለይ እዩ። ንስቡራት 
ልቢ ኽዘንን፡ ንምሩኻት ሓርነት፡ ንእሱራት ከኣ ምፍታሕ ክእውጅ ለኣኸኒ።” ኢሰ 61:1  

“ማለት ብዛዕባ የሱስ ብዓል ናዝሬት፡ ኣምላኽ ብመንፈስ ቅዱስን ብሓይልን ከም ዝቐብኦ፡ ኣምላኽ ምስኡ ስለ ዝዀነ፡ እናዞረ 
ጽቡቕ ከም ዝገበረ፡ ነቶም ሰይጣን ዝሰዐሮም ኲሎም ከኣ ከም ዘሕወየ፡ ንስኻትኩም ትፈልጡ ኢኹም።” ግብ 10:38  

“ከምቶም ጸሓፍቲ ዘይኰነስ፡ ስልጣን ከም ዘለዎ ይምህሮም ነበረ እሞ፡ በቲ ምህሮኡ ተገረሙ።” ማር 1:22  

እዚ ኣብ የሱስ ዝነበረ ሓይሊ ኣብ ምእመናን እታ ቀዳመይቲ ማሕበር (ቤተክርስትያን) ዉን ይዓይ ነይሩ። ጳዉሎስ ከምዚ ኢሉ 

ኣሎ:  

“ኣነ፡ ከም ግብሪ ሓይሉ፡ ከምቲ እተዋህበኒ ውህበት ጸጋ ኣምላኽ፡ ኣገልጋሊ ወንጌል ኰንኩ።” ኤፌ 3:7  

እቲ ኣባኻ ብብቅዓት ዝዓዩ ሓይሊ ኣምላኽ ዉጺኢቱ ኣገልግሎት ወይ ዕዮ እዩ። ዕዮኻ ግብራዊ ዝኽዉንን ዝዓብን በቲ ኣባኻ ዝዓዩ 

ሓይሊ ኣምላኽ እዩ። 

ጳዉሎስ ከምዚ ኢሉ ኣሎ  

“እምነትኩም ብስልጣን ኣምላኽ እምበር፡ ብጥበብ ሰብ ምእንቲ ኸይትስረትሲ፡ ዘረባይን ስብከተይን ድማ ብምርዳእ መንፈስን 
ስልጣንን እምበር፡ ብዜስድዕ ዘረባ ጥበብ ኣይነበረን።”1ቆረ 2:4-5  

እታ ቀዳመይቲ ቤተክርስትያን ብምግሃድ ሓይሊ ኣምላኽ እምበር ብዓበይቲ መደረታት ወይ ሃይማኖታዊ ምጉታት ኣይኮነትን 

ተመሰሪታ። እዚ ድማ እምነቶም ኣብ ኣምላኽ እምበር ኣብ ክእለት ዘረባ ሰባት ከይከዉን ሓጊዝዎም። 

ሓይሊ ኣምላኽ ንኹሉ መንፈሳዊ ኣገልግሎት ወንጌል ክዝርግሕ ንሕሙማት ክፍወስ ንእሱራትን ብኣጋንንቲ ንዝተኣስሩን ከገልግል 

ይኽእል።   

“ስለዚ ኺዱ ንዂሎም ኣህዛብ ብስም ኣቦን ወድን መንፈስ ቅዱስን እናኣጥመቕኩም፡ ዝኣዘዝኩኹም ኲሉ ኺሕልዉ ኸኣ 
እናመሀርኩም፡ ደቀ መዛሙርቲ ግበርዎም። እንሆ ድማ፡ ኣነ ኽሳዕ መወዳእታ ዓለም ኲሉ መዓልቲ ምሳኻትኩም እየ።” 
ማቴ 28:18-19  

“ነቶም ዚኣምኑውን እዚ ተኣምራት እዚ ኺስዕቦም እዩ፡ ብስመይ ኣጋንንቲ ኼውጽኡ፡ ብሓድሽ ልሳን ከኣ ኪዛረቡ፡  ኣትማን 
ኪሕዙ እዮም፡ ዚቐትል እንተ ሰተዩ ኸኣ፡ ከቶ ኣይኪጐድኦምን እዩ፡ ኣእዳዎም ኣብ ሕሙማት ኬንብሩ ንሳቶምውን ኪሐውዩ 
እዮም።” ማር 16:17-18  

“ንዓሰርተው ክልተ ደቀ መዛሙርቱ ጸዊዑ፡ ንርኹሳት መናፍስቲ ኼውጽእዎምን ንብዘሎ ሕማምን ድናሰን ኬሕውዩን 
ስልጣን ሀቦም።” ማቴ 10:1 

ኣገልጋሊ ኣምላኽ ምኻንካ ብሓይሊ ኣምላኽ እዩ ዝረጋግጽ።  

“ብዂሉ ኸም ኣገልገልቲ ኣምላኽ ርእስና ነርኢ ኣሎና እምበር፡ ብብዙሕ ትዕግስቲ፡ ብመከራ፡ ብጭንቀት፡ ብጸበባ፡. . . 
ብቓል ሓቂ፡ ብስልጣን ኣምላኽ፡ በጽዋር ጽድቂ ብየማነ ጸጋም፡” 2ቆረ 6:4,7 

ንመንፈሳዊ ዉግእ 

ነቲ ዕላማ ሓይሊ ኣብ ምዝርጋሕ ወንጌል ክተዉዕሎ ከሎኻ ካብ ሰይጣን ተቃዉሞ ክጋንፈካ እዩ። የሱስ ንመንፈሳዊ ዉግእ ዝኽዉን 

ሓይሊ ሂቡና እዩ። ኣብ ልዕሊ ኩሉ ሓይሊ ጸላኢ ሓይሊ (ስልጣን) ሂቡና እዩ።  

“እንሆ፡ ተመንን ዕንቅርቢትን ኲሉ ሓይሊ ጽላእን ክትረግጹ ስልጣን ሂበኩም ኣሎኹ፡ ዚጐድኣኩም ከኣ የልቦን።” ሉቃ 
10:19  

“ብዝተረፈስ፡ ኣሕዋተየ፡ ብጐይታን ብጽንዓት ሓይሉን በርትዑ። እቲ ቕልስና ምስ ሕልቅነትን ስልጣናትን ምስ ናይ ጸልማት 
ገዛእቲ ዓለምን ምስ መናፍስቲ እከይን ኣብ ሰማያት እዩ እምበር፡ ምስ ስጋን ደምን ኣይኰነን እሞ፡ ንፍሕሶ ሰይጣን ምቅዋሙ 
ምእንቲ ኽትክእሉስ፡ ኲሉ ኣጽዋር ኣምላኽ ልበሱ።” ኤፌ 6:10-12 

ካብ መንፈሳዊ ጌጋ ንምሕላዉ 

ሰባት ብክልተ ምኽንያት ኣብ መንፈሳዊ ጌጋ ይወድቁ (ያኣትዉ)  

“የሱስ መለሰ በሎምውን፡ መጻሕፍቲ ወይስ ሓይሊ ኣምላኽ ስኣን ምፍላጥኩም ትጋገዩ ኣሎኹም።” ማቴ 22:29 

መንፈሳዊ ጌጋ ካብ ቃል ኣምላኽ ዘይምፍላጥ’ዩ ዝመጽእ። ምኽንያቱ ንመደናገሪ ሓሳበትን ናይ ሓሶት ትምህርታትን ዝተቃላዕካ 

ስለ ትኽዉን። መንፈሳዊ ጌጋ ሓይሊ ኣምላኽ ሰኣን ምፍላጥካ ዉን ይመጽእ እዩ። ነቲ መደናገሪ ሓይሊ ጸላኢኻ ዝተቀላዕካ 

ትኽዉን። ነቲ ሓይሉ ክትቃወመሉ ሓይሊ እንተዘይብልካ: ኣደዳ እቲ ኣንጻርካ ዝዓይ ሓይሉ ትኽዉን። ገሊኣቶ ምስሊ ኣምልኾ 

ኣለዎም: ነቲ ጽሑፍ ዉን ይፍልጥዎ እዮም። እንተኾነ ነቲ ሓይሉ ዝኸሓዱ እዮም። መጽሓፍ ቅዱስ ብዛዕባ እዚኦም ከምዚ ኢሉ 

የጠንቅቅና። 

“እቶም መልክዕ ኣምልኾ ዘለዎም፡ ነቲ ሓይሉ ግና ዚኽሕድዎ፡ . . . ካብ እዚኣቶምውን ርሐቕ።”1ጠሚ 3:5 

ዓወት ኣብ ልዕሊ ሓጢኣት 

መንፈሳዊ ሓይሊ ንሓጢኣት ይስዕሮ  

“. . . ትሕቲ ሕጊ ስለ ዘይኰንኩም፡ ሓጢኣት ኣይመልከኩምን እዩ . . . ” ሮሜ 6:14  

ይሃንጽ 

ጳዉሎስ ንሰብ ቆረንጦስ ከምዚ ኢሉ ጽሒፈሎም  

“በቲ - ጐይታ ንምህናጽኩም እምበር፡ ንምፍራስኩም ዘይኰነ ዝሀበና - ስልጣን እኳ ኣብሊጸ እንተ ተመካሕኩ፡ ኣነ በዚ 
ኣይሐፍርን እየ።” 2ቆረ 10:8,  

“ምእንትዚ በቲ ንምህናጽ እምበር፡ ንምፍራስ ዘይኰነ፡ ጐይታ ዝሀበኒ ስልጣን ምስ መጻእኩ፡ ጨኪነ ኸየበርትዓልኩም፡ ርሑቕ 
ከሎኹ እጽሕፈልኩም ኣሎኹ።” 2 ቆረ 13:10 

ጳዉሎስ ስልጣኑ ሰባት ንኽገዝኣሉ ወይ ንኸፍርሰሉ ከምዘይጠቅም ይፍልጥ ነይሩ። ንሱ ብንጽህና ብግልጺ ክዛረብ ሰለዝደሊ ንሰብ 

ቆረንጦስ ብዛዕባ ከበድቲ ነገራት ጽሒፍሎም። ነቲ ኣምላኽ ዝሃቦ መንፈሳዊ ሓይሊ ብዘየገባብ ክጥቀመሉ ኣይደለየን። እቲ ካብ 

ኣምላኽ ንጳዉሎስ ዝተዋህቦ ሓይሊ ንኻልኦት ከሃንጸሉ እምበር ክፈርሰሉ ኣይኮነን። ምህናጽ ማለት ምንዳቅን ምዉስኻን መንፈሳዊ 

ዕብየት እዩ። 

እዚ ማለት ግን ኣብ ቤተክርስትያን ግቡእ ስርዓት ንምትካል ሓይሊ የብልናን ማለት ኣይኮነን። መንፈሳዊ ስልጣን ብመሰረት 

መምርሒታት መጽሓፍ ቅዱስ ስርዓት ንኽተኽሉ ንመራሕቲ ተዋሂቡ እዩ። ሓይሊ ዘይብላ ማሕበር ስርዓት ዘይብላ ትኽዉን። 

ድሌት/ፍትወት ይፈጥር፡ - 

ነፈሲ ወከፈ ሰብ ናይ ገዛእ ርእሱ ድላይ ኣለዎ። እዚ ድላይ እዚ ናይ ምርጫ ሓይሊ እዩ። ምግሃድ ሓይሊ ንኣምላኽ ክንደሊ ወይ 

ንኣምላኽ ክንክፈት ይገብር።  

“. . . ህዝብኻ ፈትዩ ይመጽእ፡ ከምቲ ኻብ ከርሲ ወጋሕታ ዚመጽእ ኣውሊ ከምኡ መንእሰይክ ብልብሲ ቕድስና 
ይመጹኻ።” መዝ 110:3  

“Thy people shall be willing in the day of thy power, in the beauties of holiness from the womb 

of the morning thou hast the dew of thy youth” 

ንኣምላኽ ከም ዝዓይ ይገብሮ  

ኣምላኽ ብመጠን እቲ ኣባኻ ንኽዓይ ዘፈቅድካሉ ሓይሉ ‘ዩ ዝገብር  

“ግናኸ ከምቲ ኣባና ዚገብር ሓይሊ፡ ካብቲ ንሕና እንልምኖም እንሐስቦን ዘለና እምብዛ ኣዕዚዙ ኺገብር ዚኸኣሎ፡” ኤፌ 
3:20 

ንኣምላኽ እትሓቶ ኩሉ ብዛዕባ መንፈሳዊ ሓቂ ክትፈልጦ ኩሉ <በቲ ኣባኻ ዝዓይ ሓይሊ ኣምላኽ እዩ ዝጽሎ። 

መንፈሳዊ ሓይሊ፤ 

ሓይሊ ኣምላኽ ብኣኻ ዝሰርሕ ሓይሊ ጥራይ ዘይኮነስ፡ እቲ ዝሕልወካ ሓይሊ’ውን እዩ። ጳውሎስ ከምዚ ክብል ገሊጽዋ ኣሎ።  

“ብሓጐስ ብጽንዓት ዘበለ ዂሉ፡ ንብዘሎ ትዕግስትን ዓቕልን ብሓይሉ ኽብሩ በርቲዕኩም፡” ቆሎ 1:11 

ኣብ መከራ ትዕግስቲ ኣብ ዘድልየካ ጽንኩር እዋን ሓይሊ ኣምላኽ የበርትዓካ። ብሰንኪ እቲ ኣባኻ ዝሰርሕ ክቡር ሓይሉ፡ ንኸቢድ 

ኩነታት ብሓጎስ ክትገጥሞ ትኽእል ኢኻ። መዐቀኒ (ውሱን) ሓይሊ ጥራይ ኣይኮነን። ብ"ኩሉ ሓይሊ" ትድልድል--ኩሉ እቲ ካብ 

ኣምላኽ ዝውሕዝ ሓይልን ስልጣንን ኣብ ግዜ ድሌት ዝረኽበካ ውሽጣዊ ጸጋታት እዩ። ኣባኻ ዝሰርሕ ሓይሉ ኣገዳሲ ዕላማ እዩ። 

“ንሱ ኸኣ፡ ሓይለይ ብድኻም እዩ ዚፍጸም እሞ፡ ጸጋይ ይኣኽለካ፡ በለኒ። ስለዚ ሓይሊ ክርስቶስ ኣብ ልዕለይ ምእንቲ 
ኺሐድር፡ ብብዙሕ ታሕጓስ ብድኻመይ ክምካሕ እየ።” 2ቆረ 12:9  

ምሕላዉ (ምዕቃብ) 

ንስኻ ብሓይሊ ኣምላኽ ክሳዕ መወድእታ ተሓሊኻ ወይ ተዓቂብካ ኣሎካ  

“ንሱ ኸኣ፡ ሓይለይ ብድኻም እዩ ዚፍጸም እሞ፡ ጸጋይ ይኣኽለካ፡ በለኒ። ስለዚ ሓይሊ ክርስቶስ ኣብ ልዕለይ ምእንቲ 
ኺሐድር፡ ብብዙሕ ታሕጓስ ብድኻመይ ክምካሕ እየ።”1ጵጥ 1:5 

ትንስኤ፡ - 

ክሳብ የሱስ መጺኡ ነዚ መዋቲ ስጋኻ ዝተንሰኦ ንስኻ ኣብ መዋቲ ስጋ ኢኻ ትነብር ዘሎኻ፡ ። ነዚ መዋቲ ኣካልካ ኣብ ትንሳኤ 

ዘተንስኦ ኸኣ መንፈሳዊ ሓይሊ እዩ፤ 

 “ብውርደት ይዝራእ፡ ብኽብሪ ይትንስእ። ብድኻም ይዝራእ፡ ብሓይሊ ይትንስእ።” 1ቆረ 15:43  

“ኣምላኽ ድማ ከምቲ ንጐይታና ዘተንስኦ፡ ንኣናውን ብሓይሉ ኼተንስኣና እዩ።” 1ቆረ 6:14  

ዘልኣለማዊ ህይወት 

ናይ ኣምላኽ ሓይሊ ናይ ዘልኣለም መወዳእታ ዘይብሉ ህይወት ይህብ  

“ንስኻ ኸም መዓርግ መልከጼዴቅ ንዘለኣለም ካህን ኢኻ፡ ኢሉ ተመስኪሩሉ እዩ እሞ፡ ብዘይሐልፍ ሓይሊ ህይወት እምበር፡ 
ከም ስጋዊ ትእዛዝሲ ኻህን ኣይኰነን።” እብ 7:16 

ንኹሉ ነገራት፤ 

ኩሉም ንህይወትን ንፈርሃት እግዚኣብሄር ዝኽዉን ነገራት ብሓይሊ ኣምላኽ ተወሂብካ ኢኻ  

“እቲ ብፍልጠት ክብሩን ደግነቱን ዝጸውዓና ኣምላኻዊ ሓይሉ ንህይወትን ንፍርሃት እግዚኣብሄርን ዚኸውን ኲሉ ኻብ 
ዚህበና፡”  2 ጵጥ 1:3  

ብዛዕባ እቲ ኣብ ህይወት ዚርከብ ብዙሕ ነገራት ሕሰብ። ብዛዕባ እቲ ኣብ ፍርሃት ኣምላኽ ዚርከብ ብዙሕ ጽቡቕ ባህርያት ክኣ 

ሕሰብ። ዕላማ መለኮታዊ ሓይሉ ነዞም ነገራት ንኽህበካ እዩ። 

ርእሰ ገምጋም 

1. ነታ መሪሕ ጥቕሲ ካብ ዘኽርኻ ጽሓፍ። 

_____________________________________________________________________________________________ 

_____________________________________________________________________________________________ 

_____________________________________________________________________________________________ 

2. መንፈሳዊ ሓይሊ ካብቲ ናይ ዓለም ሓይሊ ብኸመይ ይፈል፧ 

_____________________________________________________________________________________________ 

_____________________________________________________________________________________________ 

_____________________________________________________________________________________________ 

3. ናይ ዓለም መምርሒታት (መትከላት) ምስቲ ናይ መንግስቲ ኣምላኽ ኣንጻር መዃኑ መጽሓፍ ቅዱሳዊ መዉከሊ ሃብ (ጽሓፍ)። 

_____________________________________________________________________________________________ 

_____________________________________________________________________________________________ 

_____________________________________________________________________________________________ 

4. ብዛዕባ ዕላማታት መንፈሳዊ ሓይሊ ተማሂርካ ካብዚኦም ሰለስተ ዕላማታት ብሕጽር ዝበለስ ሓሰባት ጽሓፍ። 

____________________________________________________________________________________________ 

 

_____________________________________________________________________________________________ 

 

____________________________________________________________________________________________ 

ንዝያድዳ መጽናዕቲ 

1.የሱስ ኣመንቲ ከምቲ ንሱ ዝገበሮ ግብሪ ከም ዝገብሩ ተዛረኢቡ። ማቴዎስ: ማርቆስ: ሉቃስን: ዮሃንስን። ነቶም የሱስ ዝገብሮም 

ግብርታት ዘርዝሮም። ብሓይሊ ኣምላኽ ከምኦም ክትገብር ትኽእል ኢኻ።  

2.ዕለማታት ሓይሊ ከምዚ ኣቀዲምና ዝርኣናዮ ኣብዚ ዝስዕብ ተዘርዚሮም ኣለዉ። ነቲ መንፈሳዊ ደረጃኻ ገምግም። ኣየኖት ካብዞም 

ዕላማታት ኣብ ህይወትካን ኣገልግሎትካን ተገሊጾም። ነቶም ዝተገልጹ ተደምሮ ምልክት (+) ነቶም ኣይትገልጹን ዝበልካዮም 

ድማ ዝጎደሎ (-) 

ምድሓን    ንቃል ኣምላኽ ምጽናዕ  ድሌት ምፍጣር 

ምስክርነት    ንኻልኦት ምግልጋል   ኣምላኽ ከም ዝዓይ ምግባር 

ትብዓት    መንፈሳዊ ዉግእ    መንፈሳዊ ብርትዐ 

ዕዮ ኣምላኽ መዕያይ  ካብ መንፈሳዊ ጌጋ ምሕላዉ  ምሕላዉ/ምዕቃብ 

ንኣምላኽ ምግላጽ  ዓወት ኣብ ልዕሊ ሓበሬታት   ትንሳኤ  

ንመንፍስቲ ኣምላኽ ምግላጽ ምህናጽ ዘለኣላማዊ ህይወት ኩሉ ንህይወት ዝኸዉን 

3. ዳዊት ኣብ መጽሓፍ መዝሙር ብዛዕባ ዕዮ ኣምላኽ ብዙሕ ጌዜ ተዛሪቡ ኣሎ ነዞም ዝስዕቡ ጥቅስታት ኣጽናዓዮም። መዝ 8:6, 

9:1, 14:1, 26:7, 28:5, 33:4,15, 40:5, 46:8, 66:3, 71:17, 73:28, 75:1, 77:11, 784, 7,11,32, 86:8, 92:4,5 

103:22, 104:13, 24,31, 105:2,5 106:13,22,35,39, 107:8,15,21,22,24,31, 111:24,6,7, 118 :17 119:27, 

138:8, 139:14, 141:4, 143:5, 145:4,5.9.10,17 

ምዕራፍ ሸዉዓተ  

መምርሒ መትከል ቁጽሪ ሓደ   

ሓይሊ ወንጌል 

ዕላም 

ነዛ ምዕራፍ ምስ ወዳእካያ ነዞም ዝስዕቡ ክትክእል ኢኻ  

 ነታ መሪሕ ጥቕሲ ካብ ዘኽርኻ ከይራኣኻ ክትጽሕፍ ትኽእል። 

 ወንጌል እንታይ ማለት ምዃኑ ክትገልጽ ትኽእል  

 ቀንዲ ባእታት ወንጌል እንታይ ምኻኖም ካብ መጽሓፍ ቅዱስ ክተለሊ ትኽእል  

 ወንጊሌ ሓይሊ ዝኾነሉ ምኽንያት ክትገልጾ ትኽእል 

 ጥቅሚ ሓይሊ ዝኾነሉ ምኽንያት ክትገልጾ ትኽእል 

 ሓይሊ ወንጌል ክትደሊ ወይ ክትሰብኽ ከሎኻ ኣገዳስነት እምነት ክተለሊ ትኽእል 

 ሓይሊ ወንጌል ክትመክር ትኽእል። 

ዝጽናዕ (ኣድላይ) ጥቅሲ: -  

“ወንጌል ቅድም ንኣይሁዳዊ ኸምኡውን ንጽርኣዊ፡ ንዚኣምን ዘበለ ዂሉ ሓይሊ ኣምላኽ ንምድሓን እዩ እሞ፡ ብወንጌል 
ኣይሐፍርን እየ።” ሮሜ 1:16 

መእተዊ 

ኣገዳስነት ሓይሊ ኣብ ህይወትካ ተማሂርካ ኣለኻ። ምንጪ ሓይሊ ኣብ ኣምላኽ ረኺብካ ብዛዕባ እቲ ንየሱስ ክርስቶስ ዝተዋህበ 

ሓይሊ ኣጽኒዕካ። ኣብታ ናይ መወዳእታ ምዕራፍ መንፈሳዊ ሓይሊ ብኸመይ ንኣመንቲ ከም ዝተዋህበ ተማሂርካ ኣለኻ። እዚ ሓይሊ 

እዚ ግን ብኸመይ ትቕበሎ፧ ከመይ ጌርካ ኢኻ ንገዛእ ርእስኻ ኣብ ህይወትን ኣገልግሎትን ክትገልጾ እትኽእል? እቲ ዚሰርሓሉ 

መንፈሳዊ ምምርሒታት እንታይ እዩ፧ እዚ ምዕራፍ እዚ "መምርሒታት ስልጣን" ዝብል ኣርእስቲ ዘለዎ ተኸታታሊ መጽናዕትታት 

ይጅምር። ነፍሲ ወከፍ ትምህርቲ መንፈሳዊ ሓይሊ ንኽትረክብን ንኽትዕቅብን ዘድሊ ዝተፈላለየ ምምርሒታት ይምርምር። እቲ 

ቀዳማይ መምርሒ "ሓይሊ ወንጌል" እዩ። 

ወንጌል 

ወንገል ማለት ጥዑም ዜና(ወረ) ማለት እዩ። ብመሰረት መጽሓፍ ቅዱስ ወንጌል ክንብል ከሎና፡ - ነቲ ጥዑም ዜና መንግስቲ 

ኣምላኽን ምድሓን ብክርስቶስ የሱስን የመልክት። ሃዋርያ ጳዉሎስ ነቶም መሰረታዉያን ባእታታት ወንጌል ኣብሪህዎም ኣሎ።  

“እቲ ኣነ እተቐበልክዎ ቕድሚ ዂሉ ነጊረኩም እየ፡ ከምቲ እቶም ጽሑፋት ዚብልዎ፡ ክርስቶስ ምእንቲ ሓጢኣትና ሞተ፡ 
ተቐብረ ኸኣ፡ ከምቲ እቶም ጽሑፋት ዚብልዎ፡ ብሳልሰይቲ መዓልቲውን ተንስኤ፡” 1ቆረ 15:3-4 

እቶም መሰረታዉያን ባእታታት ወንጌል ኣብ ህይወትን ኣገልግሎት የሱስ እዮም ዘተኩሩ። የሱስ ኣብ ክንዲ ሓጢኣት ኩሉ ሰብ 

ከም ዝሞተ ከም ዝተቐብሪ ጽሑፋት ከም ዝብልዎ ካብ ምዉታት ከም ዝተስአ የጠቃልሉ። ኣብ መልእኽቲ ወንጌል ዓብዩ ሓይሊ 

ኣሎ። ጳዉሎስ ከምዚ ኢሉ ኣሎ 

“ወንጌል ቅድም ንኣይሁዳዊ ኸምኡውን ንጽርኣዊ፡ ንዚኣምን ዘበለ ዂሉ ሓይሊ ኣምላኽ ንምድሓን እዩ እሞ፡ ብወንጌል 
ኣይሐፍርን እየ። ከምቲ ጽሑፍ፡ ጻድቕ ግና ብእምነት ይነብር፡ ዚብል፡ እቲ ጽድቂ ኣምላኽ ካብ እምነት ናብ እምነት 
ብእኡ ይገሀድ እዩ። ቊጥዓ ኣምላኽ ካብ ሰማይ ኣብ ረሲእነትን ዓመጻ ዘበለ ዂሉን ነቲ ሓቂ ብዓመጻ ኣብ ዚኸድንዎ 
ሰባት ይግለጽ እዩ። ኣምላኽ ገሊጹሎም እዩ እሞ፡ እቲ ብዛዕባ ኣምላኽ ዚፍለጥ ዘበለ ኣባታቶም ግሉጽ እዩ፡” ሮሜ 1:16-
19  

እዚ ጥቅሲ ወንጌል ሓይሊ ዝኾነሉ ምኽንያት ይገልጽ። ወንጌል ሓይሊ እዩ ምኽንያቱ 

- ምግላጽ ሓይሊ ኣምላኽ ንሰብ ስለ ዝኾነ 

- ዓሌት ሕብሪ ወይ ሃይማኖት ብዘየገድስ ንኹሉ ሰብ ምድሓን ሰለ ዝመጽእ  

- ነቲ ብዛዕባ ኣምላኽ ብሰብ ዝፈልጥ ሰለ ዝገልጽ 

- ቁጥዓ ኣማላኽን ፍርዱን ኣብ ሓጢኣት ስለ ዝገልጽ  

- ጽድቂ ኣምላኽ ስለ ዝገልጽ 

- ብእምነት ከመይ ኢልካ ከም ዝጸድቅ ስለ ዘርኢ 

- መሰረት እዚ እንነብረሉ ዘሎና እምነት ስለ ዝኾነ። 

ሓይሊ ኣብ ደም 

መስቀል ካብ ዕንጨይቲ ዝተሰርሐ: የሱስ ዝሞተሉ መሳርሒ (መገዲ) ሞት እዩ። ሓይሊ ወንጌል ካብ ሓይሊ መስቀልን ካብቲ ኣብኡ 

ዝፈስስ ደምን ክፍለ ወይ ነጺልካ ክርአ ኣይክእልን እዩ። 

ሓይሊ መሰቀል እቲ ዕንጨይቲ ኣይኮነን። እቲ ሓይሊ እቲ ዝተፈላለየ ምስሊ ኣትሒዝና ኣብ መናድቅ ቤተክርስትያን እንስቀሎ 

መስቀል ኣይኮነን። ሓይሊ መስቀል እቲ ኣብ መስቀል ዝተፈጸመ እዩ። ሓይሊ መሰቀል ኣብቲ ንሓጢኣት ኩሉ ሰብ ዝፈስስ ደም 

የሱስ ክርስቶስ እዩ ዘሎ። 

መጽሓፍ ቅዱስ ትንፋስ ሰብን እንስሳን ኣብ ደም ከም ዘሎ ይምህረና እዩ። (ዘሌ 1711,14) ዓስቢ ሓጢኣት ሞት ሰለ ዝኾነ (ሮሜ 

6:23) ህይወት/ ትንፋስ ድማ ኣብ ደም ስለ ዘላ፡ ኣምላኽ ሕድገት ሓጢኣት ብምፍሳስ ደም ጥራይ ከም ዝኽዉን ዝብል መምርሒ 

ሓጊጉ።  

“ከምቲ ሕጊ ኣስታት ኲሉ ብደም እዩ ዚጸሪ፡ ብዘይ ምፍሳስ ደምውን ይቕሬታ ኣይከውንን እዩ።” እብ 9:22  

ኣብ ብሉይ ኪዳን ደም እንስሳታት ሰለ ሓጢኣት ይስዋእ ነይሩ። ሰብ ሓጢኣት ብዝገበረሉ መጠን ኩሉ ጌዜ መስዋእቲ ደም የቅርብ 

ነይሩ። ኣብ ሓድሽ ኪዳን ግና ኣምላኽ ንወዱ ደሙ ኣብ ክንዲ ሓጢኣት ንኸፍስስ ሓንሳእን ንሓዋሩን ሊእኽዎ። ብድሕሪ ‘ዚ ደም 

እንስሳ ንሰርዓት ሓጢኣት ክስዋኣ ኣየድልን እዩ።  

“ብደም ድቤላታትን ምራኹትን ዘይኰነስ፡ ብደም ርእሱ ናይ ዘለኣለም ምድሓን ረኺቡ ሓደ ጊዜ ናብቲ መቕደስ ኣተወ።” 
እብ 9:12  

ሓይሊ መሰቀል ኣብ ደም የሱስ እዩ ዘሎ። ኣብ ደም እንታይ መንፈሳዊ ሓይሊ ኣሎ፧ 

- ንስሬት ሓጢኣት ብዙሓት ‘ዩ ፈሲሱ ማቴ 26:28 

- ካብ ሓጢኣት ምድሓን የምጽእ ኤፌ 1:7, 2:13 ,1ጴጥ 1:2,18-19 ራኢ 5:6-9 

- ስለ ዘድሓነና ክቡር እዩ። 1ጴጥ 1:18-19 

- ካብ ሓጢኣት የንጽሃና 1ዮሃ 1:7 

- ንሕሊናና ካብ ሓጢኣት የንጽሆ እብ 9:14 

- ብዛዕባና ይዛረብ: የሱስ የማልደልና ደሙ ድማ ብዛዕባና ይዛረብ እብ 12:24 

- ኣብ ህላዉነት ኣምላኽ ምእንቲ ክንቀርብ መገዲ ይህበና እብ 9:12, 10:19-22 ኤፈ 2:13 

- የሱስ ኣብ መንጎ ኣምላኽን ሰብን ማእከላይ ክኽዉን ገይርዎ እብ 12:24 

- ይቅድስና እብ 13:12-13  

- መገዲ ጽድቂ (ፍጽምና) እዩ: ሮሜ 3:24-25 

- ጽዋእ መንፈሳዊ በረኸት እዩ 1ቆረ 10:16 

- ካብ ሓጢኣትን ሕማምን የድሕነና ኢሰ 53:4 

- ተስፋታት ክርስቶስ የጽንዖ የሱስ ነታ ወይኒ ዝመልኣት ጽዋእ ኣልዒሉ< እዚ ጽዋእ እዚኣ ብዝፈሰሰ ዘሎ ደመይ ክተገብር 

ሓድሽ ኪዳን እዩ። ክብል ከሎ <ነፈሲ ወከፍ ኣካል እዚ ኪዳን ዝኾነ ስጋ ብዋጋ ደመይ ክሕሎ እዩ> ማለቱ እዩ። ሉቃ22:20 

- ሓይሊ ትንሳኤ የሱስ እዩ እብ 13:20 

- ህይወት ይህብ ዮሃ 6:53-57 

- ፍቃድ ኣምላኽ ክንፈጽም ይኽእለና እብ 13:20-21 

- ሓይሊ ጸላኢ ክንሰዕር ይኽእለና ራኢ 12:11 

- ይሕልወና ደም እቲ ገንሸል ፋስካ ኣብ ነፈሲ ወከፍ ኣፈደገ ኣብ ግብጺ ዝነበረ እስራኤላዊ ምስ ተለኽየ እቲ እኩይ ክኣቱ 

ኣይከኣለን። ዘጽ 12:21-23 

እዚኦም ‘ዮም እቶም ምኽንያት ጳዉሎስ ዝበሎም  

“ቃል መስቀል ነቶም ዚጠፍኡ ዕሽነት እዩ፡ ንኣና ንንድሕን ግና ሓይሊ ኣምላኽ እዩ።” 1ቆረ 1:18 

ናይ ምርጫ ጉዳይ 

የሱስ ኣብ መሰቀል እንተ ተሰቂሉ እቶም ጸላእቱ ብብርቱዕ ክስቅይዎን ክቀትልዎን ዝኽኣሎም ካብቲ ንሱ ዝነበሮ ሓይሊ ዝበልጽ 

ሓይሊ ነይርዎም ማለት ድዩ፧ መጽሓፍ ቅዱስ ብዛዕባ እዚ እንታይ ከም ዝጽሓፈ ኣብ  

“ጲላጦስ ከኣ፡ ንኣይከ ኣይትዛረበንን ዲኻ፧ ክሰቕለካን ክፈትሓካን ስልጣን ከም ዘሎኒዶ ኣይትፈልጥን ኢኻ፧ በሎ። የሱስ 
ከኣ፡ ካብ ላዕሊ እንተ ዘይውሀበካስ፡ ኣባይ ስልጣን ኣይምሀለወካን ነይሩ። ስለዚ እቲ ኣባኻ ዘትሐዘኒ ሓጢኣቱ ዝገደደ እዩ፡ 
ኢሉ መለሰሉ።” ዮሃ 19:10-11,  

“ባዕለይ እየ በጃ ዘሕልፋ እምበር፡ ካባይ ዚወስዳስ የልቦን። በጃ ኸሕልፋ ስልጣን ኣሎኒ፡ መሊሰ ኽወስዳውን ስልጣን 
ኣሎኒ። ነዛ ትእዛዝ እዚኣ ኻብ ኣቦይ እየ እተቐበልክዋ።” ዮሃ10:18  

ኣንብብ ጸላእቲ የሱስ ካብቲ ናቱ ዝበልጽ ሓይሊ ኣይነበሮምን። የሱስ ከምቲ መደብ ኣምላኽ ንሓጢኣት ኩሉ ሰብ ህይወቱ በጃ 

ክህብ ፈትዩ። ንህይወቱ ካብ መስቀል ክድሕና ሓይሊ/ክእለት ነይርዎ። ንሰብ ፍታዉ እዩ ህይወቱ በጃ ሂቡ። 

ትንሳኤ 

ሞት የሱስ ክርስቶስ ኣብ መስቀል መወዳእታ እቲ ታሪኽ ኣይነበረን። ሓይሊ ወንጌል ኣብዚ ኣይተወደኣን። ድሕሪ ሞቱ ድሕሪ 

ሰለስተ መዓልቲ የሱስ ካብ ምዉታት ተንሲኡ። ብዛዕባዚ ኣብ ሉቃ 24:1-2 ከተንብብ ትኽእል ኢኻ  

“ሞት ሒዙ ኼጽንዖ ስለ ዘይከኣለ ኸኣ፡ ኣምላኽ ካብ ማእሰረ ሞት ፈቲሑ ኣተንስኦ።” ግብ 2:24 

እቲ ዝዓበየ መብርሂ ወይ መረዳእታ ሓይሊ ናይ ኣምላኽ ትንሳኤ የሱስ ክርስቶስ እዩ።  

“ክርስቶስ ብድኻም ተሰቒሉ፡ ብሓይሊ ኣምላኽ ህያው ኰይኑ ይነብር እዩ። ንሕናውን ኣብኡ ድኹማት ኢና፡ በቲ 
ኣባኻትኩም ዝዀነ ሓይሊ ኣምላኽ ግና ምስኡ ህያዋን ኴንና ኽንነብር ኢና።” 2ቆረ 13:4  

ትንሳኤ የሱስ ክርስቶስ እቲ ዝዓበየ ክፍሊ ወይ ኣካል ሓይሊ ወንጌል እዩ። ምኽንያት ብእኡ።  

ንሱ ርእሲ ዂሉ ሕልቅነትን ስልጣንን እዩ፡ ንስኻትኩምውን ብእኡ ተመሊእኩም ኣሎኹም።  

“ነቶም ሕልቅነታትን ስልጣናትን ኣጽዋሮም ገፊፉ፡ ብእኡ እናፈከረሎም ከኣ፡ ብግልጺ ኣስተሐፈሮም።” ቆሌ 2:10,15  

የሱስ ብትንሳኤኡ ኣቢሉ ኣብ ልዕሊ ሓይሊ ጸላኢ ተዓዊቱ’ዩ። ብሰንኩ ድማ ንሕና ኣብ ልዕሊ ኩሉ ሓይሊ ጸላኢ ስልጣን ኣሎና። 

ዋላ ኣብ ልዕሊ ሞት ስልጣን ኣሎና፣ ምኽንያቱ መዋቲ ኣካላትና እውን ትንሳኤ ከጋጥሞ ስለዝኾነ ። ኣብ ትንሳኤ ዓቢ ሓይሊ 

ኣሎ። ጳዉሎስ ብዛዕባ ንየሱስ ብሓይሊ ትንሳኤኡ ንክፍልጦ ከምዚ ኢሉ ይዛረብ። ፊሊ 3:10 ብዛዕባ እዚ ኣብ ዝመጽእ ምዕራፍ 

ዓሰርተ ሽድሽተ <ሓይሊ ትንሳኤኡ> ኣብ ዝብል ብዝበለጸ ክንምሃሮ ኢና። 

ባእታ እምነት (ረቋሒ) 

ንጥቅምታት እቲ ሓይሊ ድም የሱስ ክርስቶስ ክንመኮር ዘድሊ ሓደ ረቋሒ ባእታ ኣሎ ኣብቲ ደም እምነት ክህልወካ ኣለዎ።  

በቲ ብየሱስ ክርስቶስ ዚርከብ በጃ ምሕላፍ ብኸምኡ ብጸጋኡ ይጸድቁ። 

“ንእኡ ኸኣ፡ ነቲ ቐደም ብትዕግስቲ ኣምላኽ እተገብረ ሓጢኣት ይሕለፍ ስለ ዝሐደጎ፡ ኣምላኽ ጽድቁ ምእንቲ ኼርኢ፡ 
ብእምነት ብደሙ መተዓረቒ ገይሩ ኣቘሞ። 

ንሱ ጻድቕ ኪኸውን፡ ካብ እምነት የሱስ ንዝበለውን ኬጽድቕ፡ ሕጂ ኣብዚ ዘመን እዚ ጽድቁ ኺገልጽ እዩ። 

ስለዚ ኸኣ ሰብ ብዘይግብሪ ሕጊ ብእምነት ከም ዝጸድቕ፡ ንብል ኣሎና።” ሮሜ 3:24-26,28 

ኣብ ወንጌል ሓይሊ ኣሎ ምባል ጥራይ እኹል ኣይኮነን፡ ነዚ ሓይሊ እዚ ኣብ ህይወትካ ክትሙካሮ ኣሎካ። እዚ ድማ ብእምነት 

ኢኻ ትገብሮ። ብመሰረት እምነት ምእማን እዩ። ንሓይሊ ወንጌል ክትሙኮሮ ክትኣምን ኣሎካ። ብዛዕባ’ዚ ማለት ኣብ እምነትና 

ሓይልን ዘሎ ርክብ ብዝበለጸ ኣብ ዝቅጽል ትምህርትታት ክንርእዮ ኢና። 

ንሓይሊ ወንጌል ምምኳር 

ንጎይታ የሱስ ክርስቶስ ከም ናይ ግሊ መድሓኒኻ ተቀቢልካ ሓጢኣትካ እንተዘይ ተሓዲጉልካ ንሓይሊ ወንጌል ክትሙከሮ። 

1. ሓጢኣት ከም ዝገበርካ ክትኣምን ኣሎካ  

ኲሎም ሓጢኦም ክብሪ ኣምላኽውን ስኢኖም። ሮሜ 3:23 

2. የሱስ ኣብ ክንዲ ሓጢኣት ከም ዝመተ ክትኣምን ኣሎካ  

“ኣምላኽ፡ በቲ ሓደ ወዱ ዝኣመነ ዂሉ ናይ ዘለኣለም ህይወት ምእንቲ ኺረክብ እምበር፡ ከይጠፍእሲ፡ ንወዱ በጃ ኽሳዕ 
ዚህብ፡ ክሳዕ ክንድዚ ንዓለም ኣፍቀራ።    ኣምላኽ ንወዱ፡ ዓለም ብእኡ ኽትድሕን እምበር፡ ንዓለም ኪፈርዳስ ኣይለኣኾን።” 
ዮሃ 3፡16-17 

3. ኣብ ኣምላኽ ሓጢኣት ክትናሳሕን ክሓድገልካ ክትሓቶን ኣሎካ  

“ሓጢኣት የብልናን፡ እንተ በልና፡ ንርእስና ንጥብራ ኣሎና፡ እታ ሓቂውን ኣባና የላን።  ሓጢኣትና እንተ ተናዘዝና፡ 
ንሓጢኣትና ይቕረ ኺብለልና፡ ካብ ኲሉ ዓመጻውን ኬንጽሃና እሙንን ጻድቕን እዩ።” 1ዮሃ 1:8-9 

 4. ዝተለወጠ ህይወት ክትምኮር ኣሎካ 

ንሓይሊ ወንጌል ነቲ ኣረጊት ኣገባብ ኣነባብራኻ ነቲ ሓጢኣት ዝመልኦ ግብርታትካ ኣተሓሳስባኽን ኣርኣእያኻን ንክልዉጦ ኣባኻ 

ክሰርሕ ኣፍቅደሉ።  

“ስለዚ ሓደ እኳ ብክርስቶስ እንተ ኣልዩ፡ ንሱ ሓድሽ ፍጥረት እዩ፡ እቲ ብሉይ ሐሊፉ፡ እንሆ፡ ኲሉ ሓድሽ ኰይኑ።” 2ቆረ 
5:17 

ርእሰ ገምጋም 

1.ነታ መሪሕ ጥቕሲ ካብ ዘኽርኻ ከይርኣኻ ጽሓፍ 

_______________________________________________________________________________________

_________________________________________________________________________________ 

2.ወንጌል ዝብል ቃል ግለጾ (ትርጉሙ) 

____________________________________________________________________________________ 

3.ኣየናይ ናይ መጽሓፍ ቅዱስ ‘ዩ ብዝበለጽ ንባእታት ወንጌል ዝገልጾም፧ 

____________________________________________________________________________________ 

4.ወንጌል ክሳዕ ክንድዚ ኣዝዩ ሓያል ዝኾነሉ ምኽንያት እንታይ እዩ፧ 

____________________________________________________________________________________ 

5.ኣብ ድም የሱስ ዘሎ ሓይሊ ዝተመሃርካዮ ጽሓፍ፧ 

____________________________________________________________________________________ 

6.ሓይሊ ወንጌል እትደልየሉ ምኽንያት እንታይ እዩ፧ 

____________________________________________________________________________________ 

7.ሓይሊ ወንጌል ብኸመይ ክትሙኮሮ ትኻል፧ 

____________________________________________________________________________________ 

8.<ጸላእቲ የሱስ ካብ ናይ የሱስ ዝበለጽ ሓይሊ ስለ ዝነበሮም እዮም ንየሱስ ክቀትልዎ ኪሎም ዝብል ሓሳብ ሓቂ ድዩ 

ሓሶት፧_______________________________________________________________________________ 

  



መምርሒታት ሓይሊ እግዚኣብሄር  

 

 
59 

 

ንዝያዳ መጽናዕቲ 

እዞም ዝስዕቡ ጥቅስታት ብምንባብ ጸሙቅካ ጽሓፎም  

ማቴ 4:23, 9:35, 24:14 ማር 1:14 ግብ 20:20 ሮሜ 1:13, 9,15:16,19 2ቆረ 4:4 ኤፌ 1:13, 6:15, 1ተሰ 1:8 1ጢም 

1:11 1ጴጥ 4:17 ራኢ 14:6 

ምዕራፍ ሽሞንተ 

መምርሒ መትከል ቁጽሪ ክልተ- ሓይሊ መንፈስ ቅዱስ 

ዕላማ፦ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 ነታ መሪሕ ጥቕሲ ካብ ዘኽርኻ ትወጻ 

 ንርክብ ሓይልን መንፈስ ቅዱስን ዘብርህ መጽሓፍ ቅዱሳዊ መወከሲ ክትህብ ትኽእል፡ 

 ቀንዲ ዕላማ ሓይሊ መንፈስ ቅዱስ ተለሊ፡ 

 ንፈረ መንፈስ ቅዱስ ዝገልጽ መጽሓፍ ቅዱሳዊ መወከሲ ክትህብ ትኽእል 

 ብመንፈስ ቅዱስ ንምጥማቕ ዘድልዩ መጽሓፍ ቅዱሳዊ መምሪሕታት ትዝርዝር፡ 

መሪሒ ጥቅሲ  

“እንሆ፡ ኣነ ተስፋ ኣቦይ ክሰደልኩም እየ። ንስኻትኩም ግና ካብ ላዕሊ ሓይሊ ኽሳዕ እትለብሱ፡ ኣብ ከተማ የሩሳሌም 
ጽንሑ፡ በሎም።” ሉቃ 24፡49   

መእተዊ 

ጎይታ የሱስ ንደቂ መዛምርቱ ብዛዕባ መንፈሳዊ ስልጣን(ሓይሊ) ኣገዳሲ ተስፋ ሂቡ።”  

“እንሆ፡ ኣነ ተስፋ ኣቦይ ክሰደልኩም እየ። ንስኻትኩም ግና ካብ ላዕሊ ሓይሊ ኽሳዕ እትለብሱ፡ ኣብ ከተማ የሩሳሌም 
ጽንሑ፡ በሎም።” ሉቃ 24፡49 

ሓይሊ ወንጌልን ሓይሊ መንፈስ ቅዱስን ነቲ መጽሓፍ ቅዱሳዊ ኣምር ሓይሊ ንምርዳእ ክልተ ወሰንቲ መትከላት እዮም። ነዞም 

ክልተ ሓይልታት ምልምማድ፡ መንፈሳዊ ስልጣን(ሓይሊ) ንምቅባል ኣገዳሱ እዩ። ኣድላይነት ሓይሊ ወንጌል ኣቀዲምና ተማሃርናዮ 

ኢና። እንተኾነ ካልእ ኣድላይ መንፈሳዊ ልምምድ ክትቅበል የድልየካ። ንሱ ድማ እቲ የሱስ ተስፋ ዝህበና፡ ሓይሊ መንፈስ ቅዱስ 

እዩ። እዛ ምዕራፍ እዚኣ ነቲ ኣድለይ መምርሒ (መትከል) እያ ትምህርቲ፡ እንተኾነ መእተዊ ጥራይ ዝሓዘት ብምዃና፡ ብዛዕባ እዚ 

ኣርእስቲ እዚ ብሰፊሑ ክተጽንዕ ምስ ትደሊ “ኣገልግሎት መንፈስ ቅዱስ” ዝብል መጽሓፍ ናይ “ዓለምለኻዊ ትካል እቶት ቀውዒ” 

ተወከስ። 

ዝተተስስፋ ሓይሊ 

የሱስ ንሰዓብቲ (ደቂመዛምርቱ) ከምዚ ኢልዎም።  

“ኣነ ኸኣ ነቦ ኽልምኖ እየ፡ ንሱ ድማ ንዘለኣለም ምሳኻትኩም ዚነብር ካልእ መጸናንዒ ኺህበኩም እዩ፡ ነቲ መንፈስ ሓቂ፡ 
ዓለም ዘይትርእዮን ዘይትፈልጦን ስለ ዝዀነት፡ ክትቅበሎ ኣይኰነላን እዩ። ንስኻትኩም ግና፡ ምሳኻትኩም ይሐድር 
ኣባኻትኩምውን ኪነብር እዩ እሞ፡ ትፈልጥዎ ኢኹም።” ዮሃ14፡16-17  

የሱስ ዝዛረበሉ ዘሎ መንፈስ ቅዱስ ሓደ ካብቶም ኣካል ናይ ስላሴ እዩ። መንፈስ ቅዱስ ነቶም ደቂ መዛሙርቲ መንፈሳዊ ሓይሊ 

ምእንቲ ክረኽቡ “ክውሃቦም” ወይ “ምስኦም ክኸውን” ምዃኑ ተስፋ ሂብዎም።  

“እንሆ፡ ኣነ ተስፋ ኣቦይ ክሰደልኩም እየ። ንስኻትኩም ግና ካብ ላዕሊ ሓይሊ ኽሳዕ እትለብሱ፡ ኣብ ከተማ የሩሳሌም 
ጽንሑ፡ በሎም።”  ሉቃ 24፡49 

ዝምድና መንፈስ ቅዱስን ሓይልን  

 እዚ ዓብይ መንፈሳዊ ሓይሊ መንፈስ ቅዱስ ምስ ተቀበልካ ኢኻ እትሙኮር።  

“መንፈስ ቅዱስ ናባኻትኩም ምስ ዚወርድ ግና፡ ሓይሊ ኽትቅበሉ፡ ኣብ የሩሳሌምን ኣብ ኲላ ይሁዳን ኣብ ሰማርያን ክሳዕ 
ወሰን ምድሪ ምስክር ክትኰኑኒ ኢኹም፡ በሎም፡” ግብ 1፡8 

ሓይሊ መንፈስ እዩ፡  

“. . . ኣምላኽሲ መንፈስ ሓይልን ፍቕርን ቅጽዓትን እምበር፡ መንፈስ ፍርሃት ኣይሀበናን .. ”2ጢሞ 1፡7,  

“የሱስ ድማ ብሓይሊ መንፈስ ናብ ገሊላ ተመልሰ። ወሪኡ ኸኣ ኣብቲ ኣብ ጐደቦኡ ዘሎ ዂሉ ዓድታት ተሰምዔ።” ሉቃ 
4፡14  

እቲ “ብሓይሊ መንፈስ” ዝብሎ ዘሎ ንመንፈስ ቅዱስ እዩ  

“ማለት ብዛዕባ የሱስ ብዓል ናዝሬት፡ ኣምላኽ ብመንፈስ ቅዱስን ብሓይልን ከም ዝቐብኦ፡ ኣምላኽ ምስኡ ስለ ዝዀነ፡ እናዞረ 
ጽቡቕ ከም ዝገበረ፡ ነቶም ሰይጣን ዝሰዐሮም ኲሎም ከኣ ከም ዘሕወየ፡ ንስኻትኩም ትፈልጡ ኢኹም።” ግብ 10፡38   

ዕላማታት ናይዚ ሓይሊ 

መንፈስ ቅዱስ ብብዙሕ ብርቱዕ መገድታት ኣብ ህይወት ኣመንቲ ይዓይ፡ 

- ኣባና ይሓድር፡ 1ቆረ 6፡19 ንሕና ማሕደር ወይ ቤተ መቅደስ መንፈስ ቅዱስ ኢና። 

- ምስ ኣምላኽን ምስ ኣመንትን ሓደ መንፈስ ይገብረና፡ 1ቆረ 6፡17 ኣብ ሓድነት ወይ ሕብረት፡ ከምቲ ኣብ ግምቢ ባቤል 

ዝተጋህደ፡ ዓብይ ሓይሊ ኣሎ ዘፍ 11፡6 

- ይማልደልና ሮሜ 8፡26 እቲ ብርቱዕ መማለዲ ኣብ ክንዳና ከም ፍቃድ ኣምላኽ ገይሩ ይጽልየልና። 

- ይመርሓና ዮሃ 16፡13 መንፈስ ቅዱስ ከይተደናገርና ብሓይሊ ክንከይድ የኽእልና ‘’ ናብ ቦታ ሓይሊ ናብ ፍጹም ፍቃድ 

ኣምላኽ ይመርሓና።  

- ፍቅሪ ኣምላኽ የፍስስልና። ሮሜ 5፡5 ብዛዕባ ሓይሊ ፍቅሪ ኣብ ዝመጽእ ምዕራፍ ክንመሃር ኢና። 

- ናይ መጽሓፍ ቅዱስ ሓቂ ይገልጸልና 1ቆረ 2፡10 ሓይሊ መንፈሳዊ ምግላጽ ብመንፈስ ቅዱስ እዩ ዝርከብ።  

- የጽናንዓና ግብ 9፡31, ዮሃ 14፡17,26 ኣብ እዋን ጓሂ  

- ናብ ምስሊ የሱስ ይልዉጠና 2ቆረ 3፡18 ብገዛእ ርእስና ናብ ምሳሊ የሱስ ክንልወጥ ሓይሊ (ዓቅሚ) የብልናን። ባዕልና 

ክንልወጥ ምስ እንዉጥን ኣይስልጠናን እዩ። እንተኾነ ብሓይሊ መንፈስ ቅዱስ ናብ ምስሊ ክርስቶስ ክንልወጥ ንኽእል። 

- ይምህረና፡ ዮሃ 14፡26 ብሓይሊ መንፈስ ቅዱስ ምስ ተመላእና፡ እቲ ዓቢ መምህር ኣባና ይነብር። ፍልጠት ሓይሊ እዩ 

መንፈስ ቅዱስ ድማ መንፈሳዊ ፍልጠት ይህበና። 

- ብሓቂ ከም እነምልኽ ይገብ (ይመርሓና) ዮሃ 4፡24 ኣምልኾን ምስጋናን ብርቱዓት መንፍሳዊ መገድታት እዮም፡ ኣብ ገለ 

ናይ ብሉይ ኪዳን ዉግኣት፡ እዞም መገድታት እዚኦም ኣንጻር ጽላእቶም ተጠቂመምሎም ነይሮም። 

- የተንስኣና ሮሜ 8፡11 እቲ ንየሱስ ካብ ምዉታት ዘተንሰአ መንፈስ፡ ንዓናዉን ከተንስኣና እዩ። እዚ ማለት ብናይ ትንኤ 

ሓይሊ ገና ኣብዚ መዋቲ ስጋና ከሎና ተመልእና ኣሎና።  

- ይቅድሰና 2ተሰ2፡13-14 ብናይ ገዛእ ርእስና ጻዕሪ ቅዱስ ሂወት ክነብር ኢና ኢልና ክንሓስብ ኣይግብኣናን ‘ዩ፡ ሓይሊ 

መንፍስ ቅዱስ ንሓሳብናን ግብርናን ይቅድስ፡ ቅዱስ ህይውት ክንነብር ድማ የኽእልና። 

- ይልዉጠና ቲቶ 3፡5 ሓይሊ ለዉጢ ንኽመጽእ የድሊ፡ መንፍስ ቅዱስ ድማ ኣውንታዊ ለዉጢ ዝምጽእ ሓይሊ ይህብ። 

- ብዛዕባ ሓጢኣትና (በደልና)ይረትዓና፡ ዮሃ 16፡8-11 ሓጢኣትና ዉጺእት ሕጽረት ዋሕዲ መንፈሳዊ ሓይሊ ከም ዝኾነ ኣብ 

ዝቅጽል ክንርኢ ኢና። መንፈስ ቅዱስ ብዛዕባ ሓጢኣትና ረቲዑ ናብ ነሰሓ ይመርሓና እዚ ድማ ንቀጸሊ ዋሕዚ ሓይሊ 

ኣምላኽ የዉሕስ። 

- ከም ዝደሓና ይምስክረልና (የረጋግጸልና)፡ ሮሜ 8፡16 ቦታኻ ምፍላጥ ሓይሊ ይህብ፡ መንፈስ ቅዱስ ኣብ ኣምላኽ ዘሎና 

ስፍራ የረጋግጸልና። 



መምርሒታት ሓይሊ እግዚኣብሄር  

- ሓርነት ደህበና ሮሜ 8፡2 ሓርነት ዝበለጸ ባይታ ንሓይሊ ዝህብ እዩ፡ መንፈስ ቅዱስ ድማ ብክርስቶስ የሱስ ሓርነት ይህበና።  

- ብኣና ይዛረብ፡ ማር 13፡11 ብናይ ገዛእ ርእስና ናይ ምዝራብ ዓቅሚ ጥራይ ኣይኮናን ድሩታት፡ እንታይ ደኣ መንፈስ 

ቅዱስ ብኣና ቃል ሓይልን ስልጣንን ይዛረብ። ሓይሊ ኣምላኽ ይገልጽ የግህድ) 1ቆረ 2፡4 መንፈስ ቅዱስ ሓይሊ ኣምላኽ 

ኣብ ኩሉ ናይ ህይወትን ሽነኽ ከም ዝግለጽ ይገብሮ። 

- የበርትዓና ኤፈ 3፡16 ክትደክም ከሎኻ፡ ሓይሊ ኣምላኽ ኣብኻ ይግለጽ። 

እቲ ዝዓበየ ዕላማ 

ኣዝዩ ብዙሕ ኣድላይ ዕላማታት ሓይሊ እኳ እንተሎ፡ ሓድ ቀንዲ ዕላማ ሓይሊ መንፈስ ቅዱስ ግን ኣሎ፡ ኩሎም እዞም ዕላማታት 

ሓይሊ ድማ ነዚ ቀንዲ ዕላም’ዮም ዘፍጽሙ። እቲ ዝዓበየ ዕላማ ሓይሊ መንፈስ ቅዱስ ኣብቲ የሱስ ዝሃቦ ተስፋ ተገሊጹ ንረኽቦ።  

“መንፈስ ቅዱስ ናባኻትኩም ምስ ዚወርድ ግና፡ ሓይሊ ኽትቅበሉ፡ ኣብ የሩሳሌምን ኣብ ኲላ ይሁዳን ኣብ ሰማርያን ክሳዕ 
ወሰን ምድሪ ምስክር ክትኰኑኒ ኢኹም፡ በሎም” ግብ 1፡8 

ምስክር የሱስ ንምዃን ዘኽእል ሓይሊ፡ እቲ ናይ ሓቂ መረጋገጺ መንፈስ ቅዱስ እዩ። ቅድሚ ምቅባል መንፈስ ቅዱስ ኣብ ህይወት 

ጴጥሮስ ብፍርሃት ዝተላዕለ ንየሱስ ከምዘይፍልጦ ክኽሕድን ክምሕልን ከሎ ንርኢ። ድሕሪ ምቅባል ሓይሊ መንፈስ ቅዱስ፡ ጲጥሮስ 

ደዉ ኢሉ ዘደንቅ ምስክርነት ወንጌል ብምስባኽ፡ ሰለስተ ሽሕ ናብ ድሕነት ዝኸተለ ምስክርነት ወንጌል ሃበ።  

ኣብታ ቀዳመይቲ ቤተክርስትያን ወንጌል ኣብ ምሉእ ዓለም ክም ዝዝርጋሕ ዝገበረ፡ ሓይሊ መንፈስ ቅዱስ እዩ። መጽሓፍ ግብሪ 

ሃዋርያት፡ መረጋገጺ ጥምቀት መንፈስ ቅዱስ ዝኾነ ዘገርም ብምስክርነታት ዝተጻሕፎ መጽሓፍ እዩ። 

ጥምቀት መንፈስ ቅዱስ 

ምቅባል ሓይሊ ካብ ምጥማት መንፈስ ቅዱስ ዝብሃል ተመኩሮ እዩ ዝመጽእ።  

“ዮሃንስ ብማይ እዩ ዘጥምቐ፡ ንስኻትኩም ግና ድሕሪ ቕሩብ መዓልቲ ብመንፈስ ቅዱስ ክትጥመቑ ኢኹም” ግብ 1፡5 

ጴጥሮስ ብዛዕባ እዚ ጥምቀት እዚ ክዛረብ ከሎ፡ 

 “ሽዑ ነቲ፡ ዮሃንስ ብማይ ኣጥመቐ፡ ንስኻትኩም ግና ብመንፈስ ቅዱስ ክትጥመቑ ኢኹም፡ ዝብል ቓል ጐይታ ዘከርኩ።” 
ግብ 11፡16 

ዝርአ ምልክት 

እቲ ናይ ሓቂ መረጋገጺ ጥምቀት መንፈስ ቅዱስ; መንፈሳዊ ሓይሊ እዩ፡ እንተኾነ እዚ ተመክሮ እዚ ድማ ብዝረአ ምልክት ይስነ 

እዩ። ኣብ ሓድሽ ኪዳን ኣብ ሰለስተ ቦታታት ሰባት ብመንፈስ ቅዱስ ምስ ተጠመቁ እዚ ከም ዝኾነ ይነግረና። እዚኣቶም ድማ፡ 

ኣብቲ ናይ መጀመርታ ምዉራድ መንፈስ ቅዱስ ኣብ ግብ 2፡2-4 ፡ ኣብ ቤተ ቀርነሌዎስ ግብ 10፡44-45 ከምኡ ዉን ኣብቶም 

ኣብ ኤፌሶን ዝነበሩ መንፈስ ቅዱስ ምስ ወረዶም ኣብ ግብ 19፡6 ተጻሒፉ ንረኽቦ።  

ነዝም ጽሑፋት ምስ እንርእዮም፡ ሓደ ዝርአ ምልክት ኣብ ኩሎም ከም ዘሎ ነስተዉዕል። እቶም መንፈስ ቅዱስ ዝተቀበሉ ኩሎም 

ብዘይ ፈልጥዎ ቋንቋ ተዘሪቦም። እዞም ቋንቋታት ዝተማህርዎም ቋንቋታት ኣይነበሩን፡ ብሓይሊ መንፈስ ቅዱስ ዝተዋሃብዎም 

ቋንቋታት እዮም ነይሮም። ልሳን (ቋንቋ) መንፈስ ቅዱስ ኣብ ምድሪ ዝጥቀመሎም ናይ ሓቂ ቋንቋታት ክኾኑ ይኽእሉ እዮም።  

“ኲላቶም ተገረሙን ተደነቑን፡ ከምዚ ኸኣ በሉ፡ እንሆ፡ እዞም ዚዛረቡ ዂሎም ገሊላውያንዶ ኣይኰኑን፧  ከመይ ኢልና ደኣ 
ዂላትና በበቲ እተወለድናሉ ቛንቋ ኺዛረቡ ንሰምዖም ኣሎና፡” ግብ 2፡7-8 

እዞም ቋንቋታት (ልሳን) ብሰብ ዘይፈለጡ ‘ዉን ክኾኑ ይኽእሉ እዮም።  

“እቲ ብቛንቋ ዚዛረብ ምስጢራት ብመንፈስ ይዛረብ ኣሎ፡ ሓደ እኳ ኣየስተውዕሎን እዩ እሞ፡ ንኣምላኽ እምበር፡ ንሰብ 
ኣይኰነን ዚዛረብ ዘሎ።” 1ቆረ 14፡2 

ዕላማ ልሳን (ቋንቋታት) 



መምርሒታት ሓይሊ እግዚኣብሄር  

 

 
63 

 

እቶም ብመንፈስ ቅዱስ ዝዉሃቡ ቋንቋታት ኣብ ህይወት ኣመንቲ ዓብይ ዕላማ ኣለዎም። ገለ ካብዞም ዕላማታት ኣብ 1ቆረ 14 

ይርከቡ፡ 

- ናብ ኣምላኽ ንምጽላይ  1ቆረ 14፡2 

- ርእስኻ ንምህናጽ    1ቆረ 14,4 

- ምስ ዝትርጎሙ፡ ንማሕበር ይሃንጹ  1ቆረ 14፡12 

- የማልድ (ነማልደሎም)  1ቆረ 14፡14, ሮሜ 8፡26-27 

- ነመስግነሎም     1ቆረ14፡15,17 

- ፍጻመ ትንቢት እዮም   1ቆረ 14፡21, ኢስ 28፡11-12 

- ነቶም ዘይኣመኑ ምልክት እዮም 1ቆረ 14፡22, ግብ 2 

ዉህበታት መንፈስ ቅዱስ 

የሱስ፡ ወንጌል ናብ ኩሉ ወሰን ምድሪ ክዝርግሑ ሓላፍነት ሂብዎም፡ 

“ስለዚ ኺዱ ንዂሎም ኣህዛብ ብስም ኣቦን ወድን መንፈስ ቅዱስን እናኣጥመቕኩም፡ ዝኣዘዝኩኹም ኲሉ ኺሕልዉ ኸኣ 
እናመሀርኩም፡ ደቀ መዛሙርቲ ግበርዎም። እንሆ ድማ፡ ኣነ ኽሳዕ መወዳእታ ዓለም ኲሉ መዓልቲ ምሳኻትኩም እየ።”ማቴ 
28፡19-20 

መንፈስ ቅዱስ ድማ ነዚ ዕዮ እዚ ንክፍጽሙ ተዋሂብዎም ግብ 1፡8 ዉህበት መንፈስ ቅዱስ ኣካል ሓይሊ መንፈስ ቅዱስ ኮይኑ፡ 

ኣብዚ ዕዮኦም ብግቡእ ንክፍጽሙ መንፈስ ቅዱስ ዝህቦም እዩ። እቲ ዕዮ ብምድራዊ ክእለት ክፍጸም ዘይክእል ኣዝዩ ዓቢ እዩ። 

እዞም መንፈሳዊ ዉህበታት፡ ከም ናይ ተፈጥሮኣዊ ክእለት ኣይኮኑን። እዞም ተፎጥሮኣዊ ክእለታት ኣብ ጌዜ ብስጋ ምውላድካ 

ዝወሃቡ ኮይኖም፡ ብምድራዊ ጻዕሪ ድማ ይምዕብሉ፡ ኣብ ዕዮ እምላኽ ክንጥቀመሎም ንኽእል ኢና፡ ግን ክምቶም ዉህበታት መንፈስ 

ቅዱስ ኣይኮኑን። 

ዉህበታት መንፈስ ቅዱስ ብመንፈስ ቅዱስ ዝወሃቡ ኣብ ዕዮ ኣምላኽ/ኣገልግሎት/ ብቅዓት ዘውህቡ እዮም። ዉህበታት መንፈስ 

ቅዱስ ኣምላኽ ዝህበና ብቅዓት (ክእለታት) ንብሎም። 

“ኲላትና ናብ ሕብረት እምነት፡ ናብ ፍልጠት ወዲ ኣምላኽ፡ ናብ እኹል ሰብኣይ፡ ናብ ልክዕ ምልኣት ብጽሕና ክርስቶስ 
ክሳዕ እንበጽሕ፡ እቶም ቅዱሳን ነቲ ግብሪ ኣገልግሎት ንምህናጽ ስጋ ክርስቶስ ምሉኣት ምእንቲ ኪዀኑ ኢሉ፡ ንሱ ገሊኦም 
ሃዋርያት ገሊኦም ድማ ነብያት፡ ገሊኦም ከኣ ወንጌላውያን፡ ገሊኦምውን ጓሶትን መምህራንን ኪዀኑ ሀበ። ድሕሪ ሕጂ 
ንሕና በቲ ኻብቲ ብምጥባር ሰብን ንምፍሓስ ስሕተት ዚኸውን ተንኰልን ዚመጽእ ናይ ትምህርቲ ዂሉ ንፋስ ንየው ነጀው 
እንድፋእን እንኽብከብን ቈልዑ ምእንቲ ኸይንኸውንሲ፡ ብፍቕሪ ንሓቂ እናሰዐብና፡ ናብቲ ርእሲ ዝዀነ ክርስቶስ ንዕበ።”ኤፌ 
4፡12-15 

እቶም ብመንፈስ ቅዱስ ዝወሃቡና ዉህበታት ኣብዞም ዝስዕቡ ጥቅስታት ክንረኽቦም ንኽእል።  

ሮሜ 12፡1-8, 1ቆረ 12፡1-31, ኤፌ 4፡1-16, 1ጴጥ 4፡7-11 

ዉህበታት መንፈስ ቅዱስ ብኸምዚ ዝስዕብ ክዝርዘሩ ይኽእሉ። (መጽሓፍ ቅዱስ ብኸምዚ ዝተዋህበ ምድባት ኣይዝርዝሮምን እዩ። 

እዚ ምድብ እዚ ንመጽናዕቲ ጥራይ እዩ ዝግበር።) 

ፍሉይ ዉህበታት (Special gifts)                   ናይ ምዝራብ ዉህበታት (speaking Gifts) 

 ሃዋርያት                                       - ትንቢት 

 ነብያት                                        - ምምሃር 

 ወንጌላዉያን                                    - ምዓዳ 

 መገብቲ (Pastars) ጓሶት                         - ቃል ጥበብ 

 መምህራን                                      - ቃል ፍልጠት 

ናይ ምግልጋል ዉህበታት (Servicing gifts)                ናይ ምልክት ዉህበታት (sign gifts) 

 ምልላይ መናፍስቲ           ምሃብ                  -     ተኣምራት 

 ምምራሕ(leadership)       ሓገዝ                  -     ምፍዋስ 

 ምምሕዳር            ምግልጋል            -       ቋንቋታት 

 እምነት  መቃባል ኣጋይሽ ምሕረት                -   ምትርጓም ቋንቋታት 

ዕዮ መንፈስ ቅዱስ ዝብል ትምህርቲ “ዓለምለኻዊ ትካል ጌዜ) ነዞም ኣብ ላዕሊ ዘለዉ ዝርዝር ዉህበታት ብሰፊሑ ይትንትኖም። 

ነቲ ኣባኻ ዘሎ መንፈሳዊ ዉህበት ንኽተለሊ እዉን ይሕግዘካ እዩ። ግቡእ ኣጠቃቅማ ዉህበት መንፈስ ቅዱስ ቀንዲ መሰረት ሓይሊ 

መንፈስ ቅዱስ እዩ። ብዘይ ዉህበታት መንፈስ ቅዱስ ከምቲ ብዘይ ግቡእ መሰርሒ ክትስርሕ ምፍታን ከም ማለት እዩ። 

ፍረ መንፈስ ቅዱስ 

ምልኣት ሓይሊ መንፈስ ቅዱስ፡ ከምቲ ናይ ክርስቶስ ህይወት ክትነብር ይኽእለካ። እዚ ድማ በቲ መንፈስ ቅዱስ ኣብ ህይወትካ 

ዘማዕብሎም ባህርያት ይፍጸም። እዞም ባህርያት (Qualites) እዚኦም ፍረ መንፈስ ቅዱስ ይበሃሉ ፍረ መንፈስ ቅዱስ ነቲ ኣብ 

ኣመንቲ ዝርአ ባህሪ መንፈስ ቅዱስ የመልክት። ኣምላኽ እዞም ፍረ እዚኦም ኣብ ህይወት ነፈሲ ወከፍ ኣማኒ ክግሃዱ የድሊ። እዞም 

ዝስዕቡ ዝርዝር መንፈስ ቅዱስ እዮም  

“እቲ ፍረ መንፈስ ግና ፍቕሪ፡ ሓጐስ፡ ዕርቂ፡ ዓቕሊ፡ ለውሃት፡ ሕያውነት፡ እምነት፡ ህድኣት፡ ይኣኽለኒ ምባል እዩ። ነዚ 
ኸምዚ ዘመሰለ ዚጻረሮ ሕጊ የልቦን። እቶም ናይ ክርስቶስ ዘበሉ ኸኣ ነቲ ስጋኦም ምስናይ ፍትወቱን ትምኒቱን ሰቒሎምዎ 
እዮም።”ገላ 5፡22-23 

ፍረ መንፈስ ቅዱስ፡ ኣብ ዕዮ መንፈስ ቅዱስ ዝብል ትምህርቲ ብሰፊሑ ተጻሒፉ ኣሎ። እዞም ባህርያት እዚኦም ከም የሱስ ክትነብር 

ዝኽእል ሓይሊ ይህቡኻ። 

ምልኣት ሓይሊ ምቅባል 

ከምቲ የሱስ ዝሃቦ ተስፋ፡ እቶም ደቂ መዛሙርቲ ኣብ ዮርሳሌም ክጽበዩ ከለዉ፡ መንፈስ ቅዱስ ብኣቦ ተዋህቦም። መንፈስ ቅዱስ 

እኳ ድሮ ተዋሂቡ እንተኾነ፡ ነፍሲ ወከፍ ኣማኒ፡ ብጥምቀት መንፈስ ቅዱስ ነዚ ሓይሊ ክቅበልን ክሙኮሮን ከድልዩ እዩ፡፡ 

እዞም ዝስዕቡ መጽሓፍ ቅዱሳዊ መምሪሕታት ብምኽታል ጥምቀት መንፈስ ቅዱስ ክንቅበል ንኽእል። 

- ተነስሑን ተጠመቁን፦መጀመርታ ንሓይሊ ወንጌል ካብ ሓጢኣትካ ብምንሳሕን ንጎይታ የሱስ ከም ናይ ግሊ መድሓኒኻ 

ብምቅባልን ክትሙኮሮ ኣሎካ። ከምኡ ዉን ብናይ ማይ ጥምቀት ክትጥመቅ ይግባእ 

“ሕጂ ድማ ናብ የማን ኣምላኽ ልዕል ምስ በለ፡ ተስፋ መንፈስ ቅዱስ ከኣ ካብ ኣቦ ምስ ተቐበለ፡ ነዚ ንስኻትኩም 
እትርእይዎን እትሰምዕዎን ዘሎኹም ንሱ ኣፍሰሶ።” ግብ 2፡33 

- ንዓኻ ምዃኑ (ከም ዝግባእ) እመን  

“ጴጥሮስ ከኣ፡ እቲ ተስፋ ንኣኻትኩምን ንደቅኹምን ነቶም ኣብ ርሑቕ ዘለዉ ዂሎም፡ እግዚኣብሄር ኣምላኽና ዚጽውዖም 
ዘበሉን እዩ እተዋህበ እሞ፡ ተነስሑ ነፍሲ ወከፍኩም ከኣ ብስም የሱስ ክርስቶስ ንሕድገት ሓጢኣት ይጠመቕ፡ ህያብ 
መንፈስ ቅዱስውን ክትቅበሉ ኢኹም በሎም።” ግብ 2፡39 

- ድለዮ (ጽምኣዮ) 

“በታ ዳሕረይቲ ዓባይ መዓልቲ በዓል የሱስ ደው ኢሉ ጨደረ በለውን፡ ዝጸምኤ እንተሎ፡ ናባይ ይምጻእ እሞ ይስተ።  
ብኣይ ዚኣምን፡ እቲ ጽሑፍ ከም ዝበለ፡ ካብ ከብዱ ርባታት ማይ ህይወት ኪውሕዝ እዩ። የሱስ ገና ስለ ዘይከበረ መንፈስ 
ቅዱስ ኣይወረደን ነበረ እሞ፡ እዚ ብዛዕባቲ እቶም ብእኡ ዝኣመኑ ኪቕበልዎ ዘለዎም መንፈስ እዩ እተዛረበ።” ዮሃ 7፡37-
39 

- ህያብ ምዃኑ ተገንዘቡ (Realize it is a gift) 

መንፈስ ቅዱስ ድሮ ተዋሂቡ እዩ፡ ከምቲ ኣብ ግብሪ ሃዋርያት 2ይ ምዕራፍ ተጻሒፉ ዘሎ ኣብ ብዓላት ሓምሳ ንቤተክርስትያን 

ተዋሂቡ እዩ። ዉህበት ስለ ዝኾን ድማ፡ ክትቅበሎ እትገብሮ ነገር የብልካን። ንኣምላኽ ስለ ህያብ መንፈስ ቅዱስ ከተመስግኖን 

ክተኽብሮን ጀምር። 

- ንኣምላኽ ኢድካ ሃብ (Yield to God) 

ንኣምላኽ ስለ ህያብ መንፈስ ቅዱስ ከተመስግኖ ክሎኻ ከምቲ ብበዓላት ሓምሳ ዝገበርዎ፡ ዓዉ ኢልካ ብዝስማዕ ድምጺ 

ኣመስግኖ። ንኣምላኽ ዓዉ ኢልካ ከተመስግን ከሎኻ፡ መጀመርታ ከናፍርካ ቀጥቀጥ ክብል ይኽእል እዩ። 

እቲ ምንቅጥቃጥ ከናፍር ብኡንብኡ ናብ ቋንቋታት ክምዕብል እዩ።  

“ኲሎም ድማ መንፈስ ቅዱስ መልኦም፡ መንፈስ ቅዱስ ኪዛረቡ ኸም ዝሀቦምውን ብኻልእ ቋንቋታት ኪዛረቡ ጀመሩ።” 
ግብ 2፡4 

- ንኻልኦት ኣምነቲ ክጽልዩልካ ሕታት 

መንፈስ ቁዱስ፡ ብምንባር ኢድ ኣመንቲ’ዉን፡ ክትቅበሎ ዝከኣል እዩ። ግብሪ ሃዋርያት ምዕራፍ 8, 9 ከምኡ’ውን ምዕራፍ 

19 ክንርኢ ንኽእል - ኣብዞም ምዕራፋት መንፈስ ቅዱስ ዝተመልኡ ኣመንቲ፡ ጥምቀት መንፈስ ቅዱስ ክትመኮር ከመይ 

ኢሎም ከም ዝሕግዙኻ የብርሃልና። 

ርእሰ ገምጋም 

1.እታ መሪሕ ጥቕሲ ካብ ዘኽርኻ ጽሓፍ 

____________________________________________________________________________________ 

____________________________________________________________________________________ 

 

2.ካብ መጽሓፍ ቅዱስ ርክብ መንፈስ ቅዱስ ሓይልን ዝገልጽ ጥቅስታት (መወከሲ) ሃብ። 

____________________________________________________________________________________ 

3.ቀንዲ ዕላማ ሓይሊ መንፈስ ቅዱስ እንታይ እዩ፧ 

____________________________________________________________________________________ 

4.ፈረ መንፈስ ቅዱስ ብዝርዝሩ ጥቅስታት ጽሓፍ፥ 

____________________________________________________________________________________ 

5.ንምቅባል መንፈስ ቅዱስ ዘድልዮ መጽሓፍ ቅዱሳዊ መምርሕታት ኣብዚ ምዕራፍ ዝረኣናዮም ዘርዝሮም 

________________________________         _____________________________ 

________________________________         _____________________________ 

________________________________         _____________________________ 

6.ንኣመንቲ ዝተዋህቡ ዉህበታት መንፈስ ቅዱስ፡ በዞም ዝስዕቡ ጥቅስታት ተጠቂምካ ዘርዝሮም፡ሮሜ 12፡1-8 1ቆረ 12፡1-31, ኤፌ 

4፡1-16, 1ጴጥ 4፡7-11 

____________________________________________________________________________________ 

____________________________________________________________________________________ 

ንዛያዳ መጽናዕቲ 

1.ግብ 8፡14-17 ኣንብብ። ህዝቢ ሰማርያ ብኣገልግሎት ፊሊጶስ ምድሓን ረኺቦም፡ ብኣገልግሎት ጴጥሮስን ዮሃንስን ድማ ጥምቀት 

መንፈስ ቅዱስ ተቀቢሎም። 

ብመንፈስ ቅዱስ ምጥማቅ፡ ካብ ምድሓን ይፈለ እዩ። እዚ ድማ ሓይሊ ወንጌል ሓይሊ መንፈስ ቅዱስን የግህድ። ግብ 19፡1-

6 ዉን ተመልከት፡ ነቲ “ብመንፈስ ቅዱስ ተጠሚቅኩም “ዶ” ዝብል ሕቶ ጳዉሎስ እወን ኣስተዉዕለሉ። 

2.“ዕዮ መንፈስ ቅዱስ’ እትብል “ብጌዜ ቀዉዒ ዓለም ለኻዊ ትካል መሰልጠኒ (Harvest time international institute cource) 

እተጻሕፈት ኣንብባ። ንሳ ብዛዕባ እቲ ዓብዩ ዕዮ መንፈስ ቅዱስ ኣብ ህይወት ሰባት ትገልጽ እያ፡ እቲ ናይ ብሓቅ መፍትሕ 

መንፈሳዊ ሓይሊ፡ ምልላይ መንፈሳዊ ዉህበትን ምግሃድ (ምዕባይ) መንፈሳዊ ፈረን እዩ፡ እዚ ትምህርቲ እዚ ድማ ኣብዚ’ዩ 

ዝጠቅም።= 

ምዕራፍ ትሽዓተ  

መምርሒ መትከል ቁጽሪ ሰለስተ፡ ሓይሊ ፍቅሪ 

ዕላማ፦ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 ነቲ መሪሕ ጥቕሲ ካብ ዘኽርኻ ብቃልካ ትወጻ 

 ትርጉም ፍቅሪ ትጽሕፍ 

 ነታ ቀዳመይትን ካልኣይትን ዓበይቲ ትእዛዛት ትፈልጠን 

 ዓለም ኣመንቲ ምዃንና ንእትፈልጠሉ መገዲ ትገልጾ፡ 

መሪሒ ጥቅሲ  

“ሕጂ ግና እምነት፡ ተስፋ፡ ፍቕሪ፡ እዘን ሰለስተ እዚኣተን ይነብራ፡ ካብዚኣተን እትዐቢ ግና ፍቕሪ እያ።” ቆረ 13፡13 

መእተዊ 

ኣብዚ ዝሓለፈ ምዕራፍ ብዛዕባ ሓይሊ መንፈስ ቅዱስ ተማሂርና። ፍረ መንፈስ ቅዱስ ኣብ ህይወት ኣመንቲ ብሓይሊ መንፈስ ቅዱስ 

ካብ ዝግለጹ ግብሪ ሓይሊ ምዃኑ ‘ዉን ርኢና። ሓደ ካብ ፍረ መንፈስ ቅዱስ ከምቲ ናይ ክርስቶስ ዝበለ ፍቅሪ እዩ። ካብ ዝርዝር 

ገለ 5፡22-23 እቲ ቀዳማይ እዩ።  

“እቲ ፍረ መንፈስ ግና ፍቕሪ፡ …….” ገላ 5፡22 

እቲ ዝዓበየ ሓይሊ 

ቅድሚ ናብዚ ትምህርቲ ምስገርና 1ቆረ 13፡1-13 ነንብብ። “Charity” (ልግሲ) ዝብል ቃል ንፍቅሪ እዩ ዘመልክት። እዚ ምዕራፍ 

እዚ ኣብ ሓደ ካብ ሕግታት (ምምራሕታት) መንፈሳዊ ሓይሊ፡ ንሱ ኸኣ ፍቅሪ እዩ ዘድህብ። ሓይሊ ፍቅሪ ካብዞም ዝስዕቡ ይበልጽ፡ 

- ብመንፈስ ቅዱስ ዝተዋህበ ቋንቋታት፦ ሓደ መዓልቲ እዚ ዉህበት እዚ ክቋርጽ እዩ። ሰብ ዝፈልጦን ዘይፍልጠን ቋንቋታት 

እኳ እንተተዛረብካ፡ ፍቅሪ እንተዘይብሉ ግን ዋጋ የብሉን። 1ቆረ 13፡18 

 ፍልጠትን ምርዳእን፡- ፍልጠት ሓይሊ እዩ፡ እንተኾነ ሓደ መዓልቲ ፍልጠት ሰብ ክበንን እዩ። ፍቅሪ ግን ትነብር 1ቆረ 13፡2,8 

 ውህበት ትንቢት፡ ትንቢት ከመይ ዝበለ ሓያል ህያብ እዩ--ካብ ኣምላኽ ቀጥታዊ መልእኽቲ ክትዛረብን መጻኢ ፍጻመታት 

ክትትንበን ምኽኣል እዩ። ምንባይ ግን ሓደ መዓልቲ ደው ክብል እዩ። (ቍጽሪ 2, 8-12) 

 እምነት፦ ዋላዃ ኣኽራን ዘግዕዝ እምነት እንተሃለወካ ፍቅሪ ካብ ዘይብልካ ግን ከንቱ እዩ፡1ቆረ 13፡2 

 ምሃብ፡- ክንድምንታይ ንኻልኦት ሂብካ ብዘየገድስ፡ ብፍቅሪ እንተዘይተወሂቡ ግን ጥቅሚ የብሉን። 1ቆረ 13፡3 

 መስዋእቲ፡- ዋላ ኳ ምእንቲ ወንጌል እንተሞትካ ፡ ብፍቅሪ እንተ ዘይተገይሩ ግና ዋጋ የብሉን፡1ቆረ 13፡3 

 ተስፋ፡- ተስፋ ኣድላይ እዩ ምኽንያቱ ብዘይ ተስፋ ህይወት መራር እዩ፡ ፍቅሪ ግና ኣብ ተስፋ ኣዝያ ተድሊ፡ ፍቅዲ 13 

ኣብዚ ትምህርቲ እዚ ብዛዕባ መንፈሳዊ ሓይሊ ብዙሕ ተማሂርና ብሕጂ ዉን ክንምሃር ኢና ሓደ ነገር ግን ክንዝከር የድልየና፡ 

ንሱ ድማ፦ 

ኩሉ ሕግታት መንፈሳዊ ሓይሊ፡ ኩሉ መንፈሳዊ ህያባትን ኩሉ ኣገልግሎትን ብፍቅሪ ክዕየ ኣለዎ፡ እንተ ዘይኮኑ ጥቅሚ የብሉን። 

ኩሉ ካልእ ክሳዓር ከሎ፡ ሓይሊ ፍቅሪ ግና ይዕወት። 

ትርጉምን ባህርያትን ፍቅሪ 

ፍቅሪ ብመንፈስ ቅዱስ ኣብ ህይወትካ ዝምዕብል ዓሚቅ ስሚዕት ምፍታዉ፡ ሓልዮትን ተጋዳስነትን እዩ። 

ከምቲ ብገዛእ ርእስኻ እተማዕብሎ ፍቅሪ ኣይኮንን። ብመንፈስ ቅዱስ ጥራይ ዝዓቢ ከም ናይ ኣምላኽ ዝበለ ፍቅሪ እዩ።  

“በቲ እተዋህበና መንፈስ ቅዱስ ፍቕሪ ኣምላኽ ኣብ ልብና ስለ ዝፈሰሰ፡ እታ ተስፋ ድድማ ኣይተሕፍርን እያ።” ሮሜ 
5;5 

ባህርያት እታ ኣምላኻዊት ፍቅሪ ኣብ 1ቆረ 13፡4 ንርኢ  

ፍቕዲ 4 

- ፍቅሪ ዓቃል እያ    

- ፍቅሪ ለዋህ እያ 

- ፍቅሪ ኣይትቀንእን    - ፍቅሪ ኣይትጀሃርን ኣይትንፍሕን 

ፍቕዲ5 

- ፍቅሪ ኣይትስተሓፍርን እያ   - ፍቅሪ ኣይትምረርን እያ 

- ፍቅሪ ናታ ኣይተደልን እያ  - ፍቅሪ ኣይትቅየምን እያ 

ፍቕዲ 6 

- ፍቅሪ ብዓመጻ ባህ ኣይብላን እዩ 

- ፍቅሪ ብሓቂ ትሕጎሶ (ብሕሜትን ብሓሶትን ኣይኮነን) 1ቆረ 13፡7 

- ፍቅሪ ንኹሉ ትጻወር (ዋላ ከብድቲ ነገራት) 

- ፍቅሪ ንኹሉ ትኣምን (ንኻልኦት ትኣምን) 

- ፍቅሪ ንኩሉ ተስፋ ትገብር (ኩነታት ብዘየገድስ ብኣምላኽን ብኻልኦትን ተስፋ ኣይትቆርጽን እያ) 

- ፍቅሪ ንኹሉ ትዕገስ። 

ፍቕዲ 8 

- ፍቅሪ ከቶ ኣይተቋርጽን እያ (ኩነታት ብዘየገድስ) 

መጽሓፍ ቅዱስ ብዛዕባ ፍቅሪ እንታይ ይምህር፡ 

ብዛዕባ ፍቅሪ ብግቡእ ክትርዳእ፡ ምጽሓፍ ቅዱስ ዝብሉ ክትፈልጥ ይግብኣካ። ፍረ መንፈስ እቲ ዝሓየለ፡ ፍቅሪ ከምቲ ስጋዊ ኣብ 

ዓለም ዝርኣ ፍቕሪ ኣይኮነን ግብዝና ዘይብሉ ፍቅሪ፡ ቅዱስ እዩ፡ ንኻልኦት ክተርእዮም ዝግብኣካ ፍቅሪ ድማ እዚ እዩ።  

“ብህያውን ንዘለኣለም ብዚነብርን ቃል ኣምላኽ ካብ ዘይጠፍእ ዘርኢ እምበር፡ ካብ ጠፋኢ ዘርኢ ኣይኰንኩምን ከም 
ብሓድሽ እተወለድኩም፡ ንሓቂ እናተኣዘዝኩምዋ፡ ግብዝና ንዜብላ ፍቕሪ ኣሕዋት ንነፍስኹም ኣጽርዩ፡ ብንጹህ ልቢ 
ንሓድሕድኩም ብሓቂ ተፋቐሩ፡”1ጴጥ 1፡22 

እቲ ቀዳማይን ዝዓበየን ትእዛዝ፡ ንኣምላኽ ምፍቃር እዩ፡  

“የሱስ ከኣ፡ መጻሕፍቲ ዀነ ወይስ ሓይሊ ኣምላኽ ሰኣን ምፍላጥኩም ደይኰንኩምን እትስሕቱ ዘሎኹም፧” ማር 12፡30,(ዘደ 
6፡5, ሉቃ 10፡27, 1ዮሃ 2፡5,15 3፡11-17, 4፡7-20, 5፡2, 2ዮህኣ 1፡5-6 

ንኣምላኽ ዘሎካ ፍቅሪ ንዑኡ ብምእዛዝካ እዩ ዝርኣ (ዝፈተን)  

 “የሱስ ከኣ፡ ዜፍቅረኒ እንተሎ፡ ቃለይ ይሕሉ እዩ፡ ኣቦይ ድማ የፍቅሮ፡ ናብኡውን ንመጽእ ኣብኡ ኸኣ ማሕደር ክንገብር 
ኢና።” ዮሃ 14፡23, 

 “እቲ ንቓሉ ዚሕሉ ግና ፍቕሪ ኣምላኽ ብሓቅ 1ቂ ኣብኡ ትፍጸም። ኣብኡ ኸም ዘሎና፡ በዚ ኢና እንፈልጥ።1ዮሃ 2:5 

እቲ ካልኣይ ዝዓበየ ትእዛዝ ንኻልኦት ምፍቃር እዩ፡ 

እታ ኻልኣይታ እትመስላ ድማ፡ ንብጻይካ ኸም ነፍስኻ ኣፍቅሮ፡ እያ። ካብ እዚኣተን እትዐቢ ኻልእ ትእዛዝ የልቦን።ማር 
12፡31   

የሱስ ከምቲ ንዓኻ ገይሩ ዘፍቅረካ ገይርካ ንኻልኦት ክተፍቅር የድልየካ።  

ንሓድሕድኩም ክትፋቐሩ፡ ከምቲ ኣነ ዘፍቀርኩኹም፡ ከምኡ ጌርኩም ከኣ ንሓድሕድኩም ክትፋቐሩ፡ ሓድሽ ትእዛዝ እህበኩም 

ኣሎኹ።ዮሃ 13፡34, 

“ኣነ ናይ ሓቂ ጒንዲ ወይኒ እየ፡ ተኻሊኣ ኸኣ ኣቦይ እዩ። -----ከምቲ ኣነ ዘፍቀርኩኹም፡ ነንሓድሕድኩም ክትፋቐሩ፡ 
ትእዛዘይ እዚ እዩ።” ዮሃ 15፡1, 12, 

እታ ብእኣ ዘፍቀርካኒ ፍቕሪ ኣባታቶም ምእንቲ ኽትከውን ኣነውን ኣባታቶም፡ ስምካ ኣፍሊጠዮም ኣሎኹ ኸፍልጦምውን 
እየ።ዮሃ 17፡26    

ወዲ መዝሙር ምዃንካ እትፍለጥ ብፍቅርካ ኢኻ፡ 

ነንሓድሕድኩም ፍቕሪ እንተላትኩም፡ በዚ ደቀ መዛሙርተይ ምዃንኩም ኲሉ ኺፈልጥ እዩ።ዮሃ 13፡35 

 “ብእኡ ዚኣምን ኲሉ ናይ ዘለኣለም ህይወት ምእንቲ ኺረክብ እምበር፡ ከይጠፍእሲ፡ ከምቲ ሙሴ ኣብ በረኻ ተመን 
ዝሰቐለ፡ ከምኡ ድማ ወዲ ሰብ ኪስቀል ይግባእ እዩ።” ዮሃ 3፡14 

ንኻልኦት ኣመንቲ ዘይተፍቅሮም እንተኾይንካ፡ ፍቅሪ ኣምላኽ ኣባኻ የለን።  

“ኣብ ብርሃን ኣሎኹ፡ ዚብል፡ ንሓዉ ኸኣ ዚጸልእ፡ ክሳዕ ሕጂ ኣብ ጸልማት እዩ ዘሎ።”1ዮሃ 2፡9-10 

እዚ ኣዝዩ ኣገዳሲ ሓቂ እዩ ኣብዘን ጥቅሲ ደጊምካ ኣጽናዓዮ፡ዮሃ 13፡34, 14፡15, 21,23 31,15፡9-17, 17፡26, 21፡15-17 

ፍቕሪ ኣመንቲ መሰረት መንፈሳዊ ሕብረት እዩ፡ እዚ ድማ ብርቱዕ ሓይሊ እዩ። ብጸሎት ኣብ ዝሓበርሉ እዋን፡ምዉራድ መንፈስ 

ቅዱስ ኮይኑ፡ ግብ 2። ሓደ ልብን ሓደ ሓሳብን ነይሮም ግብ 4፡31, ብሓይሊ ድማ ይምስክሩ ነበሩ፡ግብ 4፡33 ርእሶም ንሕብረት 

ወፍዮም ነይሮም፡ግብ 2፡42 ጌዜ ድማ ብዙሕ ትእምርትን ተኣምራትን ይግበር ነይሩ ግብ 2፡43። 

ንጸላእትኻ ክተፍቅሮም ኣሎካ፡ 

ንኣኻትኩም ንትሰምዑ ግና እብለኩም ኣሎኹ፡ ጸላእትኹም ኣፍቅሩ፡ ንዚጸልእኹም ጽቡቕ ግበሩ። ንዚረግሙኹም መርቑ፡ 
ምእንቲ እቶም ዚጸርፉኹም ጸልዩ።-------ጽቡቕ ንዚገብሩልኩም ጥራይ ጽቡቕ እንተ ገበርኩምከ፡ እንታይ ምስጋና ኣሎኩም፧ 
ሓጥኣን ከኣ ከምኡ ይገብሩ እዮም።----ግናኸ ንጸላእትኹም ኣፍቅሩ ጽቡቕ ከኣ ግበሩ፡ ክትፍደዩ ኸይተጸቤኹም ኣለቅሑ። 
እግዚኣብሄር ንዘየመስግኑን ንሕሱማትን ርሕሩሕ እዩ እሞ፡ ዓስብኹም ብዙሕ ኪኸውን እዩ፡ ውሉድ እቲ ልዑልውን ክትኰኑ 
ኢኹም።ሉቃ 6፡27,28,33,35 

 “ብጻይካ ፍቶ፡ ጸላኢኻ ጽላእ፡ ከም እተባህለ ሰሚዕኩም ኣሎኹም።  ኣነ ግና እብለኩም ኣሎኹ፡ ጸላእትኹም ፍተዉ፡ 
ንዚረግመኹም መርቑ። ውሉድ እቲ ኣብ ሰማያት ዘሎ ኣቦኹም ምእንቲ ኽትኰኑ፡ ንሱ ንኽፉኣትን ንሕያዎትን ጸሓይ 
የብርቕ፡ ንጻድቃንን ንሓጥኣንን ድማ ዝናም የዝንም እዩ እሞ፡ንዚጸልኡኹም ጽቡቕ ግበሩ፡ ስለቶም ዚጸርፉኹምን 
ዚሰጉኹምን ጸልዩ።”ማቴ 5፡43-44 

ፍቅርኻ ክመልእ ማለት ብቀጻሊ ክዉስኽ ኣለዎ፡ 

“ንኽብሪ ኣምላኽን ምስጋናኡን እቲ ብየሱስ ክርስቶስ ዚርከብ ፍረ ጽድቂ መሊእኩም፡ ክሳዕ እታ መዓልቲ ክርስቶስ 
መዓንቀፊ ዜብሎምን ንጹሃትን ምእንቲ ኽትኰኑ፡ እቲ ዚሐይሽ ክትምርምሩ፡ እቲ ፍቕርኹምውን ብፍልጠትን ብምስትውዓል 
ዘበለ ዂሉን ኣዝዩ እናበዝሔ ኪኸይድ፡ እዚ እልምን ኣሎኹ።” ፍሊ 1፡9 

“በቲ ምጽኣት ጐይታና የሱስ ምስ ኲሎም ቅዱሳኑ፡ ኣብ ቅድሚ ኣምላኽናን ኣቦናን ብዘይ ኣበር ብቕድስና ኸም እትርከቡ፡ 
ልብኹም ምእንቲ ኼጽንዕ፡ ከምቲ ንሕና ንኣኻትኩም እነፍቅረኩም ዘሎና፡ እግዚኣብሄር ንሓድሕድኩምን ንዂሉ ሰብን 
ፍቕሪ ይወስኽኩምን የብዝሓልኩምን።”1ተስ 3፡12   

ኣብ ፍቅሪ ሱር ክትሰድድን ክትሰረትን ኣሎካ፡ 

ክርስቶስ ኣብ ልብኹም ብእምነት ምእንቲ ኺሐድር፡ ኣብ ፍቕሪ ሱር ሰዲድኩምን ተሰሪትኩምን፡ ምስ ኲሎም ቅዱሳን 
ምግፋሑን ምንዋሑን ምዕማቑን ቊመቱን እንታይ ምዃኑ ምስትውዓል ክትክእሉ፡ እሞ ነታ ንፍልጠት ሓለፍ እትብላ ፍቕሪ 
ክርስቶስ ክትፈልጥዋ፡ ክሳዕ ኲሉ ምልኣት ኣምላኽ ምእንቲ ኽትመልኡ፡ እጽሊ ኣሎኹ።ኤፌ 3፡17-19 

ክሳዕ ኩሳዕ ኩሉ ምልኣት ኣምላኽ ክትመልእ፡ ፍቅሪ ክህልወካ ኣለዎ። ፍቅሪ ሓያል ክትከዉን ኣድላይ እዩ፡ ምኽንያቱ ንፍርሃት 

ስለ ዝባርር፡ 

ፍርሃትሲ ስቓይ እያ እተምጽእ፡ እቲ ዚፈርህ ከኣ ብፍቕሪ ፍጹም ኣይኰነን፡ እታ ፍጽምቲ ፍቕሪ ንፍርሃት ተባርራ ደኣ 
እምበር፡ ኣብታ ፍቕርስ ፍርሃት የልቦን።1ዮሃ 4፡18 

ብፍቅሪ ተመላላስ፡ 

ከምቲ ክርስቶስ ዘፍቀረኩም፡ ነፍሱውን መባእን መስዋእትን ገይሩ ንኣምላኽ ንምዑዝ ጨና ነጃና ዘሕለፈ፡ ከምኡ ብፍቕሪ 
ተመላለሱ።ኤፌ 5፡2 

ጸዋር ኩን ማለት ብፍቅሪ ጹር 

“ብትሕትና ዘበለን ብለውሃትን ብህድኣትን ንሓድሕድኩም ብፍቕሪ እናተጻወርኩም፡” ኤፌ 4፡2 

ንርእስኻ ብፍቅር ሓልዎ፡  

“ብትሕትና ዘበለን ብለውሃትን ብህድኣትን ንሓድሕድኩም ብፍቕሪ እናተጻወርኩም፡ ይሁዳ 21, 

ኣታ ናይ ኣምላኽ ሰብ፡ ንስኻ ግና ካብዚ ህደም እሞ ደድሕሪ ጽድቂ፡ ኣምልኾ፡ እምነት፡ ፍቕሪ፡ ትዕግስቲ፡ ህድኣት 
ስዐብ።”1ጢም 6፡11 

እምነት ብፍቅሪ እያ እትዓይ  

“ብክርስቶስ የሱስሲ፡ እታ ብፍቕሪ እትገብር እምነት ደኣ እምበር፡ ግዝረት ኰነ ወይ ዘይግዝረት ሓደ ግዛዕ ኣይከኣሎን 
እዩ።” ገላ 5፡6 

ዕዮኻ ንጎይታ፡ ናይ ፍቅሪ ዕዮ እዩ፡  

“ኣብ ቅድሚ ኣምላኽናን ኣቦናን ነቲ ግብሪ እምነትንኩምን ጻዕሪ ፍቕርኹምን ትዕግስቲ ተስፋኹምን ኣብ ጐይታና የሱስ 
ክርስቶስ ከየብኰርና ኣብ ጸሎትና ዂሉ ሳዕ እናዘከርናኩም፡ ብዛዕባ ዂላትኩም ንኣምላኽ ነመስግኖ ኣሎና።”1ተስ 1፡3 

“ኣቱም ፍቁራተይ፡ ኣምላኽ ነቲ ነቶም ቅዱሳን ዘገልገልኩምዎምን እተገልግልዎም ዘሎኹምን ግብርኹም ንስሙውን 
ዝገበርኩምዎ ፍቕርኹም ዚርስዕ ገፋዒ ኣይኰነን እሞ፡ ብኣኻትኩምሲ፡ ከምዚ እኳ እንተ ተዛረብና፡ ዚሐይሽን ንምድሓን 
ብዚኸውንን ንእመን ኣሎና።” እብ 6፡10 

ኣብዚ ናይ መወዳእታ ዘመን፡ ፍቅሪ ብዙሓት ክትዝሕትል ማለት ሰባት ዘይተሓለለዩ ክኾኑ እዮም፡ 

“ዓመጻ ስለ ዝበዝሔ ድማ፡ ናይ ብዙሓት ፍቕሪ ኽትዝሕል እያ።” ማቴ 24፡12   

ካብ ፍቅሪ ኣምላኽ ክፈልየና ዝኽእል ከም ዘየለ ግን ዉሕስነት ወዲ መረጋገጺ ተዋሂቡና እዩ፡ 

 “ካብታ ፍቕሪ ክርስቶስ ዚፈልየና መን እዩ፧ ከመዮ፡ ምእንታኻ ምሉእ መዓልቲ ንቕተል ኣሎና፡ ከም ኣባጊዕ ማሕረዲውን 
ተቘጸርና፡ ዚብል ጽሑፍ ዘሎ፡ ጭንቀትዶ፡ ጸበባዶ፡ ስደትዶ፡ ጥሜትዶ፡ ዕርቃንዶ፡ ፍርሂዶ ወይስ ሰይፊ፧  

ሞት ኰነ ወይ ህይወት፡ መላእኽቲ ዀኑ ወይ ገዛእቲ፡ ዘሎ ዀነ ወይ ዚመጽእ፡ ወይ ሓይልታት፡ ልዕል ዝበለ ዀነ ወይ 
ትሕት ዝበለ፡ ካልእ ፍጥረትውን እንተ ዀነ፡ ካብታ ኣብ ክርስቶስ የሱስ ጐይታና ዘላ ፍቕሪ ኣምላኽ ከቶ ኺፈልየና ኸም 
ዘይኰነሉ፡ ኣርጊጸ ኣሎኹ እሞ፡ በዚ ዂሉ በቲ ዘፍቀረና ኣጸቢቕና ንስዕር ኢና።” ሮሜ 8፡35, 38-39 

እታ ዝዓበየት ፍቅሪ 

እቲ ዝዓበየ ፍቅሪ፡ ኣምላኽ ነዛ ሓጥእ ዓለም ዝሃቦ ፍቅሪ እዩ። እዚ ፍቅሪ እዚ ንወዱ የሱስ ክመዉት ብምስድዱ ኣርእይዎ፡ 

ኣምላኽ፡ በቲ ሓደ ወዱ ዝኣመነ ዂሉ ናይ ዘለኣለም ህይወት ምእንቲ ኺረክብ እምበር፡ ከይጠፍእሲ፡ ንወዱ በጃ ኽሳዕ 
ዚህብ፡ ክሳዕ ክንድዚ ንዓለም ኣፍቀራ። ዮሃ 3፡16 

የሱስ ነዚ ዓብይ ፍቅሪ ኣብ መስቀል ብፍቃዱ ርእሱ ብምሃቡ ኣርእይዎ፡  

“ሰብ ንህይወቱ ኣብ ክንዲ ኣዕሩኹ በጃ ኼሕልፍ፡ ካብዚ ዚዐቢ ፍቕሪ የልቦን። ዮሃ 15፡13 

ኣብ ክንዲ ሓደ ጻድቕ ዚመውት እኳ ዚርከብ ኣይመስልን፡  - እንድዒ ኣብ ክንዲ እቲ ጽቡቕ ዝገበረሉ ኺመውት 
ዚደፍርሲ ምናልባሽ ኣይምተሳእነን ይኸውን፡ግናኸ ንሕና ገና ሓጥኣን ከሎና፡ ክርስቶስ ኣብ ክንዳና ሞይቱ እዩ እሞ፡ 
ኣምላኽ እታ ፍቕሩ ንኣና በዚ የርኢ ኣሎ። ሮሜ 5፡7-8 

መንፈስ ቅዱስ ድማ ነዚ ብርቱዕ ሓይሊ ፍቅሪ፡ ፍቅሪ ኣምላኽ ኣብ ህይወትና ክዕብዮ ይደሊ፡ 

“በቲ እተዋህበና መንፈስ ቅዱስ ፍቕሪ ኣምላኽ ኣብ ልብና ስለ ዝፈሰሰ፡ እታ ተስፋ ድድማ ኣይተሕፍርን እያ።” ሮሜ 5፡5 

ርእሰ ገምጋም 

1.እታ መሪሕ ጥቕሲ ካብ ዘኽርኻ ብቃልካ ጽሓፊ 

_______________________________________________________________________________________

_________________________________________________________________________________ 

2.ፍቅሪ እንታይ እያ፧ 

_______________________________________________________________________________________

_________________________________________________________________________________ 

3.እታ ቀዳመይትን ካልኣይትን ዝዓበየ ትእዛዛት ኣየኖት እየን፧ 

____________________________________________________________________________________ 

4.ዓለም ኣመንቲ ምዃንና ብኸመይ ትፈልጥ፧ 

____________________________________________________________________________________ 

5. ነዛ ትስዕብ ሓሳብ መልኣያ፡ ኩሉ ሕግታት መንፈሳዊ ሓይሊ፡ ኩሉ መንፈሳዊ ህያባትን ኩሉ ኣገልግሎትን 

ብሓይሊ____________________________ክዕየ ኣለዎ እንተዘይኮነ ጥቅሚ የብሉን። 

6. እቲ ዝዓበየ ሕጊ መንፈሳዊ ሓይሊ እንታይ እዩ፧ 

____________________________________________________________________________________ 

7.ኣብ 1ቆረ 13 ዘሎ ልበሳ (charity) ዝብል ቃል እንታይ ማለት እዩ። 

___________________________________________________________________________________ 

ንዛያዳ መጽናዕቲ 

1.ዳዊት ብዛዕባ ፍቅሪ ብዙሕ ጺሕፉ ኣሎ፡መዝ 18፡1, 31፡23, 40፡16, 97፡10, 116፡1, 119፡9, 113, 119, 127, 132, 159, 

163, ፣165, 163, 122፡6, 145፡20 

2.1ይ መልእኽቲ ዮሃንስ ኣጽንዓያ፡ እቲ ቀንዲ ኣርእስቲ እታ መልእኽቲ ፍቅሪ እዩ። 

3.1ቆረ 13 ኣጽንዓያ፡ (ካብ amplified version of the bible ድማ ይጽሓፍ) ። 

ብቛንቋታት ሰብን መላእኽትን እንተ ዝዛረብ፡ ፍቕሪ ኻብ ዘይትህልወኒ፡ ከም ዜድሂ ኣስራዚ ወይስ ጭልጭል ከም ዚብል 
ጸናጽል ምዀንኩ። 

 ትንቢት እንተ ዚህልወኒ፡ ኲሉ ምስጢራትን ኲሉ ፍልጠትን እንተ ዝፈልጥ፡ ኣኽራን ክሳዕ ዘግዕዝ ከኣ ኲሉ እምነት እንተ 
ዚህልወኒ፡ ፍቕሪ ኻብ ዘይትህልወኒ፡ ከንቱ ምዀንኩ ነይረ።  

ኲሉ ገንዘበይ ከኣ ንድኻታት እንተ ዝዕድል፡ ስጋይውን ንምንዳድ ኣሕሊፈ እንተ ዝህብ፡ ፍቕሪ ኻብ ዘይትህልወኒ፡ ሓንቲ 
እኳ ኣይጠቕመንን እዩ። 

ፍቕሪ ዓቃል እያ፡ ፍቕሪ ለዋህ እያ፡ ፍቕሪ ኣይትቐንእን፡ ፍቕሪ ኣይትጀሀርን ኣይትንፋሕን፡ 

ኣይተስተሐፍርን፡ ናታ ኣይትደልን፡ ኣይትምረርን፡ ኣይትቕየምን እያ፡ 

 ብሓቂ ትሕጐስ እምበር፡ ብዓመጽ ባህ ኣይብላን።  

ኲሉ ትጸውር፡ ኲሉ ትኣምን፡ ኲሉ ተስፋ ትገብር፡ ኲሉ ትዕገስ። 

“ፍቕሪ ከቶ ኣይተቋርጽን እያ። ትንቢት እንተሎ ንሱ ኺሰዐር፡ ምዝራብ ቛንቋታት እንተሎ ንሱ ኺውዳእ፡ ፍልጠት 
ንእተሎውን ንሱ ኺሰዐር እዩ፡ ማለት፡ ሓደ ምቃል ንፈልጥ ኢና እሞ፡ ሓደ ምቃል ከኣ ንንበ።”  

 ግናኸ እቲ ምልኣት ምስ መጸ፡ እቲ ምቃል ኪሰዐር እዩ።  

 ቈልዓ ኸሎኹ፡ ከም ቈልዓ ተዛረብኩ፡ ልቢ ቘልዓ ነበረኒ፡ ከም ቈልዓ ሐሰብኩ። ሰብኣይ ምስ ኰንኩ ግና፡ እቲ ነገር ቈልዓ 
ሐደግኩ። 

 ሕጂስ ብመረጸን ዋግዋጎ ንርኢ ኣሎና፡ ሽዑ ግና ገጽ ንገጽ ክንርኢ ኢና እሞ፡ ሕጂ ምቃል እፈልጥ ኣሎኹ፡ ሽዑ ግና 
ከምቲ ኣነ እተፈለጥኩ ኽፈልጥ እየ። 

ሕጂ ግና እምነት፡ ተስፋ፡ ፍቕሪ፡ እዘን ሰለስተ እዚኣተን ይነብራ፡ ካብዚኣተን እትዐቢ ግና ፍቕሪ እያ። 

ምዕራፍ ዓሰርተ 

መምርሒ መትከል ቁጽሪ ኣርባዕተ፡ ሓይሊ ቅብኣት 

ዕላማ፦ 

ነዚ ምዕራፍ እዚ ምስ ወዳእካ ነዞም ዝስዕቡ ክትክእል ኢኻ 

 ነታ መሪሕ ጥቕሲ ካብ ዘኽርኻ ምጽሓፍ  

 ዕላማ እቲ ቅዱስ ቅብኣት ናይ ብሉይ ኪዳን ምግላጽ 

 ኣብነት እንዳሃብካ ኣብ ብሉይ ኪዳን ንቅዱስ ቅብኣት ከመይ ይጥቀምሉ ከምዝነበሩ  

 ትርጉም ክርስቶስ ዝብል ስም ክትገልጽ  

 ዕላማ ናይ ሓይሊ ቅብኣት ክትገልጽ  

 ኣድላይነት ምፍላጥ ናይ ኣገልግሎት ቅብኣት ክትገልጽ  

 ናይ ሓይሊ ቅብኣት ከመይ ኢልካ ከም እትቅበል ክትገልጽ   

 ምንጪ መንፈሳዊ ቅብኣት ክተለሊ   

መሪሒ ጥቅሲ፦ 

“ንስኻትኩምሲ፡ ከምቲ ቕብኣቱ ብዛዕባ ዂሉ ዚምህረኩም ዘሎ፡ ሓቂውን እዩ፡ ሓሶት ኣይኰነን፡ እሞ ኸምቲ ንሱ ዝመሀረኩም 
ኴንኩም፡ ኣብኡ ኽትነብሩ ኢኹም። እምብኣርከ እቲ ኻብኡ እተቐበልኩምዎ ቕብኣት ኣባኻትኩም ይነብር ኣሎ እሞ፡ ሓደ 
እኳ ኺምህረኩም ኣየድልየኩምን እዩ።” 1ዮሃ 2፡27 

መእተዊ 

እዚ ምዕራፍ ኣብቲ ንሰብኡትን ኣንስትን ንኣገልግሎቶም ዝኸዉን ሓይሊ ዝህብ ቅብኣት ኣምላኽ ከተኩር እዩ። ናይ ሓይሊ ቅብኣት 

ከመይ ኢልካ ከም እትቅበል ድማ መምራርሕታት ወይ መብርሂታት ክህብና እዩ። 

ተመኩሮ ቅብኣት 

ምቅባእ ማለት፡ ኣብ ሰብ ወይ ኣብ ነገር ዘይቲ ምፍሳስ ወይ ምልካይ ማለት እዩ። እዚ ተመክሮ እዚ ኣብ ጌዜ ብሉይ ኪዳን እዩ 

ተኣታትዩ። ቅብኣት ኣብ ሰለስተ ከምቀል ይከኣል፡ ተራ ወይ ሉሙድ፡ ሕክምናዊ ወይ መድሃኒታዊ፡ ቅዱስ።  

ተራ ወይ ልምዳዊ ቅብኣት፡- እዚ ጽቡቕ ምእንቲ ክሽትት ሰባት ዝልከይዎ እዩ። ጥቅሙ ኣብ ሩት 3፡3 መዝ 104፡15 ምሳ 27፡9 

ከተንብብ ትኽእል ኢኻ። ኣጋይሽ ከም ምልክት ክብረት ይልከዩ ነይሮም፡ሉቃ 7፡46፡ ምዉታት ድማ ብቕብኣት ንኽቕበሩ ይዳለዉ 

ነበሩ። (ተደልዎም)፡ማር 14፡8, 16፡1 

ሕክምናዊ መድሃኒታዊ ዘይቲ፡- እዚ ንሕሙም ወይ ዝቆሰለ ንምፍዋስ (ንምሕጋዝ) ይጥቀምሉ ነይሮም። ንኣብነት ሉቃ 10፡34 

ቅዱስ ቅብኣት፡- እዚ ሳልሳይ ዓይነት ቅብኣት ኣርእስቱ ናይዚ ሒዝናዮ ዘሎና ምዕራፍ እዩ። ንቅዱስ ወይ መንፈሳዊ ዕላማ ዝግበር 

ቅብኣት እዩ። ነገራት ወይ ሰባት ንኣምላኻ ክትዉፍዮም ዝግበር (ዝጠቅም) እዩ። 

ናይ ብሉይ ኪዳን ኣብነታት፡ 

እቲ ናይ መጀመርያ መንፈሳዊ ዕላም ዝሓዘ ቅብኣት ኣብ ብሉይ ኪዳን ኣብ ዘፍ 28፡18 ተጻሒፉ ንረኽቦ። ያቆብ ካብ ኣምላኽ 

ዓብይ ራእይ ምስ ራኣየ፡. .   

“ያእቆብ ድማ ንጽብሒቱ ኣንጊሁ ተንስኤ፡ ነቲ ኣብኣ ተተርኢስዎ ዝነበረ እምኒ ወሲዱ ሓወልቲ ኪኸውን ኣቘሞ፡ ኣብ 
ርእሱ ኸኣ ዘይቲ ኸዐወሉ። ስም እታ ቦታ እቲኣ ኸኣ ቤት - ኤል ኣውጽኣላ፡ ቀደም ግና ስም እታ ኸተማ ሉዝ ይብሀል 
ነበረ። ዘፍ 28፡18-19  

ኣምላኽ ብዛዕባ እዚኩነት ድሒሩ ከምዚ ኢሉ ተዛሪቡ. . 

“እቲ ኣብቲ ሓወልቲ ዝቐባእካሉን፡ ኣብኡ ድማ መብጽዓ እተማባጻዕካለይ ኣምላኽ ቤት - ኤል፡ ኣነ እየ። ሕጂ ተንስእ እሞ 
ካብዛ ምድሪ እዚኣ ወጺእካ ናብታ እተወለድካላ ሃገር ተመለስ፡ በለኒ።”  ዘፍ 31፡13 

ድሕርዚ ኣምላኽ ብዛዕባ ንመንፈሳዊ ዕላም ዝፍለዩ ቅብኣት ካህናት፡ ነገስታትን ነብያትን ትእዛዝ ሂቡ። ኣብቲ ቤት መቅደስ ዝነበረ 

ኩሉ ኣቅሑት ክቅባእ ተገቢእዎ። ብዛዕባ እዚ ኣብ “ንዝያዳ መጽናዕቲ ዝብል ኣርእቲ ናይዚ ምዕራፍ ክትርኢ ትኽእል ኢኻ። ዕላማ 

ምቅባእ እዞም ሰባትን ነገራትን (ኣቅሑትን)፡ ንኣገልግሎት ኣምላኽ ብፍሉይ ምእንቲ ተፈልዮም ክዉፈዩ ወይ ክዉዕሉ እዩ። ቅዱስ 

ቅብኢ ድማ ነዚ መንፈሳዊ ዕላማ’ዩ ዝዉሃብ ነይሩ፡ 

“ንእኡ ኸም ብብልሓት ገባር ቅብኢ እተገብረ ቕብኢ፡ ቅዱስ ዘይቲ ቕብኣት ግበሮ። ንሱ ቅዱስ ዘይቲ ቕብኣት ይኹን። 
ንደቂ እስራኤል ከኣ ከምዚ ኢልካ ተዛረቦም፡ እዚ ንውሉድ ወለዶኹም ዘይቲ ቅዱስ ቅብኢ ይኹነለይ።” ዘጸ 30፡25.31 

ቅብኣት የሱስ 

ብመሰረት እቲ ኣምላኽ ዘቆሞ (ዘታኣታተዎ) ናይ ቅብኣት ስርዓት፡ የሱስ ክርስቶስ ንኣገልግሎት ተቀብኣ፡ የሱስ በለ 

“ንድኻታት ከበስሮም ስለ ዝቐብኣኒ፡ መንፈስ እግዚኣብሄር ኣብ ልዕለይ እዩ። ንምሩኻት ከምልስ፡ ንዕውራት ምርኣይ፡ 
ንግፉዓት ከኣ ምውጻእ ሓራ ኽሰብኽ፡ ሕርይቲ ዓመት እግዚኣብሄርውን ክሰብኽ ለኣኸኒ።” ሉቃ 4፡18-19  

እዚ ድማ ምፍጻም እቲ ኣብ ኢሰ 61፡1 ዘሎ ትንቢት እዩ፡ በቶም ደቂ መዛሙርቱ ‘ዉን ተፈልጠ 

“ማለት ብዛዕባ የሱስ ብዓል ናዝሬት፡ ኣምላኽ ብመንፈስ ቅዱስን ብሓይልን ከም ዝቐብኦ፡ ኣምላኽ ምስኡ ስለ ዝዀነ፡ እናዞረ 
ጽቡቕ ከም ዝገበረ፡ ነቶም ሰይጣን ዝሰዐሮም ኲሎም ከኣ ከም ዘሕወየ፡ ንስኻትኩም ትፈልጡ ኢኹም።” ግብ 10፡38 

ምንጪ ቅብኣት 

ኣብ መንፈሳዊ ቅብኣት ዘሎ ሓይሊ ኣብቲ ዘይቲ ኣይኮነን ዘሎ። ኣብቲ ዝቐብእ ወይ ዝቅባእ እዉን ኣይኮነን። ሓይሊ ናይቲ ቅብኣት 

ካብቲ ምንጪ፡ ካብ እግዚኣብሄር ኣቦ እዩ ዝዉሕዝ (ዝመጽእ)። የሱስ ከምዚ ከም ዝበለ ኣስተዉዕል፡ “እግዚኣብሄር ቀቢኡኒ እዩ 

እሞ፡ መንፈስ እግዚኣብሄር ኣምላኽ ኣብ ልዕለይ እዩ።” 

ጳዉሎስ ከምዚ ኢሉ 

“ግናኸ እቲ ብክርስቶስ ገይሩ ምሳኻትኩም ዘጽንዓናን ዝቐብኣናን እቲ ዝሐተመናን ኣብ ልብናውን ዕርቡን መንፈስ ዝሀበናን 
ኣምላኽ ንሱ እዩ።” 2ቆረ 1፡21 

ኣምላኽ ምንጪ ቅብኣት ክርስቶስ እዩ ነይሩ። ሕጂ እውን ምንጪ ናይቲ ቅብኣት እዩ። ዘይቲ ነዚ ቅብኣት እዚ ንምውካል 

እተጠቕመሉ ባህርያዊ ምልክት ጥራይ እዩ። የሱስ ነቲ ናይ ምቕባእ ልምዲ እዩ ዝጥቀመሉ ነይሩ፣ ኵሉ ሳዕ ግን ብዘይቲ ኣይኰነን። 

ሓደ ብየሱስ ዝሓወየ ዕዉር ሰብኣይ ከምዚ ኢሉ ጸብጸበ። 

“ንሱ ኸኣ፡ እቲ የሱስ ዚብሀል ሰብኣይ፡ ጸብሪ ገይሩ ኣዒንተይ ለኸየ፡ ኪድ እሞ ናብ ሰሊሆም ተሐጸብ፡ በለኒ። ከድኩ እሞ 
ተሐጺበ ርኤኹ፡ ኢሉ መለሰሎም።” ዮሃ 9፡11  

እዚ ጥቅሲ ከም ዘረጋግጾ፡ እቲ ንቅብኣት እንጥቀመሉ ነገር ዘይኮነ እቲ ዉጺኢት ካብቲ ሓይሊ ቅብኣት ምዃኑ እዩ። ዋላዃ 

ኣስብኡትን ኣንስትን ብዘይቲ እንተተቀብኡ፡ እቲ ናይ ሓቂ ሓይሊ ቅብኣት ግን ካብ ኣምላኽ እዩ። ኣምላኽ ብዛዕባ ምቅብኡ ቅድሚ 

ብዙሕ ዓመታት ብኣምላኽ ተቐቢኡ ነይሩ 

“ሽዑ ናታን ንዳዊት በሎ፡ እቲ ሰብኣይ እቲ ንስኻ ኢኻ። እግዚኣብሄር ኣምላኽ እስራኤል ከምዚ ይብል ኣሎ፡ ኣብ ልዕሊ 
እስራኤል ንጉስ ክትከውን ኣነ ቐባእኩኻ፡ ካብ ኢድ ሳኦልውን ኣስሐንኩኻ።”2ሳሙ 12፡7 

ዕለማ ቅብኣት 

ቅብኣት መንፈስ ኣምላኽ ኣብ ህይወትን ኣገልግሎት ሓደ ኣማኒ ኣዝዩ ኣገዳሲ እዩ። ገለ ዕላማታት ናይቲ ቅብኣት እዞም ዝስዕቡ 

እዮም። 

 ዕዮ (ኣገልግሎት) 

ቅብኣት ኣምላኽ ኣብ ሳኦል ምስ ወረደ፡ ንእስራኤል ከም ንጉስ ኮይኑ ክገልግል ከም ሓድሽ ሰብ ተለዊጡ።  

“ሽዑ ሳሙኤል ብልቃጥ ዘይቲ ወሲዱ ናብ ልዕሊ ርእሱ ኣፍሰሰሉ እሞ ሰዐሞ በሎውን፡ እግዚኣብሄር ዝቐብኣካስ ኣብ ርስቱ 
ሹም ክትከውን ዶ ኣይኰነን፧ መንፈስ እግዚኣብሄር ድማ ናብ ልዕሌኻ ኺወርድ እዩ፡ ምሳታቶም ከኣ ክትንበ ኢኻ፡ ካልእ 
ሰብ ክትከውን ድማ ክትልወጥ ኢኻ።”1ሳሙ 10፡1,6  

የሱስ ንኸገልግል ብኣምላኽ ተቀቢኡ 

“ንድኻታት ከበስሮም ስለ ዝቐብኣኒ፡ መንፈስ እግዚኣብሄር ኣብ ልዕለይ እዩ። ንምሩኻት ከምልስ፡ ንዕውራት ምርኣይ፡ 
ንግፉዓት ከኣ ምውጻእ ሓራ ኽሰብኽ፡ 

 ሕርይቲ ዓመት እግዚኣብሄርውን ክሰብኽ ለኣኸኒ።”  ሉቃ 4፡18-19  

“ማለት ብዛዕባ የሱስ ብዓል ናዝሬት፡ ኣምላኽ ብመንፈስ ቅዱስን ብሓይልን ከም ዝቐብኦ፡ ኣምላኽ ምስኡ ስለ ዝዀነ፡ እናዞረ 
ጽቡቕ ከም ዝገበረ፡ ነቶም ሰይጣን ዝሰዐሮም ኲሎም ከኣ ከም ዘሕወየ፡ ንስኻትኩም ትፈልጡ ኢኹም።” ግብ 10፡38 

እዘን ኣብ ላዕሊ ዘለዋ ጥቅስታት፡ ዕላማ ቅብኣት ንዕዮ ወይ ኣገልግሎት ይዝርዝራልና፡ ቅብኣት ነዞም ዝስዕቡ ክትገብር የኽእለካ፦ 

 ወንጌል ክትሰብኽ         

 ንድኻታት ክተገልግል 

 ንስቡር ልቢ ክትዝንን 

 ንሑሙማት ክትሕዊ ያቆ 5፡14-15 

 ነቶም ኣብ መንፈሳዊ ማእሰርቲ ዘለዉ ምንጋፍ ክትሰብኽ ማር 6፡13 

 ንጉፉዓት (ብጸላኢ ዝቆስሉ) ሓራ ክተዉጽእ 

 ሕርይቲ ዓመት እግዚኣብሄር ክትስብኽ (2ቆረ 6፡2) 

 ጽቡቕ እናግበርካ ክትዘዉር 

 ነቶም ብሰይጣን ዝተሳዓሩ (ዝተኣስሩ) ክተሓዊ 

ሓላፍነት (ግቡእ)  

ኣምላኽ ንኣመንቲ ዝቀብኦም ንመንፈሳዊ ሓላፍነት እዩ። ዝኾነ ብሕድሪ ዝህበካ ዓብይ ይኹን ንእሽቶ፡ ብናትካ ብቅዓት ወይ ክእለት 

ኣይኮነን። ብምኽንያት ትምህርትኻ፡ መንነትካ ወይ ማሕበራዊ ቦታኻ ኣይኮነን ዝህበካ። መንፈሳዊ ሓላፍነት ብቅብኣት ኢኻ ትቅበል 

(ትረክብ)  

“ቃላት ጠባው እዝኒ ኸም ጥዑም ኲላሶ እዩ እሞ፡ ክሳዕ ውሽጢ መዓንጣ ይወርድ።” ምሳ 18፡8 

መራሕነት (Instraction) ትምህርቲ 

እቲ ቅብኣት ይምህረካ እዩ 

1ዮሃ 2፡27  

እዚ ግና መንፈሳዊ ትምህርቲ ካብ ካልኦት ኣየድልየካን እዩ ማለት ኣይኮነን። ኣምላኽ ነዚ ዕለማ እዚ ኢሉ ኣብታ ማሕበር መምህራን 

ኣቁሙ ኣሎ፡ኤፌ 4፡11 መንፈስ ቅዱስ ቃል ኣምላኽ ከምህሩ እዩ ዝቀብኦም፡ እንተ ድኣ ኣገልግሎት ናይዞም ኣምላኽ ዝቀብኦም 

ሰባት ክትረክብ ዕድል ዘይብልካ፡ እቲ ቅብኣት መንፈስ ቅዱስ ክምህረካ እዩ። እዚ ቅብኣት እዚ ንሓቅነት እቲ ካልኦት ዝምህርዎ 

ክትመሚ ክሕግዘካ እዩ። ዘይትርድኦም ሓቅታት ክገልጸልካን፡ ምኽፋት ቃሉ (መጽሓፍ ቅዱስ) ክህበካን እዩ። ኣስተዉዕል፡ እቲ 

ቅብኣት ብዛዕባ ኩሉ እዩ ዝምህርና። ኣብቲ ቅብኣት ኣብ ኩሉ ሸነኽ ናይ ህይወትን ኣገልግሎት ክመርሓናን ክምህረናን ዝኽእል 

ሓይሊ ኣሎ። 

የጽንዕ (abiding፦) 

ቅብኣት ኣምላኽ ኣብ የሱስ ክትጸንዕ የኽእለካ  

“ንስኻትኩምሲ፡ ከምቲ ቕብኣቱ ብዛዕባ ዂሉ ዚምህረኩም ዘሎ፡ ሓቂውን እዩ፡ ሓሶት ኣይኰነን፡ እሞ ኸምቲ ንሱ ዝመሀረኩም 
ኴንኩም፡ ኣብኡ ኽትነብሩ ኢኹም። እምብኣርከ እቲ ኻብኡ እተቐበልኩምዎ ቕብኣት ኣባኻትኩም ይነብር ኣሎ እሞ፡ ሓደ 
እኳ ኺምህረኩም ኣየድልየኩምን እዩ።”1ዮሃ 2፡27  

ንየሱስ ከም መድሓኒ ምቅባል ሓደ ነገር እዩ፡ ኣብኡ ጸኒዕካ ብቃሉን ፍቃዱን ክትመላለስ ምምሃር ወይ ምኽኣል ድማ ካልእ ነገር 

እዩ። እቲ ቅብኣት ከመይ ኢልካ ከምዚ ከም ትገብር ይምህርካ፡ 

ሓርነት(liberty) 

ኣርዑት ባርነት በቲ ቅብኣት እዩ ዝስበር። ኣብ ቀዳማይ ዘመናት ኣርዑት ክልተ እንስሳታት ኣብ ግራት ምእንት ክዓዩ ክቆርንዎም 

እዩ ዝጠቅም። ኣብ ብዙሓት ሃገራት ሎሚ ‘ዉን ነዚ’ዩ ዝጠቅም። የሱስ ብዛዕባ ኣርዑት ኣብ 

“ኣቱም ኲልኹም እትጽዕሩን ጾር ዝኸበደኩምን፡ ኣነ ኸዕርፈኩም ናባይ ንዑ።   ኣነ ለዋህ እየ፡ ልበይውን ትሑት፡ ኣርዑተይ 
ፈኲሽ፡ ጾረይውን ቀሊል እዩ እሞ፡ ኣርዑተይ ጹሩ ኻባይውን ተምሀሩ፡ ንነፍስኹም ከኣ ዕረፍቲ ኽትረኽቡ ኢኺም።” ማቴ 
11፡28-30 ተዛሪቡሉ ኣሎ።  

ኩላትና ኣብ ትሕቲ ገለ ዓይነት ኣርዑት ኢና ዘለና። ወይ ኣብ ትሕቲ ኣርዑት ሰይጣን ወይ ኣብ ትሕቲ ኣርዑት ኣምላኽ ኢኻ 

ዘለኻ። ኣርዑት ባርነት ሰይጣን ብሰለስተ መዳያት ክንርእዮ ንኽእል። 

*ኣርዑት ሓጢኣት 

“መታን ባሮቶም ከይትዀኑ ኻብ ምድሪ ግብጺ ዘውጻእኩኹም፡ ኣነ እግዚኣብሄር ኣምላኽኩም እየ፡ ቊራብዓት ኣርዑትኩም 
ድማ ሰበርኩ፡ ርእስኹም ኣልዒልኩም ከም እትኸዱውን ገበርኩኹም።” ዘሌ 26፡13  

ኣርዑት ግብጺ ማለት ኣርዑት ሓጢኣት ማለት እዩ። ካብቲ ናይ የሱስ ኣርዑት እዚ ኣርዑት እዚ ክሰበር ኣለዎ።  

* ናይ ገዛእ ርእስና፡ ጳዉሎስ ምስ ናይ ስጋኡ ኣርዑት ተቃሊሱ 

“ነቲ ዝጸልኦ እገብሮ ኣሎኹ እምበር፡ ነቲ ዝደልዮ ኣይኰንኩን ዝገብሮ ዘሎኹ እሞ፡ ነቲ ዝገብሮ ኣየልጦን እየ። ሕጊ 
መንፈሳዊ ምዃኑ ንፈልጥ ኢና፡ ኣነ ግና ትሕቲ ሓጢኣት እተሸጥኩ ስጋዊ እየ።” ሮሜ 7፡15 

* ናይ ሰብ ኣርዑት፡  

ኣርዑት ሰብ ካልኦት ኣባኻ ዝገብርዊ ባርነት እዩ።  

“ከቢድን ምጽዋሩ ዘይምሽውን ጾር ጠሚሮም፡ ንሰብ ኣብ ክሳዱ የሰክምዎ፡ ባዕላቶም ግና በጻብዖም ኪትንክይዎ እኳ 
ኣይፈትዉን።” ማቴ 23፡4፡  

መግዛእቲ በደል፡ ባህሊ፡ ጉጅለ (Denoninational) ዘይከኣል መምዘኒ ባህርያት ካልኦት ኣጠቃልል ይኽእል እዩ። እዞም ጽኑዓት 

ዕርድታት እዚኦም ከመይ ኢሎም እዮም ካባኻን ካብ ህይወት እቶም ንስኻ እተገልግሎምን ዝእለይ ወይ ዝስበሩ፧ በቲ ቅብኣት 

እዮም ዝስበሩ 



መምርሒታት ሓይሊ እግዚኣብሄር  

“በታ መዓልቲ እቲኣ ኸኣ ኪኸውን እዩ፡ ጾሩ ኻብ መንኲብኻ፡ ኣርዑቱ ድማ ካብ ክሳድካ ኺወርድ እዩ። እቲ ኣርዑትውን 
ካብ ስብሒ እተላዕለ ኺስበር እዩ።”ኢሰ 10፡27  

ኣርዑት ሰይጣን ብሓይልኻ ክትስበር ኣይትኽእልን ኢኻ ብጥበብ ቃልትካ ‘ዉን ክትገብር ኣይትኽእልን ኢኻ፡ ኩሉ ኣርዑትን ኩሉ 

መግዛእቲ ሰባትን ቅብኣትን እዩ ዝሰበር። 

ሓጎስ 

የሱስ ብዘይቲ ሓጎስ እዩ ተቀቢኡ 

“ብዛዕባ ወዱ ግና፡ ኣታ ኣምላኸይ፡ ዝፋንካ ንዘለኣለመ ኣለም ይነብር፡ በትሪ መንግስትኻውን በትሪ ቕንዕና እያ፡ጽድቂ 

ፈቶካ ዓመጻ ኸኣ ጸላእካ፡ ስለዚ እግዚኣብሄር ኣምላኽካ ሓለፋ ብጾትካ ብዘይቲ ሓጐስ ቀብኣካ፡ እዩ ዚብል።” እብ 1፡8-9  

እቶም ዓመጻ ጸሊኦም ጽድቂ ዝፈትዉ፡ በዚ ዘይቲ ሓጎስ እዚ ይቅብኡ እዮም። ቅብኣት ኣምላኽ ኣብ ህይወትካ ዓብዩ ሓጎስ 

እግዚኣብሄር ንኣምላኽ ምግልጋልካ ዘሕይሎ ሓይልካ እዩ። 

ፍሉይ ቅብኣት (Sepecifice Auointinge) 

እዚ ክንምሃሮ ዝጸናሕና ዕላማ ቅብኣት ንኹሎም ኣመንቲ እዩ ነይሩ። እንተኾነ ግና ኣምላኽ ንሰባት ንፍሉይ ኣገልግሎትን ዕዮን 

ይቀብእ እዩ። ገለ ከም ወንጌላዉያን፡ ካልኦት ድማ ከም መምህራን ይቅብኡ እዮም። ገለ ከም ጓሶት ገለ ‘ዉን ከም ነብያት ይቅብኡ 

እዮም። ኣምላኽ ንኣመንቲ ዝህቦም ብዙሓት ዝተፈላለዩ ቅብኣት ኣምላኽ ነይርዎ። ክርስቶስ ዝብል ስም ድማ እቲ ቅብእ ማለት 

እዩ። የሱስ ዝብል ስም ድማ መድሓኒ ማለት እዩ። ክልቲኡ ብሓደ ክለገብ ከሎ። “የሱስ ክርስቶስ መድሓኒ ዓለም ቅቡእ ኣምላኽ 

ማለት ይኸዉን። የሱስ ቅድሚ ምማቱ፡ ሓንቲ ሰበይቲ ብቅድይ ቅብኢ ቀብኣቶ፡ የሱስ ድማ ከምዚ ኢሉ 

“እዚ ኣብ ርእሰይ ዘፍሰሰቶ ቕዱይ ቅብኢ ግና ንምቕባረይ ከተዳልወኒ እያ ዝገበረቶ።”ማቴ 26፡12  

የሱስ ንሰለ ሓጥያት ሰባት ብኣምላኽ ከም ዝተቀብኣ ይፍልጥ ነይሩ እዩ፡ ከምዚ ዝበለ ፍሉይ ቅብኣት ወላሓደ ኣይነበሮን።  

ኣብ ምሉእ መዝገብ መጽሓፍ ቅዱስ ኣምላኽ ንሰባት ንፍሉይ ኣገልግሎት ቀቢእዎም እዩ (2ይ ዜና መዋእል 22፡7 ርአ)። ሰባት 

ከምኡ ንምግባር ኣምላኽ ቅብኣት ከይገበረሎም ፍሉይ ኣገልግሎት ክወስዱ ምስ ፈተኑ፡ ጸገማት ኣጋጢምዎም እዩ። ነዚ ኣብነት 

ንምርካብ ታሪኽ ሚርያምን ኣሮንን ኣብ ዘሁልቊ 12 ኣንብብ። ሚርያምን ኣሮንን ከም ሙሴ ቅብኣት ዘለዎምን ንእስራኤል እውን 

ከምኡ ክመርሑ ዝኽእሉን መሲልዎም ነይሩ። እንተኾነ ግና ከምቲ ዝሓሰብዎ፡ ኣይረኽብዎን። ካልእ ኣብነት እወን ኣብ ዘህ 16 

ናይ ቆራሕ፡ ናይቶም ከም ናይ ሙሴ ቅብኣት ከም ዘለዎም ዝመሰሎም ክንርኢ ንኽእል ኢና።  

ኣብታ ኣካል ክርስቶስ መብዛሕትኡ ዘይምስምማዕ በቶም ኣብ ዘይተቀበልዎ ቅብኣት ክገልግሉ ዝፍትኑ እዩ ዝመጽእ። ሓደ ሰብ 

ንፍሉይ ኣገልግሎት ብኣምላኽ እንተተቀቢኡ፡ ኩሉ ሰብ ክቀድሖ ወይ ከምኡ ክኽወን ይፍትን። እቶም ከምኡ ክገብሩ ዝፈትኑ ግና 

ኣድማዒ(powerful)ዉጽኢት ኣየምጽኡን እዮም። ሰለምንታይ፡ ኢሎም ድማ ይግረሙ፡ ከምቲ ቅቡእ ዝገብሮ ኩሉ ይገብሩ ግን 

ዉጽኢት ይፍለ፡ እቲ ፍልልይ ወይ መልሲ ኣብ ሓይሊ ቅብኣት እዩ ዘሎ። ቅብኣት ኣምላኽ ኣብ ሓደ ሰብ ንፍሉይ ኣገልግሎት 

ይኸዉን፡ ኣብቲ ካልእ ግን የለን። በዚ’ዩ ድማ እቲ ሓደ ክዕወት ከሎ እቲ ሓደ ዘይዕወት። ኣብ ገለ 5፡20 ተዘርዚሮም ካብ ዘለው 

ግብሪ ስጋ ሓደ ቅንኢ “emulation” እዩ። እዚ ቅንኢ እዚ ንኻልኦት ንምምሳል (ንምቅዳሕ) ካብ ምፍታን ዝመጽእ ወይ ዝግሃድ 

እዩ። ኣምላኽ ነቶም ካብ ቅንኢ ዝብገስ ኣገልግሎት ዘገልግሉ ኣይባርኽን እዩ፡ ኣምላኽ ነቶም ካብ ቅንኢ ወጺኦም ናብቲ ብሓይሊ 

ቅብኣት ዝመጽእ ወይ ዝግሃድ መግላጽ ዝኸዱ እዩ ዝደሊ። 

ቅብኣት ብኸመይ ንቕበል 

ነዚ ሓይሊ ቅባኣት ከመይ ኢልካ ኢኻ ትቅበል! 

1. ነቲ ምንጪ ኣለልዮ (ፈለጠ) 

ከምዚ ኣብዚ ምዕራፍ ዝተመሃርናዮ፡ ምንጪ መንፈሳዊ ሓይል ቅብኣት ኣምላኽ እዩ። ኣብ ፍልጠትካ፡ መነነትካን መዓርግካን 

ክትእመን ኣይትኽእልን ኢኻ። ቅብኣት ካብ ሰብ ኣይትቅበሎን ኢኻ። ቅብኣት ክትቅበል እትገብር ወለሓደ ነገር የለን። 

ብሰሚዕት ክተሰርሖ ኣይትኽእልን ኢኻ። እቲ እንኮ ምንጪ መንፈሳዊ ቅብኣት፡ ኣምላኽ ጥራይ እዩ። ከምዚ ዝበለ ቅብኣት 

ክትቅበል፡ ነቲ ምንጪ ክተለልዮ ይግብኣካ።  

2. ዳግም ክትዉለድ ኣሎካ 

እዚ ካብ ኣምላኽ ዝዉሕዝ መንፈሳዊ ሓይሊ ስለ ዝኾነ ክትቅበሎ እንተኾይንካ ብመንፈስ ዳግም ክትዉለድ ኣሎካ። እቲ 

ምኽንያት ድማ  

“እቲ ስጋዊ ሰብ ነቲ ኣብ መንፈስ ኣምላኽ ዘሎ ኣይቅበሎን፡ ብመንፈስ ዚምርመር ስለ ዝዀነ፡ ንእኡ ዕሽነት እዩ እሞ፡ 
ኬስተውዕሎ ኣይከኣሎን እዩ።” 1ቆረ 2፡14  

ናይ ሓይሊ ቅብኣት ካብ መንፈስ ኣምላኽ እዩ ዝዉሕዝ። ስጋዊ ሰብ ድማ ክቅበሎ ኣይክእልን እዩ፡ መንፈሳዊ ሰብ እንተዘይኮንካ 

ክትቅበሎ ኣይትኽእልን ኢኻ። 

3. ቃል ኣምላኽ ከተንብብ ክትጽልን ኣሎካ፡ 

ኣምላኽ ምንጪ እዚ ቅብኣት ስለ ዝኾነ፡ ብጸሎትን (ኣብ ጸሎት ኢኻ ምስኡ እትዛረብ) ብምንባብ ቃል ኣምላኽን (ብቃሉ እዩ 

ኣምላኽ ዝዛረበካ) ምስኡ ክትራኸብ ኣሎካ። ብመጠን ኣብ ቃሉ ዝጸናዕካ፡ እቲ ቃል ኣባኻ ይጸንዕ፡ በዚ ድማ እቲ ቅብኣት ኣብ 

ህይወትካ ይዉሕዝ 

4. ነቲ ኣርዑት ሰበሮ 

ከምዚ ኣብዚ ምዕራፍ ዝተመሃርናዮ፡ ሓደ ዕላማ ናይቲ ቅብኣት ኣርዑት ባርነት ንምስባር እዩ። ኩሉ ኣርዑት ሓጢኣትን ርእሰ 

ምፍታዉን፡ ወይ ዉን ኣርዑት ሰባት ኣምላኽ ዝሰብረልካ ሕተቶ (እመኖ)። ቅድሚ እቲ ቅብኣት ብኣኻ ናብ ካልኦት ምዉሓዙ፡ 

ኣብ ህይወትካ ዘሎ ኣርዑት ክሰበር ኣለዎ። 

5.መንፈስ ቅዱስ ክትቅበል ኣሎካ፡ 

“ማለት ብዛዕባ የሱስ ብዓል ናዝሬት፡ ኣምላኽ ብመንፈስ ቅዱስን ብሓይልን ከም ዝቐብኦ፡ ኣምላኽ ምስኡ ስለ ዝዀነ፡ እናዞረ 
ጽቡቕ ከም ዝገበረ፡ ነቶም ሰይጣን ዝሰዐሮም ኲሎም ከኣ ከም ዘሕወየ፡ ንስኻትኩም ትፈልጡ ኢኹም።” ግብ 10፡38 

እዚ ጥቅሲ እዚ፡ ቅብኣት ኣምላኽን፡ እቲ ዓብይ ግብር መንፈስ ቅዱስን ኣብ ህይወትካ ዘለዎም ርኽብ ዘርኢ እዩ። ነቲ ሓይሊ 

ቅብኣት ክትመከሮ፡ መንፈስ ቅዱስ ክትቅበል ኣሎካ ብዛዕባ እዚ ኣብ ምዕራፍ ሽሞንተ ርኢናዮ ኢና። 

6. ኣብ ዘይምኽኣልካ ኣይተተኩር 

ብዙሓት ሰባት ኣብ ክንዲ በቲ ቅብኣት ዝረኸብዎ ክእለት ኣብ ናይ ገዛእ ርእሶም ዘይምኽእል እንዳጠመቱ ይነብሩ። ንጉስ 

ዳዊት ሓደ ጌዜ ከምዚ ኢሉ 

“ኣነ ኸኣ፡ ምንም እኳ ንጉስ ክኸውን እንተተቐባእኩ፡ ድኹም እየ፡ እዞም ሰባት እዚኦም ደቂ ጽሩያ ድማ በርቲዖምኒ 
እዮም። ነቲ ኽፉእ ዚገብርሲ፡ እግዚኣብሄር ደኣ ኸምቲ ኽፍኣቱ ይፍደዮ፡ በሎም።” 2ሳሙ 3፡39  

ዳዊት ዋላ እኳ ንጉስ እንተነበረ ብገዛእ ርእሱ ድኹም ምዃኑ ኣስተውዓለ። እቲ ዘጋጠሞ ሓይሊ ብቕብኣት ዝምላእ እዩ ነይሩ። 

ብምእማኑ ድማ ንድኻሙ ናብ ሓይሊ ቀየሮ። ኣብ ዘይዓቕሙ ዘተኮረ ዘይኮነስ፡ ብቅብኣት ስልጣን ኣብ ዝረኸቦ ዓቕሙ እዩ 

ዘተኮረ። ስለዚ እዩ ድማ ከምዚ ዝበለ፦  

“ብኣኻ ንሰራዊት እጥሕሶ እየ እሞ፡ብኣምላኸይውን ንቐጽሪ እዘሎ።” መዝ 18፡29 

ሃዋርያት መጀመርያ ፍራሃትን ዘይኣምኑ(ተወላወላትን) ሰባት እዮም ነይሮም። ኩሎም ንየሱሱ ንበይኑ ሓዲጎም ሃዲሞም ኣረ 

ሓደ ካብኣቶምሲ ከም ዘፈልጦ ምሒሉ። ጎይታ የሱስ ነዞም ከምዚ ዝበሉ ሰባት እዩ ንዓለም ብወንጌል ክበጽሕዎ ኣሚኒዎም 

ወይ ሓርዮዎም። የሱስ ኣብ ድኻሞም ኣየድሃበን፡ ትምህርቲ ዘይብሉ ብምዃኖምን ትሑታት ምዃኖምን ‘ዉን ኣየገደሶን። 

ኣብቲ ናይ ቀደም ድኻሞምን ጌጋታቶምን ኣየጠመተን። እቲ ናይ ሓይሊ ቅብኣት ኣብ ህይወቶም መጺኡ ህይወቶም ምስ 

ተቀየረት ክገብርዎን ክኽንዎ ዝኽእሉ እዩ ዝርኢ ነይሩ። ድሕሪ ምቅባል መንፈስ ቅዱስ እንታይ ከም ዝኾኑ እዩ ዝርኢ ነይሩ። 

ኣብ ገዛእ ርእስኻ ኣይትጠምት። መንፈስ ኣምላኽ ኣባኽ ከም ዘሎ ኣስተዉዕል። እቲ ዕዮ፡ እቲ ኣገልግሎት፡ እቲ ተኣምራ፡ እቲ 

ቅብኣት. .  ናቱ እዩ። እቲ ቅብኣት ብኣኻ ክዉሕዝ ሕተቶ (ለምኖ)። ንኻልኦት ክተገልግሎም ጀምር፡ ቅብኣት ኣምላኽ ብኣኻ 

ክዉሕዝ ከሎ ክትርኢ ኢኻ። ኣምላኽ ኣብ ዳሕረዋይ ኮፍ መበሊ ናይ ቤተክርስትያን ብዘይ ዕዮ ኮፍ ምእንቲ ክትብል ኣይኮነን 

ቀቢኡካ። ቅብኣት ኣምላኽ ከምቲ ኣብ ምዕራፍ ሽዱሽተ ዝተመሃርናዮ ንፍሉይ ዕላማ እዩ ተዋሂቡካ። ኩለንትናኻ ናብዚ ዕላማ 

‘ዚ ብመጠን ዝወፍናዮ፡ ብኡ መጠን እቲ ቅብኣት ብኣኻ ክውዝ እዩ። 

7.ቅብኣትካ ኣለሊ (Discover your specific ananting) ናይ ኣገልግሎት ቅብኣትካ ከተለሊ፡ ኣምላኽ ዝሃበካ ዉህበት መንፈስ 

ቅዱስ ክትፈልጥ ኣሎካ። “ኣገልግሎት መንፈስ ቅዱስ” ዝብል ኣርእስቲ ንዝበለጸ ሓበሬታ ተወከስ። 

ቦታ ቅቡእ 

ብኣምላኽ ዝተቀብአ ስፍራኡ ኣብቲ መንፈሳዊ ዉግእ ኣብ ቅድሚት እዩ። መጽሓፍ ቅዱስ ከም ዘብርሃልና፡ እቶም ብሓይሊ 

ቅብኣት ብኣምላኽ ዝተቀብኡ፡ ካብ ጸላኢ ተቃዉሞ ይጎንፎም፡ 

ነገስታት ምድሪ ይትንስኡ፡ መሳፍንቲ ኸኣ ሐቢሮም፡ ንማእሰሪኦምውን ካባና ንደርብዮ፡ ኢሎም ኣብ እግዚኣብሄርን ኣብ መሲሁን 

ይመኽሩ። መዝ 2፡2-3 

ዳዊት ድማ ከምዚ ኢሉ 

“ጐይታየ፡ ጸላእትኻ ዚጸርፍዎ ጸርፊ፡ነቲ ንኣሰር ቅቡእካ ዚጸርፍዎ ዘለዉ ዘክር።” መዝ 89፡51  

ኣምላኽ ግና ብዛዕባ እቶም ንቅብኣት ዝቃወሙ (ዝትንክዩ) ከምዚ ኢሉ ኣሎ 

“እቲ ኣብ ሰማይ ዚነብር ይስሕቆም፡ጐይታ የላግጸሎም።ሽዑ ብዂራኡ ይዛረቦም፡ ብነድሩ ኸኣ የፈራርሆም፡” መዝ 2፡4-5  

ከምዚ ዓይነት ተጻብኦ ክጎንፈካ ከሎ፡ ኣምላኽ ሓይልኻ እዩ 

 “እግዚኣብሄር ሓይሎም እዩ፡ንቕብኡውን ዕርዲ ምድሓን እዩ።” መዝ 28፡8,  

“ንቕቡኡ እግዚኣብሄር ከም ዜድሕኖ፡ ሕጂ ፈለጥኩ፡ብናይ እታ የማነይቱ ሓይሊ ምድሓንካብ ቅድስቲ ሰማዩ ኺመልሰሉ 
እዩ።” መዝ 20፡6  

ከሉካ ብዛዕባ ካልኦት ቅቡኣት ኣመንቲ ክትዛረብ ክትጥንቀቅ ይግብኣካ። ነቶም ኣብ ልዕሌኻ ዘለዉ ቅቡኣት ኣኽብሮም። 

ኣምላኽ ንቅብኣቱ ብጥንቃቀ እዩ ዝርእዮ 

“ንቕቡኣተይ ኣይትቕረብዎም፡   ንነብያተይ ከኣ ክፋእ ኣይትግበርዎም።”1ዜና 16፡22 

ርእሰ ገምጋም 

1.ነታ መሪሕ ጥቕሲ ካብ ዘኽርኻ ጽሓፋ። 

_______________________________________________________________________________________

_________________________________________________________________________ 

2.ዕላማ እቲ ቅዱስ ቅብኣት ኣብ ብሉይ ኪዳን እንታይ ነይሩ፧ 

________________________________________________________________________________ 

3.ቅዱስ ቅብኣት ኣብ ብሉይ ኪዳን ከመይ ይጥቀመሉ ከም ዝነበሩ ገለ ኣብነታት ሃብ፧ 

______________________________________________________________________________ 

4.ክርስቶስ ዝብል ስም ትርጉም እንታይ እዩ። 

________________________________________________________________________________ 

5.ብዛዕባ ናይ ሓይሊ ቅብኣት ዝተመሃርካዮ ግለጽ፡ 

_______________________________________________________________________________________

_________________________________________________________________________ 

6.ኣብ ኣገልግሎት ቅብኣትካ ምልላይ ንምንታይ ኣድለየ፧ 

________________________________________________________________________________ 

7.ናይ ሓይሊ ቅብኣት ከመይ ገይርካ ትቅብል፧ 

________________________________________________________________________________ 

8.ናይቲ መንፈሳዊ ቅብኣት ምንጪ መን’ዩ፧ 

________________________________________________________________________________ 

ንዛያዳ መጽናዕቲ 

1.መንፈሳዊ ቅብኣት ዕላማኡ  ኣብ ብሉይ ኪዳን፦ 

- ናይ ክህነት ቅብኣት ዘሌ 8፡12.30, ዘዳ 28፡41, 

- ናይ ድንኳንን ናይቲ ኣቅሑት፡ ቅብኣት ዘጸ 30፡22-29, 40፡9-11, 

- ናይ ንግስነት ቅብኣት 1ሳሙ 9፡16, 10፡1, 16፡1, 12,13, 2ሳሙ 2፡7, 1ነገ 1፡33-34 

- ናይ ነብይነት ቅብኣት 1ነገ 19፡16, 1ዜና 16፡22 

2.ሰይጣን ሓደ እዋን ቅቡእ እዩ ነይሩ ህዝ2፡14 

3.ቅቡእ ኣምላኽ ኢኻ ማለት፡ ካብ መቅጻዕቲ ሓጢኣት ትምሓር ኢኻ ማለት ኣይኮነት . . መዝ 89፡38 

4.ኣምላኽ ገጽ ቅቡእ ይጥምት፡ ይጥንቀቀሎም ድማ፡መዝ 84፡8 ምሕረት ድማ የርእዮም መዝ 18፡50 ነይሩ፡ 1ሳሙ 24,26, 2ሳሙ 

1፡16, 

5. ንጉስ ዳዊት ንቅብኣት ኣምላኽ ዘይምጉዳእ ይርድኦ እዩ ነይሩ፡ 1ሳሙ 24,26, 2ሳሙ1፡16,21 

6. ኣብዚ ምዕራፍ ዕላማ ቅብኣት’ዩ ዘርዚሩ ዘሎ ምኽንያቱ ንኣመንቲ ንዕዮ ወይ ንኣገልግሎት ስለ ዝሕግዞም። ብመንጽር እዞም 

ዕላማታት ንዕዮኻ ወይ ኣገልግሎትካ ገምግም፡ ክንደይ ካብዞም ኣብ ታሕቲ ተዘርዚሮም ዘለዉ ኣብ ኣገልግሎትካ ይግለጹን ይግሃዱን፦ 

 ምስባኽ ወንጌል   `         - ንድኻታት ምግልጋል 

 ምሕዋይ ሕሙማት     - ምዝናን ስቡረት ልቢ 

 ምንጋፍ ካብ መንፈሳዊ ማእሰርቲ        - ምብራህ መንፈሳዊ ኣዒንቲ 

 ምንጋፍ ጉፍዓት          - ምስባኽ ሕርይቲ ዓመት ኣምላኽ  

 ጽቡቕ እናገበርካ ምዛር    - ምፍዋስ ኩሎም እቶም ብሰይጣን እተሳዕሩ 

ምዕራፍ ዓሰርተ ሓደ  

መምርሒ መትከል ቁጽሪ ሓሙሽተ 

ሓይሊ፡ እምነት፡ ግብሪ 

ዕላማ፦ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 ነታ ትጽናዕ ጥቕሲ ብቓል ትወጻ (ትጽሕፍ) 

 ትርጉም እምነት ትርዳእ 

 ደረጃታት እምነት ተለሊ 

 ዓይነት እምነት ተለሊ 

 እምነት ብኸመይ ከም ትዉስኽ (እትዓቢ) ትገልጽ 

 ኣብ መንጎ ሓይሊ፡ እምነትን ግብርን ዘሎ ርክብ ትዝርዝር 

ትጽናዕ ጥቕሲ   

“እስጢፋኖስ ድማ ጸጋን ሓይልን መሊእዎ ነበረ እሞ፡ ኣብ ማእከል እቲ ህዝቢ ዓበይቲ ትእምርትን ተኣምራትን ይገብር 
ነበረ።” ግብ 6፡8 

መእተዊ፦ 

ኣብ ማቴዎስ ምዕ 17፡ ሃዋርያት ካብ ሓደ ቆልዓ ኣጋንንቲ ከውጽኡ እኳ እንተ ፈተኑ፡ ከውጽእዎ ግን ኣይከኣሉን ኔሮም። ናብ 

የሱስ ምስ ኣምጽእዎ ግን ክፍዉሶ ኸሎ ንርኢ። ሽዑ ሃዋርያት፡ “ስለምንታይ ንሕና ከነዉጽኦ ዘይከኣልና፧” ኢሎም ንየሱስ 

ሓቲቶሞ። ጎይታ ድማ ከምዚ ኢሉ መለሰሎ  

“…እምነትኩም ስለ ዝጐደለት ። ብሓቂ እብለኩም ኣሎኹ፡ ክንዲ ፍረ ኣድሪ እትኣክል እምነት እንተ ኣልያትኩም ፡ ነዚ 
ኸረን ድማ ፡ ካብዚ ናብቲ ኣግልስ ፡ ትብልዎ ፡ ንሱ ኸኣ የግልስ፡ ዚስኣነኩምውን የልቦን ።” ማቴ 17፡20  

ኣብዚ ፍጻሜ እዚ፡ ጎይታ ኣገዳሲ ዝኾነ ‘ሕጊ መንፈሳዊ ሓይሊ’ ምሂሩ። ሓይሊ፡ ግብሪ ኣምላኽ ክገብር እንተኾይኑ፡ ብእምነት 

ክዓዪ ኣለዎ። እምነት፡ ምላሽ ሰብ ንሓይሊ ኣምላኽ እዩ። “የሱስ ከኣ፡ እትኽእል እንተ ኼንካ፡ ትብል ኣሎኻ። ንዚኣምን ኲሉ 

ይክኣል እዩ፡ በሎ።” ማር 9፡23  

እዚ ምዕራፍ እምበኣር ርክብ ኣብ መንጎ ሓይሊ፡ እምነትን ግብርን ዘጽንዕ‘ዩ። 

ትርጉም 

እምነት ማለት ምእማንን ርግጽነት ሓደ ነገር ምህላዉን ማለት’ዩ። ምእማን ማለት ምዉካል ማለት’ዩ። እምነት፡ ምእማን፡ ምዉካል 

ሓደ ትርጉም እዩ ዘለዎም። መጽሓፍ ቅዱስ ንእምነት ከምዚ ኢሉ ይገልጾ  

“እምነት ግና ተስፋ ዚግበሮ ነገር ርግጽ ምግባር፡ ናይቲ ዘይርኤ ነገር ምርዳእ እያ።” እብ 11፡1 

እምነት ነቶም ተስፋ ዝተገብሮም ነገራት እዩ ሓቅነትን፡ ከም ዘለዉን ርግጽነት ዝህብ። እምነት ከምቲ ብብዙሓት ሃይማኖታት 

ዝግለጽ ወይ ዝብሃል ኣእምሮ ኣብ ነገር ‘Mind over matter’ ሰብ ብኣእምሮኡ፡ ብሓሳቡን ፍቓዱን ነቶም ኣብ ዓለም ዝጎንፍዎ 

ጸገማት ክሰግሮም ይኽእል ኢሉ’ዩ ዝምህር። እዞም ምህሮታት ንሰብ ዘማእከሉ (Man centered) እዮም። ኣብ ገዛእ ርእስኻ 

እምበር ኣብ ኣምላኽ ኣየዉከሉን እዮም። ኣብ ቃል ኣምላኽ መሰረት ዝገበሩ ‘ዉን ኣይኮኑን። እምነት ንኣምላኽ ዘማእከለ (God 

centered) እዩ። እምነት ሰብ ብጻዕሩ ወይ ብእእምሮኡ ዘምጽኦ ኣይኮነን። እቲ መጽሓፍ ቅዱስ ዝምህሮ እምነት፡ ከምቲ ብተሞኩሮ 

እተመሃርካዮ፡ እትጽግዖን እትዉከሎና ናይዛ ዓለም ነገራት ኣይኮነን። ንኣብነት ኣብቲ ኮፍ እትብሎ መንበር ዘሎካ እምነት ወይ 

ትዉከልቲ። 

መጽሓፍ ቅዱሳዊ እምነት 

ኣብ መጽሓፍ ቅዱስ ብዙሓት ዓይነት እምነት ኣለዉ።  

1. ናይ ምድሓን እምነት ሮሜ 5፡1 

ናይ ምድሓን እምነት፡ ሓቀኛ ንሰሓ ካብ ሓጢኣት የምጽእ። መልእኽቲ ወንጌል ክትስምዕ፡ ክትኣምንን ብግልኻ ክትቅበሎን 

ኣሎካ። ናይ ምድሓን እምነት ናይ ገዛእ ርእስኻ ምላሽ ናብ ኣምላኽ ይጠልብ። 

እምነት ሰባት ምእንቲ ክድሕኑ ንሰባት ዝተዋህበ ዉህበት ኣምላኽ እዩ፡  

“ሓደ እኳ ኸይምካሕሲ፡ ካብ ግብሪ ኣይኰነን እሞ፡ ብእምነት ብጸጋ ኢኹም ዝደሐንኩም፡ እዚ ኸኣ ውህበት ኣምላኽ እዩ 
እምበር፡ ካባኻትኩም ኣይኰነን።”  ኤፌ 2፡8 

ብዘይ እምነት ክትድሕን ኣይትኽእልን ኢኻ፡  

“ዝኣመነን እተጠምቀን ኪድሕን፡ እቲ ዘይኣመነ ግና ኪዂነን እዩ።” ማር 16፡16፣ እብ 11፡6 

2. ናይ ቅድስና እምነት   

“ግናኸ ክርስቶስ እዩ ኣባይ ዚነብር ዘሎ እምበር፡ ደጊም ኣነ ኣይኰንኩን ዝነብር ዘሎኹ። እዚ ሕጂ ብስጋ ዝነብሮ ዘሎኹ 
ድማ፡ ብእምነት በቲ ዘፍቀረኒ ምእንታይውን ነፍሱ ዘሕለፈለይ ወዲ ኣምላኽ እየ ዝነብር ዘሎኹ።” ገላ 2፡20 

ናይ ቅድስና እምነት ንጎይታ ምስ ተቐበልካ ቅዱስ ህይወት ንኽትነብር ዘኽእለካ እዩ። ናይ ቅድስና እምነት ክትቅበል ናይ 

ምድሓን እምነት ክትቅበል ኣሎካ። 

3. ናይ እምነት ዋልታ (Defensive Faith)  

እምነት ሓደ ካብቶም ንጸላኢኻ ሰይጣን እትከላኸለሎም መሰርሒኻ ወይ ኣጽዋርካ እዩ።  

“ምስናይ እዚ ዂሉ ነቲ ናይቲ ኽፉእ ርሱን መንትግ ዘበለ ኸተጥፍኡሉ እትኽእሉ ዋልታ እምነት ኣልዕሉ።” ኤፌ 6፡16  

ሰይጣን ናይ ምዉልዋል ወይ ናይ ጥርጥር ፍላጻ ናብ ኣእምሮኻ እናሰደደ ንእምነትካ ይዋጋእ ወይ የጥቅዕ። እምነት ኣብ 

ኣምላኽ ድማ ነዞም ፍላጻታት እዚኦም ዝከላኸል መንፈሳዊ ዋልታ (መከላኸሊ) እዩ። 

4. ናይ እምነት ዉህበት (Gift of Faith)  

ብመንፈስ ቅዱስ ዝወሃብ ናይ እምነት ዉህበት ኣሎ።  

“...ንሓደ ግና እምነት በቲ ሓደ መንፈስ፡ ንሓደ ድማ በቲ ሓደ መንፈስ ናይ ምፍዋስ ውህበት ይውሀቦ” 1ቆረ 12፡8-9  

ሓደ ናይ እምነት ዉህበት ዘለዎ ሰብ፡ ንኣምላኽ ብፍሉይ ናይ ምእማን ብቕዓት ኣለዋ። ኣምላኽ ዘይከኣል ነገር ከም ዝገብር 

ይፈልጥ። ነዚ እምነት እዚ ዋላ ኣብ ቅድሚ እቶም ኣብ ዙርያኡ ዘለዉ ዘይኣምኑ ሰባት ይገብሮ (ይለማመደ)። 

5. ናይ እምነት ፍረ (Fruit of Faith) 

እምነት ባዕልኻ እተማዕብሎ ዘይኮነስ ብመንፈስ ቅዱስ ዝፈሪ ፍረ መንፈስ እዩ።  

“እቲ ፍረ መንፈስ ግና,,, እምነት,,,ይኣኽለኒ ምባል እዩ።” ገላ 5፡22 

ውጽኢት እምነት ድማ ባህሪ ይኸውን። መንፈሳዊ ዕብየት ዝመጽእ፡ ኣብ ዝዓቢ ህይወት ኣምላኽ እዩ። ናይ እምነት ዉህበት 

ዋላዃ እንተዘይብሉ፡ ናይ ፍረ እምነት ግና ነፍሲ ወከፍ ኣማኒ ከርእዮ ዝግብኦ እዩ። መንፈሳዊ ሓይሊ ክትሙኮር ‘ዉን 

ኣገዳሲ ረቛሒ እዩ። 

ደረጃታት እምነት 

መጽሓፍ ቅዱስ ዝተፈላለየ ደረጃታት እምነት ከም ዘሎ ይምህር። የሱስ ንሰባት እምነት ከም ዘይብሎም(ዘይእመን) ማቴ 17፡17 

ጉዱላት እምነት (ንእሽቶ እምነት) ማቴ 6፡30, 8፡26, 14፡31, ሉቃ 12፡28 ዓባይ እምነትን ማቴ 8፡10 15፡28, ሉቃ 7፡9 ተዛሪቡ 

ኣሎ። 

መጽሓፍ ቅዱስ ነፍሲ ወከፍ ሰብ ካብ ኣምላኽ ዝተዋህቦ መስፈር እምነት ከም ዘለዎ ይምህር  

“ከምቲ ኣምላኽ ንነፍሲ ወከፍ ዝዐደሎ መስፈር እምነት ገይሩ ደኣ,,,” ሮሜ12፡3  

ግናኸ ነዚ መስፈር እምነት ክሳብ ሓይሊ ኣምላኽ ዘዉሕዝ ገይርካ ከተዕብዮ እንታይ ክትገብር ኣሎካ፧ 

እምነት ብኸመይ ይዓቢ፧ 

መጽሓፍ ቅዱስና፡ እምነት ብኸመይ ከም ዝዓቢ ይምህረና። 

“እምብኣርሲ እምነት ካብ ምስማዕ እያ፡ ምስማዕውን ብቓል ክርስቶስ እዩ።” ሮሜ 10፡17  

እምነትካ ቃል ኣምላኽ ብምስማዕ ኢኽ ተዕብዮ። እተድሕን እምነት ቃል ኣምላኽ ብምስማዕ እያ ትመጽእ። ሓጢኣትካ ተናሲሕካ 

ንየሱስ ከም መድሓኒ ክትቅበሎ፡ መጀመርታ ቃል ኣምላኽ ክትሰምዕ ኣሎካ። ናይ ምድሓን እምነት እንተዘይብልካ፡ መንፈሳዊ 

ሓይሊ ክትቅበልን ክትሙኮርን ኣይትኽእልን ኢኻ። ድሕሪ ምድሓንካ፡ መጽሓፍ ቅዱሳዊ ትምህርታትን ስብከታትን ንእምነትካ 

የዕብይዎ። ቃል ኣምላኽ ብዝሰማዕካ መጠን ክንድኡ ትዓቢ። እዛ እምነት እዚኣ ናብ ምስሊ ኣርኣያ ጎይታ የሱስ ከትልወጥ 

ትቕድሰካ። 

ቅድስና፡ ፍሉይ ህይወት ምንባር ማለት እዩ። መንፈሳዊ ሓይሊ ክትምኮር ብጽድቂ ክትነብር ኣለካ። ኣብ ሓጢኣት ጸኒዕካ ምንባር፡ 

ሓይሊ ኣምላኽ ብኣኻ ከይሓልፍ ይዓግቶ። 

ብመጠን እምነትካ ዝዓበየ፡ ቅዱስ ህይወት ክትነብርን ኣንጻር መንፈሳዊ ናይ ጸላኢ መጥቃዕቲ ደዉ ክትብልን ዝቐለለ ይኾነልካ። 

የሱስ ንእሽቶ እምነት እኽልቲ (ብርትዕቲ) እያ ይብል  

“የሱስ ከኣ፡ እምነትኩም ስለ ዝጐደለት ። ብሓቂ እብለኩም ኣሎኹ፡ ክንዲ ፍረ ኣድሪ እትኣክል እምነት እንተ ኣልያትኩም 
፡ ነዚ ኸረን ድማ ፡ ካብዚ ናብቲ ኣግልስ ፡ ትብልዎ ፡ ንሱ ኸኣ የግልስ፡ ዚስኣነኩምውን የልቦን ።” ማቴ 17።20 

እምነት፡ ግብሪ ሓይሊ 

እምነት፡ ሓይሊ ኣምላኽ ኣብ ህይወትካ ንኽዓዪ ስጋብ ክንደይ ከም እትጸልዎ ክትርዳእ ቀሊል እዩ። 

ብዘይ እምነት፡ ነቲ ቃል ትሰምዖ እምበር ዘይተዓብየሉ ናይ ምዃን ተኽእሎ ዓቢ እዩ።  

“ንኣናውን ከምቲ ንኣታቶም ብስራት ተነጊሩልና ኣሎ እሞ፡ እቲ ዝሰምዕዎ ቓል ምስቶም ሰማዕቱ ብእምነት ስለ ዘይሐበረ 
ግና፡ ኣይጠቕሞምን።” እብ 4፡2 

ኣብ መንጎ እምነት፡ ግብርን ሓይልን ዓብዩ ርክብ ኣሎ። ሓይሊ ክትመኮር፡ እምነት ክህልወካ ኣለዎ፡ ሓይሊ ክትገብር እምነት 

ክህልወካ ኣለዎ። እምነትን ሓይልን፡ ኣብ ምዝርጋሕ ወንጌል ዉጺእታዉያን ክኾና፡ ብግብሪ ክሰነዮ ኣለዎም፡  

“ኣሕዋተየ፡ ሓደ ሰብ፡ እምነት ኣላትኒ እንተ በለ፡ ግብሪ ግና ካብ ዘይህልዎ፡ እንታይ ይጠቅም፧ እዛ እምነት እዚኣዶ 
ኸተድሕኖ ትኽእል እያ፧” ያቆ 2፡14, 17-18,26 

እምነትን ግብርን ከም መንፈስን ስጋን ከምሰሉ ይኽእሉ። እስቲፋኖስ ዓበይቲ ግብርታት ክገብር ዘኽኣልዎ፡ እምነትን ሓይልን 

መሊኡ ምንባሩ እዩ። 

 “እስጢፋኖስ ድማ እምነትን ሓይልን መሊእዎ ነበረ እሞ፡ ኣብ ማእከል እቲ ህዝቢ ዓበይቲ ትእምርትን ተኣምራትን ይገብር 
ነበረ።” ግብ 6፡8 

ግብሪ እምነት ብሓይሊ እዩ ዝግለጽ። 

“ግናኸ ኣቱም ብጐይታ ፍቑራት ኣሕዋትና፡ ኣምላኽ ካብ ጥንቲ ብናይ መንፈስ ቅድስናን ብእምነት ሓቅን ንምድሓን ስለ 
ዝሐረየኩም፡ ንሕና ብዛዕባኻትኩም ንኣምላኽ ኲሉ ሳዕ ከነመስግኖ ግቡእና እዩ።” 2ተሰ 1፡11  

ኣምላኽ ኣብኻን ብኣኻን ግብሪ እምነት፡ ብሓይሊ ክገብር ይደሊ። እምነት ክትሙኮር ከሎኻ ሓይሊ ኣምላኻ ምስ ግብርኻ 

ይራኸብ። 

“ነቲ ዝኣምን ኩሉ ይከኣሎ ‘ዩ” ኢሉ የሱስ። 

ርእሰ ገምጋም  

1.ነታ መሪሕ ጥቕሲ ብገዛእ ርእስኻ ውጻያ። 

______________________________________________________________________________________

________________________________________________________________________________ 

2.ብመጽሓፍ ቅዱሳዊ ትርጉም፡ እምነት እንታይ ማለት እዩ፧ 

______________________________________________________________________________________

________________________________________________________________________________ 

3.የሱስ ዝተዛረበሎም ደረጃታት እምነት ጥቐስ። 

______________________________________________________________________________________

________________________________________________________________________________ 

4.ኣብዚ ምዕራፍ ዝተዘራረብናሎም ዓይነታት እምነት ዘርዝሮም። 

______________________________________________________________________________________

________________________________________________________________________________ 

5.እምነት ብኸመይ ትዓቢ (ትዉስኽ)፧ 

__________________________________________________________________________________ 

6.ብዛዕባ ርክብ ሓይሊ፡ እምነትን ግብሪን ጽሓፍ? 

___________________________________________________________________________________ 

ንዛያዳ መጽናዕቲ 

1.እብ 11 ንዛያዳ መጽናዕቲ እምነት ኣጽናዓያ፡ ካብኡ ብዛዕባ እቶም ኣብዚ ምዕራፍ ተጻሒፎም ዘለዉ ኣብነታት ዝተማሃርካዮ 

ጽሓፍ። 

2.ኣብ መጽሓፍ ቅዱስ ሓደ ካብቶም ዝዓበዩ ናይ እምነት ኣብነት ኣብርሃም እዩ። 

- ኣብርሃም ብእምነት’ዩ ጸዲቁ ያቆብ 2፡23 

- እምነት፡ ምሉእ ርጉጽነት ተስፋ ኣምላኽ ሂባቶ ሮሜ4፡18-21 

- ኣምላኽ ንልቢ ኣብርሃም እሙን ኮይኑ ረኺብዎ ነህ 9፡8 

- ኣሰሩ ዝስዕቡ ህዝቢ ኣምላኽ ድማ ደቂ እምነት ይበሃሉ።ሮሜ4፡11-12 

- ካብዘን ጥቕስታት ብዛዕባ ኣብርሃም እንታይ ተማሂርካ፧ 

ምዕራፍ ዓሰርተ ክልተ 

መምርሒ መትከል ቁጽሪ ሽዱሽተ  

ስልጣን (ሓይሊ) ስም የሱስ 

ዕላማ፦ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 ነታ መሪሕ ጥቕሲ ካብ ብገዛእ ርእስኻ ትወጻ 

 ኣድላይነት ኣስማት ኣብ መጽሓፍ ቅዱስ ትገልጽ 

 ነቲ ልዕሊ ኩሎም ኣስማት ልዕል ዝበለ ዓቢ ስም ትፈልጦ፡ 

 “የሱስ “ዝብል ስም ትርጉሙ ትፈልጦ 

 የሱስ ስሙ ብኸመይ ከም ዝተዋህቦ ትገልጽ 

 መጽሓፍ ቅዱሳዊ መምርሒ ኣጠቓቕማ ስም የሱስ ትፈልጥ። 

መሪሒ ጥቕሲ  

“ስለዚ ኸኣ ኣብ ሰማያትን ኣብ ምድርን ኣብ ትሕቲ ምድርን ዘሎ ዂሉ ብርኪ ብስም የሱስ ምእንቲ ኺምብርከኽ፡ ልሳን 
ዘበለውን ንኽብሪ እግዚኣብሄር ኣቦ ኢሉ የሱስ ክርስቶስ ጐይታ ምዃኑ ኺእመን እዩ ኣምላኽ ናብ ልዕሊ ዂሉ ልዕል 
ዘበሎ፡ ካብ ኲሉ ስም ልዕል ዝበለ ስምውን ዝሀቦ።” ፊሊ 2፡9-11 

መእተዊ 

ብዛዕባ እቲ ኣምላኽ ንክርስቶስ የሱስ ዝሃቦ ስልጣንን ሓይልን የሱስ ድማ ነዚ ሓይልን ስልጣንን ከመይ ገይሩ ንኣመንቲ ከም 

ዝሃቦም ተማሂርና ኢና። ሓደ ካብቶም መምርሒታት መንፈሳዊ ስልጣን፡ ብገዛእ ስሙ (የሱስ) ምጥቃም እዩ። እዚ ምዕራፍ እዚ 

ድማ ኣብ ስሙ ንዘሎ ሓይሊ (ስልጣን) ከተኩር እዩ። 

ኣገደስነት ኣስማት 

ኣብ መጽሓፍ ቅዱስ ከም’ዚ ናይ ሎሚ ዘይኮነ፡ ኣስማት (ስም) ኣገዳስነት ነይርዎም። ኣብዚ ናይ ዘመንና ባህሊ፡ ስም ከም ናይ 

ሰብ መጸዉዒ ጥራይ እዩ ዝጠቅም። ኣብ መጽሓፍ ቅዱስ ግና ዓብይ ትርጉም ነይርዎ። እቲ ዝወሃብ ስም በቲ ኣብ ግዜ ምዉላድ 

ዝነበረ ኩነታት ይዳሎ (ዘፍ 19፡22)። ሓደ ሓደ እዋን፡ እቲ ስም ተስፋን ትንቢትን ይገልጽ (ኢሰ 8፡1-4, ሆሴ 1፡4)። 

ኣብ መጽሓፍ ቅዱስ ስም ኣዝዩ ኣገዳሲ ካብ ምዃኑ ዝተላዕለ፡ ኣምላኽ ናይ ብዙሓት ሰባት ሰም ለዊጥዎ። ንስም ኣብራም ምስቲ 

መወዳእትኡ ከም ዝሰማማዕ ገይሩ ኣብርሃም ብምባል ለዊጥዎ። 

 “ኣቦ ብዙሓት ህዝብታት ገይረካ እየ እሞ፡ ኣብርሃም ደኣ እምበር፡ ደጊም ስምካ ኣብራም ኣይጸዋዕ።” ዘፍ 17፡5 

ኣብርሃም ኣቦ ብዙሓት ማለት እዩ። ኣምላኽ ንሳራይ ሳራ፡ ንያቆብ ድማ እስራኤል ኢሉ ለዊጥዎ። እዚ ኣገባብ እዚ ኣብ ሓድሽ 

ኪዳን እዉን እንተኾነ ቀጺሉ እዩ። ሰምኦን ጴጥሮስ ተባሂሉ፡ ሳዉል ድማ ጳዉሎስ። እቲ ኣስማቶም ንመጻኢኦምን መወዳእተኦምን 

ከም መደብ ኣምላኽ የርኢ (የንጸባርቅ)። 

ስም ኣዝዩ ኣገዳሲ ሰለ ዝኾነ፡ ኣምላኽ ኣዝዩ ፍሉይ ዝኾነ ስም ነቲ ሓደ ወዱ ሓርዩሉ (መሪጹሉ)። 

ስም የሱስ 

የሱስ ዝብል ስም፡ ንወዲ ኣምላኽ ከም ሰብ ኮይኑ ናብ ምድሪ ምስ መጸ ዝተዋህቦ ስም፡ አረ መልኣኽ ንዮሴፍ ሰብኣያ ንማርያም 

ኣደ የሱስ ብዝኣዘዞ ዝወጸ ስም እዩ።  

“ወዲ ኽትወልድ እያ፡ ንሱ ኸኣ ንህዝቡ ኻብ ሓጢኣቶም ኬድሕኖም እዩ እሞ፡ ስሙ የሱስ ክትሰምዮ ኢኻ።” ማቴ 1፡ 
21 

የሱስ ማለት መድሓኒ ማለት እዩ። የሱስ ካልኦት ኣስማትዉን ኣለዉዎ። የሱስ ከርስቶስ፡ ክርስቶስ የሱስ፡ ጎይታ የሱስን ጎይታን 

ካብቶም ኣዘዉቲሩ ዝጽዉዓሎም መጸውዒታቱ እዮም። ብኸምዚ እዉን ይጥቅለሉ እዮም፡ “ጎይታ የሱስ ክርስቶስ” ክርስቶስ ማለት 

እቲ ቅቡእ ማለት እዩ። 

የሱስ፡ ኣማኑኤል - ማለት ኣምላኽ ምሳና እዩ -  ተባሂሉዉን ተጸዊዑ እዩ። የሱስ ንገዛእ ርእሱ “ወዲ ሰብ ኢሉ ክጽዉዓ ከሎ፡ 

ኣብ ናይ ሓድሽ ኪዳን ጽሑፍ ድማ ወዲ ኣምላኽ ተባሂሉ ተጸዊዑ ኣሎ። ዮሃንስ ድማ “እቲ ቃል” ን “ገንሸል ኣምላኽ” ን 

እናበለ ይጽዉዖ።  

የሱስ ዝጽዉዓሎም ካልኦት ኣስማትዉን ኣለዉ። እንጌራ ህይወት፣ ብርሃን ዓለም . . . ነፍሲ ወከፍ እቶም ንየሱስ ዝተዋህቡ 

ኣስማት ምፍላጦም፡ ንስልጣንን ኣገልግሎትን ብግቡእ ንምርዳእ ይሕግዙኻ። 

ኣብ ሓድሽ ኪዳን ጎይታና ብብዝሒ ዝጽዉዓሉ ስም ግና “የሱስ” ዝብል እዩ። ኣብዚ ስም እዚ ዘሎ ሓይሊ ኢና ኣብዚ ምዕራፍ 

እዚ ክንርኢ። ኣብ ግብሪ ሃዋርያት ሓይሊ ኣምላኽ ብኣመንቲ ዝተገልጸሉ ብስም የሱስ እዩ። 

ኣስማት ብኸመይ ይውሃብ፧ 

ዓበይቲ ሰባት ብሰለስተ ኣገባባት ስሞም ይረኽቡ(ይዉሃቦም)። 

 ብምዉላድ (By Birth) 

ገለ ገለ ሰባት ምስ ዓቢ ስም ይዉለዱ። ከም ንጉስ፡ ንግስቲ ወይ ደቂ ዓቢ መራሒ ኮይኖም ይዉለዱ። ኣብ ሓደ ብብዙሕ 

ሃብቲ ወይ ፖለቲካዊ ህቡብነት ዘለዎ ስድራ ይዉለዱ። ስለዚ እቲ ዓቢ ስሞም ካብ ስድርኦም ይወርስዎ። 

 ብዕዮ (ብስራሕ) (By Achievement) 

ገለ ገለ ሰባት ብስርሖም ዓብይ ስም ይገብሩ። ዓበይቲ ጸሓፍቲ፡ መሃዝቲ፡ ፐለቲከኛታት፡ መራሕቲ . ይኾኑ። 

 ብትዕድልቲ (By Coufering) 

ገለ ሰባት ዓብይ ስም ብትዕድልቲ ይረኽቡ። ብምኽንያት ካልእ ሰብ ዓብይ ስም ይረኽቡ። ንኣብነት፡ ሓንቲ ድኻ ሰበይቲ 

ንሓደ ሃብታም ፖለቲከኛ እንተ ተመርዕያ፡ ብስሙ ትጽዋዕ። ሓደ ንጉስ ወይ ናይ ሓደ ዓሌት መራሒ ንሓደ ኣብ ትሕቲኡ 

ካብ ዘለዉ ዓሌት (ህዝቢ) ቀሊል ዘይኮነ ኣገደስነት ዘለዎ ስም ክህቦም ይኽእል።  

የሱስ ንስሙ ብኸመይ ከም ዝረኸቦ 

 የሱስ ንሱሙ እቶም ኣብ ምድሪ ዘለዉ ዓበይቲ ሰባት ስሞም ዝርከብሉ፡ ሰለስቲኦም መገድታት እዩ ረኺብዎ። 

ብትዉልዲ (By Birth)  

የሱስ ንስሙ ብትወልዲ ካብ ኣብኡ ዝወርሶ እዩ።  

“ኣምላኽ ብዙሕ ሳዕን ብብዙሕ መገድን ቀደም ነቦታትና ብነብያት ገይሩ ምስ ተዛረቦም፡ 2 -  ኣብዘን ዳሕሮት መዓልትታት 
ንኣና በቲ ወራስ ኲሉ ዝገበሮ ብእኡውን ዓለም ዝፈጠረ ወዱ ገይሩ ተዛረበና፡ 3 -  ንሱ ናይ ክብሩ ነጸብራቕን ቅርጺ 
ባህርዩን ከሎ፡ ኲሉውን ብሓይሊ ቓሉ ጸዊሩ ኸሎስ፡ ምንጻህ ሓጢኣትና ምስ ገበረ፡ ኣብ ላዕሊ ኣብ የማን ግርማ ተቐመጠ።;-  

ካብቶም መላእኽቲ ብዙሕ ዚበልጽ ስም ብዝወረሶ መጠን ክሳዕ ክንድዚ ኻባታቶም በለጸ” እብ 1፡1-4 

 የሱስ ሓለፋ ኩሎም ኣብዚ ኣድማስ ዘለዉ ፍጥረታት ዓቢ ስም ወሪሱ። ስሙ ካብ ናይ ንጉስ፡ ፕርዚደንት፡ መራሒ ዓሌት. . .  

ይዓቢ። ካብ ስም ናይ ዝኾነ ኣብ ሰማይ ዘሎ መልኣኽ ይዓብ። 

ብስራሕ (By Achivement) 

የሱስ ንስሙ ብዕዮ እዩ ኣምጺእዎ። ምኽንያት፡ ንዂሉ ሓይሊ ጸላኢ ሰለ ዝስዓረ። 

“ነቶም ሕልቅነታትን ስልጣናትን ኣጽዋሮም ገፊፉ፡ ብእኡ እናፈከረሎም ከኣ፡ ብግልጺ ኣስተሐፈሮም።”  ቆሌ 2፡15 

ብትዕድልቲ (By Conferring) 

የሱስ ንስሙ እዉን ብዉህበት (ትዕድልቲ) ረኺብዎ እዩ።  

“ስለዚ ኸኣ ኣብ ሰማያትን ኣብ ምድርን ኣብ ትሕቲ ምድርን ዘሎ ዂሉ ብርኪ ብስም የሱስ ምእንቲ ኺምብርከኽ፡ ልሳን 
ዘበለውን ንኽብሪ እግዚኣብሄር ኣቦ ኢሉ የሱስ ክርስቶስ ጐይታ ምዃኑ ኺእመን እዩ ኣምላኽ ናብ ልዕሊ ዂሉ ልዕል 
ዘበሎ፡ ካብ ኲሉ ስም ልዕል ዝበለ ስምውን ዝሀቦ።“ ፊሊ 2፡9-11 

እቲ ዝዓበየ ስም 

ኣብ ኣድማስ ምሉእ፡ እቲ ዝሓየለ ስም ስም የሱስ ክርስቶስ እዩ።   

ፊሊ 2፡9-11 “ስለዚ ኸኣ ኣብ ሰማያትን ኣብ ምድርን ኣብ ትሕቲ ምድርን ዘሎ ዂሉ ብርኪ ብስም የሱስ ምእንቲ 
ኺምብርከኽ፡ ልሳን ዘበለውን ንኽብሪ እግዚኣብሄር ኣቦ ኢሉ የሱስ ክርስቶስ ጐይታ ምዃኑ ኺእመን እዩ ኣምላኽ ናብ 
ልዕሊ ዂሉ ልዕል ዘበሎ፡ ካብ ኲሉ ስም ልዕል ዝበለ ስምውን ዝሀቦ።” 

“ኣምላኽ ንክርስቶስ ካብ ምዉታት ኣተንሲኡ፡ ኣብ የማኑ ኣብ ሰማያት ምስ ኣቐመጦ፡ ኣብታ እትመጽእውን እምበር፡ ኣብዛ 
ዓለም እዚኣ ጥራይ ዘይኰነ፡ ኣብ ልዕሊ ዂሉ ሽመትን ስልጣንን ሓይልን ጐይትነትን ዚስመ ዘበለ ስምን ምስ ኣርአሶ፡ ነቲ 
ሕልፊ ዘለዎ ዓብዪ ሓይሊ ኣባና እንኣምን ዘሎና ኸም ስልጣን ሓይሉ ኣብ ክርስቶስ ዝገበሮ ግብሪ ንስኻትኩም እንታይ 
ምዃኑ ኽትፈልጥዎ፡ እጽልየልኩም ኣሎኹ።” ኤፌ 1፡21 

ኣብቲ ስም ዘሎ ሓይሊ 

የሱስ ንደቂ መዛሙርቱ (ሰዓብቱ)፡ ንዓለም ብመልእኽቲ ወንጌል ንኽበጽሕዋ፡ ነቲ ዓብይ ተልእኾ ሕድሪ ገዲፉሎም። ነዚ ዕዮ እዚ 

ምእንቲ ኽፍጽሙ ድማ ፍሉይ ሓይሊ ሂብዎም። ብስሙ ክዓዩ ድማ ስልጣን ሂብዎም። 

“የሱስ ቀሪቡ ኸምዚ ኢሉ ተዛረቦም፡ ኣብ ሰማይን ኣብ ምድርን ኲሉ ስልጣን ተዋሂቡኒ ኣሎ። 19 -  ስለዚ ኺዱ ንዂሎም 
ኣህዛብ ብስም ኣቦን ወድን መንፈስ ቅዱስን እናኣጥመቕኩም፡ ዝኣዘዝኩኹም ኲሉ ኺሕልዉ ኸኣ እናመሀርኩም፡ ደቀ 
መዛሙርቲ ግበርዎም። እንሆ ድማ፡ ኣነ ኽሳዕ መወዳእታ ዓለም ኲሉ መዓልቲ ምሳኻትኩም እየ።” ማቴ 28፡18-20 

ሓደ ሰብ ንኻልእ ሰብ ስም ክህቦ ከሎ፡ ክልቲኦም ጥቡቕ ብዝኾነ ሓድነት ሓቢሮም ከም ዘለዉ የርኢ። ንኣብነት፡ ኣምላኽ 

ንእስራኤል ስም ሂብዎ። 

“ትእዛዛት እግዚኣብሄር ኣምላኽካ እንተ ሐሎኻ፡ ብመገዱውን እንተ ኸድካስ፡ እግዚኣብሄር ከምቲ ዝመሐለልካ ንእኡ 
እተቐደሰ ህዝቢ ገይሩ ኬቚመካ እዩ። ኲሎም ህዝብታት ምድሪ ኸኣ፡ ብስም እግዚኣብሄር ከም እተጸዋዕካ ይርእዩ እሞ፡ 
ይፈርሁኻ።” ዘዳ 28፡9-10  

ብስም ሓደ ሰብ ክትዛረብ ወይ ክትልእኽ ከሎኻ ስልጣኑ ኣሎካ ማለት እዩ። 

“ስለዚ እግዚኣብሄር ብዛዕባ እቶም፡ ብኢድና ኸይትመውት ብስም እግዚኣብሄር ኣይትነበ፡ ኢሎም ነፍስኻ ዚደልዩ ዘለው 
ሰብ ኣናቶት ይዛረብ ኣሎ።  ስለዚ እግዚኣብሄር ጐይታ ሰራዊት ከምዚ ይብል፡ እንሆ፡ ክቐስፎም እየ፡ ኣባጽሖም ብሰይፊ፡ 
ኣወዳቶምን ኣዋልዶምን ከኣ ብጥሜት ኪሞቱ እዮም።” ኤር 11፡21-22 

ክፍኣት ሰባት ንኤርምይስ ብስም እግዚኣብሄር ሰለ ዝተነበየ ክቐትልዎ ደልዮም። ምኽንያቱ ትንቢቱ ስልጣን ኣምላኽ ከም ዘለዎ 

ይርድኡን ይፍልጡን ስለ ዝነበሩ። ሓደ ካብቶም ዓበይቲ መፍትሕ መንፈሳዊ ሓይሊ፡ ስም የሱስ እዩ። ዝበዝሕ እዋን ኣብ ዕዮ 

ዘይሰልጠና፡ ኣብ ናይ ገዛእ ርእስና ዓቕሚ ተወኪልና ንኻልእ ከነናግፍ ሰለ እንፍትን እዩ። ስም የሱስ እምበር፡ ስምና ስልጣንና 

ወይ ደረጃና ኣይኮነን ሓይሊ ዘለዎ። 

ደጋጊምካ ነቲ ስም ምጽዋዕ ከም ስርዓት ክኽዉን ይኽእል’ዩ። ከምቲ ኣብ ግዜ መጽሓፍ ቅዱስ ዝነበሩ ጸሓፍትን ፈሪሳዉያንን 

ዝግበር ዝነበረ ድማ ከንቱ ምድግጋም ይኸዉን። ስም የሱስ ከም ናይ ጥንቆላ (ማሪት) ሓረግ ወይ ስም ኣይኮነን። ኣብቲ ስም 

እምነት ክህልወካ ኣለዎ። ሃዋርያት ነዚ ድሕሪ እቲ ኣብ ግብ፡3 ዝኾነ ፍጻመ ብዝግባእ ኣስተውዒሎም እዮም። ጴጥሮስ ድማ 

ከምዚ ኢሉ፡ 

“ብስሙ ምእማን ከኣ፡ ስሙ ነዚ እትርእይዎን እትፈልጥዎን ሰብኣይ ኣጽንዖ፡ እታ ብእኡ ምእማን ድማ ነዚ ኣብ ቅድሚ 
ዂላትኩም ምሉእ ጥዕና ሀበቶ።” ግብ 3፡16  

ስም የሱስ ከም ልምዲ ብዙሕ ግዜ ደጋጊምናዮ ኢና። ኣብቲ ስም ዘሎና እምነት ግና ድኹም እዩ። እዚ ብኸመይ ክዕረ ይኽእል፧ 

ከመይ ገይረ ኪኖ ምድግጋም ስም የሱስ ናብ ምእማን እቲ ሓይሊ ዘግህድ ስም ንሓልፋ፧ መጽሓፍ ቅዱስ ከምዚ ይብል፡ 

“እምብኣርሲ እምነት ካብ ምስማዕ እያ፡ ምስማዕውን ብቓል ክርስቶስ እዩ።” ሮሜ 10፡17  

ኣብቲ ስም ዘሎ ስልጣንን፡ መጽሓፍ ቅዱሳዊ መምርሒታት እቲ ስምን ክትርዳእ ትኽእል። 

ብስም የሱስ (In the name of Jesus) 

ስም የሱስ ነዞም ዝስዕቡ ይጠቅም፣ 

ንምድሓን  

እቲ ዝዓበየ ሓይሊ ናይቲ ስም፡ ምድሓን ካብ ሓጢኣት እዩ። ምድሓን ብስሙ ጥራይ እዩ ዝርከብ 

“ወዲ ኽትወልድ እያ፡ ንሱ ኸኣ ንህዝቡ ኻብ ሓጢኣቶም ኬድሕኖም እዩ እሞ፡ ስሙ የሱስ ክትሰምዮ ኢኻ።” ማቴ 1፡21  

“ብእኡ ኽንድሕን ዚግባእ ካልእ ስም ኣብ ትሕቲ ሰማይ ንሰብ ኣይተዋህበን እሞ፡ ምድሓን ብሓደ ኻልእ ከቶ የልቦን።” 
ግብ 4፡12 

“ብእኡ ንዚኣምን ኣይፍረዶን። ነቲ ዘይኣምን ግና፡ ብስም ሓደ ወዲ ኣምላኽ ስለ ዘይኣመነ፡ ድሮ ተፈሪድዎ ኣሎ።” ዮሃ 
3፡18  

ሕድገት ሓጢኣት ብጀካ ብስም የሱስ ብኻልእ ፍጹም ኣይርከብን እዩ። ብዘይ የሱስ ናብ ኣቦ ክትበጽሕ ኣይትኽእልን ኢኻ። 

“የሱስ ከኣ፡ መገድን ሓቅን ህይወትን ኣነ እየ። ብዘይ ብኣይ ሓደ እኳ ናብ ኣቦ ዚመጽእ የልቦን።” ዮሃ 14፡6 

ወንጌል ክትሰብኽ ከሎኻ፡ ምድሓን ብስም የሱስ ጥራይ ከም ዝመጽእ ክተተኩር ኣገዳሲ እዩ። ምእማን ስም የሱስ ኣብ ምድሓን 

ኣገዳሲ እዩ። 

“እቲ ጽሑፍ፡ ብእኡ ዚኣምን ዘበለ ኣይሐፍርን፡ ይብል እዩ እሞ፡ ሰብ ብልቡ ኣሚኑ ይጸድቕ፡ ብኣፉ ተኣሚኑውን ይድሕን 
እዩ፡ ስለዚ ብኣፍካ የሱስ ጐይታ ምዃኑ እንተ ነገርካ፡ ብልብኻውን ኣምላኽ ካብ ምዉታት ከም ዘተንስኦ እንተ ኣመንካ፡ 
ክትድሕን ኢኻ።”  ሮሜ 10፡9-10 

 ዉሉድ ኣምላኽ ናይ ምዃን መስለ ብስም የሱስ ጥራይ እዩ ዝርከብ። 

“ቶም እተቐበልዎ ዘበሉ ዂሎም ብስሙ ንዚኣምኑ ግና ውሉድ ኣምላኽ ኪዀኑ መሰል ሀቦም።” ዮሃ 1፡12 

ንምቕዳስ 

ብስም የሱስ ክርስቶስ ካብ ሓጢኣትካ ትነጽህን ትጸድቕን ጥራይ ዘይኮንካስ ትቕደስ እዉን ኢኻ። ቅድስና ድሕሪ ምድሓንካ 

ቅዱስ (ፍሉይ) ህይወት ምእንቲ ኽትነብር ብሓይሊ ኣምላኽ ኣባኻ ዝዓይ እዩ። ኣብ 1ቆረ 6 ጳዉሎስ ብዛዕባ እከይ ሓጢኣት 

ይዛረብ፡ 

“ገሌኹም ከኣ ከማታቶም ኔርኩም፡ ግናኸ ብስም ጐይታና የሱስ ክርስቶስን ብመንፈስ ኣምላኽን ተሐጺብኩምን 
ተቐዲስኩምን ጸዲቕኩምን ኢኹም።” 1ቆረ 6፡11 

ቅድም ሰብ ቆረንቶስ ኣብ ሓጢኣት ይነብሩ ነይሮም፡ ሕጂ ግና ብስም የሱስ ተቐዲሶም፡ ቅዱስ ህይወት ክነብሩ ክኢሎም። 

ኣብ ጸሎት 

“ክሳዕ ሕጂ ሓንቲ እኳ ብስመይ ኣይለመንኩምዎን። ሓጐስኩም ምሉእ ምእንቲ ኪኸውን፡ ለምኑ ኽትረኽቡ ድማ ኢኹም።” 
ዮሃ 16፡24   

“ክሳብ ሕጂ” ክብል ከሎ ክሳብ እቲ የሱስ ነዚ ቃል ዝዛረበሉ እዋን ማለቱ እዩ። ክሳብ ሽዑ ደቂ መዛምርቱ ብስሙ ገለ እኳ 

ኣይለመኑን። ኣብዚ ጥቕሲ ፍሉይ ዝምድና ምስኦም መሰሪቱ። ንኣምላኽ ብስሙ ክልምንዎ ነጊርዎም 

“በታ መዓልቲ እቲኣ ሓንቲ እኳ ኣይክትሐቱንን ኢኹም። ነቦ ብስመይ ዝለመንኩምዎ ዘበለ ዂሉ ኸም ዚህበኩም፡ ብሓቂ፡ 
ብሓቂ እብለኩም ኣሎኹ።” ዮሃ 16፡23  

ከመይ ዝበለ ኣዝዩ ግሩም ተስፋ እዩ! ብስሙ ዝለመናዮ ዘበለ ኩሉ፡ ክንቅበል ንኽእል። 

እዚ ተስፋ እዚ ግና፡ ምስቶም ኣብ መጽሓፍ ቅዱስ ዘለዉ ካልኦት መምርሒታት ጸሎት፡ ተዛሚድ ክትግበር ኣለዎ። ብዛዕባ ሓደ 

ኣርእስቲ ዝገልጽ ጥቕሲ ካብቲ ካልእ ናይ መጽሓፍ ቅዱስ ትምህርቲ ክንንጽሎ ኣይንኽእልን ኢና። መጽሓፍ ቅዱስ ብስስዕቲ 

ክንሓትት (ክንጽሊ) ከም ዘይብልና ይምህረና፡ 

“ትልምኑ ኢኹም እሞ፡ ብፍትወት ስጋኹም ምእንቲ ኽትዘርውዎ፡ ብኽፉእ ስለ ዝለመንኩም፡ ኣይትቕበሉን ኢኹም።” 
ያቆ 4፡3 

ኣብ ቅድሚ ኣምላኽ ድማ ብጽድቂ ክትነብር ይግብኣካ። ሓጢኣት እንተገይርካ፡ ክትንሳሕን ይቕሬታ ክትረክብ ክትጽልን ኣሎካ፡ 

“እምብኣርሲ፡ ምእንቲ ኽትፍወሱ፡ ንሓድሕድኩም ሓጢኣትኩም ተኣመኑ፡ ምእንቲ ንሓድሕድኩምውን ጸልዩ። ጸሎት 
ጻድቕ ብግብሪ ብዙሕ ተስልጥ እያ።”  ያቆብ 5፡16   

ኣብ ሓጢኣት እናነበርካ ፡ ብስም የሱስ ዝጸለኻዮ ኩሉ ከምእትቕበል ክትሓስብ የብልካን። ጸሎት ጻድቅ እያ ብግብራ ኣብ ኣምላኽ 

ብዙሕ እተስልጥ፡ 

“ኣባይ እንተ ጸናዕኩም፡ ቃለይውን ኣባኻትኩም እንተ ሐደረ፡ እትደልይዎ ዘበለ ትልምኑ እሞ ይዀነልኩም።” ዮሃ 15፡7 

እዚ ማለት ኣብ ክርስቶስ እንተጸኒዕካ፡ ኩሉ ጸሎትካ ይፍጸም። ንቓል ኣምላኽ ብምእዛዝ እንተ ተማላሊስካ ብስም የሱስ ክትልምን 

ትኽእል ኢኻ። 

ብስም የሱስ ክትጽልይ ድማ ከም ፍቓድ ኣምላኽ ክኽዉን ይግባእ። የሱስ ከምዚ ኢሉ ጸልዩ፡ 

“ኣቦይ፡ ፍቓድካ እንተ ዀይኑስ፡ ነዛ ጽዋእ እዚኣ ኻባይ ኣሕልፋ። ግናኸ ፍቓድካ እምበር፡ ፍቓደይሲ ኣይኹን፡ እናበለ 
ጸለየ።” ሉቃ 22፡42 

ብድኻም ሰብኣዊ ስጋ፡ የሱስ ክሳቐ ኣይደለየን። እታ ጽዋእ ካብኡ ክትሓልፍ ደልዩ ንፍቓዱ ግና ንፍቓድ ኣምላኽ ኣግዚእዎ። 

ብዛዕባ እቲ ኣብ ጽሑፋት ብንጹር ተጻሒፈ ዘሎ ኣርእስትታት ፍቓድ ኣምላኽ እንታይ ምዃኑ ብልክዕ ምስ እንፈልጥ፡ ከመይ 

ኢልና ከም እንጽሊ ድማ ንፈልጥ።  ኣብ ካልእ ኣርእስትታት ከምቲ የሱስ ዝገበሮ ድላይና ብምግላጽ (ብምንጋር) ፍቓድና 

ንፍቓድ ኣምላኽ ነግዝኦ፡ ኩሉ ግና ብስም የሱስ ክርስቶስ። 

ብስም የሱስ ክትጽልዮ ከም ልዑል (sovereign) ፍቓድ ኣምላኽ እዩ ዝመለሰልካ. ግዜ ኣይነለልዮን ኢና 

“ሓሳባተይ ሓሳባትኩም ኣይኰነን፡ መገድታትኩም ከኣ መገድታተይ ኣይኰነን፡ ይብል እግዚኣብሄር። ከምቲ ሰማይ ካብ ምድሪ 
ልዕል ዚብል፡ መገድታተይ ካብ መገድታትኩም፡ ሓሳባተይ ከኣ ካብ ሓሳባትኩም ልዕል ዝበለ እዩ።” ኢሰ 55፡8-9 

ኩሉ ግዜ ነቲ ልክዕ ፍቓድ ኣምላኽን ከመይ ኢልካ ከም እትጽልን ኣይትፈልጥን ኢኻ። ፍቓድ ኣምላኽ ብርግጽነት ምስ 

ዘይትፈልጥ፡ ብቛንቋታት መንፈስ ቅዱስ ክትጽሊ ዝበለጸ እዩ። መንፈስ ቅዱስ ኣብ ክንዳና ከም ፍቓድ ኣምላኽ ይማልድ እዩ፡ 

“መንፈስ ድማ ከምኡ ንድኻምና ይድግፎ እዩ። ከመይ ጌርና ኽንጽሊ ኸም ዚግብኣና፡ ኣይንፈልጥን ኢና፡ ስለዚ እቲ 
መንፈስ ባዕሉ እዩ ብዘይንገር እህህታ ዚልምነልና። እቲ ልቢ ዚምርምር፡ ንሱ ምእንቲ እቶም ቅዱሳን ከም ፍቓድ ኣምላኽ 
ገይሩ ይልምን እዩ እሞ፡ ነቲ ሓሳብ መንፈስውን እንታይ ምዃኑ ይፈልጦ እዩ።” ሮሜ 8፡26-27 

 ገለ ሰባት ምስዚ ናይ መጽሓፍ ቅዱስ ትምህርቲ ኣይክሰማምዑን እዮም። “ብስም የሱስ ዝደለኻዮ ክትሓትትን ክትቅበልን 

ትኽእል ኢኻ” ክብሉ ይኽእሉ እዮም። ከም ፍቓዱ ዘይኮነ ጸሎት ብድፍረት ምስ እትጽሊ፡ ዝጠቕመካ ድኣ ኣይኮነን እምበር፡ 

ኣምላኽ ጸሎትካ ክምልስ ይኽእል እዩ። ንህዝቢ እስራኤል ከምኡ እዩ ገይርዎም፡ 

“ንሱ ኸኣ ዝለመንዎ ሀቦም፡ግናኸ ንነፍሶም ዕብራን ለኣኸሎም።” መዝ 106፡15 

ኣብ ክንዲ ኻልኦት ክትጽሊ ከሎኻ፡ እቲ ትጽልዮ ዘሎኻ ከም ፍቓዶም ምዃኑ ክተስተዉዕል ይግብኣካ። ዝኾነ ሰብ፡ ብስም የሱስ 

ብምጽላይ፡ እቲ ሰብ ዘይደለዮ ገለ ነገር ክገብር ኣይክእልን እዩ። ኣምላኽ ነቲ ነጻ ምርጫ ናይ ሰብ ኣይወስዶን እዩ። ፍቓድን 

እምነትን ካልኦት ሰባት ነቲ ብዛዕባኦም እትድልዮ ጸሎት ይጸልዎ እዩ። ኣብ ዮሃንስ ምዕራፍ 17፡ የሱስ ብዛዕባ እቶም ኣምላኽ 

ዝሃቦ ደቂ መዛሙርቱ፡ ዓብይ ጸሎት ይጽሊ። ኩሎም ሓደ ዓይነት ትምህርቲ’ዮም ተማህሮም። ሓደ ዓይነት ተኣምራት ርእዮም፡ 

ሓደ ቃል ዉን ተቐቢሎም። እንተኾነ ግን ሓደ ካብኣቶምም ጠፊኡ። ይሁዳ ናይ ገዛእ ርእሱ ድሌት ስለ ዝነበሮ፡ እቲ ዝረኣዮን 

ዝስምዖን ብዘይምእማኑ ኣይተቐበሎን። የሱስ ብዛዕባ ሓይሊ ምስ ካልኦት ብምስማዕ ብስሙ ዝጽለ ጸሎት ክዛረብ ከሎ 

“ክልተ ወይ ሰለስተ ዀይኖም ብስመይ ኣብ እተአከቡሉ ኣነ ኸኣ ኣብኡ ኣብ ማእከሎም እየ እሞ፡ ክልተ ኻባኻትኩም ኣብ 
ምድሪ ብዚልምንዎ ነገር ኲሉ እንተ ተሳማምዑ ፡ ካብቲ ኣብ ሰማያት ዘሎ ኣቦይ ኪውሀቦም እዩ፡ ኢለ ኸም ብሓድሽ 
እብለኩም አሎኹ።” ማቴ 18፡19-20 

 ከም ኣካል ጸሎት ብስም የሱስ ክተመስግን ይግባእ።  

“ንኣምላኽን ነቦን ዂሉ ነገር ብስም ጐይታና የሱስ ክርስቶስ ኲሉ ሳዕ እናኣመስገንኩምዎ” ኤፌ 5፡20 

ንስም የሱስ ዉን ክተመስግኖ ይግባእ፡ 

“እምብኣርስ ብእኡ ንኣምላኽ ኲሉ ሳዕ መስዋእቲ ምስጋና፡ ማለት ንስሙ ዚእመና ፍረ ኸናፍር፡ ነቕርብ።” እብ 13፡15 

 ኣብዚ ዝቕጽል ምዕራፍ ብዛዕባ ሓይሊ ጸሎት ብስፊሑ ክንምሃር ኢና። 

ካብ ኩሉ ሽነኻት ኣገልግሎት 

ስም የሱስ ኣብ ኩሉ ሸነኻት ዕዮ ንጥቀመሉ። 

“ሱስ ቀሪቡ ኸምዚ ኢሉ ተዛረቦም፡ ኣብ ሰማይን ኣብ ምድርን ኲሉ ስልጣን ተዋሂቡኒ ኣሎ።  ስለዚ ኺዱ ንዂሎም ኣህዛብ 
ብስም ኣቦን ወድን መንፈስ ቅዱስን እናኣጥመቕኩም፡ ዝኣዘዝኩኹም ኲሉ ኺሕልዉ ኸኣ እናመሀርኩም፡ ደቀ መዛሙርቲ 
ግበርዎም። እንሆ ድማ፡ ኣነ ኽሳዕ መወዳእታ ዓለም ኲሉ መዓልቲ ምሳኻትኩም እየ።” ማቴ 28።18-20 

“ነቶም ዚኣምኑውን እዚ ተኣምራት እዚ ኺስዕቦም እዩ፡ ብስመይ ኣጋንንቲ ኼውጽኡ፡ ብሓድሽ ልሳን ከኣ ኪዛረቡ፡ 18 -  
ኣትማን ኪሕዙ እዮም፡ ዚቐትል እንተ ሰተዩ ኸኣ፡ ከቶ ኣይኪጐድኦምን እዩ፡ ኣእዳዎም ኣብ ሕሙማት ኬንብሩ ንሳቶምውን 
ኪሐውዩ እዮም።” ማር 16፡17-18 

 ብመሰረት እዞም ኣብ ላዕሊ ዘለዎ ጥቕስታት፡ እዞም ዝስዕቡ ዕዮታት ብስም የሱስ ይግበሩ፡  

፠ ትእምርትን ተኣምራትን (Signs & Wonder)  

ብስም የሱስ ትእምርትን ተኣምራትን ይግበር፡ ሃዋርያት ከምዚ ኢሎም ጸልዮም፡ 



መምርሒታት ሓይሊ እግዚኣብሄር  

“ሕጂ ድማ፡ ጐይታይ፡ ናብ ምፍርራሆም ርኤ፡ ብስም እቲ ቅዱስ ወድኻ የሱስ፡ ምሕዋይ ሕሙማትን ትእምርትን ተኣምራትን 
ኪኸውን፡ ኢድካ ዘርግሕ፡ ንባሮትካ ድማ ብዂሉ ትብዓት ቃልካ ኺዛረቡ ሀቦም።” ግብ 4፡29-30 

፠ ስብከትን ትምህርትን (Preaching & Teaching) 

የሱስ ኩሉ ስልጣን ከም ዝተዋህቦ ምስ ተዘረበ፡ በዚ ስልጣን እዚ ድም ብስሙ ወንጌል ክሰብኽን ከምሃርን ልኢኹ። 

“ስለዚ ኺዱ ንዂሎም ኣህዛብ ብስም ኣቦን ወድን መንፈስ ቅዱስን እናኣጥመቕኩም፡ ዝኣዘዝኩኹም ኲሉ ኺሕልዉ ኸኣ 
እናመሀርኩም፡ ደቀ መዛሙርቲ ግበርዎም። እንሆ ድማ፡ ኣነ ኽሳዕ መወዳእታ ዓለም ኲሉ መዓልቲ ምሳኻትኩም እየ።” 
ማቴ 28፡ 19-20 

“ክርስቶስ ሓሳረ መከራ ኺጸግብ፡ ብሳልሰይቲ መዓልቲውን ካብ ምውታት ኪትንስእ፡ 47 - ብስሙ ኸኣ ንስሓን ሕድገት 
ሓጢኣትን ካብ የሩሳሌም ጀሚሩ ኣብ ኲሎም ኣህዛብ ኪስበኽ፡ ጽሑፍ እዩ።” ሉቃ 24፡46-47 

ኣብቲ ስም ዘሎ ሓይሊ ስለ ዘለለዩ፡ እቶም ጸላእቲ ወንጌል ንሃዋርያት ከምዚ ኢሎም ኣጠንቂቖሞም።  

“ኣብ ህዝቢ ምእንቲ እምብዛ ኸይውረ ግና፡ ደጊም ንሓደ ሰብ እኳ ኸይነግሩ ኣምሪርና ንግንሓዮም፡ በሉ።  ጸዊዖም ድማ፡ 
ብስም የሱስ ንሓደ እኳ ኸይነግሩ ወይስ ከይምህሩ። ኣዘዝዎም።” ግብ 4፡17-18  

ጴጥሮስ ግና ከምዚ ኢሉ መሊስሎም፡ 

“ጴጥሮስን ዮሃንስን ግና፡ ንሕናስ ነቲ ዝርኤናዮን ዝሰማዕናዮን ምዝራቡ ኽንሓድግ ኣይኰነልናን እዩ እሞ፡ ካብ ኣምላኽ 
ንኣኻትኩም ምእዛዝ ኣብ ቅድሚ ኣምላኽ ቅኑዕ እንተ ዀይኑስ፡ እስኪ ባዕላትኩም ፍረዱ፡ በልዎም።” ግብ 4፡20 

ሃዋርያት ሓይሊ ኣምላኽ መስኪሮም። ኣብ ብስሙ ዝራኣይዎን ዝስምዕዎን ዕይኦም ከምልኡ ዓብዩ ድሪኽት ኮኖም። ብስሙ 

ጥራይ ዘይኮንካ ትምህርሲ፡ ብዛዕባ ስሙ እዉን ትምህር ኢኻ 

“ፊልጶስ ግና ብዛዕባ መንግስቲ ኣምላኽን ብዛዕባ ስም የሱስ ክርስቶስን ኣበሲርዎም፡ ምስ ኣመንዎ፡ ሰብኡትን ኣንስትን 
ተጠምቁ።” ግብ 8፡12 

፠ ጥምቀት 

ሓደሽቲ ኣመንቲ ብስም እግዚኣብሄር ኣቦ፡ ወዲ የሱስን መንፈስ ቅዱስን ይጥመቑ 

““ስለዚ ኺዱ ንዂሎም ኣህዛብ ብስም ኣቦን ወድን መንፈስ ቅዱስን እናኣጥመቕኩም…”ማቴ 28፡19 

“እዚ ምስ ሰምዑ፡ ብስም ጐይታና የሱስ ተጠምቁ። ጳውሎስ ኢዱ ምስ ኣንበረሎም ከኣ፡ መንፈስ ቅዱስ ናባታቶም ወረደ። 
ሽዑ ብቛንቋታት ተዛረቡን ተነበዩን።”  ግብ 19፡5 

ብስም የሱስ፡ ኣመንቲ ዉህበት መንፈስ ቅዱስ ይቕበሉ፡ 

“ጴጥሮስ ከኣ፡ እቲ ተስፋ ንኣኻትኩምን ንደቅኹምን ነቶም ኣብ ርሑቕ ዘለዉ ዂሎም፡ እግዚኣብሄር ኣምላኽና ዚጽውዖም 
ዘበሉን እዩ እተዋህበ እሞ፡ ተነስሑ ነፍሲ ወከፍኩም ከኣ ብስም የሱስ ክርስቶስ ንሕድገት ሓጢኣት ይጠመቕ፡ ህያብ 
መንፈስ ቅዱስውን ክትቅበሉ ኢኹም በሎም።” ግብ 2፡38  

፠ ኣጋንንቲ ተዉጽእ 

ኣጋንንቲ መላእኽቲ ስይጣን እዮም። መጀመርታ መላኣኽቲ ኣምላኽ ዝነበሩ፡ ኣብቲ ሰይጣን ኣንጻር ኣምላኽ ዝዓለዉሉ ምስኡ 

ዝተጸንበር እዮም። ሕጂ ክፉእ ኣብ ምግባር ዝርከቡ ናይ ሰይጣን ሓይልታት እዮም። ኣጋንንቲ ኣብ ዘይኣመንቲ ክኣትዉ ይኽእሉ 

እዮም። ሓይሊ ኣጋንንቲ ንኣመንቲ ጸቕጢ ክገብሩሎም ይኽእሉ እዮም፡፡ ሓይሊ ሰይጣን ብስም የሱስ ይስበር እዩ 

“እቶም ዚኣምኑውን እዚ ተኣምራት እዚ ኺስዕቦም እዩ፡ ብስመይ ኣጋንንቲ ኼውጽኡ…” ማር 16፡17  

ጳዉሎስ ነታ ብኣጋንንቲ እትሳቐ ዝነበረት ሰበይቲ፡ ነቲ ክፉእ መንፈስ ከምዚ ኢልዎ 

“…ጳውሎስ ድማ ጒህዩ፡ ግልጽ ኢሉ ነቲ መንፈስ፡ ከብኣ ኽትወጽእ፡ ብስም የሱስ እእዝዘካ ኣሎኹ፡ በሎ። በታ ጊዜ 
እቲኣውን ወጸ።” ግብ 16፡18 

፠ ብመንፈስ ቅድስና ምዕያይ 

መንፈስ ቅዱስ ብስም የሱስ እዩ ተዋሂቡ። 

“እቲ ኣቦይ ብስመይ ዚሰዶ መጸናንዒ፡ መንፈስ ቅዱስ፡ ንሱ ዂሉ ኺምህረኩም፡ ዝነገርኩኹም ዘበለውን ኬዘክረኩም እዩ።” 
ዮሃ 14፡ 26 

ብሓድሽ ቋንቋ ብመንፈስ ቅዱስ ምዝራብ ካብቶም ብዙሓት ዕዮታት ሓደ ምዃኑ ኣብዚ ጥቕሲ ከም ኣብነት ተጠቂሱ ኣሎ፡ 

“እቶም ዚኣምኑውን እዚ ተኣምራት እዚ ኺስዕቦም እዩ፡ ብስመይ ኣጋንንቲ ኼውጽኡ፡ ብሓድሽ ልሳን ከኣ ኪዛረቡ፡” ማር 
16፡17 

ኩሎም ዉህበታት መንፈስ ቅዱስ ብስም የሱስ ክርስቶስ እዮም ዝዓዩ። ዉህበት ቋንቋታት ሓደ ካብዞም ብዙሓት ዉህበታት እዩ። 

መንፈስ ቅዱስ ንመጀመርታ ግዜ ክወርድ ከሎ መጀመርታ ዝተገልጸ ዉህበት ስለ ዝኾነ፡ ከም ወኪል ኩሎም ካልኦት ዕዮታት 

መንፈስ ቅዱስ ተገሊጹ ኣሎ። 

፠ ፈዉሲ 

ስም ኣብ ምፍዋስ ሕሙማት ንጥቀመሉ 

“ዝኣመነን እተጠምቀን ኪድሕን፡ እቲ ዘይኣመነ ግና ኪዂነን እዩ።17 - ነቶም ዚኣምኑውን እዚ ተኣምራት እዚ ኺስዕቦም 
እዩ፡ ብስመይ ኣጋንንቲ ኼውጽኡ፡ ብሓድሽ ልሳን ከኣ ኪዛረቡ፡ ኣትማን ኪሕዙ እዮም፡ ዚቐትል እንተ ሰተዩ ኸኣ፡ ከቶ 
ኣይኪጐድኦምን እዩ፡ ኣእዳዎም ኣብ ሕሙማት ኬንብሩ ንሳቶምውን ኪሐውዩ እዮም።” ማር 16፡17-18 

“ኣብ ማእከልኩምከ ዝሐመመዶ ኣሎ፧ ንሽማግሌታት ማሕበር ይጸውዕ፡ ንሳቶም ከኣ ብስም እግዚኣብሄር፡ ዘይቲ እናለኸይዎ፡ 
ኣብ ልዕሊኡ ይጸልዩ።” ያቆ 5፡14 

የሱስ ኣብ መሰቀል ከስቀል እንከሎ፡ ንሓጢኣትና ጥራይ ዘይኮነስ ንፈዉስና /ንምሕዋይና እውን እዩ ተሰቅዩን 
ሞይቱን፡ 

“ንሱ ግና ብሰሪ ገበንና ቘሰለ፡ ብሰሪ ኣበሳና ድማ ተኸትከተ፡ ንሕና ሰላም ምእንቲ ኽንረክብ፡ መቕጻዕቲ ናብኡ ወረደ፡ 
ንሕናውን ብስምብራቱ ሓዌና።” ኢስ 53፡5  

“…እቲ ብነብዪ ኢሳይያስ፡ ንሱ ድኻምና ወሰደ፡ ሕማምናውን ጾረ፡ እተባህለ ምእንቲ ኺፍጸም፡ ብቓሉ 
መናፍስቲ ኣውጽኤ፡ ሕማም ንዘለዎም ኲሎም ድማ ኣሕወዮም።” ማቴ 8፡17  

“ንሓጢኣት መዊትናስ ንጽድቂ ምእንቲ ኽንነብር፡ ንሱ ባዕሉ ንሓጢኣትና ኣብ ስጋኡ ኣብ ዕጨይቲ ጾሮ፡ 
ብቚስሉ ኢኹም ዝሐዌኹም።” 1ጴ 2፡24 

ስለምንታይ እዩ፡ ብስሙ ምድሓን ክንቅብል ዝቐልለና፡ ብስሙ ምፋዎስ ክንኣምን ግን ዝኸብደና፧ ሃዋርያት፡ ኣብታ ጽብቕቲ ደገ 

ቤት-መቕደስ፡ ሓደ ድኑስ ምስ ረኸቡ፡ ጴጥሮስ ነቲ ኣብ ስም የሱስ ዘሎ ሓይሊን ፈዉሲን ፈሊጡ፡ ነቲ ስም ክጥቀሙሉ መሰል 

/ስልጣን ከም ዘለዎ ተረዲኡ፡  

“… ወርቅን ብሩርን የብለይን፡ እቲ ዘሎኒ ግና እህበካ፡ ብስም የሱስ ክርስቶስ ናዝሬታዊ ተንስእ እሞ ኺድ፡ በሎ።”  ግብ 
3፡6 

 ኣብቲ ስም ዘሎ ሓይሊ ብየሱስ እዩ ተዋሂብዎ።  ገንዘብ ኣብ ዕዮ ወንጌል ኣዝዩ ኣድላዩ እኳ እንተኾን ስእነት ገንዘብ ግና ነቲ 

ዕዮ ደዉ ኣየብሎን እዩ። ጴጥሮስን ዮሃንስን ዋላ ወርቅን ብሩርን እንተዘይነበሮም፡ ብስም የሱስ ብሓይሊ ካብ ምዕያይ ግን 

ኣየቋረጹን። እዞም ሰባት እዚኦም ኣገልግሎቶም ኣብ ዮርሳሌም ዘወዓዉዕሉ ገንዘብ ኣይነበሮምን። እታ ከተማ ግን ብምግሃድ 

ሓይሊ ኣምላኽ ብዛዕባ ዕዮኦም ፈሊጣ። ብዛዕባ እዚ ኣብ ግብሪ ሃዋርያት ምዕራፍ 3ን ምዕራፍ 4ን ከተንብብ ትኽእል ኢኻ። 

ኣብ ናይ ዘመና ኣገልግልታት፡ ካብ ኣብ ሓይሊ ስም የሱስ ንላዕሊ ኣብ ምእካብን ምዉጻእን ገንዘብ እዩ ኣተኩሮ ዝግበር። 

ኣድላይነት ገንዘብ ኣብ ዕዮ ርዱእ እኳ እንተኾነ፡ ኣተኩሮና ግና ኣብ ምግሃድ ሓይሊ ኣምላኽ ክኽዉን ይግብኦ። ሓይሊ ስም 

የሱስ ብምርካብን ምስኣንን ገንዘብ ክጽሎ የብሉን። 

፠ ንሓለዋ   

“ነቶም ዚኣምኑውን እዚ ተኣምራት እዚ ኺስዕቦም እዩ፡ ብስመይ ኣጋንንቲ ኼውጽኡ፡ ብሓድሽ ልሳን ከኣ ኪዛረቡ፡ 18 - 
ኣትማን ኪሕዙ እዮም፡ ዚቐትል እንተ ሰተዩ ኸኣ፡ ከቶ ኣይኪጐድኦምን እዩ፡ ኣእዳዎም ኣብ ሕሙማት ኬንብሩ ንሳቶምውን 
ኪሐውዩ እዮም።” ማር 16፡ 17-18 

ሃዋርያ ጳዉሎስ ዋላዃ ብመርዛም ተመን ይነኸስ፡ ኣይጎድኦን። ብዛዕባ‘ዚ ኣብ ግብሪ ሃዋርያት ምዕራፍ 28 ክነንብብ ንኽእል። 

፠ኣብ ኩሉ 

መጽሓፍ ቅዱስ ኩሉ እትገብርዎ ብስም የሱስ ግበርዎ ይብለና፡ 

“ብቓል ኰነ ወይስ ብግብሪ እትገብርዎ ዘበለ ዂሉ ብስም ጐይታና የሱስ ግበርዎ፡ ብእኡ ኸኣ ንእግዚኣብሄር ኣቦ 
ኣመስግንዎ።” ቆሎ 3፡17 

ኩሉ ዋላኳ እታ ንእሽቶ ኣገልግሎት ብስም የሱስ ክርስቶስ ክትገብሮ ከሎኻ፡ ናብ ዓቢ መንፈሳዊ ተመኩሮ ይልወጥ። ብስም የሱስ 

ምድሪቤት ቤተክርስትያን ክትኩስትሮ ትኽእል ኢኻ። ብስም የሱስ ንስድራኻ መግቢ ከተዳሉ ዉን ትኽእል ኢኻ። እንታይ 

ትገብር ክንድ’ቲ ብኸመይ ትገብሮ ኣየገድስን እዩ። ብስም የሱስ ጥራይ ይገበር ከምዘሎ ኣረጋግጽ። 

ስለ እቲ ስም ምስቃይ 

“እዚ ምስ በሎም ከኣ፡ ኣእዳዉን ጐድኑን ኣርኣዮም። እቶም ደቀ መዛሙርቲውን ንጐይታ ምስ ረኣይዎ፡ ተሐጐሱ። ሽዑ 
የሱስ ከም ብሓድሽ፡ ሰላም ንኣኻትኩም ይኹን። ከምቲ ኣቦ ንኣይ ዝለኣኸኒ፡ ኣነውን ከምኡ እልእከኩም ኣሎኹ፡ በሎም።” 
ዮሃ 15፡20-21 

ሃዋርያት ብምኽንያት እቲ ስም ምስ ተሳቀዩ፡ 

“ንሳቶም ግና ምእንቲ ስሙ ኺሐስሩ ብቑዓት ኰይኖም ስለ እተቘጽሩ፡ ካብ ቅድሚ እቶም ዋዕላ እናተሐጐሱ ኸዱ። ኣብ 
ቤተ መቕደስ ኣብ በቤትን ብስራት የሱስ ክርስቶስ ምምሃርን ምስባኽን ኣየብኲሩን ነበሩ።” ግብ 5፡41-42 

ሃዋርያት ህይወቶም ንስም የሱስ ዝወፈዩ ሰባት እዮም ነይሮም 

“ምስ እዞም እነፍቅሮም በርናባስን ጳውሎስን፡ ምእንቲ ስም ጐይታና የሱስ ክርስቶስ ህይወቶም ኣሕሊፎም ዝሀቡ ሰባት፡ 
ናባኻትኩም እንሰዶም ሰባት ክንሐሪ ሰሚርና ብሓደ ዄንና መደብና።” ግብ 15፡25-26 

ዋላኳ ጎይታ የሱስ ክርስቶስ ኣብ ዕዮ ከም ዝሕልዎም ተስፋ እንተሃቦም፡ ሃዋርያት ኣይተሰቀዮን ማለት ግን ኣይኮነን። ጴጥሮስን 

ጳውሎስን ሲላስን ኲሎም ተኣሲሮም እዮም። ተገሪፎምን ተሃሪሞሞን እዮም። ጳዉሎስ ክሳብ ምዉት እዩ ኢሎም ዝገድፍዎ በቶም 

ጸላእቲ ወንጌል ተቐጥቂጡ እዩ። ዕዮኦም ምስ ፈጸሙ ዝበዝሑ ሃዋርያት፡ ንስለ ወንጌል ከም ሰማእቲ ኮይኖም እዮም ሞይቶም። 

እቲ ካብ ማእሰርቲ ዝድሓነ ጴጥሮስ እዉን ድሒሩ ምእንቲ ወንጌል ሞይቱ እዩ። 

እብራዉያን ምዕራፍ 11፡ ብዛዕባ እቶም ብእምነት ዝደሓኑ ናይ ኣምላኽ ሰባት ይነግረና። ብዛዕባ እቶም ዕዮኦም ምስ ፈጸሙ 

ብእምነት ምእንቲ ወንጌል ዝሞቱ እዉን ይዛረብ እዩ። ጴጥሮስ ከምዚ ይብለና 

“ነፍሲ ወከፍ ከምቲ እተቐበሎ ውህበት ጸጋ፡ ከም ሕያዎት መገብቲ ናይቲ ብዙሕ ዝዓይነቱ ጸጋ ኣምላኽ ንሓድሕድኩም 
ኣገልግሉ።”  1ጵጥ4፡14 

በቲ ስም ምግዛእ  

ብስም የሱሱ ኣካል መንግስቲ ኣምላኽ ትኸዉን: 

“ነቲ ናይ ግደ ርስቲ ቅዱሳን ኣብ ብርሃን ዘብቅዓና ኣቦ እናኣመስገንኩም፡ 13 - ንሱ ኻብ ስልጣን ጸልማት ዘውጽኣና፡ ናብታ 
መንግስቲ ፍቁር ወዱውን ኣእተወና።” ቆሎ 1፡12-13 

ከም ኣባል መንግስቲ የሱስ፡ ኣብ ህይወት ክትገዝእ ሓይሊ ትቕበል፡ 

“ሞት ብኣበሳ እቲ ሓደ በቲ ሓደ ኻብ ገዝኤ፡ እቶም ትርፊ ጸጋን ውህበት ጽድቅን እተቐበሉ ኸኣ በቲ ሓደ የሱስ ክርስቶስ 
ኣብ ህይወት ኣዝዩ ብዙሕ ኪገዝኡ እዮም።” ሮሜ 5፡17 

ብስም የሱስ ኣብ ህይወት ትገዝእ። ብስም የሱስ ኣብቶም ዘይምቹኣት ኩነታት ናይ ህይወት ትገዝእ። ብስም የሱስ ኣብ ልዕሊ 

ኩሉ ሓይሊ ጸላኢ ትገዝእ። 

እቲ ናይ መወዳእታ መወከሲ 

እቲ ናይ መጽሓፍ ቅዱስ ናይ መወዳእታ መወከሲ ስም የሱስ፡ መጽሓፍ ራእዩ ዮሃንስ እዩ። ብዛዕባ እታ ኣመንቲ፡ ኣብ ሓዳስ 

ሰማይን ምድርን ኣብ ቅድሚ መድሓኒኦም ዝኾነላ መዓልቲ እዩ ዝዛረብ፡ 

“ድሕሪ ደጊምሲ መርገም ከቶ ኣይኪኸውንን እዩ፡ ናይ ኣምላኽን ናይቲ ገንሸልን ዝፋን ኣብኣ ኪኸውን እዩ፡ እቶም 
ባሮቱውን ኬገልግልዎን ገጹ ኺርእዩን እዮም፡ ስሙውን ኣብ ገግምባሮም ኪኸውን እዩ።” ራእ 22፡3-4 

- እቲ ኣብ ልብና እንዓቑሮ ስም . . . 

- እቲ ንስልጣንን ኣብ ጸሎትን ንጥቀመሉ ስም . . . 

- እቲ ኣብ ህይወት ንገዛኣሉ ስም . . .  ስም የሱስ ንዘልኣለም መንነትና ክኸዉን እዩ። 

ርእሰ ገምጋም 

1. እታ መሪሕ ጥቕሲ ካብ ዘኽርኻ ጽሓፍ፡ 

______________________________________________________________________________________

________________________________________________________________________________ 

2. ኣድላይነት ስም ኣብ መጽሓፍ ቅዱስ ግለጽ፡ 

______________________________________________________________________________________

________________________________________________________________________________ 

3. ንዮሴፍ፡ የሱስ ዝብል ስም ከዉጽእ መን ኣዚዝዎ፧ 

___________________________________________________________________________________ 

4. ኣብ ኩሉ ኣድማስ ዝዓበየ ስም መን እዩ፧ 

___________________________________________________________________________________ 

5. የሱስ ብኸመይ እዩ ንስሙ ረኺቡዎ፧ 

______________________________________________________________________________________

________________________________________________________________________________ 

6. ኣብ ስም የሱስን ሓይሉን እምነትካ ብኸመይ ተዕብያ፧ 

___________________________________________________________________________________ 

7. ነዞም ዝስዕቡ መግለጺታት ኣንቢብካ ነቲ ዝጎደለ ፊደል መሊእካ ቃላት ምልኣዮ። 

ሀ. ስም የሱስ ንም __ __ __ __ __ __ ኣድላዪ እዩ። 

ለ. ንሕሙማት  __ __ __ __ __ __ ክንጽሊ ከለና ብስም የሱስ ክኸውን ኣለዎ። 

ሐ. __ __ __ __ __ __ __ __ __ __ __ ብስም ኢየሱስ እዩ ዝመጽእ ። 

መ. ንሕና ድማ ብስም የሱስ ክንሰ __ __ __ __  ከምኡ ውን ክንም__ __ __ __ ኣለና። 

ሠ. ን ሰ __ __ __ __ __ ምስጓግ ብስም ኢየሱስ ክግበር እዩ። 

ረ. ብስም ኣቦን ወልድን መንፈስ ቅዱስን እናጥ__ __ __ __ __ __ ክንገብር ኣሎና 

8. ሓቂ ወይ ሓሶት በል፡ 

ሀ. ኣብ ኩሉ ምንቅስቓሳትና ንስም የሱስ ክነመስግን ኣሎና።_______________ 

ለ, መንፈስ ቅዱስ ብስም የሱስ እዩ ተዋሂቡና።_____________ 

ሐ. ብስም የሱስ ሓለዋ ኣሎና ማለት፡ ብስሙ መከራ ኣይወርደናን እዩ ማለት’ዩ።____________ 

ንዛያዳ መጽናዕቲ 

እዞም ኣብ ታሕቲ ዘለዉ ጥቅስታት ኣብ ሓድሽ ኪዳን ብዛዕባ ስም የሱስ ዝገልጹ እዮም። ብዛዕባ ሓይሊ ስም የሱስ መጽናዕትኻ 

በዞም ጥቕስታት ቀጽሎ። ማቴ 1፡21, 1፡23, 1፡24-25, 10፡22, 12፡18,21, 18፡5, 18፡19-20, 19፡29, 28፡19, ማር 9፡38-41, 

16፡17-18 

ሉቃ 10፡17, 24፡46-47 

ዮሃ 1፡12, 2፡23, 3፡18, 14፡13-14, 14፡26, 15፡16, 20-21, 16፡23, 24,26, 28-31 

ግብ 2፡21, 2፡38, 3፡6, 16, 4፡7-18, 4፡29-30, 5፡28, 40-42, 8፡12, 9፡14-16, 9፡21, 27,29, 10፡43,10፡48, 15፡25-26, 

16፡18, 19፡15 

ሮሜ 1፡5, 10፡13, 1ቆረ 1፡2, 1፡10,6፡11, ኤፌ 5፡20, ፍሊ 2፡9-11, ቆሌ 3፡17, 2ተሰ 1፡12, 2ጢም 2፡19 

እብ 1፡4, 6፡10, 13፡15, ያቆ 5፡14, 1ጴጥ 4፡14, 1ዮሃ 2፡12, 3፡23, 5፡13, ራእ 19፡12,13,16, 22፡3-4 

ምዕራፍ ዓሰርተዉ ሰለስተ  

መምርሒ መትከል ቁጽሪ ሽውዓተ  

ሓይሊ ጸሎት 

 

ዕላማ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ  

 እታ ትጽናዕ ጥቕሲ ትጽሕፍ 

 ሓይሊ ኣምላኽ ብኸመይ ብጾምን ጸሎትን ከም ዝሰርሕ ትገልጽ 

 ትርጉም ጸሎት ትጽሕፍ 

 ደረጃታት ጸሎት ትርዳእ 

 ንጸሎት ዘድክሙ ነገራት ትርዳእ  

 ትርጉም ጾም ትጽሕፍ 

 ክልተ ዓይነት ጾም ትርዳእ  

 ዕላም ጾም ትገልጽ 

መሪሒ ጥቕሲ   

“እምብኣርሲ፡ ምእንቲ ኽትፍወሱ፡ ንሓድሕድኩም ሓጢኣትኩም ተኣመኑ፡ ምእንቲ ንሓድሕድኩምውን ጸልዩ። ጸሎት 
ጻድቕ ብግብሪ ብዙሕ ተስልጥ እያ።” ያቆ 5፡16 

መእተዊ  

ከምቲ ኣብ ስም የሱስ ዘሎ ሓይሊ ዝተመሃርናዮ፡ ኣመንቲ ናብ ኣቦ ክጽልዩ ከለዉ ስም የሱስ ክጥቀሙ ይኽእሉ እዮም። እዚ 

ምዕራፍ እዚ ብዛዕባ ሓይሊ ጸሎት ብስም የሱስ ክድህስስ እዩ። ልምምድ ጾም ዉን ክንርኢ ኢና። ጾምን ጸሎትን ሓይሊ ኣምላኽ 

ኣብ ህይወት ኣመንቲ ዘምጽኡ ሓያላት መምርሒታት (ልምምዳት) እዮም። 

ትርጉም ጸሎት 

ጸሎት፡ ሕብረት ምስ ኣምላኽ እዩ። ዝተፈላለየ ኣገባባት እኳ ክሕዝ ዝኽእል እንተኾነ፡ ብመሰረቱ ጸሎት ሰብ ንኣምላኽ ኣምላኽ 

ድማ ንሰብ ክዛረቦ ከሎ እዩ። 

ጸሎት ብኸምዚ ክግለጽ ይከኣል፦ 

- ስም እግዚኣብሄር ምጽዋዕ                     ዘፍ 12፡8 

- ናብ ኣምላኽ ምእዋይ                       መዝ 27፡7, 34፡6  

- ናብ ኣምላኽ ምቕራብ    መዝ 73፡28, እብ 10፡22 

- ናብ ኣምላኽ ምጥማት    መዝ 5፡3 

- ነፍስኻ ናብ ኣምላኽ ምልዓል   መዝ 25፡1 

- ልብኻ ናብ ኣምላኽ ምልዓል   ደጉዓ 3፡41 

- ልብኻ ምፍሳስ     መዝ 62፡8 

- ነፍስኻ ምፍሳስ     1ሳሙ 1፡15 

- ናብ ሰማይ ምእዋይ    2ዜና 32፡20 

- ናብ ኣምላኽ ምምህላል    ዘዳ 32፡11 

- ንኣምላኽ ምድላይ     እዩ 8፡5 

- ገጽ እግዚኣብሄር ምድላይ   መዝ 27፡8 

- ምምህላል    እዩ 8፡5, ኤር 36፡7 

ናይ ጸሎት ናብራ የሱስ 

ኣብ ህይወት የሱስ ጸሎት ሓይል መሳርሒ እዩ ነይሩ፡ 

የሱስ ጸሎት ቀዳምነት ይህቦ ነይሩ፦  

- ኣብ ዝኾነ እዋን ናይ መዓልቲ ወይ ለይቲ ይጽሊ ነይሩ ሉቃ 6፡12-13  

- ቅድሚ መግቢ ጸሎት ሰሪዕዎ ዮሃ 4፡31-32 

- ቅድሚ ስራሕ ጸሎት ሰሪዕዎ ዮሃ 4፡31-32 

ጸሎት ንነፍሲ ወከፍ ዓበይቲ ፍጻመታት የስኒ ነይሩ  

- ኣብ ጥምቀቱ ሉቃ 3፡21-22 

- ኣብ ግዜ ኣገልግሎት ምጅማሩ ማር 1፡35, ሉቃ 5፡16 

- ቅድሚ ንሃዋርያት ምምራጹ   ሉቃ 6፡12-13 

- ቅድምን ድሕርን ነቶም 5000 ሰባት ምምጋቡ ማቴ 14፡19,23, ማር 6፡41,46, ዮሃ 6፡11, 14-15 

- ነቶም 4000 ሰባት ክምግቦም ከሎ ማቴ 15፡36, ማር 8፡6-7 

- ቅድሚ ትርኢት ገጹ ምልዋጡ ሉቃ 9፡28-29 

- እቶም ሰብዓ ክምለሱ ከለዉ ማቴ 11፡25, ሉቃ 10፡21 

- ኣብቲ መቓብር ናይ ኣልኣዛር ዮሃ 11፡41-42 

- ነቶም ቆልዑ ክባርኾም ከሎ ማቴ 19፡13 

- እቶም ግሪኻዉያን ናብኡ ከመጹ ከለዉ ዮሃ 12፡27-28 

- ቅድሚ እቲ ዓብዩ ጓሂ ማቴ 26፡26-27, ማር 14፡22-25 ሉቃ 22፡17-17 

- ስለ ጴጥሮስ ሉቃ 22፡32 

- መንፈስ ቅዱስ ክቕበሉ ከለዉ ዮሃ 14፡16 

- ኣብ መገዲ ኢማሆስ ሉቃ 24፡50-53  

- ነቶም ሰዓብቱ ዮሃ 17 

ደረጃታት ጸሎት 

ጳዉሎስ፡ ኣመንቲ ብኹሉ ጸሎት ክጽልዩ ይጽዉዕ (ኤፌ 6፡18) ። ኣብ ገለ ትርጉም ናይ መጽሓፍ ቅዱስ “ብኹሉ ዓይነት ጸሎት 

እናጸለኹም ይብል (Good speed Translation);- እዚ ድማ ነቶም ዝተፈላለዩ ደረጃታትን ዓይነታትን ጸሎት የመልክት። 

 ኣብ ጸሎት ሰለስተ ደረጃታት ዑምቀት ኣሎ፡ 

- ምሕታት (ምልማን) - ምድላይን - ምኹሕኳሕን  

“ዝለመነ ዂሉ ይቕበል እዩ፡ ዝደለየ ድማ ይረክብ፡ ማዕጾ ዃሕኳሕ ንዘበለውን ይኽፈተሉ እዩ እሞ፡ ለምኑ፡ ይውሀበኩም። 
ድለዩ፡ ትረኽቡ። ማዕጾ ዃሕኳሕ ኣብሉ፡ ይኽፈተልኩም እዩ።”  ማቴ 7፡7-8 

ምሕታት (ምልማን) - ናይ መጀመርታ ደረጃ ጸሎት እዩ። ብቕልል ዝበለ፡ ኣብ ቅድሚ ኣምላኽ ሕቶኻ ምቕራብን እዋናዊ መልሲ 

ምቕባልን ማለትዩ። ክትቅበል ክትሓትት ኣሎካ። 

“. . . ስለ ዘይለመንኩም የብልኩምን።” ያቆ 4፡2 

ዋላኳ ብዙሓት እንተዘይተጠቀሙሉ፡ ሓያል መንፈሳዊ ኣጽዋር፡ ጸሎት ኣሎና። ኣይሓተቱን ስለዚ ድማ ኣይተቐበሉን። 

ምድላይ ዕሙቕ ዝበለ ደረጃ ጸሎት እዩ። እዚ ደረጃ ጸሎት እዚ፡ መልሲ ጸሎትካ ከም ምሕታት ወይ ምልማን ብቕልጡፍ 

ኣይመጹን እዮም። እቶም ኣብ ላዕለዋይ ደርቢ ኮይኖም ዝጽልዩ 120 ሰብኡትን ኣንስትን ናይዚ ደረጃ እዚ ማለት ናይ ምድላይ 

ኣብነት እዮም። እዞም ሰባት እዚኦም ምፍጻም ተስፋ መንፈስ ቅዱስ ይደልዩ ነይሮም፡ ክሳብ መወድእታ ድማ ደልዮም (ግብ 1-

2) ። 

ምኹሕኳሕ ድማ እቲ ዝዓሞቐ እዩ። መልሲ ጸሎት ኣዝዩ ኣብ ዝድንጎየሉ እዋን ዝደጋገም እዩ። በቲ የሱስ ኣብ ሉቃ 11፡5-10 

ዝመሰሎ ምሳሌ ክርአ ይከኣል። ምኹሕኳሕ ዝዓምቀ ደረጃ መንፈሳዊ ኣጽዋር ጸሎት እዩ። ጸሎት ደኒኤል ከም ኣብነት ክውሰድ 

ይከኣል እዩ። ዳኒኤል ዋላኳ ጭቡጥ መልሲ ኣይርከብ እምበር፡ ምኹሕኩሕ ግን ኣየቋረጸን። ዳኒ 10 

ዓይነት ጸሎት 

ኣብቲ የሱስ ከም ሞዴል ጸሎት ዝሃበና ኣጸላልያ፡ ዝተፈላለዩ ዓይነታት ጸሎት ተዘርዚሮም ኣለዉ (ማቴ 6፡9-13) ። ነዞም ዝስዕቡ 

ድማ የጠቓልሉ፦ 

1. ኣምልኾን ምስጋናን 

 ብኣምላኾን ምስጋናን ናብ ክብሪ ኣምላኽ ትኣቱ፡  

“ኣብ ደጌታቱ ብምስጋና፡ኣብ ኣጸዱውን ብውዳሴ እተዉ፡ኣመስግንዎ ንስሙ ኸኣ ባርኹ።” መዝ 100፡4 

ኣምላኾ፡ ክብሪ ምሃብን ርእስኻ ምዉፋይን እዩ። ሞጎስ (Praise) ድማ ምምስጋን ምሳ ምሃብን ኮይኑ፡ ነቲ ኣምላኽ ዝገበርልካ 

ጥራይ ዘይኮነስ፡ እንተላይ ስለ መንነቱ እዩ። ንኣምላኽ ብሓቅን ብመንፈስን ከተምልኾ (ክትስግደሉ) ኣሎካ።  

“ኣምላኽ መንፈስ እዩ፡ እቶም ዚሰግዱሉ ድማ ብመንፈስን ብሓቅን ኪሰግዱሉ ይግብኦም። ኣቦ ኸምዚ ዝበሉ ሰገድቲ እዮም 
ዚደሊ እሞ፡ እቶም ናይ ሓቂ ሰገድቲ ነቦ ብመንፈስን ብሓቅን ዚሰግዱሉ ሰዓት ክትመጽእ እያ፡ ንሳ ኸኣ ሕጂ እያ።”  ዮሃ 
4፡23-24 

ኣምልኾን ምስጋናን ምስዞም ዝስዕብ ክኾኑ ይኽእሉ፦ 

 መዝሙር    መዝ 9፡2,11, 40፡3, ማር 14፡26 



መምርሒታት ሓይሊ እግዚኣብሄር  

 

 
104 

 

 ዓዉ ዝበለ ምስጋና   መዝ 103፡1 

 ዓዉታ    መዝ 47፡1 

 ኣእዳው ምልዓል   መዝ 63፡4, 134፡2, 1ጢም 2፡8 

 ምጥቃዕ    መዝ 47፡1 

 ናይ ሙዚቃ መሳሪሕታት           መዝ 150፡3-5 

 ደዉ ኢልካ    2ዜና 20፡11 

 ድንን ኢልካ    መዝ 95:6 

 ደቂስካ    መዝ 149፡5 

2. መብጽዓ - ምዉፋይ (Committment)  

እዚ ህይወትካን ፍቓድካን ንኣምላኽ እትህበሉ ጸሎት እዩ። ናይ ምዉፋይን ናይ ምዉሃብን ጸሎት ከኣ የጠቓልል። 

3. ልማኖ- ጥርዓን (Petition)  

ናይ ጥርዓን ጸሎት ናይ ሕቶ ጸሎት እዩ። ጥርዓንና/ሕቶና ከምቲ ኣብ መጽሓፍ ቅዱስ ተገሊጹ ዘሎ ፍቓድ ኣምላኽ 

ክኸዉን ይግባእ። ጥርዓን/ልማኖ ኣብ ደረጃ ምሕታት፡ ምድላይ ወይ ምኹሕኳሕ ክኸዉን ይኽእል። ምህለላ ካልእ ቃል 

ናይዚ ዓይነት ጸሎት እዩ ። ምህለላ ማለት፡ ድላይካ ናብ ኣምላኽ ምምሕጻን/ ምሕታት ወይ ኣበርቲዕካ ምጥራዕ ማለት 

እዩ።  

4. ነስሓን ጣዕሳን (ማምላስን) (Confession & Repentance) 

ናይ ንስሓ ጸሎት ምጥዓስን ንኣምላኽ ሓጢኣትካ ይቕረ ክብለልካ ምልማንን እዩ፡ 

“ሓጢኣትና እንተ ተናዘዝና፡ ንሓጢኣትና ይቕረ ኺብለልና፡ ካብ ኲሉ ዓመጻውን ኬንጽሃና እሙንን ጻድቕን እዩ።”  1ዮሃ 
1፡9 

5. ምምላድ - Intercession  

ምምላድ ሰለ ኻልኦት ምጽላይ እዩ። ኣማላዲ ናይ ካልእ ቦታ ወይ ናይ ካልእ ሰብ ጾር ጾይሩ ዝልምን እዩ። ሓደ እዋን 

ኣምላኽ ናብ ምድሪ ከም ዝጠመተን ዘማልድ ከም ዘድለየን ከም ዘይረኸበን መጸሓፍ ቅዱስና ይዛረብ፡ 

“ደጊም ሓደ እኳ ኸም ዜልቦ ረኣየ፡ ሓደ እኳ ዜማልድ ስለ እተሳእነ ተገረመ።” ኢሰ 59፡16 

ኣምላኽ ዘማልድ ሰብ ምስ ሰኣነ፡ ንየሱስ ሊኢኹ፡ 

“ማለት፡ ኣምላኽ ሓደ በይኑ እዩ እሞ እቲ ኣብ መንጎ ኣምላኽን ሰብን ዘሎ ማእከላይውን፡ እቲ ሰብ፡ ክርስቶስ የሱስ፡ ሓደ 
በይኑ እዩ።” 1ጢም 2፡5 

“እቲ ዚዅንንከ መን እዩ፧ ክርስቶስ የሱስ፡ እቲ ዝሞተ፡ ኤረ ኻብ ምዉታት እኳ ዝተንስኤ፡ ኣብ የማን ኣምላኽ ኰይኑውን 
ምእንታና ዚልምን ዘሎ እዩ።” ሮሜ 8፡34 

“ለዚ ድማ ነቶም ብእኡ ኣቢሎም ናብ ኣምላኽ ዚመጹ፡ ኲሉ ጊዜ ምእንታኦም ኪልምን ዚነብር ስለ ዝዀነ፡ ፈጺሙ 
ኼድሕኖም ይኽእል እዩ።” እብ 7፡25  

“ኣቱም ደቀየ፡ ሓጢኣት ምእንቲ ኸይትገብሩ፡እዚ እጽሕፈልኩም ኣሎኹ። ሓደ እኳ ሓጢእት ዝገበረ እንተሎ፡ ጠበቓ ኣብ 

ኣቦ ኣሎና፡ ንሱ የሱስ ክርስቶስ፡ እቲ ጻድቕ፡ እዩ።”  1ዮሃ 2፡1 

ኣብ ቤት ፍርዲ፡ ጠበቓ ኣብ ናይ ካልኦት ነገር ሕጋዊ ተሓጋጋዚ ወይ ኣማኻሪ እዩ። ኣብቲ መንፈሳዊ ዉግእ፡ ምምላድ ኣብ 

ክንዲ ካልኦት ምጽላይ እዩ። ሓደ ሓደ እዋን፡ ምምላድ ብምርዳእ ይግበር እዩ። ብቋንቋኻ ተማልድ፡ 

“እምብኣርከ ስለ ዂሉ ሰብ፡ ብዂሉ ኣምልኾን ምርዛንን ሀዲእና ብዘይ ህውከት ምእንቲ ኽንነብርሲ፡ ስለ ነገስታትን ስለ 
ዂሎም መኳንንትን ልማኖን ጸሎትን ምህልላን ምስጋናን ኪግበር፡ ቅድሚ ዂሉ እምዕድ ኣሎኹ።” 1ጢም 2፡1-2 

ካልእ እዋናት ድማ ምምላድ ብመንፈስ ቅዱስ ይኸዉን። ካብ ከቢድ መንፈሳው ጾር ብእእህታ ክግበር ይከኣል እዩ። ብዘይትፈልጦ 

ቋንቋ እዉን ክኽዉን ይኽእል እዩ። እቲ ምምላድ ንኻልእ ሰብ ክኽዉን ይኽእል እዩ። ወይዉን መንፈስ ቅዱስ ስሌኻ ከማልድ 

ይኽእል እዩ። እዚ ክኸዉን ከሎ፡ መንፈስ ቅዱስ ከም ፍቓድ ኣምላኽ ብኣኻ ብቐጥታ ናብ ኣምላኽ የማልድ። ከምዚ ዓይነት 

ምምላድ ኣይተርድኦን ኢኻ።  

“መንፈስ ድማ ከምኡ ንድኻምና ይድግፎ እዩ። ከመይ ጌርና ኽንጽሊ ኸም ዚግብኣና፡ ኣይንፈልጥን ኢና፡ ስለዚ እቲ 
መንፈስ ባዕሉ እዩ ብዘይንገር እህህታ ዚልምነልና።”  ሮሜ 8፡26 

ሞዴል ጸሎት (The model prayer) 

ኣብቲ ናይ የሱስ ናይ ምድሪ ዕዮኡ፡ ደቂ መዛሙርቲ የሱስ ናብኡ መጺኦም ባህ ዝብል ሕቶ ሓቲቶም፡ 

“ኰነ ድማ፡ ኣብ ሓንቲ ስፍራ ኺጽሊ ጸኒሑ፡ ምስ ወድኤ፡ ሓደ ኻብ ደቀ መዛሙርቱ፡ ጐይታይ፡ ከምቲ ዮሃንስ ንደቀ 
መዛሙርቱ ዝመሀሮም፡ ምጽላይ ምሀረና፡ በሎ።” ሉቃ 11፡1 

ሃዋርያት ከመይ ገይርካ ከም ዝስብኽ ወይ ተኣምራት ከም ዝግበር ኣይሓተቱን። ነዊሕ ዝጸንሕ ሕብረት ከመይ ገይርካ ከም 

እትምስርት ትምህርቲ ኣይደለዩን። ብዛዕባቲ ናይ ስጋ ፈዉሲ ዉን ኣይተወከሱን። ከመይ ኢሎም ከም ዝጽልዩ ንኽምሃሩ ግና 

ሓቲቶም። እዚ ድሌት እዚ ካበይ መጺኡ! እዚ ርኡይ ጽልዋ ጸሎት የሱስ ኣብ ህይወቱን ኣብ ዕዮኡን እዩ። ሃዋርያት ዉጺኢት 

ናይቲ መንፈሳዊ ስትራተጂ ኣብ ግብሪ መስኪሮ።.  

እቲ ሞዴል ጸሎት ኣብዚ ዝስዕብ ብምንባብ፡ ብዛዕብ እቶም ዝተፈለልዩ ዓይነታት ጸሎት ኣተሓሕዞ፡ 

 ኣብ ሰማይ እትነብር ኣቦና ስምካ ይቀደሶ           - ኣምልኾን ምስጋናን 

  መንግስትኻ ትምጻእ፡ ፍቓድካ ከምቲ ኣብ ሰማይ ከምኡ ድማ ኣብ ምድሪ ይኹን     -ምዉፋይ (Commitment) 

 ናይ ዕለት እንጌራና ሎሚ ሃበና                    ልማኖ 

 ከምቲ ንሕና በደሎም ዝሓደግናሎም፡ በደልና ሕደገልና                ነስሓን ምምላድን 

 ካብ ክፉእ ኣድሕነና እምበር ኣብ ፈተና ኣይትእትወና፡          ልማኖ 

 ሓይልን ክብርን መንግስትን ንዘልኣለም ናትካ እዩ እሞ ኣሜን                      ኣምልኾን ምስጋንና 

(ማቴ 6፡9-18) 

 ከመይ ኢልካ ከም እትጽሊ (How to pray) 

ነዘን ኣብ ታሕቲ ዘለዎ ጥቕስታት መጽሓፍ ቅዱስ ኣንብበን። ከመይ ኢልካ ከም እትጽሊ ከምህራኻ እየን። 

- ጸሎት ናብ ኣምላኽ እዩ.     መዝ 5፡2 

- ኣፍኣዊ ዘረባ ምብዛሕ ዘይኮነስ፡ ልባዊ ወይ ጽኑዕ ምድግጋም እዩ ቅቡል።  ማቴ 6፡7, ዳኒ 6፡10, ሉቃ 11፡5-13, 18፡1-

8 

- ስለ ኻልኦት ዘይምጽላይ ሓጢኣት እዩ፡   1ሳሙ 12፡23 

- ብምርድኢት ጸሊ (ብዝስማዕ ቋንቋ)    ኤፌ 6፡18 

- ብመንፈስ ጸሊ      ሮሜ ፡26, ይሁድ 20 

- ከም ፍቓድ ኣምላኽ ጸሊ    1ዮሃ 5፡14-15 

- ብምስጢር ጸሊ      ማቴ 6፡6 

- ኣብ ጽሬት እምበር ኣብ ምብዛሕ ኣይትጽቀጥ ዘረባ ኣብ ዘሕካ ማለት ጸሎትካ ዕዉት ጌሩ ማለት ኣይኮነን  

- ኩሉ ግዜ ጸሊ      ሉቃ 21፡36 ኤፌ 6፡19 

- ከየባተኽካ ጸሊ   ሮሜ 12፡15, 1ተሰ 5፡17 

- ብስም የሱስ ናብ ኣቦ ጸሊ   ዮሃ 15፡16 

- ብንቕሓት     1ጴጥ 4፡7 

- ከምቲ ጎይታ ዝመሃረካ ጸሎት ጸሊ ማቴ 6፡9-13 

- ይቕረ ብዝብል መንፈስ ጸሊ   ማር 11፡25 

- ብትሕትና ጸሊ     ማቴ 6፡7 

- ብጾም ጸሊ     ማቴ 17፡21 

- ብትግሃት ጸሊ     ያቆ 5፡16, ቆሎ 4፡12 

- ናብ ኣምላኽ ተወፊኻ ጽሊ   ሉቃ 22፡42 

- ናይ ምእሳርን ምፍታሕን ኣገባባት ኣብ ጸሎት ተጠቐም   ማቴ 16፡19 

ክትጽልየሎም ዝግብኣካ 

- ብዛዕባ ሰላም ዮርሳሌም    መዝ 12 2፡6 

- ብዛዕባ ናይቲ ግራት ዓየይቲ    ማቴ 9፡38 

- ኣብ ፈተና ከይትኣቱ     ሉቃ 22፡40-46 

- ስለ ጸለእትኻ ጸሊ     ሉቃ 6፡28 

- ስለ ኩሎም ቅዱሳን ጸሊ     ኤፌ 5፡14 

- ስለ ሕሙማት     ያቆብ 5፡14 

- ስለ ሓድሕድና     ያቆብ 5፡16 

- ስለ ነገስታት፡ ሰበስልጣን ስለ ኩሉ ሰብን        1ጢም 2፡1-4 

- ብዛዕባ ዕለታዊ ድሌታትና     ማቴ 6፡11 

- ጥበብ ክንዉሃብ      ያቆ 1፡5 

- ስለ ፈዉሲ      ያቆብ 5፡14-15 

- ስለ ይቕሬታ     ማቴ 6፡12 

- መንግስቲ ኣምላኽን ፍቓዱን ክገሃድ   ማቴ 6፡10 

- ካብ ጸበባ ክትናገፍ    ያቆብ 5፡13 

 

ከምቲ ተስፋ ጸሊ 



መምርሒታት ሓይሊ እግዚኣብሄር  

 

 
107 

 

“ትልምኑ ኢኹም እሞ፡ ብፍትወት ስጋኹም ምእንቲ ኽትዘርውዎ፡ ብኽፉእ ስለ ዝለመንኩም፡ ኣይትቕበሉን ኢኹም።” ያቆብ 

4፡3 

ኣምላኽ ነቶም ከም ተስፋኡ ዝጽልዩ ይምልስ። ከምቲ ተስፋ ገይርካ እንተዘይጸሊኻ፡ ጸሎትካ ኣይምለስን እዩ። እዚ ከምቲ ኣቦ 

ምስ ደቁ ዘለዎ ዝምድና ይመሳሰል እዩ። ንደቁ ዝሓተትዎ ከም ዝህቦም ዝመባጽዕ ስድራ የለን። ንገለ ካብ ድሌታቶም እምበር 

ንኹሉ ድሌታቶም ከም ዘይገብረሎም ኣነጺሩ እዩ ዝነግሮም። ኣብዚ ተወኪሉ ድማ ሕቶ ደቁ ይምልስ። 

እዚ ኣብ ኣምላኽ ዉን ሓቂ እዩ። ተስፋታቱ መሰረት ቅኑዕ ጸሎት እዮም። ኣምላኽ ዝሃበካ ተስፋ ተረዲእካ፡ ብመሰረት ተስፋታቱ 

ጸሊ። ነቶም ተስፋታት ድማ ኣብ መጽሓፍ ቅዱስ ምልክት ብምግባር ክኸውን ይኽእል እዩ። ክትጽሊ ከሎኻ መጽሓፍ ቅዱስካ 

ተጠቀመሉ፡ ነቶም ተስፋታት ድማ መሰረት ጸሎትካ ግበሮም። 

ዕንቅፋታት ጸሎት (Hindrance)  

ጸሎት ዝዓግቱ ዝዕንቅፉ ነገራት፦ 

- ዝኾነ ዓይነት ሓጢኣት                             ኢሰ 59፡1-2, መዝ 66፡18, ኢሰ 1፡15, ምሳ 28፡9 

- ኣብ ልብኻ ዘሎ ጣኦት                      ህዝ 14፡1-3 

- ይቅረ ዘይብሉ መንፈስ                 ማር 11፡25, ማቴ 5፡23 

- ስስዕቲ፡ ግጉይ ሃቀና           ምሳ 21፡13 ያቆ 4፡3 

- ስልጣን ዝጠሚ፡ ናይ ምዝመዛ ጸሎት          ያቆብ 4፡2-3 

- ብዓል ቃል ኪዳንካ ብጥንቃቀ ዘይምሓዝ              1ጴጥ 3፡7 

- ጽድቂ ርእስኻ            ሉቃ 18፡10-14 

- ዘይምእማን             ያቆ 1፡6-7 

- ኣብ ክርስቶስ ኣብ ቃሉን ዘይምጽናዕ                ዮሃ 15፡17 

- ድንጋጽ ምስኣን              ምሳ 21፡13 

- ግብዝና፡ ትዕቢት፡ ትርጉም ዘይብሉ ዘረባ ምብዛሕ            ማቴ 6፡5, ኢዮ 35፡12-13 

- ከም ፍቓድ ኣምላኽ ዘይምጽላይ           ያቆ 4፡3 

- ብስም የሱስ ዘይምጽላይ              ዮሃ 16፡24 

- ሰይጣናዊ/ኣጋንንታዊ ዕንቅፋት              ዳኒ 10፡10-13, ኤፌ 6፡1 

- ቅድም መንግስቲ ኣምላኽ ዘይምድላይ። እቶም ካልኦት ነገራት ክትረኽቦም፡ ቅድም መንግስቲ ኣምላኽን ጽድቁን ክትደሊ 

ኣሎካ (ማቴ 6፡33) 

- ኣምላኽ ዝለዓለ/ዝበለጸ ዕላማ ኣለዎ፡ ጸሎትካ ከይምልስ 2ቆረ 12፡8-9 

- ኣድላይ ዝኸዉን. . . ሮሜ 8፡26 

- ከመይ ኢልካ ክትጽሊ ከም ዘሎካ ምስ ዘይትፈልጥ ስለ’ዚ ድማ ንመንፈስ ቅዱስ ብኣኻ ክጽሊ ክትፈቅደሉ ኣድላይ ዝኸዉን 

ሮሜ 8፡26 

መኣስ ኢና ክንጽሊ ዘይብልና (When not to pray) 

ቅድሚ ስጉምቲ ምዉሳድካ፡ ኣብ ጸሎት ኴንካ መሪሕነት ኣምላኽ ምጽባይ ክትምሃር ኣዝዩ ኣድላይ እዩ። ኣምላኽ ክትስጉም ምስ 

ዝጽዉዓካ ድማ፡ ጸሎት ክትጽሊ ዘይኮነስ ክትስጉም ይግብኣካ። 

ንኣብነት፡ ሙሴ ብዛዕባቲ መሪር ማይ ናይ ማራ ናብ ኣምላኽ ምስ ጠርዐ፡ ኣምላኽ ከመይ ገይሩ ነቲ ማይ ከም ዘመቅሮ ብልክዕ 

ኣርእይዎ። ድሕርዚ ሙሴ ብጸሎት ንኣምላኽ ዝጽበየሉ ዝኾነ ምኽንያት ኣይገበረን። ሙሴ ኣብቲ ኣምላኽ ዘርኣዮ ክስጉም 

ነይርዎ። እያሱ ብዛዕባ እቲ ኣብ ዓይ ዝረኸቦ መሪር ስዕረት ዝጸለዮ ጸሎት ዉን ካልእ ኣብነት እዩ። ኣምላኽ ኣብ ማእከል ህዝቢ 

እስራኤል ሕርሚ (ሓጢኣት) ከም ዘሎ ገሊጹሉ። ንእያሱ ከምዚ ኢልዎ፡ 

“እግዚኣብሄር ድማ ንእያሱ በሎ፡ ተንስእ፡ ስለምንታይ ከምዚ ብገጽካ ትድፋእ፧ 11 - እስራኤል ሓጢኣት ገበረ፡ እቲ ዝኣዘዝክዎም 

ኪዳነይ ከኣ ኣፍረሱ፡ ካብቲ ሕሩም ወሰዱ ሰረቑ ኸኣ፡ ሐሰው ድማ፡ ኣብ ማእከል ኣቕሓኦምውን ኣንበርዎ። 12 - ስለዚ ደቂ 

እስራኤል ተሐሪሞም እዮም እሞ፡ ዝባኖም ናብ ገጽ ጸላእቶም ይመልሱ እምበር፡ ኣብ ቅድሚ ጸላእቶም ኪቘሙ ኣይኽእሉን። ነቲ 

ሕርሚ ኻብ ማእከልኩም እንተ ዘየጥፋእኩም፡ ኣነ ደጊም ምሳኻትኩም ኣይከውንን እየ።” እያሱ 7፡10-13 

ዝጽልየሉ እዋን ኣይኮነን ነይሩ፡ እንታይ ድኣ ብመሰረት እቲ መራሕነት ስጉምቲ ምዉሳድ። ሓድ ሓደ ሰባት ንጸሎት ከም 

ምኽንያት ብምግባር ካብቲ ኣምላኽ ዝኣዘዞም ይሃድም። ገለ ድማ ነቲ ኣምላኽ ዝሃቦም መልሲ ስለ ዘይፈተዉዎ ጸሎት ይቕጽሉ። 

ንታሪኽ በልዓም ኣብ -ዘህ 22- ክንምርምር ንኽእል። በልዓም ብዛዕባ እቲ ኣምላኽ ብንጹር ዝኸልከሎ ነገር ደጊሙ ክሓቶ ናብኡ 

ክኸይድ መሰል ኣይነበሮን (ዘህ 22፡18-19, 22፡12) 

ጾምን ጸሎትን 

ጸሎት ብጾም ክስነ ከሎ ኣዝዩ ኣድማዒ እዩ። ጾም ማለት ብዝቐለለ ትርጉም ብዘይ ብልዒ ምዃን ማለት እዩ።  

ዓይነታት ጾም 

ብመሰረት መጽሓፍ ቅዱስ ክልተ ዓይነት ጾም ኣለዉ።  እቲ ምሉእ ጾም፡ ዋላሓንቲ ከይበላዕካን ከይሰተኻን ክትገብሮ እዩ። ናይዚ 

ኣብነት ኣብ ግብ 9፡9 ንረኽቦ። እቲ ከፊላዊ ጾም ድማ ዉሱን ዓይነት መግቢ እናወሰድካ ዝግበር እዩ።  ናይዚ ኣብነት ድማ ኣብ 

ዳኒ 10፡3 ኣሎና። 

ናይ ሕብረትን ናይ ግልን ጾም (Public & Private fastings) 

 ጾም ኣብ መንጎ እግዚኣብሄርን ሰብን ዝግበር ናይ ግሊ ጉዳይ እዩ። ክትዕበየሉ ዘይኮነስ ብግልኻ ዝትገብር እዩ። 

“ክትጾሙ ኸሎኹም፡ እቶም ግቡዛት፡ ጽዋሞት ምዃኖም ብሰብ ምእንቲ ኺርኣዩ፡ ገጾም የጸምልዉ እዮም እሞ፡ ከማታቶም 

ጽምልዋት ኣይትኹኑ። ዓስቦም ከም ዝወሰዱ፡ ብሓቂ እብለኩም ኣሎኹ። 17 - ንስኻስ ክትጸውም ከሎኻ፡ ጽዋማይ ምዃንካ በቲ 

ኣብ ሕቡእ ዘሎ ኣቦኻ ደኣ እምበር፡ ብሰብ ምእንቲ ኸይትርኤ፡ ርእስኻ ተለኸ፡ ገጽካውን ተሐጸብ። እቲ ብሕቡእ ዚርኢ ኣቦኻ 

ድማ ብግህዶ ኪኽሕሰካ እዩ።” ማቴ 6፡16-18 

መራሕቲ ቤተክርስትያን ናይ ሕብረት ጸሎት ብምእዋጅ ምሉእ ማሕበር ከም ዝጾሙ ክገብር ይኽእሉ እዮም።  

“ኣብ ጽዮን መለኸት ንፍሑ፡ ጾም ቀድሱ፡ ኣኼባ ጽውዑ።”  ዮኤል 2፡15 

ዕላማ ጾም 

ንጹራት ዕላማታት ጾም ኣለዉ፡ ነዚኦም ፈሊጥና ምስ እንጽሊ ድማ ጾምና ዕዉት ይኸዉን። እዞም ዝስዕቡ ጥቕስታት ዕላም ጾም 

ኣብቲ መንፈሳዊ ዉግእ ዘግህዱ እዮም። 

- ርእስኻ ክተትሕት . . .            መዝ 35፡13, 69፡10 

- ካብ ሓጢኣት ክትንሳሕ  . . .     ዮኤል 2፡12 

- ንምግላጽ (ራእይ) . . .           ዳኒ 9፡2, 3።21-22 

- ማእሰር እከይ ንምፍታሕ፡ ማእሰርቲ ኣርዑት ንምዝላቕ፡ ንጥቑዓት ምዉጻእ ሓራ፡ ኣርዑት ዘለወን ምስባር.   ኢሰ 58፡6 

- ንድኻ ብስጋን ብመንፈስን ምምጋብ . . . ኢሰ 58፡7 

- ብኣምላኽ ክትስማዕ . . . 2ሳሙ 12፡16,22 ዮናስ 3፡5,10 

ጾም ንኣምላኽ ኣይልዉጦን እዩ። ንዓኻ እዩ ዝልዉጠካ። ኣምላኽ እቲ ምስኡ ዘሎካ ሕብረት እዩ ዘገድሶ። ንስኻ ክትልወጥ 

ከሎኻ፡ እቲ ምስ ኣምላኽ ዘሎካ ዝምድና ይጽሎ። ኣምላኽ ሰለ ዘይልወጥ፡ ኣምላኽ ክልወጥ ኢልካ ኣይትጽዉዖን ኢኻ። ነቲ 

ኣባኻ ዘለዎ ኣትሓሕዝ ግን ጾም ይቕይሮ እዩ። መጽሓፍ ዮናስ ከም ኣብነት ኣንብብ። 

ንዉሓት ጾም (Length of the fast) 

ንኽንደይ ግዜ ክትጸዉም ከም ዘሎካ በቲ ኣምላኽ ኣብ መንፈስካ ዝዛረበካ እዩ ዝዉሰን። ንኣዝዩ ነዊሕ ወይ ንሓጺር እዋን 

ክትጸዉም ከመርሓካ ይኽእል እዩ። ናይ ኤሳዉን ያቆብን ታሪኽ ዘክሮ። ያቆብ እቲ ንዕኡ ኢሉ ዝሰርሖ መግቢ ቦኽርነት ክረከብ 

ኢሉ ገዲፍዎ። ኤሳዉ ካብቲ መግቢ እቲ ጸይሙ ነይሩ እንተ ዝኸዉን ክንድምንታይ ምረብሐ ነይሩ፧ 

ርእሰ ገምጋም 

1.ነታ መሪሕ ጥቕሲ ካብ ዘኽርኻ ዉጻያ (ጽሓፋ)  

______________________________________________________________________________________

________________________________________________________________________________ 

2.እተን ክልተ ኣብ ህይወት ኣመንቲ ሓይሊ ኣምላኽ ክግለጽ ዝገብራ መምርሒታት እንታይን እንታይን እየን፧ 

___________________ ን______________________ 

3.እቶም ሰለስተ ደረጃታት ጸሎት ጥቐሶም። 

________________________   _____________________   _________________ 

4.ኣብ ሞዴል ጸሎት ዘለዉ ዓይነታት ጸሎት ዘርዝሮም። 

______________________________________________________________________________________

________________________________________________________________________________ 

5.ጸሎት ዝዓግቱ ነገራት ዘርዝሮም። 

______________________________________________________________________________________

________________________________________________________________________________ 

6.ጸሎት እንታይ ማለት እዩ፧ 

___________________________________________________________________________________ 

7.ጾም እንታይ ማለት እዩ፧ 

___________________________________________________________________________________ 

8.ክልተ ዓይነት ጾም እንታይን እንታይን እዮም፧ 

_______________________  ን    _______________________ 

9.ዕላማ ጾም እንታይ እዩ፧ ኣስፊሕካ ግለጽ። 

______________________________________________________________________________________

________________________________________________________________________________ 

ንዛያዳ መጽናዕቲ 

1.መልሲ ጸሎት፦ 

- ገለ እዋን ቀልጢፉ ይምለስ    ኢሰ 65፡24, ዳኒ 9፡21-23 

- ገለ እዋን ይድንጒ     ሉቃ 18፡7 

- ገለ እዋን ከምቲ ዝደልናዮ ኣይከዉንን  2ቆረ 12፡8-9 

- ገለ እዋን ካብ ዝተጸበናዮ ንላዕሊ ይኸዉን        ኤር 33፡3, ኤፌ 3፡20 

ኣስተዉዕል፡ እቲ የሱስ ኣብቲ ጀርዲን ዝጸለዮ ጸሎት ንጹር ደኣ እዩ ገይርዎ እምበር፡ ንፍቓድ ኣምላኽ ኣይቀየሮን (እብ 

5፡7-9)። ጸሎት ከምቲ ንሕና ንደልዮም እንተዘይተመሊሶም፡ ኣይተመለሱን ማለት ኣይኮኑን። እቶም ከም ዘይተመለሱ 

እንሓልፎም ጸሎትና፡ ዝበዝሕ ግዜ ዝለዓለ ዕላማ የምጽኡ። 

2.ከምቲ የሱስ ዝመሃረና ጌርና ክንጽሊ ከሎና፡ ቅኑዕ ዝኾነ መረዳእታ ክንሕዝ ይሕግዘና። 

ጸሎት       መረዳእታ 

 

ኣብ ሰማይ እትነብር ኣቦና                     ------ናይ ዉሉድ መረዳእታ 

ሰምካ ይቀደስ                               ናይ ኣኽብሮት መረዳእታ 

መንግስትኻ ትምጻእ                         ------ናይ ምጽባይ መረዳእታ  

ፍቓድካ ከምቲ ኣብ ሰማይ ኣብ ምድሪ ይኹን    ---------ናይ ምግዛእ/ምዉፋይ መረዳእታ 

ናይ ዕለት እንጌራና ሎሚ ሃበና                ---ናይ ምዉካል መረዳእታ 

ንሕና ንዝበድሉና በደሎም ከም ዝሓደግናሎም     ---------ናይ ይቅሬታ መረዳእታ 

በደልና ሕደገልና                           ናይ ነሰሓ መረዳእታ 

ካብ ክፉእ ኣድሕነና እምበር ኣብፈተና ኣይትእትወና ---------ናይ ዓወት መረዳእታ 

መንግስትን ሓይልን ክብርን ናትካ’ዩ እሞ ኣሜን      -------ናይ ምምላኽ መረዳእታ 

3.ያቆ 5፡17-18 ኣንብብ እዚ ናይ እምነት ሓይልን ጸሎትን’ዩ። ምኽንያቱ፦        

- ኣብ ንጹር ተስፋ ኣምላኽ ስለ ዝተሞርኮሰ 1ነገ 18፡1 

- ናይቲ ተስፋ ኩንቱ ስለ ዘማልኣ 1ነገ 18፡2 

- ኣንጻር ዘይምቹእ ኩነታት ደዉ ስለዝበለ 1ነገ 18፡43 

4. ነዞም ኣብ መጽሓፍ ቅዱስ ተጻሒፎም ዘለዉ ዓበይቲ ናይ ጸሎት ኣብነታት ኣጽንዓዮም፦ 

ዘፍጥረት፦ 

ታሪኽ ጸሎት ይጅምር      4፡26 

ጸሎትን መንፈሳዊ ምዕባለን    5፡21-24 

ጸሎትን መሰዉእን        12-13 

ጸሎት ወራሲ ንምርካብ     15 

ጸሎት ቋንቋ ኣዉያት          16 

ጸሎትን ራኢይን               17 

ጸሎት ነታ እክይቲ ከተማ     18-19 

ጸሎት ድሕሪ ምዝሓጥ     20 

ጸሎት ንምእዛዝ      22 

ጸሎት ንመርዓት/ሰበይቲ      24 

ጸሎት ንመኻን ሰበይቲ      25፡19-21 

ጸሎት ነጋራት ይልዉጥ     26 

ጸሎት መብጽዓ           28 

ጸሎት ብዛዕባ ግጉይ ሓዉ     32 

ጸሎት ሕቡእ ሓዊ          39-41, 45-58, 50፡20-24 

ጸሎት በረኸት ዓሌት          48-49 

ዘጽኣት 

ጸሎት ከም እህህታ     1-2 

ጸሎት ከም ምዝርራብ    3-4 

ጸሎት ከም ጥርዓን    5-7 

ጸሎት ኣብ ጉባኤ ከም ከኣልነት  8-10 

ጸሎት ከም ዉዳሴ     15 

ጸሎት ኣብ ፈተና     17 

ጸሎት ብዛዕባ ስኡናት    22፡22-24 

ጸሎት ብዛዕባ ምድንጓይ ቅኑዕ ፍርዲ  32 

1ይ ጸሎት ሙሴ ብዛዕባ እስራኤል   32፡9-14 

2ይ ጸሎት ሙሴ    32፡30-34 

3ይ ጸሎት ሙሴ     33፡12-23 

ጸሎት ምልዋጥን    34 

ዘህሉቅ 

ጸሎት ከም ቡራኬ    6፡24-27 

ጸሎት ንሓለዋ    10፡35-36 

ጸሎት ካብ ፍርዲ ምሙላቕ   11፡1-2 

ጸሎት ጉሁይ ልቢ     11፡10-35 

ጸሎት ትሑት/ህዱእ ሰብ    12 

ጸሎት ብዛዕባ መሎካታዊ ክብርታት  14 

ጸሎት ብዛዕባ መሎልኮታዊ መቕጻዕቲ ንዓለዉቲ 16 

ጸሎት ካብ ሞት ንምንጋፍ   21 

ጸሎትን ትንቢትን    23-24 

ጸሎት ብዛዕባ ሓድሽ ስራሕ   27 

ዘዳግም 

ጸሎት ንፍሉይ ዕዮ     3፡23-29 

ጸሎት ንቀረባኻ    4፡7 

ጸሎት ንምድንጓይ ፍርዲ   9፡20, 26-29 

ጸሎት ከም በረኸት/ምርቓ     21፡6-9 

ጸሎት ከም ምስጋና     26 

ጸሎት ከም መዝሙር    32-32 

እያሱ  

ጸሎት ከም ብድሆ     5፡13-15ሳ 

ጸሎት ኣምላኽ ዘይምልስ   7 

ጸሎት ብዘስካሕከሕ ዉጽኢት ዝተነድቀ  9፡14 

ተኣምራት ዘፈረየ ጸሎት    10 

መሳፍንቲ 

ጸሎት ንመሪሕነት    1 

ጸሎት ኣብ ግዜ ዉግእ   4-5 

ጸሎት ንምልክት     6 

ጸሎት ኣብ መኸተ    10፡10-16 

ጸሎት ከም ዋጋ ዕዳጋ   11፡30-40 

ጸሎት ብዛዕባ ዘይተወልደ ቆልዓ   13 

ጸሎት ኣብ ግዜ ሞት    16፡28-31 

ብቐጥታ ዝተመለሰ ጸሎት    20፡23-28 

ጸሎት ንዝጸነተ ዓሌት    21፡2-3 

 1ይ  ሳሙኤል 

ጸሎት ብዘይ ቃላት     1 

ጸሎት ትንቢታዊ     2፡1-10 

ጸሎት ኣብ ቤት መቕደስ    3 

ጸሎት ንሃገራዊ መንነት   7 

ጸሎት ንንጉስ     8 

ጸሎት ከም መረጋገጺ    12  

ጸሎት ንዝተሸገረ ንጉስ    14 

ጸሎት ንዝጓሃየ ልቢ     15-11 

ጸሎት ከም ህዱእ/ንእሽቶ ድምጺ   16፡1-12 

ጸሎት ከም ምስጢር ተብዓት   17 

ጸሎት ከም ሕቶ      23 

ጸሎት ንጸማማት ኣእዛን   28፡7 

ጸሎት ምሕዳስ ብኹናት ንዝዓነወ  30 

2ይ ሳሙኤል  

ጸሎት ንዉርሻ     2፡1 

ጸሎት ንምልክት ዓወት    5፡19-25 

ጸሎት ንበረኸት ቤትን መንግስትን   7፡18-29 

ጸሎት ንዝሓመመ ቆልዓ    12 

ጸሎት ናይ ምስምስ    5፡7-9 

ጸሎት ንምርዳእ ጸበባ    21፡1-12 

ጸሎት ከም መዝሙር    22 

ጸሎት ካብ ትዕቢት ምእማን    24፡10-17 

1ይ ነገስት 

ጸሎት ንለባም/ጥበበኛ ልቢ   3 

ጸሎት ጽምብል    8፡12-16 

ጸሎት ንዝለመሰት ኢድ   13፡6 

ጸሎት ንዝተዓጽዉ ሰማያት   17 

ጸሎት ንትንሳኤ ዝሞተ ቆልዓ   17፡20-21 

ጸሎት ንመሎኮታዊ ክብሪ    18፡16-41 

ጸሎት ንጽንዓት     18፡45 

ጸሎት ንሞት     19 

2ይ ነገስት 

ጸሎት ንዝሞተ ቆልዓ    4፡32-37 

ጸሎት - ንራእይ     6፡13-17 

ጸሎት - ንምዉጻእ ሓራ ካብ ዝሰዓሩኻ ጸላእቲ 19 

ጸሎት ንዝነዉሐ ዕድመ    20፡1-11 

1ይ ዜና መዋእል 

ጸሎት ንመንፈሳዊ ምስላጥ/ዓወት   4፡9-10 

ጸሎት ንምዉካል /ምእማን    5፡20 

ጸሎት ፍርሒ     13፡12 

ጸሎት ቃል ኪዳን ንምግባር   17፡16-27 

ብሓዊ ዝተመለሰ ጸሎት    21 

ጸሎት ከም ሓላዊ    23፡30 

ጸሎትን ምሃብን     29፡10-19 

2ይ ዜና መዋእል 

ጸሎት ኣብ ሃገራዊ ጥፋኣት /ሓደጋ  14፡11 

ጸሎትን ንምሕዳስ/ንምጽጋን   15 

ጸሎትን ምስራሕ ታሪኽን   20፡3-13 

ጸሎት ጣዕሳ     33፡13 

እዝራ 

ጸሎት ምስጋና     7፡27-28 

ጾምን ጸሎትን     8፡21-23 

ጸሎትን ንስሓን /ምእማንን    9፡5-10፡4 

ነህምያ 

ጭንቀት ዝወለዶ ጸሎት   1፡4-11 

ጸሎት ኣብ ጸቢብ ቦታ   2፡4 

ጸሎት ካብ ዉርደት ንምንጋፍ   4፡1-6 

ካብ ጸላእቲ ንኽትዕወት ምጽላይ   4፡7-8 

ጸሎት ኣንጻር ጉርሒ    6፡9-14 

ጸሎትን ቃልን    8፡1-13 

ጸሎት ነመዘከርታ    13፡14, 22.29.31 

እዮብ 

ጸሎት ምፍናዉ    1፡20-22 

ጸሎት ሓዘን     6፡8-9-7፡17-21 

ጸሎት ምምጽራይ    9 

ጸሎት ኣንጻር ዘይቅኑዕ (ዘይፍትሓዊ)  10 

ጸሎትን ረብሓን    21፡14-34 

ጸሎትን ምኽንያትን    23 

ብኣዉሎ ንፋስ ዝተመለሰ ጸሎት  38 

ጸሎትን ምእማንን    40፡3-5, 42፡1-6 

ጸሎት ከም ምምላድ    42፡7-10 

መዝሙር  

ዓመጽ/ዕልወት ዝወለዶ ጸሎት   3 

ጸሎት ቅድስና    4 

ጸሎት ከም ትዕዝብቲ ወጋሕታ   5 

ጸሎት ንመሎኮታዊ ስጉምቲ   7 

ጸሎት ዉዳስ ንሞሎኮታዊ ስጉምቲ   8 

ጸሎት ንሕጅን ንኹሉ ግዜን ሓለዎ  16 

ጸሎት መሰቀል    22 

ጸሎት ሓልዮት ጓሳ    23 

ጸሎት ንምግላጽ ሰማያዊ ክብሪ   24 

ጸሎት ምድያብ ናብ ኣምላኽ    25 

ጸሎት ንዝኣምን ልቢ    27 

ጸሎት ከም ምሳሌ የሱስ   31 

ጸሎት ንሕዝንቲ ነፍሲ    32 

ጸሎት ካብ ጸለእቲ ንምሕላዉ   35 

ጸሎት ንዉዳስ ለዋህን ፈቃርን ልቢ  36 

ጸሎት መንገደኛ    39,90,91 

ጸሎትን ዉጽኢቱን     40 

ጸሎት ኣብ ዓሙቕ ሽግር   42-43 

ጸሎት ንሰማያዊ ሓገዝ   44 

ጸሎት ንዑቕባ    46 

ጸሎት ንስቡር ልቢ    51 

ጸሎት ኣብ ኩሉ ግዜ    55 

ጸሎት ኣብ ግዜ ሽግር    57 

ጸሎት ምዉካል /ምእማን   71 

ጸሎት ንኣምላኽ ባዕሉ    73 

ጸሎት ከም መወደሲ ዕብየት ኣምላኽ  96 

ጸሎት ካብ ፈተና ንምምሏቕ    102-103,105 

ጸሎት መዘከርታ    106 

ጸሎት ኣብ ባሕሪ ፈተና ዘለዉ   107 

ጸሎትን ፍቕራዊ ጽሑፍት (ቃሉ)   19, 119 

ጸሎት ክዓቢ ንዝደሊ ልቢ    139 

ምሳሌ 

ጸሎት ከም መገዲ ጥበብ ገይሩ የቕርብ። 

መክብብ 

ብዛዕባ ጸሎትን ጽሕፍትን (Fatulism) ይዛረብ። 

መሃልየ መሃልየ 

ብዛዕባ ናይ ጸሎት ምስጢር ይዛረብ። 

ኢሰያስ 

ኣምላኽ ዘይስምዖ ጸሎት   1፡15, 16፡12 

ጸሎት ምንጻህ     6 

ጸሎት ንምልክት     7፡11 

ጸሎት ልዕል ንምባል    12 

ጸሎት ናይ ዓወት ዉዳሴ/ምስጋና  25 

ጸሎት ሰላም     26 

ጸሎትን ትብዓታን     41 

ጸሎትን ምልማድን (Nactria)  55 

ንብዙሓት ዘይተለምደ ጸሎት   59 

ጸሎት መለኮታዊ ሓይሊ ኣምላኽ  63-64 

ኤርምያስ 

ጸሎት ምእማን ድኻምካ    1 

ጸሎት ጓሂ/ጥልመት    2-3 

ጸሎት ድጉዓ ዕልወት    5 

ጸሎት ካብ ማእሰርቲ    6 

ጸሎት ንፍትሒ    10፡23-25 

ጸሎት ምግራም    12፡1-4 

ጸሎት ምንጋፍ ካብ ሓጢኣትን ጥሜትን 14፡7-22 

ጸሎት መሎኮታዊ ሕነ ምፍዳይ  15፡15-21 

ጸሎት ንዝርግርግ ጸላእቲ    16፡19-21, 17፡13-18 

ጸሎት ምኽሪ ረሲኣን ንኽብተን   18፡18-23 

ጸሎት ተስፋ ዝቖረጸ (ጉሁይ) ልቢ  20፡7-13 

ጸሎት ዉዳሴ ንመሎኮታዊ ለዉሃት  32፡16-25 

ጸሎት ተርፍ ኣመንቲ    42 

ደጉዓ ኤርምያስ 

ጸሎት ቃንዛ     1፡20-22 

ጸሎት ሓዘን     2፡19-22 

ጸሎት ጥርዓን     3 

ጸሎት ንዝተወጽዑ    5 

ህዝቂኤል 

ጸሎት ከም ተቃዉሞ    4፡14 

ጸሎት ዝተረፉ ንምዕቃብ    9፡8-11 

ጸሎት ቤተ መቕደስ    11፡13-16 

ዳንኤል 

ጸሎት ንትርጉም     2፡17-18 

ጸሎት ንተቓዉሞ ኣዋጅ   6፡10-15 

ጸሎት ንስሓ /ምእማን   9 

ጸሎትን መንፈሳዊ ዉጽኢቱን    10 

ጸሎት ብዛዕባ ሕጽረት ህይወት         2፡8-13 

ሆሴእ 

ኣምላኽ ነተን ዝጠለማ/ዝኸሓዳ ሃገራት ናይ ንስሓ ጸሎት ክጽልያ ይጽዉዕ። 

ዮኤል 

ጸሎት ኣብ ህጹጽ ኩነታት    1፡19-20 

ጸሎትን ንብዓትን     2፡17 

ኣሞጽ 

ጸሎትን ዕረፍትን ምሕረት ምግባርን 

ዮናስ 

ጸሎት እቶም ባሕረኛታት   1፡14-16 

ጸሎት ካብ ሲኦል     2 

ጸሎት ናይ እትንሳሕ ከተማ   3 

ጸሎት ናይቲዘይተሓጎስ ነብይ   4 

ሚክያስ 

ጸሎት ቃሉ ንኽፍጽመልካ ንኣምላኽ ምጽባይ እዩ። 

እንባቆም 

ጸሎትን ጥርዓንን ምምጽራይን   1፡14, 12-17 

ጸሎት እምነት    3 

ሚልክያስ 

ጸሎት 1ይ ተቓዉሞ    1፡2 

ጸሎት 2ይ ተቓዉሞ    1፡6 

ጸሎት 3ይ ተቓዉሞ    1፡7,13 

ጸሎት 4ይ ተቓዉሞ    2፡17 

ጸሎት 5ይ ተቓዉሞ    3፡17  

ጸሎት 6ይ ተቓዉሞ    3፡8 

ማቲዎስ 

ጸሎትን ኣድለይነት ይቅረ ምባልን   5፡22-26, 6፡12, 14-15 

ጸሎትን ግብዝናን    6፡5-7 

ጸሎት ብየሱስ ዝተማህረ   6፡8-13 

ጸሎት ብየሱስ ዝተነጸረ ዝተዘርዘረ  7፡7-11 

ጸሎት ለምጻም     8፡1-4 

ጸሎት ሓለቓ ሚእቲ    8፡5፡3 

ጸሎት ኣብ ፈተና/ሓደጋ   8፡23-27 

ጸሎት ጽሉል     8፡28-34 

ጸሎት ያኤሮስ   9፡18-19 

ጸሎት ደም ዛሕዛሕ ዝበላ ሰበይቲ    9፡20-22 

ጸሎት ናይቶም ክልተ ዕዉራት   9፡27-31 

ጸሎት ዓየይቲ    9፡37-39 

ጸሎት ምስጋና የሱስ ንኣምላኽ   11፡25-27 

ጸሎት ኣብ ከረን   14፡23 

ጸሎት ጴጥሮስ ኣብ ግዜ ጭንቂ   14፡28-30 

ጸሎት እታ ከንኣናዊት ስበይቲ   15፡21-28 

ጸሎት ሕማም ባርያ ንዝሓዞ ወዲ   17፡14-21 

ጸሎት ብምስምማዕ   18፡19-20 

ጸሎት ብምሳሌ   18፡23-25 

ጸሎት ንዝበለጸ ክብረት/ቦታ   20፡20-28 

ጸሎት ዕዉራት ንምፍዋስ   20፡29-34 

ጸሎት እምነት   21፡18-22 

ጸሎት ኣምስሉ    23፡14,25 

ጸሎት ተሓታትነት   25፡20,22,24 

ጸሎት ፍቃዱ ዝሓደገ   26,26,36-46 

ጸሎት ኣብ ቀራንዮ    27፡46,50 

ማርቆስ 

ጸሎት ናይ ጋኔን    1፡23-28 32-34 

ናይ የሱስ ናይ ጸሎት ልምዲ    1፡35, 6፡41,46 

ጸሎት ንዓባስን ጸማምን   7፡31-37 

ጾምን ጸሎትን    2፡18,9፡29  

ጸሎት ናይቲ ዝነኣስ መራሒ    10፡17-22 

ሉቃስ 

ጸሎት ዘካርያስ   1፡8,13, 67-80 

ጸሎት ከም ኣምላኽ   1፡40-55 

ጸሎት ከም ኣኽብሮት    2፡10-20, 25-38 

ጸሎት ስማያት ምስ ተኸፍተ    3፡21-22 

ጸሎት ካብ ህቡብነት ንምሙላቅ   5፡16 

ጸሎትን እቶም ዓሰርተ ክልተን    6፡12-13, 29,28  

ጸሎትን ምልዋጥን    9፡28-29 

ጸሎት ናይቲ ጥፉእ ወዲ    15፡11-24,21-30 

ጸሎት ካብ ሲኦል    16፡22-31 

ጸሎት እቶም ዓሰርተ ለምጻማት   17፡12-19 

ጸሎት ብምሳሌ   18፡1-8 

ጸሎት ፈረሳዉያንን ብህዝቢ ክርኣዩ ዝድልዮን 18፡9-14 

ጸሎት ንጴጥሮስ ንምሕላዉ   22፡31-31 

ጸሎት ጓሂ /ሓዘን   22፡39-46 

ጸሎትን እቲ ዝተንሰኣ ጎይታን   24፡30, 50-53 

፨ ዮሃንስ 

ጸሎት ንመንፈስ ቅዱስ   4፡9 15,19,28, 7፡37-39, 14፡16 

ጸሎት ክቡር ሰብ   4፡46-54 

ጸሎት ንእንጌራ ህይወት   6፡34 

ጸሎት ንምርግጋጽ /ምስክርነት   11።40-42 

ጸሎት ንኽልተ ዕላማ   12፡27-28 

ጸሎት ከም ቀዳምነት   14፡13-15, 15፡16, 16፡23-26 

ጸሎት ናይ ኩሎም ጸሎታት     17 

  ግብሪ ሃዋርያት   

ጸሎት ላዕላዋይ ደርቢ   1፡13-14 

ጸሎት ንተካኢ    1፡15-26 

ጸሎትን ኣምልኾን   2፡42-47 

ጸሎት ከም ዝኽሪ    3፡1 

ጸሎት ብትብዓት ንምምስካር    4፡23-31 

ጸሎትን ዕዮ እቲ ቃልን   6፡4-7 

ጸሎት ቀዳማይ ሰማእቲ   7፡55-60 

ጸሎት ሳምራዉያንን ኣስማተኛን         8፡9-25 

ጸሎት ዝኣመኑ /ዝተለወጡ    9፡5-6-11 

ጸሎት ንደርቋስ   9፡36-43 

ጸሎት ቀርኔሌዎስ    10፡20, 4, 9,31 

ጸሎት ጴጥሮስ ኣብ ማእሰርቲ   12፡5, 12-17 

ጸሎት ጻዊዕት    13፡2-3, 43 

ጾምን ጸሎትን    13፡2-3, 14፡15, 23,26 

ጸሎት ኣብቲ ሩባ   16፡13,16 

ጸሎት ኣብ ቤት ማእሰርት   16፡25፡34 

ጸሎት ኣብ ታሕተዋይ ክፍሊ መርከብ   27፡33፡35 

ሮሜ 

ጸሎት ንዕዉት ጉዕዞ       1፡8-15 

ጸሎት ብመንፈስ ተደሪኽካ   8፡15, 23,26-27 

ጸሎት ስለ እስራኤል    10፡1, 11፡26 

ጸሎት ከም ዕዮ (ዛየባትኽ)   12፡12 

ጸሎት ንሓደ ሓሳብ   15፡5-6, 30-33 

ጸሎት ንሰይጣን ንምስዓር   16፡20,24-27 

ኤፌሶን 

ጸሎትን ናይ ኣመንቲ ስፍራን   1፡1-11 

ጸሎት ንምስትዉዓልን ሓይልን    1፡15-20 

ጸሎት ከም መለኮታዊ ናብ ኣምላኽ   2፡28-3።12 

ጸሎት ምልኣት ዉሽጣዊ ሰብ   3፡13-21 

ጸሎትን ዉሽጣዊ ዜማን   5፡19-20 

ጸሎት ከም ናይ ተዋጋእቲ ደጀን   6፡18-19 

ፊሊጲ 

ጸሎት ከም መሐጎሲ   1፡2-7 

ጸሎትን ሰላም ኣእምሮን   4፡6-7,19-23 

ቆሌሴ 

ጸሎት ከም ምስጋና ንእሙንነት   1፡1-8 

ጸሎት ንሸዉዓተ ዓይነት በረኸት   1፡9-14 

ጸሎት ንሕብረት    4፡ 2-4,12,17 

1ይ ተሰሎንቄ  

ጸሎት መዘከርታ    1፡1-3 

ጸሎት ንዳግማይ ምብጻሕ    3፡9-13 

ጸሎት ምስጋናን ፍጽምናን   5፡17-18, 23-24,28 

2ይ ተሰሎንቄ 

ጸሎት ንብቕዓት ጻውዒት    1፡3, 11-12 

ጸሎት ንምጽንናዕን ጽንዓትን    2፡13, 16-17 

ጸሎት ንቓልን ሓለዋን    3፡1-5 

2ጠምቲዎስ 

ጸሎት ንኣገልግሎት ጢምቴዎስ   1፡2-7 

ጸሎት ንቤት ኦኒሴፎሮስ    1፡6-18 

ጸሎት ናይ ሓሶት ኣሕዋት   4፡14-18 

እብራዉያን 

ጸሎት ምስጋና ንፍጥረት    1፡10-12 

ጸሎት ንምሕረትን መጎሰን/ጸጋን    4፡16 

ጸሎትን ኣገልግሎት ክርስቶስን    5፡9-8, 7፡24-25 

ጸሎት ፍቓድ ኣምላኽ ክፍጽሞ   12፡9,12,15 

ጸሎት ንፍጽምና    13፡20-21 

ያቆብ 

ጸሎት - ንጥበብ   1፡5-8,17 

ጸሎት - ዕላምኡ ዝሰሓተ   4፡2-3 

እታ እትገብር ትሕይል ጸሎት    5፡13-18 

1ይ ጴጥሮስ 

ጸሎት ንምብዛሕ ጸጋን ሰላምን    1፡2 

3ይ የሃንስ 

ጸሎት ንድሕሪ ባይታ ዝና/ክብር.   1-4,12 

ይሁዳ 

ጸሎት ብመንፈስ   20 

ራእይ 

ጸሎት ከም ምስጋና ነቲ ናይ ምድሓን ገንሸል 5፡9 

ጸሎት ከም ወርቃዊ ዕጣን    ፡8-8፡3 

ምዕራፍ ዓሰርተ ኣርባዕተ 

መምርሒ መትከል ቁጽሪ ሸሞንተ  

ሰረት ሓይሊ፡ ሓይሊ ቃል 

ዕላማ፦ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 ትጽናዕ ጥቕሲ ዘኪርክ ክትጽሕፍ ኢኻ 

 ምንጪ ሓይሊ ቃል ክትፈልጥ ኢኻ 

 ሬማን ሎጎስን ቃል ኣምላኽ ምግላጾም ክትኽእል ኢኻ 

 የሱስ ንፈተና ሰይጣን ብሓይሊ ቃል ከመይ ጌሩ ከም ዝገጠም ክነብርህ ኢና 

 ሓላፍነትና ኣብ ሓይሊ ቃል ኣምላኽ ክነብርህ ኢና 

 ሓያል ዕላማ ቃል ኣምላኽ ክንጸሙቕ ኢና 

 ቃላትካ ምስ መንፈሳዊ ሓይሊ ብሞትእስሳር ሰላምንታይ ኣገዳሲ ዝኸዉን ክነብርህ ኢና 

መሪሕ ጥቕሲ፦ 

“ቃል ኣምላኽ ህያውን መስለጥን እዩ እሞ፡ ካብ ክልተ ዝኣፉ ሰይፊ ዚበልሕ እዩ፡ ነፍስን መንፈስን፡ መፈላልዮ ኣካላትን 
ኣንጒዕን ክሳዕ ዚፈላሊ ዚሰጥም፡ ኣብ ምሕላንን ሓሳብ ልብን ከኣ ዚፈርድ እዩ።” እብ 4፡12 

መእተዊ 

መጽሓፍ ቅዱስ ናይቲ ሓደን ሓቀኛን ህያዉ ኣምላኽን ቃል እዩ። ኣብዚ ቃል ኣምላኽ እዚ ፍሉይ ሓይሊ ኣሎ።  

“ቃል ኣምላኽ ህያውን መስለጥን እዩ እሞ፡ ካብ ክልተ ዝኣፉ ሰይፊ ዚበልሕ እዩ፡ ነፍስን መንፈስን፡ መፈላልዮ ኣካላትን 
ኣንጒዕን ክሳዕ ዚፈላሊ ዚሰጥም፡ ኣብ ምሕላንን ሓሳብ ልብን ከኣ ዚፈርድ እዩ።” እብ 4፡12 

“እቲ ኻብ ኣፈይ ዚወጽእ ቃለይ ከኣ ከምኡ ኪኸውን እዩ፡ ነቲ ኣነ ዝደልዮ ኼስልጥ፡ ኣብቲ ኣነ ዝልእኮ ኬቕንዕ እዩ 
እምበር፡ ብኸንቱ ናባይ ኣይኪምለስን እዩ።” ኢሰ 55፡11 

- ክሳብ ሓይሊ ቃል ዘይተመኮርካዮ (ዘይተለማመድካዮ) ምልኣት ሓይሊ ኣምላኽ ክትቅበል ፍጹም ኣይከኣልን እዩ። 

ምንጪ ቃል 

ኣምላኽ ምንጪ ሓይሉን ዝተጸሕፈ ቃሉን እዩ። እዚ ንቓል ኣምላኽ ሓያል ይገብሮ። 

“እግዚኣብሄር ቃሉ ይህብ፡እተን ሓጐስ ዜበስራ ዓብዪ ጭፍራ እየን።” መዝ 68፡11  

“ምእንትዚውን ነቲ ብኣና እተሰብከ ቓል ኣምላኽ ምስ ተቐበልኩምዎ እሞ ንሱ ኣባኻትኩም እትኣምኑ ዘሎኹም፡ ዚዐዪ 
ዘሎ፡ ከምቲ ብሓቂ ዀይንዎ ዘሎ ቓል ኣምላኽ እምበር፡ ከም ቃል ሰብ ስለ ዘይተቐበልኩምዎ፡ ንሕና ኸየብኰርና ንኣምላኽ 
ነመስግኖ ኣሎና።” 1ተሰ 2፡13 

- ኣምላኽ ንዓለም ብቓሉ እዩ ፈጢርዎ 

“ዓለም ብቓል ኣምላኽ ከም እተፈጥረት፡ ከምኡውን እቲ ዚርኤ ኻብ ዘይርኤ ኸም ዝዀነ፡ ብእምነት ነስተውዕሎ ኣሎና።” 
እብ 11፡3 

- ኣምላኽ ንሰማያት ብቓሉ እዩ ፈጢርዎም፡ 

“ሰማያት ብቓል እግዚኣብሄር ፡ብዘሎ ሰራዊቶምውን ብስትንፋስ ኣፉ ተገብሩ።”  መዝ 33፡6 

- ኣምላኽ ብቐጸሊ ንዓለምን ንኹሎም ነገራት ከም ዘለዉዎ ዝዕቅቦም ብሓይሊ ቃሉ እዩ። 

“ንሱ ናይ ክብሩ ነጸብራቕን ቅርጺ ባህርዩን ከሎ፡ ኲሉውን ብሓይሊ ቓሉ ጸዊሩ ኸሎስ፡ ምንጻህ ሓጢኣትና ምስ ገበረ፡ ኣብ 
ላዕሊ ኣብ የማን ግርማ ተቐመጠ።”  እብ 1፡3 

ሬማን ሎጎስን 

ኣብ መጽሓፍ ቅዱስ ንቓል ኣምላኽ እንጥቀመሎም ክልተ ዝተፈላለየ ናይ ግሪኽ ቃላት ኣለዉ። ሓደ ካብዞም ናይ ግሪኽ ቃል 

“ሌጎስ’’ ይበሃል። ንጠቕላለ ቃል ኣምላኽ ከኣ የመልክት። እዚ ምሉእ ምግላጽ ኣምላኽ ንዝተዛረቦ የመልክት። 

እቲ ካልኣይ ቃል “ሬማ” ይበሃል። ፍሉይ ዘረባ ኣምላኽ ብፍሉይ ኩነታት ንዝትግበር የመልክት። እቲ ሓፈሻዊ “ሌጎስ” ምግላጽ 

ቃል ኣምላኽ ሓያል እኳ እንተኾነ ኣምላኽ ካብቲ ጽሕፍ ቃል “ሬማ” ቃል ከዉጽእ ከሎ ብፍላይ ዝሓየለ ይገብሮ። ኣምላኽ 

“ሬማ” ቃል ከዉጽእ ከሎ እቲ ኣቐዲምካ ብዙሕ ጊዜ ዘንበብካዮ ጥቕሲ ሃንደበት ሓድሽ ትርጉም ይህበካ። ነቲ ገጢሙካ ዘሎ 

ፍሉይ ኩነታት ከመይ ጌርካ ከም ተተግብሮ የርእየካ። እዚ “ሬማ” ቃል መልሲ ምግላጽ ወይ ኣብቲ ግዜ ንዘድልየካ ምጽንናዕ 

ይህበካ። 

ናይ የሱስ ፈተነ 

ሓይሊ ኣምላኽ ንየሱስ ክርስቶስ ተላኢኽዎ እዩ። እንተኾነ ሓይሊ ብግዲ ክፍተን ኣለዎ ምኽንያቱ ሓይሊ ብጸቕጢ ስለ ዝዓቢ። 

እቲ ዝዓበየ ግጥም ሓይሊ የሱስን ሓይሊ ሰይጣን ኣቐዲሙ ኣብ ናይ የሱስ ምድራዊ ኣገልጉሎት ኮነ። ቅድሚ ናብዚ መጽናዕቲ 

ምሕላፍና፡ ብዛዕባ እዚ ምግጣም፡ ኣብ (ማቴ 4፡1-11, ማር 1፡12-13, ሉቃ 4፡1-13) ኣንብብ። 

መጀመርታ ሰይጣን ንየሱስ ንእምኒ ናብ እንጀራ ክልዉጦ ፈቲንዎ። እቲ ኣቐዲሙ ንማይ ናብ ወይኒ ዝለወጦ ሓይሊ የሱስ 

ብርግጽ ንእምኒ ናብ እንጌራ ክልዉጦ ይኽእል እዩ። ኣብዚ ህሞት ነዚ ምግባር ግና ናብ ኣምላኽ ከይተወከልካ ምስራሕ ኮይኑ 

ሓይሊ ኣምላኽ ንግላዊ ረብሓኻ ምጥቃሞ ‘ዩ። 

ቀጺሉ ሰይጣን ንየሱስ ሓይሉ ምእንቲ ክርኢ ካብቲ ዝበረኸ ቦታ ቤት መቕደስ፡ ንታሕቲ ክወድቕ እዩ ፈቲንዎ። ወላዉን እዚ 

ንኽትግብሮ ቅኑዕ እዩ ኢሉ ዝሕብሎ ጽሑፍ ብግጉይ መገዲ ብምጥቃም እዩ ጌርዎ። 

እቲ ሳልሳይ ግጥም ሰይጣን ሓይሊ ዓለም ብምርኣይ እዩ፡ ንየሱስ ፈቲንዎ። የሱስ እንተሰጊድሉ ኩሉ መንግስትታት ዓለም ከም 

ዝህቦ እዩ ሰይጣን ተዛሪቡ። 

ኣብ ነፍሲ ወከፍ ሓያል ቅልስ የሱስ ንኹሉ ብድሆታት ብቓል ኣምላኽ እዩ ገጢሞዎ። የሱስ ነቲ እዋናዊ ኩነታት ዝምልከት 

ጽሑፍ ጠቒሱ። ንሱ “ሬማ” ቃል ኣምላኽ ተጠቂሙ ማለት እዩ። 

ሓይሊ ቃል ምጥቃም 

ኣብ ቃል ኣምላኽ ሓይሊ ከም ዘሎ ጥራይ ምፍላጥ እኹል ኣይኮነን። እቲ ቃል ዉጽኢታዊ ንምግባሩ ብግዲ ከምቲ የሱስ ዝገበሮ 

ክትግበር ኣለው። የሱስ ዝዛረብ ዝነበረ ቃል ካብ ናቱ ከም ዘይኮነ ንጹር ጌርዎ እዩ። ንሳቶም ቃል ኣምላኽ እዮም (ዮሃ 3፡34, 

14፡10, 24,17፡8,14) የሱስ ንቓል ኣምላኽ ብሓይሊ እዩ ተዘሪብዎ። 

“ዘረባኡ ብስልጣን ስለ ዝነበረ ድማ፡ ብምህሮኡ ተገረሙ።” ሉቃ 4፡32  
 

“ኲሎም ሰምበዱ፡ ንሓድሕዶም ከኣ፡ እዚ ነገርዝስ እንታይ እዩ፧ ንርኹሳት መናፍስቲ ብሓይልን ስልጣንን ይእዝዞም እሞ፡ 

ይወጹ፡    እናበሉ ተዛራረቡ።  ወሪኡ ድማ ናብተን ኣብ ከባቢኡ ዘለዋ ዅለን ጐደቦታት ወጸ።” ሉቃ 4፡36 

የሱስ ነቲ ኢዱ ዝለምሰት ቃል ኣምላኽ ተዛረቦ’ሞ ኢዱ ኸኣ ሓወየት (ማር 3፡1-5)። 

ንሱ ነቲ ለምጸማ ቃል ኣምላኽ ተዛረቦ’ሞ ነጽሀ  

“እንሆ፡ ለምጻም መጺኡ፡ ጐይታይ፡ እንተ ትፈቱስ፡ ከተንጽሀኒ ትኽእል ኢኻ፡ እናበለ ሰገደሉ። 3 -  ኢዱ ዘርጊሑ፡ ፈትየ 
ኣሎኹ፡ ንጻህ፡ ኢሉ ተንከዮ። ብኡብኡ ኻብ ለምጹ ነጽሄ።” ማቴ 8፡2-3 

ንሱ ነቲ ዕዉር “ርአ” (ሉቃ 7፡21) 

ነቶም ኣጋንንቲ “ዉጹ” (ማቴ 9፡32-33) 

ነቲ ጸማም “ስማዕ” (ማሪ 7፡32-35) 

ነቲ ዝሞተ “ንዓ” (ዮሃ 11፡44) 

የሱስ ኣብ ቃል ኣምላኽ ሓይሊ ከም ዘሎ ይፈልጥ እዩ፡ እንተኾነ እቲ ቃል ዉጽኢታዊ ምእንቲ ክኸዉን ሰባት ክስምዑን ክምልሱን 

ከም ዘለዎም ይፈልጥ እዩ። ቃል የሱስ ቃል ኣምላኽ ማለት እዩ፡ ካብ ርሑቕ ዝሰርሕ ኣዝዩ ሓያል እዩ። የሱስ ምናልባት ኣብ 

ማእከል እቲ ጸገም ዘለዎ ከይህሉ ይኽእል እዩ። ሓደ ዝሓመመ ኣገልጋሊ ዝነበሮ ሰብኣይ ከምዚ ኢሉ፡ 

“. . .ጐይታይ፡ ኣነ፡ ንስኻ ናብ ቤተይ ክትኣቱ፡ ኣይበቅዕን እየ እሞ፡ ሓንቲ ቓል ጥራይ ደኣ በል፡ ቈልዓይ ድማ ይሐዊ። 
 

የሱስ ነቲ ሓለቓ ሚእቲ፡ ኪድ፡ ከም ዝኣመንካዮ ይኹነልካ፡ በሎ። እቲ ቘልዓ ኸኣ በታ ሰዓት እቲኣ ሐወየ።”  (ማቴ 
8፡8,13) 

እዚ ሰብኣይ ንሓይሊ ቃል ኣምላኽ ኣሚንዎ። ንሱ ኣዝዩ ሓያል ሙዃኑ ብግዜ ብቦታ ብዝኾነ ናይ ሰባት ዕንቅፋት ከምዘይጽሎ 

ይፈልጥ ነይሩ። እንተኾነ ኣብ ገዛእ ሂወት፡ ኩነታቱ ዉጽኢታዊ ንኽገብሮ ክእዉጆ ኣለዎ። ጥቕሚ ሓይሊ ቃል ኣምላኽ ክቕበል 

ብግዲ ከተግብሮ ኣለዎ። 

እታ ቀዳመይቲ ቤተክርስትያን ንሓይሊ ቃል ኣምላኽ ተጠቂማትሉ እያ። ጳዉሎስ ከምዚ ኢሉ፡ 

“እምነትኩም ብስልጣን ኣምላኽ እምበር፡ ብጥበብ ሰብ ምእንቲ ኸይትስረትሲ፡ ዘረባይን ስብከተይን ድማ ብምርዳእ መንፈስን 
ስልጣንን እምበር፡ ብዜስድዕ ዘረባ ጥበብ ኣይነበረን። 1ቆረ 2፡4-5  

“መንግስቲ ኣምላኽ ብሓይሊ እምበር፡ ብዘረባ ኣይኰነትን ዘላ እሞ፡ ጐይታ እንተ ፈቐዶስ፡ ቀልጢፈ ናባኻትኩም ክመጽእ 
እየ፡ ሽዑ ሓይሊ እቶም ንፉሓት ክፈልጥ እየ እምበር፡ ቃሎም ኣይኰነን።”  1ቆረ 4፡19 

ሓይሊ ቃል 

ነቲ ቃል ዝድግፍ ሓይሊ፡ ኣምላኽ ባዕሉ እዩ። 

 “እቲ ኻብ ኣፈይ ዚወጽእ ቃለይ ከኣ ከምኡ ኪኸውን እዩ፡ ነቲ ኣነ ዝደልዮ ኼስልጥ፡ ኣብቲ ኣነ ዝልእኮ ኬቕንዕ እዩ 
እምበር፡ ብኸንቱ ናባይ ኣይኪምለስን እዩ።” ኢሰ 55፡11 

“እግዚኣብሄር ከኣ፡ ንቓለይ ክተግሃሉን ከም ዚፍጸም ክገብሮን እየ እሞ፡ ጽቡቕ ርኢኻ፡ በለኒ።”  ኤር 1፡12 

ቃል ኣምላኽ ዓቢ መንፈሳዊ ሓይሊ ይህብ። 

 “ቃል ኣምላኽ ህያውን መስለጥን እዩ እሞ፡ ካብ ክልተ ዝኣፉ ሰይፊ ዚበልሕ እዩ፡ ነፍስን መንፈስን፡ መፈላልዮ ኣካላትን 
ኣንጒዕን ክሳዕ ዚፈላሊ ዚሰጥም፡ ኣብ ምሕላንን ሓሳብ ልብን ከኣ ዚፈርድ እዩ።”  እብ 4፡12 

ኣምላኽ ንቓሉ ሓለፋ ስሙ ኣኽበሮ።  

“ንቓልካ ሓለፋ ዂሉ ስምካ ኣዕቢኻዮ ኢኻ እሞ፡ናብ ቅዱስ መቕደስካ ኣቢለ ኽሰግድ፡ንስምካውን ስለ ሳህልኻን ሓቅኻን 
ኢለ ኸመስግኖ እየ።”  መዝ 138፡2 

እቶም ኣብ ቃል ኣምላኽ ተፈጺሞም ዘለዉ ሓያል ዕላማታት መነ መን እዮም፧ ነዞም ዝስዕቡ ጥቕስታት ኣጽንዕ። ቃል ኣምላኽ፡ 

 *ንትምህርቲ፡ ንተግሳጽ፡ ንምቕናዕ፡ ንምምራሕን ንጽድቂን ዝኸዉን ምእዳብ ይጠቅሞ እዩ።    (2ጢሚ 3፡16-17) 

 ንእምነት ዝኸዉን መልእኽቲ ወንጌል የምጽእ። (ግብ 4፡4) 

 የጽሪ (ዮሃ 15፡3 ኤፌ 5፡26) 

 እንተድኣ ሰሚዕካን ኣሚንካን ዘልኣለማዊ ሂወት የውህብ (ዮሃ 5፡24) 

 መሰረት ዘልኣለማዊ ፍርዲ እዩ (ዮሃ 12።48)  

 ርኹሳት መናፍስቲ ንምዉጻእ ይጠቅም (ማቴ 8፡16, ሉቃ 4፡36) 

 ንምእማን ወንጌሉ ዝ1ኸውን ብተኣምራት ተሰንዩ ይመጽእ (ማር 16፡20) 

 ናይ ምድሓን ተኣማንነት (መድሕን) ይህብ (1ዮሃ 1፡2-6) 

 ናይ ናብራ ሓድሽ ሂወት የምጽኣልካ (1ጴ1፡23, መዝ 119፡41) 

 ንኣመንቲ ይቕድስ (1ጢም 4፡5) 

 ተስፋ ይህብ (መዝ 130፡5, 119፡49,81) 

 ፈዉሲ የምጽእ (መዝ 107፡20) 

 ካብ መገዲ እቲ መብረስ ይሕልወና (መዝ 17፡4) 

 መንፈስን ሂወትን እዩ (ዮሃ 6፡63) 

 ሓጎስን ፍሰሃን የምጽእ (ኤር 15፡16) 

 እምነት የዕቢ (ሮሜ 10፡17) 

 የጸናንዕ (1ተሰ 4፡18, መዝ 119፡50,52) 

 መንፈሳዊ መግቢ የምጽእ (1ጢም 4፡6) 

 ዝተመለሰ ጸሎት የምጽእ (ዮሃ 15፡7) 

 መፍትሕ ዓወት እዩ (እዩ 1፡8) 

 እንተ ሰሚዕናዮን ዓቂብናዮን ይባርኸና (ሉቃ 11፡28) 

 እንተ ዓቂብናዮ በረኸት እንተዘይ ዓቂብናዮ ድማ መርገም የምጽእ (ዘዳ 28) 

 ኣብ ግዜ ፈተና ኣጽዋር እዩ (ማቴ 4) 

 ንነፍሲ ይልወጣ (ይመልስ) (መዝ 19፡7) 

 ንገርሂ ጥበበኛ ይገብሮ (መዝ 19፡7) 

 የብርህ (መዝ 19፡7) 

 የጠንቅቕ (መዝ 19፡11) 

 እንተ ዓቂብናዮ ዓብዩ ካሕሳ የምጽእ (መዝ 19፡11) 

 ናብ መንግስቲ ኣምላኽ ንምእታዉ መገዲ ይህብ (ራኢ 22፡14) 

 ብጽድቂ ክንመላለስ ዘኽእለና በረኸት ይህብ (መዝ 119፡1-3) 

 ካብ ጸለእቲ፡ መምህራንን ሽመግለታትን ንላዕሊ ለባማት ይገብረና (መዝ 119፡98-104) 

 የቀላጥፍ (መዝ 119፡25) 

 የሐይል (መዝ 119፡28) 

 መሰረት ምሕረት እዩ (መዝ 119፡58) 

 ደስታ የምጽእ (መዝ 119፡92) 

 ንገርህታት ምርዳእ የምጽእ (መዝ 119፡130,104,169) 

 የናግፍ (መዝ 119፡170) 

ሓላፍነትና ንቃል 

ቃል ኣምላኽ ሓያል ስለ ዝኾነ ኣመንቲ ንዓለም ከነፍልጣ ሓላፍነት ኣሎና። እታ ቀዳመይቲ ቤተክርስትያን ነዚ ሓለፍነት ቃል 

ኣምላኽ ሒዛቶ ነይራ። ንኽህምሩ (ንኽሰብኩ) ናብ ኩሉ ባታ ይኸዱ ነይሮም (ግብ 8፡4, 12፡24,13፡49) ። ቃሉ ብትብዓት 

ክዛረብ ንኣምላኽ ይሓትዎ ነይሮም (ግብ 4፡29,31)፡ ብሳላ እሙንነቶም ድማ ቃል ኣምላኽ ናብ ኩሉ ዓለም ተዘርጊሑ (ግብ 

6,19፡20)። 

ኣምላኽ ንቓሉ ተኣምራት ብምስዓብ የጽንዖ ነይሩ። ሓደ እኳ ንምልክታት ዝጽበ ኣይነበረን። ንስኻ ‘ዉ ነቲ ሓያል ቃል ኣምላኽ 

ኣብ ዓለም ንምዝርጋሕ ሓላፍነት ኣሎካ። እዞም ዝስዕቡ ጽሑፋት ብምጽናዕ ብዛዕባ ሓላፍነትካ (ተጸዋዕነትካ) ተመሃር። 

 ኣምላኽ ንቓሉ ኣብ ኣፍካ ኣንቢሩ ኣሎ ሰለዚ ንኻልኦት ንገር።(ዘዳ 18፡18-19, ኢሰ 51፡16, ኤር 1፡9, 3፡12, 5፡14, 

26፡12, ዘህ 2፡7-8) 

 ቃል ኣምላኽ እንተድኣ ተሚህርካ ንኻልኦት ክትምህር ሓላፍነት ኣሎካ (ገላ 6፡6) 

 ቃል ኣምላኽ ንብዘላ ዓለም ክትነግር ኣሎካ (ሉቃ 24።47, ማር 16፡15, 11 ጢም 4፡2) 

 ቃል ኣምላኽ እምበር ናይ ገዛኣ ርእስኻ ቃል ኣይኮንካን ትነግር (ኢሰ 58፡13) 

 ብቃል ኣምላኽ ክትሓፍር የብልካን (ማሪ 8፡38) 

 ንደቅኻ ክትምህሮም ኣሎካ (ዘዳ 6፡6-9) 

ናይ ገዛእ ርእስኻ ቃል 

እቲ ቅዱስ ጽሑፍ ኣምላኻዊ ሓይሊ ኣለዎ ምኽንያቱ ቃል እቲ ሓቅን ህያዉ ኣምላኽን ስለ ዝኾነ። እንተኾነ ናትካ ቃል ዉን 

ሓያል እዩ። ብፍላይ ቃል ኣምላኽ ክትዛረብ ከሎኻ። ብቓል ኢኻ ንሰይጣን ክትስዕሮ ትኽእል።  

“ሳላ ደም እቲ ገንሸልን ሳላ እቲ ቓል ምስክሮምን ድማ ሰዐርዎ፡ ንህይወቶምውን ክሳዕ ሞት ኣየፍቀርዋን።”  ራኢ 12፡11 

ብኣፍካ ምእማን ኣካል ምድሓን እዩ።  

“. . . እቲ ቓል ኣብ ኣፍካን ልብኻን ጥቓኻ እዩ፡ እዚ ማለት እቲ ንሕና እንሰብኮ ቓል እምነት እዩ። 9 - እቲ ጽሑፍ፡ 
ብእኡ ዚኣምን ዘበለ ኣይሐፍርን፡ ይብል እዩ እሞ፡ ሰብ ብልቡ ኣሚኑ ይጸድቕ፡ ብኣፉ ተኣሚኑውን ይድሕን እዩ፡ ስለዚ 
ብኣፍካ የሱስ ጐይታ ምዃኑ እንተ ነገርካ፡ ብልብኻውን ኣምላኽ ካብ ምዉታት ከም ዘተንስኦ እንተ ኣመንካ፡ ክትድሕን 
ኢኻ።” ሮሜ 10፡8-10  

ንኻልኦት ክተገልግል ከሎካ መልሓስካ መንፈሳዊ ሞት ወይ ሂወት ከምጽእ ዝኽእል ሓይሊ ኣለዎ።  

“ሞትን ህይወትን ኣብ ስልጣን መልሓስ እዩ፡ እቲ ዜፍቅራ ኸኣ ፍሬኣ ኺበልዕ እዩ።”  ምሳ 18፡21 

ብናይ ገዛእ ርእስኻ ቃል ንርእስኻ ክትእሰር ትኽእል። ብዝተዛረብካዮ ንገዛእ ርእስኻ ካብ ጸገም ከተእትዎ ትኽእል ኢኻ።  

“ብቓላት ኣፍካ ተትሐዝካ፡ ብቓላት ኣፍካ ተፈንጠርካ።” ምሳ 6፡2 

ቃላትካ ንሓይሊ ኣምላኽ ንኸይትፈልጦ ክኽልክለካ ይኽእል።  

“እግዚኣብሄር…ነቶም፡ ሳላ መልሓስና ንብርትዕ ኣሎና፡ከናፍርና ናትና እየን፡ መን እዩኸ ጐይታና፧ዚብሉን ኪምቊሶም እዩ።”  
መዝ 12፡4 

 ሰይጣን ብእትዛረቦ ነገራት ኣብ መንፈሰካ ጋግ ንምግባር ይጥቀመሉ። ጋግ ክኣትወሉ ዝኽእል ነዃል መኽፈቲ ማለት እዩ።   

“ልዝብቲ ልሳን ኦም ህይወት እያ፡ ቄናን ልሳን ግና ንመንፈስ ትሰብሮ።”  ምሳ 15፡4 

እትዛረቦ ንነፈስኻ ይጸልዋ።  

“ኣፍ ዓሻ ንእኡ ጥፍኣቱ እዩ፡ ከናፍሩ ኸኣ ወጽመድ ነፍሱ እየን።” ምሳ 18፡7 

“እቲ ኣፉን መልሓሱን ዚሕሉ ሰብ ንነፍሱ ኻብ ጸበባ ይሕልዋ።” ምሳ 21፡23 

ቃለተካ ንኹሉ ኣካልካ ይጸልዎ፡ 

“ልሳንውን ሓዊ እያ፡ ዓለም ዓመጻ እያ። ልሳን ኣብ ማእከል ኣካላትና ሰፊራ ንብዘሎ ስጋ ተርክሶ ኣላ፡ ንመዘወር ንብረት 
ከኣ ተንድዶ፡ ብገሃነምውን ዝነደደት እያ።” ያቆ 3፡6 

ቃላትካ ንኹሉ ሂወትካ ይጸልዋ  

“ኣፉ ዚሕሉ ህይወቱ ይባልህ፡ ከናፍሩ ጋህ ዜብል ግና ጥፍኣት ይረኽቦ።” ምሳ 13፡3 

ኣመንቲ ናይ ኣምላኽ ሓይሊ ኣብ ሂወቶም ከይዓዝዝ ብናይ ገዛእ ርእሶም ቃላት ይዓግትዎ። ስሰዐ፡ ጣኦትን፡ ቃላት ዕሽነትን 

ይዛረቡ። ንህዝቢ ካብቲ ሓቀኛ ወንጌል ከምልስ ዝኽእል ምስ ናይ ሰብ ትእዛዛት ይሰማምዕ። ብዛዕባ ኻልኦት ሕማቕ ቃላት 

ምጉርምራም፡ ምምራር፡ ምጅሃርን ሓሶትን ይዛረቡ። ምፍልላይ ከምጽእ ዝኽእል ቃላት ትዕቢት ይዛረብ። ሰላምንታይ ሓይሊ 

ሲኢኖም ድማ ይግረሙ። 

ኣስተዉዕል፦ ሓይሊ ኣምላኽ ኣብ ሂወትካ ክዓዝዝ ዝገብር ሓይሊ ቃሉ ጥራይ ኣይኮነን፡ ብናይ ገዛኣ ርእስኻ ሓይሊ ቃል ዉን 

ይጽሎ እዩ። 

ርእሰ ገምጋም 

1. ነታ መሪሕ ጥቕሲ ካብ ዝኽሪ ጽሓፋ። 

______________________________________________________________________________________ 

 

______________________________________________________________________________________ 

 

2. ምንጪ ቃል ሓይሊ መን እዩ፧ 

 

______________________________________________________________________________________ 

 

3.“ሬማ” ቃል ኣምላኽ እንታይ እዩ? 

______________________________________________________________________________________ 

4.“ሎጎስ” ቃል ኣምላኽ እንታይ እዩ፧ 

______________________________________________________________________________________ 

5.የሱስ ፈተና ሰይጣን ብኸመይ እዩ ገጢምዎ፧ 

______________________________________________________________________________________ 

6.ኣብዚ ኣርእስቲ ዝተመሃርካዮ ብዛዕባ ሓላፍነትካ ኣብ ሓይሊ ቃል ኣምላኽ ጽሞቕ። 

______________________________________________________________________________________ 

7.ኣብዚ ኣርእስቲ ዝተማሃርካዮ ብዛዕባ ሓያል ዕላም ቃልሊ ኣምላኽ ጽሞቅ 

_____________________________________________________________________________________ 

8.እዚ ሓሳብ ሓቂ ድዩ ሓሶት “ናይ ገዛኣ ርእስኻ ቃል ኣብ መንፈሳዊ ሓይሊ ጽልዋ የብሉን። 

እዚ ሓሳብ፦_______________ 

 

(ኩሉ መልስታት ፈተና ኣብ መወዳእታ ምዕራፍ ናይዚ መጽሓፍ ተደዩልኩም ኣሎዉ) 

ንዝያዳ መጽናዕቲ 

1.ዘፍ 1 ኣንብብ። እቲ ዝፈጥር ሓይሊ ናይ ቃል ኣምላኽ ኣስተብህል። “ኣምላኽ በለ”ኢሉ ተጠቒሙለን ዘሎ ኩለን 

ሓረጋትኣስምረለን። 

2.ብዛዕባ ሓይሊ መልሓስ ተወሳኺ ንምጽናዕ ኣብ ሃርቬስት ኢንተርናሽናል ኢንስቲቲዩት ኮርስ “መንፈሳዊ ዉጥን፡ መጽሓፍ 

መንፈሳዊ ዉግእ ርኤ። ንኣንደብትካ ክትቆጻጸረሉ እትኽእል ዉጥን ኣብዚ ኮርስ እዚ ይወሃብ እዩ። 

3.የሱስ ብናይ ሰብ ኣቀማምጣ ብርግጽ ቃል ኣምላኽ እዩ ዝሰመ (ዮሃ 1 ኣንብብ) 

4.እቲ ቀዳማይ ዝተቀርጸ ብሰብ ዝተጻሕፈ ቃል ኣምላኽ ኣብ ዘጽ 20፡1-17 ዝርከብ እዩ። 

5.ኣብ ቃል ኣምላኽ ክልተ ዓበይቲ ክፋላት ኣለዉ። እቲ ጸባ ቃል ኣምላኽን እቲ ስጋ ቃል ኣምላኽን እዮም። ጸባ ቃል ኣምላኽ 

እቲ መሰርታዉን ብቐሊሉ ክርደኣካ ዝኽእልን እዩ። ስጋ ቃል ኣምላኽ ከኣ ናብ መንፈሳዊ ብጽሕና ከብጽሓካ ዝኽእል 

ዕሙቕ ዝበለ ትምህርቲ ቃል ኣምላኽ እዩ። ብዛዕባ እዚ ክፍልታት ኣብ እብ 5፡13-14ን 1ይ ጴጥ 2፡2 ኣንብብ። 

ምዕራፍ ዓሰርተ ሓምሽተ 

መምርሒ መትከል ቁጽሪ ትስዓተ  

መሰረት ሓይሊ፡ ሓይሊ ስልጣን 

ዕላማታት 

ነዚ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢኻ 

 *መሪሒ ጥቕሲ ዘኪርካ ክትጽሕፍ ኢኻ 

 ምእንቲ ስልጣን ክትለማመድ ሰለምንታይ ብግዲ ኣብ ትሕቲ ስልጣን ትኸዉን ክትገልጽ ኢኻ፡ 

 ብኸመይ የሱስ ብዓል ስልጣን ሰብኣይ ኣብ ትሕቲ ስልጣን ኔሩ ክትገልጽ ኢኻ፡ 

 ኣምላኽ ኣብ ቤት ክርስትያን ዝሰረቶ ቅርጺ ስልጣን ከነለሊ ኢና፡ 

 ኣምላኽ ኣብ ቤት ዝሰረቶ ቅርጺ ስልጣን ከነለሊ ኢና፡ 

 ኣብ ናይ ስራሕ ርክብና ኣምላኽ ዝሰረቶ ቅርጺ ስልጣን ክንገልጽ ኢና 

 ንርክብ ኣመንቲን መንግስታዊ ስልጣንን ዝገልጽ መረዳእታ ክንህብ ኢና። 

 

ዝጽናዕ ጥቅስ 

“ብኣምላኽ ዘይኰነስ ስልጣን የልቦን፡ እቶም ዘለዉ ስልጣናት ከኣ ብኣምላኽ እተሰርዑ እዮም እሞ፡ ነፍሲ ወከፍ ነቲ ኣብ 
ልዕሊኡ ስልጣን ዘለዎ ይገዝኣዮ።” ሮሜ 13፡1 

መእተዊ 

ካብ ምሰራት ዓለም ኣምላኽ ካብ ምድንጋር ከውጽእ ዝኽእል ትእዛዝት ምስ ሰርሐ እዩ። ካብቲ ዝሰረሓሉ ሓደ መገዲ ቅዲ 

ስልጣን ኣብ ኩሉ መዳይ ሂወት ብምሰራቱ እዩ። እቲ ዝዓበየን ዝበረኸን ስልጣን ኣምላኽ ባዕሉ ወዲ የሱስ ክርስቶስን መንፈስ 

ቅዱስን እዮም። 

ኣምላኽ ብተወሳኺ ንሂወትካ ክጸሉ ዝኽእል ቅዲ ስልጣን መሰረቱ እዩ። እዞም ስልጣናት እንተደኣ መንፈሳዊ ሓይሊ ትደሊ 

ኴንካ ኣዝዮም ኣገደስቲ እዮም።  ብቕኑዕ ኣገባብ ኣብ ትሕቲ ስልጣን ዘየሊኻ እንተደኣ ኴንካ፡ ስልጣን ክትለማመድ ኣይትኽእልን 

ኢኻ። 

ሰብ ኣብ ትሕቲ ስልጣን 

ሓደ መዓልቲ ኣብ ቅፍር ናሆም፡ የሱስ ካብቲ ወተሃደራዊ መራሒ ኣገራሚ ኩነት ገጢምዎ። ናይዚ መራሒ ስም ኣይተወሃበናን። 

ሴንቸርዮን ሙዃኑን ኣዝዩ ዝሓመመ ኣገልጋሊ ከም ዝነበሮን ጥራይ እዩ ተነጊሩና ዘሎ። ናይዚ ሰንቸርዮን ታሪኽ ኣብ ማቴ 8፡5-

3, ሉቃ 7፡1-10, ቅድሚ ናብ ካልእ ኣርእስቲ ምሕላፍና ኣንብቦ። 

እዚ ስንቸርዮን ኣብ ትሕቲ ስልጣን ሮሜ ዝኾነ ሰብኣይ እዩ። ንሱ ናይ 100 ሰባት ወተሃደራዊ መራሒ ዝኾነ ብዓል ስልጣን 

እዩ። በዚ ምኽንያት እዚ የሱስ ምስ ኣቡኡ ክሰርሕ ከሎ ዘሎዎ መንፈሳዊ ርክብ ብቕጽበት ተረዲእዎ፡፡ ከምቲ ናቱ ከም ስንችርዮን 

ምስቲ ኣዛዚኡ ዘለዎ ርክብ እዚ ድማ ተመሳሳሊ እዩ። 

የሱስ በዓል ስልጣን ሰብኣይ እዩ። ንሱ ብስልጣን እዩ ዝገብር። ሓጢያት ይሓድግ፡ ሕሙም ይፍዉስ፡ ኣጋንንቲ የዉጽእን ተኣምራት 

ይገብርን። 

እንተኾነ የሱስ ዉን ኣብ ትሕቲ ስልጣን እዩ ኔሩ። ንሱ ኣብ ትሕቲ ስልጣን ኣቡኡ እዩ ኔሩ።  

“የሱስ መሊሱ በሎም፡ ብሓቂ፡ ብሓቂ እብለኩም ኣሎኹ፡ ወድስ ኣቦኡ ኺገብሮ ዝረኣዮ እምበር፡ ካብ ርእሱ ሓንቲ ነገር 
እኳ ኺገብር ኣይከኣሎን። ነቲ ንሱ ዚገብሮ ግብሪ እቲ ወዲ ድማ ከምኡ ዝበለ ይገብር እዩ።” ዮሃ 5፡19 

 “ነቦ ብርእሱ ህይወት ከም ዘላቶ፡ ንወዱውን ከምኡ ብርእሱ ኽትዐልዎ፡ ህይወት ሀቦ። 27 - ወዲ ሰብ እዩ እሞ፡ ኪፈርድ 
ስልጣን ሀቦ።” ዮሃ 5፡26-27  

“ሽዑ የሱስ መሊሱ በሎም፡ ትምህርተይሲ ናይቲ ዝለኣኸኒ እዩ እምበር፡ ናተይ ኣይኰነን።” ዮሃ 7፡16 

“እቲ ዝለኣኸኒ ኸኣ ምሳይ ኣሎ። ኲሉ ሳዕ ባህ ዜብሎ እገብር እየ እሞ፡ በይነይ ኣይሐድገንን እዩ፡ በሎም።” ዮሃ 8፡29 

እዚ ስንቸርዮን ቅርጺ ሓይሊ ስልጣን ይፈልጥ ኔሩን በዚ ምኽንያት እዚ እዩ ድማ የሱስ ናብ ቤቱ መጺኡ ንባርያኡ ክፍዉሰሉ 

ኣድላይ ዘይሙዃኑ ዝፈለጠ። የሱስ ጥራይ ተዛሪቡ ፈዉሲ ከምጽእ እኹል ሓይሊ ከም ዘለዎ ይፈልጥ እዩ። የሱስ ነቲ ሰንቸርዮን 

ስለ እታ ዓባይ እምነቱ ኣድኒቕዎ ንባርያኡ ኸኣ ፈዊስዎ። 

ስልጣን ክሰርሕ ከሎ 

 

ዝኾነ ስልጣን ብግቡእ ክሰርሕ ናይ ምእዛዝ ሰንሰለት (ቅኑዕምእዛዝ) ኣሎ። ስለዚ እዮም ጸሓፍትን ፈረሳዉያንን “በየናይ ስልጣን 

ኢኻ እዚ ትገብር ዘሎኻ’’ (ማቴ 21፡23) ኢሎም ዝሓተትዎ። ዝኾነ ሰብ ብሓይልን ስልጣንን መሊኡ ክርእዩ እንከለዉ ነቲ 

ምንጪ ክድህስሱ እዮም ዝደልዮ። 

የሱስ ትሕቲ ስልጣን 

ኣምላኽ ገለ ስልጣኑ ሒዞም ዝወጹ ደልዩ እዩ።  

“ንመን ክልእኽ፧ መንከ ኪኸደልና እዩ፧ ዚብል ድምጺ እግዚኣብሄር ሰማዕኩ። ኣነውን፡ እኔኹ ልኣኸኒ፡ በልኩ።” ኢሰ 6፡8 

ኣብ ግዜ ቡሉይ ኪዳን ኣምላኽ ንሰብኡትን ነንስትን ዓቐን ናይ ስልጣኑ ሂቡ እዩ፡ እንተኾነ ምሉእ ሓይልን ስልጣን ብምምጻእ 

የሱስ ክርስቶስ እዩ ተጋሂዱ። የሱስ እዚ ስልጣን ከም ዘለዎ ይፈልጥ እዩ።  

“የሱስ ቀሪቡ ኸምዚ ኢሉ ተዛረቦም፡ ኣብ ሰማይን ኣብ ምድርን ኲሉ ስልጣን ተዋሂቡኒ ኣሎ።” ማቴ 28፡18 

የሱስ ስልጣን ከም ዘለዎ ኣግሂድዎ እዩ፡ 

 “ንወዲ ሰብ ግና ሓጢኣት ኪሐድግ ኣብ ምድሪ ስልጣን ከም ዘለዎ ምእንቲ ኽትፈልጡ፡ ሽዑ ነቲ መጻጒዕ፡ ተንስእ እሞ 
ዓራትካ ኣልዒልካ ናብ ቤትካ ኺድ፡ በሎ።” ማቴ 9፡6 

የሱስ ስልጣን ካብ ኣምላኽ ተቐቢሉ እዩ ብኡኡ ኸኣ ኣብ ልዕሊ ኩሉ ሓይሊ ጸላኢ ተዓዊቱ። 

“ነቶም ሕልቅነታትን ስልጣናትን ኣጽዋሮም ገፊፉ፡ ብእኡ እናፈከረሎም ከኣ፡ ብግልጺ ኣስተሐፈሮም።” ቆሎ 2፡15 

የሱስ ኣብ ትሕቲ ስልጣን ኣምላኽ፡ ኣብ ልዕሊ ኩሎም ካልኦት ሓይልታትን ስልጣናትን ስልጡን እዩ። ከምቲ ኣቐዲምካ 

ዝተመሃርካዮ የሱስ ንስልጣኑ ናባኻ ኣመሓላሊፍዎ እዩ። 

“ከም ዝገሸ ሰብ እዩ፡ ቤቱ ኺሐድግ ከሎ፡ ንባሮቱ ስልጣን ሀቦም፡ ንነፍሲ ወከፍ ከኣ ዕዮኡ፡ ንሓላው ደገውን ኪነቅሕ 
ኣዘዞ።” ማሪ 13፡34 

ንስኻ ኣብ ትሕቲ ስልጣን የሱስ ምጻእ፡ እዚ ብምግባርካ ኣብ ትሕቲ ስልጣን ኣቦ ኣሎኻ ማለት እዩ። ኣመንቲ ኣብ ትሕቲ ስልጣን 

ኮይኖም መንፈሳዊ ስልጣን ዘለዎም ህዝቢ እዮም። 

ስልጣን ብኣምላኽ’ዩ ዝወሃቡ 

ኣምላኽ ምንጪ ሓይሊ ሙዃኑ ኣቐዲምካ ተማሂርካዮ ኣሎኻ። 

“ኣብ ሰማያትን ኣብ ምድርን ዘሎ፡ ዚርኤን ዘይርኤን፡ ዝፋናት ኰነ ወይስ ጒይትነት፡ ሕልቅነት ወይስ ስልጣናት፡ ኲሉ 
ብእኡ ተፈጢሩ ኣሎ እሞ፡ ኲሉ ብእኡን ንእኡን እዩ እተፈጥረ።” ቆሎ 1፡16 

 ከምኡ ዉን ኣምላኽ ብድሕሪ ኩሉ ኣብዛ ምድሪ ዘቖሞ ቅርጺ ስልጣኑ ሓይሊ እዩ።  

“ብኣምላኽ ዘይኰነስ ስልጣን የልቦን፡ እቶም ዘለዉ ስልጣናት ከኣ ብኣምላኽ እተሰርዑ እዮም እሞ፡ ነፍሲ ወከፍ ነቲ ኣብ 
ልዕሊኡ ስልጣን ዘለዎ ይገዝኣዮ።”  ሮሜ 13፡1 

ከም ተወሳኺ ነቲ ዝለዓለ ስልጣን ኣምላኽ ኣመንቲ ኣብ ትሕቲ እቲ ንሱ ዘቖሞ ካልእ ቅርጺ ስልጣን እዮም። እዚ ስልጣን ኣብ 

ገዛ፡ ቤት ክርስትያን፡ ናይ ስራሕ ቦታን ናይ መንግስትን የጠቓልል። 

ናይ ነፍሲ ወከፍ ኩነታት ካብቲ ናይ ካልኦት ይፍለ። ገሊኤን ኣንስቲ ሰብኣይ የብለንን። ገሊኦም ሰባት ኣይሰርሑን፡ ኣስራሒ 

ወይ ጎይታ የበሎምን። ኣብ ከምዚ ምሳኻ ዝሳነ ቅርጽ ስልጣን ክትፈሊ ኣገዳሲ እዩ። ምኽንያቱ ኣምላኽ ዘቖሞም ስለ ዝኾነ። 

ብግዲ ኣብ ትሕቲ እቲ ስልጣን ንኽሰርሕ ኢሉ ዘቖሞ ስልጣን ክትከዉን ኣሎካ። ሕጋዊ ስልጣን ኩሉ ግዜ ካብ ገለ ምንጪ እዩ 

ዝለኣኽ። 

ኣብ ትሕቲ ስልጣን ኣብ ትህልወሉ፡ ስልጣንካ ትቕበለሉ ሕጋዊ መበገሲ (ምንጪ) ኣለዎ። ንኣብነት፦ ኣብ ገዛ ሰበይቲ ካብ ሰብኣይ 

ስልጣን ትቕበል። ድያቆናትን ሽማግለታትን ኣብ ቤትክርስትያን ካብቲ ኣምላኽ ኣብ ልዕሊኦም ዘቐመጦ መንፈሳዊ መራሒ 

ስልጣን ይቕበሉ። ሰራሕተኛ ብኣስራሒኡ ዝተወሰነ ስልጣን ኣለዎ። እንተኾነ እዚ ኩሉ ስልጣን ዝኾነ ኣብ መወዳእታ ናብ 

ኣምላኽ ይመርሓና። 

ኩሉ ስልጣናት ብኣምላኽ እዩ ዝቐዉም። በዚ ምኽንያት ኣንጻር ስልጣን ንዝግበር ዕዉት ናይ ኣምላኽ ሓይሊ ኣብ ሂወትካ 

ንኸይፈስስ ይዓግት። ነቶም ኣብ ስልጣን ዘለዉ ምስ ዘይትእዘዝ ብርግጽ ንኣምላኽ ኢኻ ዘይትእዘዝ ዘሎኻ።  

“ብኣምላኽ ዘይኰነስ ስልጣን የልቦን፡ እቶም ዘለዉ ስልጣናት ከኣ ብኣምላኽ እተሰርዑ እዮም እሞ፡ ነፍሲ ወከፍ ነቲ ኣብ ልዕሊኡ 

ስልጣን ዘለዎ ይገዝኣዮ። 2 - ስለዚ ኸኣ ነቲ ብዓል ስልጣን ዚቃወም ነቲ ስርዓት ኣምላኽ እዩ ዚቃወሞ። እቶም ዚቃወምዎ ድማ፡ 

ባዕላቶም ፍርዲ ኪቕበሉ እዮም።”  ሮሜ 13፡1-2 

በዓል ስልጣን ክትከዉን ብግዲ ኣብ ትሕቲ ስልጣን ኣምላኽን ኣብ ትሕቲ እቶም ኣምላኽ ኣብ ልዕሌኻ ዘቐመጦም ክትከዉን 

ኣሎካ። ገለ ብኣምላኽ ካብ ዝቖሙ ቅርጺ ስልጣናት ንርኤ። 

ስልጣናት ኣብ ቤት 

እቲ ቀዳማይ ብኣምላኽ ዝቖመ ቅርጺ ስልጣን ቤት እዩ (ዘፍ 11-3)። 

ሰብኡት፥ 

መጽሓፍ ቅዱስ ሰብኣይ ርእሲ ቤት ሙዃኑ እዩ ዝምህረና። ስልጣን ሰብኣይ ኣብ ቤት ኣብ ፍቕሪ ዝተሰረተ እዩ። 

“ከምቲ እታ ማሕበር ንክርስቶስ እትእዘዞ፡ ከምኡ ድማ ኣንስቲ ንሰብኡተን ብዂኩ ይተኣዘዛኦም።”  ኤፌ 5፡23,25 

ኣንስቲ፥ 

ሰበይቲ ኣብ ትሕቲ ፍቕሪ ስልጣን ሰብኣያ እያ። 

“ …ሰብኣይ ከኣ ርእሲ ሰበይቱ እዩ እሞ፡ ኣትን ኣንስቲ፡ ከም ንጐይታ ጌርክን ንሰብኡትክን ተኣዘዛኦም።” ኤፌ5፡22 

ወለዲ፥ 

ሰብኣይን ሰበይትን ብሓባር ኣብ ልዕሊ ዉሉዶም ስልጣን ኣለዎም።  

“ኣቱም ውሉድ፡ እዚ ቕኑዕ እዩ እሞ፡ ንወለድኹም ብጐይታ ተኣዘዝዎም። 2 - ኣቦኻን ኣዴኻን ኣኽብር፡ 3 - ጽቡቕ 
ኪዀነልካ፡ ኣብ ምድሪውን ዕድሜኻ ኺነውሕ፡ እዚ ተስፋ ዘለዎ ቐዳማይ ትእዛዝ እዩ።” ኤፌ 6፡1-3)  

ወለዲ ግና መጠንቀቅታ ኣለዎም።  

“ኣቱም ኣቦታትውን፡ ነቶም ውሉድኩም ብናይ ጐይታ ተግሳጽን ምዕዶን ደኣ ኣዕብይዎም እምበር፡ ኣይተዀርይዎም።” 
ኤፌ 6፡4 

ኩሉ ስልጣን ምስ ተሓታትነቱ እዩ። ወለዲ ኣምላኻዊ ስልጣን ብግዲ ብፍቕሪ ከተግብርዎ ኣለዎም። ስብኡት ከምቲ ክርስቶስ 

ንቤት ክርስትያን ዝመርሓልካ ምምራሕ ከምዚ ከተግበሩ ብግዲ እዩ። ኣብ ልዕሊ ሰበይቱን ደቁን ክጉይተትን ክጭክንን፡ ልክዕ 

ከም ባርያ ከግዘእዎ ዝደሊን ክዅዉን የብሉን። ልክዕ ከምቲ ክርስቶስ ንቤተክርስትያን ዝኾነ ንስድራ ቤቱ ክፈትዎም ኣለዎ። 

ሰብኡት ነንስትኹም ከም ዉህበት ኣምላኽን ደጋፊትን ቆጺርኩም ክትስምዑወን ኣለኩም። ሰብኣያ ሰሚዑዋ ዘይፈልጥን ንሓሳባ 

ዘቆናጽበን ሰበይቲ ከምይ ጌራ ንሰብኣያ ክትድግፍ ትኽእል፧ ኣብ መጽሓፍ ቅዱስና ተመዝጊቡ ካብ እንረኽቦ ኣምላኽ ሰብኣይ 

(ኣብርሃም) ዘረባ ሰበይቲ (ሳራ) ክሰምዕን፡ ኣምላኽ ቅድሚ ንሰብኣይ (ማኖኣ) ምዝራብ ንሰበይቱ ከም ዝተዛረባን ንርኢ። እዚ 

ሰብኣይን ሰበይትን ንነፍሲ ወከፎም ብቕኑዕ መገዲ ክቀባበሉ ኣገዳሲ ሙዃኑ’ዩ ዘርእየና። ካብዚ ሓሳባት ክትወስድ ኣዝዩ ሰሓቢ 

እዩ ካብቲ ሓደ ምኽንያት ኣምላኽ ንኣብርሃም ንኣገልጉሎት ዓቢ ሓላፍነት ዝሃቦ፡ ቤቱ ኣብ ቅኑዕ ስርዓት ስለ ዝነበረት እዩ። 

ነፍሲ ወከፍ ቅርጺ ስልጣን ፍትሓዉን ብፍቕርን ክኸዉን ኣለዎ። ሕማቕ ዕድል ኮይኑ ኣብ ኩሉ ቅርጺ ስልጣን ይጽየቕን ሰባት 

ብተደጋጋሚ ብፍቅሪን ብቕንዕናን ኣይፍጽምዎን እዮም። ኣምላኽ ኣብ ቤት ንዘቖሞ ቅርጺ ስልጣን ንኣገልጎሎት ኣዝዩ ይጸልዎ። 

እንተደኣ እታ ቤት ኣብ ስርዓት ዘይሃልያ፡ ነቲ ዝዓበየ ሓላፍነት ቅኑዕ ምርሒት ኣገልግሎት ከተግብሮ ዝኽእል ዋላ ሓደ የልቦን። 

በዚ እዩ ኣምላኽ ንቤት ክርስትያን ንምምራሕ ከም ጠለብ ብግቡእ ዝተሰርዐት ቤት ከቕዉም ደልዩ።  

“እምብኣርሲ እቲ ኤጲስቆጶስ መንቅብ ዜብሉ፡ ሰብኣይ ሓንቲ ሰበይቲ፡ ጥንቁቕ፡ ቀጻዕ ነፍሱ፡ ኣገባብ ዚፈልጥ፡ ተቐባል ጋሻ፡ 
ንምስትምሃር ብቑዕ ኪኸውን ይግብኦ።.ነታ ቤቱ ኼስተናብራ ኻብ ዘይክእል ግና፡ ነታ ማሕበር ኣምላኽ ደኣ ኸመይ ገይሩ 
ኺኣልያ ይዀነሉ፧ ስለዚ ቤቱ ጽቡቕ ገይሩ ዜስተናብርን፡ ብዂሉ ምርዛን እዙዛት ውሉድ ዘለውዎን ይኹን።” 1ጢም 3፡2, 
4-5  

“ቲ ኤጲስቆጶስ ከኣ መንቅብ ዜብሉ፡ ሰብኣይ ሓንቲ ሰበይቲ፡ ብርኽሰት ወይስ ብዘይ ምእዛዝ ዘይሕመዩ ኣመንቲ ውሉድ 
ዘለውዎ፡ ተቐባል ጋሻ፡ ሰናይ ዚፈቱ፡ ለባም፡ ቅኑዕ፡ ቅዱስ፡ ይኣኽለኒ በሃሊ፡ መንቅብ ዜብሉ፡ ከም ናይ ኣምላኽ መጋቢ 
እምበር፡ ፈታው ርእሱ ዘይኰነ፡ ዘይኲሪ፡ ናብ መስተ ዘየድህብ፡ ዘይዋቓዕ፡ ርኹስ ረብሓ ዘይደሊ ሰብ ኪኸውን ይግብኦ።” 
ቲቶ 1፡6 

መጽሓፍ ቅዱስ ዉን ኣብ መንጎ ሰብኣይን ሰበይትን ምስምማዕ እንተደኣ ዘይሃልዩ ጸሎት ከም ዝዕገት ተዛሪቡና ኣሎ። 

ስልጣን ቤት ክርስትያን 

ብዛዕባ ቅርጺ ስልጣን ቤትክርስትያን ክንዛረብ ከሎና ብዛዕባ ውዳበ ሰባት ኣይኮናን ንዛረብ ዘሎና። ብዛዕባ ሕብረታትን ከመይ 

ጌሮም ከም ዝውደቡን መራሕቲ ዝቖጽሩን ዝመርጹን ኣይኮናን ንዛራብ ዘሎና፡ ነቲ ብኣምላኽ ዝቖመ መጽሓፍ ቅዱሳዊ ቅርጺ 

ቤት ክርስትያን ኢና ንምልከት። ርእሲ ቤተክርስትያን የሱስ ክርስቶስ እዩ። ኣመንቲ ኸኣ: 

“እምብኣርከ ንስኻትኩም ስጋ ክርስቶስ ኢኹም፡ ነፍሲ ወከፍኩም ከኣ በብኽፍሉ ኣካላቱ ኢኹም።” 1ቆሮ 12፡27  

ኣምላኽ ኣብ ቤት ክርስትያኑ ፍሉይ ናይ ምምራሕ ዉህበት ኣቐሚጡ እዩ። 

 “ኲላትና ናብ ሕብረት እምነት፡ ናብ ፍልጠት ወዲ ኣምላኽ፡ ናብ እኹል ሰብኣይ፡ ናብ ልክዕ ምልኣት ብጽሕና ክርስቶስ 

ክሳዕ እንበጽሕ፡ እቶም ቅዱሳን ነቲ ግብሪ ኣገልግሎት ንምህናጽ ስጋ ክርስቶስ ምሉኣት ምእንቲ ኪዀኑ ኢሉ፡ ንሱ ገሊኦም 

ሃዋርያት ገሊኦም ድማ ነብያት፡ ገሊኦም ከኣ ወንጌላውያን፡ ገሊኦምውን ጓሶትን መምህራንን ኪዀኑ ሀበ።”  ኤፌ 4፡11 

እዞም ናይ ምምራሕ ዉህበታት ብኣምላኽ እዮም ንቤተክርስትያን ዝወሃቡ። ኣካል ናይ ሓንቲ ዝተወሰነት ማሕበር ምስ እትኸዉን 

ኣብ ትሕቲ ስልጣን ነታ ፈልይቲ ሕብረት ክመርሕ ብኣምላኽ እተቐመጠ ትኸዉን። እዞም ፍሉያት መራሕቲ ኣብታ ማሕበር 



መምርሒታት ሓይሊ እግዚኣብሄር  

ብሽማግለታት ይምደቡ ወይ ከኣ ትሕቲኦም ኮይኖም ብምርሒቶም ዘገልግሉ ድያቆናት ይገብሩ። ብዛዕባ ግዴታን ብቑዑነትን 

ናይዞም ሰባት ኣብ (1ጢሞ 3ን ቴቶ 1) ከተንብብ ትኽእል ኢኻ። 

ኣምላኽ ብተወሳኺ ንኹሎም መንፈስ ዝተመልኡ ኣመንቲ ንነፍሲ ወከፎም መንፈሳዊ ዉህበታት ሂቡ እዩ። እዚ ዉህበት እዚ 

ኣብ ቤት ክርስትያን ኣብ ትሕቲ ስልጣን መራሒ ኴንካ ዝስራሕ ኮይኑ ንምህናጽን ንዕዮ ኣገልግሎትን ዝዓለመ እዩ። ብዛዕባ እዚ 

ዉህበት ኣብዘን ዝስዕባ መልእኽቲ ክተንብብ ትኽእል። (ሮሜ 12፡1-8) 1ቆሮ 12፡1-31፡ ኤፌ 4፡1-16, 1ጴጥ ፍ፡7-11) ። እዚ 

ፍሉይ ዉህበታት ብሰፊሕ ኣብ ሃርቬስት ኢንተርናሺናል ኢኒስቲቱት ኮርስ “ኣገልግሎት መንፈስ ቅዱስ” ኣብ ዝብል ከተጽንዕ 

ትኽእል ኢኻ። 

ቤተ ክርስትያን መንፈሳዊት ኣካል የሱስ ክርስቶስ እያ። ነፍሲ ወከፍ ኣባል ቤተ ክርስትያን ልክዕ ከም ክፍሊ ኣካላት ሰብ 

ዝተፈላለየ ተሓታትነት ኣለዎ።ነፍሲ ወከፍ ክፍሊ ኣብ ትሕቲ ምርሒት እቲ ርእሲ ቤተክርስትያን የሱስ ክርስቶስ እዩ። 

ኣብ ናይ ሰብ ኣካላት ነፍሲ ወከፍ ክፍሊ ካብ ርእሲ ምርሒት ይቕበል። እዚ ብልክዕ ኣብታ መንፈሳዊት ኣካል ቤት ክርስትያን 

ሓቂ እዩ። ብዘይ ስልጣን ናይቲ ርእሲ የሱስ ክርስቶስ ጥምረት (ሕብረት) የልቦን። 

ኣባላት ናይዚ ኣካል ንሓድሕዶም ልክዕ ከምቲ ተፈጥሮኣዊ ኣካላትና ክቀበበሉ ኣለዎም። ንኣብነት በቲ ተፈጥሮኣዊ ኣካላት 

ከተንብብ ምስ እትመጽእ፡ ኣዒንቲ ነዚ ስልጣን ይረኽባ። ንኽትጎዓዝ ምስ እትደሊ ኣእጋርካ ስልጣን ይረኽባ። ብተመሳሳሊ ኣባላት 

መንፈሳዊ ኣካል ብሉጽ ኣገልጉሎት ክስራሕ ምእንቲ ክኽእል ንሓድሕዶም ክቀባብሉ ኣለዎም። 

ስልጣናት ኣብ ስራሕ 

መጽሓፋ ቅዱስ ሰራሕቲ ወይ ኣስራሕቲ ከይኖም ንዝሰርሑ ቅዲ ስልጣን መስረቱ እዩ። ኣሰራሒ ማለት ኣዛዚ ሓላፊ ወይ ከኣ 

ንስራሕተኛ መምርሒ ክህብ ዝተመደበ እዩ። ስራሕተኛ ማለት ከኣ ንኽሰርሕ ዝተቖጽረን ንሓደ ዝተፈለየ ስራሕ ክሰርሕ 

ተሓታትነት ዘለዎን እዩ። መጽሓፍ ቅዱስ; 

“ኣቱም ግዙኣት፡ ነቶም ብስጋ ጐይተትኩምሲ ብፍርሃትን ብምንቅጥቃጥን፡ ብገርህነት ልብኹም ከም ንክርስቶስ ጌርኩም፡ 
ተኣዘዝዎም።   -  ከም ግዙኣት ክርስቶስ ኴንኩም ነቲ ፍቓድ ኣምላኽ ካብ ልቢ እትገብርዎ ደኣ እምበር፡ ንሰብ ባህ ከም 
እተብሉ ብገጽርኤ ኣይኰነን።  ንሰብ ዘይኰነስ ከም ንጐይታ ጌርኩም ብፍታው ተገዝኡ።  -  ባርያ ዀነ ጭዋ ዀነ፡ ነፍሲ 
ወከፍ ሰናይ ዝገበረ ኻብ ጐይታ ኸም ዚቕበሎ፡ ፍለጡ።” ኤፈ 6፡5-8 

ስራሕ ናይቲ ኣገልጋሊ ወይ ናይቲ ሰራሕተኛ ንጎይታ ይሰርሕ ከም ዘሎ እዩ። ምኽንያቱ ኣምላኽ ምንጪ ኩሉ ሓይሊ ስለ 

ዝኾነ። ብተወሳኺ መምርሒ ንኣዛዝን ንኣስራሕት ይወሃብ እዩ። ቅርጺ ሓደ በዓል ስልጣን ኣብ ትሕቲ ስልጣን ኣብዚ ሓሳብ 

ደጊሙ ብንጹር ይርኤ እዩ።  

“ኣቱም ጐይተትውን፡ ከምኡ ግበሩሎም፡ እቲ ጐይታኦምን ጐይታኹምን ኣብ ሰማይ ምህላዉ እሞ ኣብኡ ኣድልዎ ገጽ 
ከም ዜልቦ ፈሊጥኩም፡ ምፍርራህ ሕደጉ።” ኤፌ 6፡9 

ኣስራሕቲ ከምቲ እቲ ስልጣን ዝሃቦም ኣምላኽ ብቕኑዕ ዝሕዞም ከምኡ ዉን ንሳቶም ንኣገልግሎቶም ብቕኑዕ ክሕዝዎም ኣለዎም። 

ስልጣናት መንግስቲ 

ብመሰረት ማቴ 20፡25-28 ቅርጺ ሓይሊ ዓለም ከም ናይ መንግስቲ ኣምላኽ ኣይኮነን። እንተኾነ ዋላኳ ኣመንቲን ክፍሊ መንግስቲ 

ኣምላኽን እንተኾነና ኣብዚ ሕጂ ግዜ ኣብዛ ዓለም ኢና እንነብር ዘሎና። ነፍሲ ወከፍና ኣብ ክፍሊ ናይዛ ዓባይ ሃገር ዞባ ዝኾነ 

ኣብ ዓዲ ወይ ከተማ ኢና ንቕመጥ ኣሎና። ኩላትና ኣብ ትሕቲ ዘባዊን፡ መንግስታዉን ስልጣን ሕግን መንግስታዊ መራሕቲ 

ብስልጣን ኣብ ልዕሌና ኣብ ዘለዉ ኢና እንቅመጥ ዘሎና። 

ኣቐዲምና ከም ዝተመሃርናዮ መጽሓፍ ቅዱስ ኣምላኽ ምንጪ ኩሉ ሓይሊ ከም ዝኾነ ይምህር። (ሮሜ 13) እዚ ምስ መንግስታዊ 

ስልጣን ብኸመይ ከም ዝተሕሓዝ ኣብርህ። ኣብ መጽሓፍ ቅዱስ ኣብዞም ምዕራፍት ገንጽል። 

ጥቕሲ 1. ዝምህረና ኣምላኽ ምንጪ ኩሉ ሓይሊ ሙዃኑን ንስኻ ከኣ ብኽንድዞም ሓይልታት ክትግዛእን እዩ። 

ጥቕሲ 2. ዘመልክቶ ኸኣ ኣንጻር እዞም ስልጣናት እንተዓሎኻ ብርግጽ ኣንጻር ኣምላኽ ትዓሉ ከም ዘሎኻ እዩ። 

ጥቕሲ 3-4 ዝገልጽ መንግስታዉያን መራሕቲ ዘሽብሩኻስ ምእዛዝ ምስትኣብዮም እዩ። ብርግጽ ምስ ኣገልግሎት ኣምላኽ ይመሳሰሉ 

እዮም። ኣምላኽ እዩ ንመንግስታዊ መራሒ ኣብ ስልጣን ዘምጽእን ከም ፍቓዱ ካብ ስልጣን ዘዉርድን።  

“ንሱ ዘመናትን ወርሓትን ይለዋውጥ፡ ነገስታት ይስዕር ነገስታት ከኣ ይሸይም፡ ነቶም ጠቢባን ጥበብ ነቶም ኣስተውዓልቲ 
ኸኣ ምስትውዓል ይህቦም።” ዳኒ 2፡21 

“እቶም ህያዋንሲ፡ እቲ ልዑል ኣብ መንግስቲ ሰብ ከም ዚመልኽ፡ ንዝደለዮ ኸኣ ከም ዚህቦ፡ ኤረ ነቲ ኻብ ሰብ ዚንእስ 
ደኣ ልዕል ከም ዜብሎ ምእንቲ ኺፈልጡ፡ እዚ ባህሊ እዚ እቶም ሓለውቲ ዝመደብዎ፡ እዚ ነገር እዚውን እቶም ቅዱሳን 
ዝኣዘዝዎ እዩ።” ዳኒ 4፡17 

ዳኒኤል ታሪኽ ናይቲ ክሳብ ኣምላኽ ዝዛረቦ ምንጪ ምድራዊ ሓይሊ መን ምዃኑ ዘይፈልጦ ንጉስ ናብካድነጸር ታሪኽ ነጊሱ 

ኣሎ።  

 “ግናኸ ልቡ ልዕል ምስ በለ፡ መንፈሱ ኸኣ ተሪሩ ምስ ተዐበየ፡ ካብ ዝፋን መንግስቱ ወረደ፡ ክብረቱውን ተወስደ። 21 - 

ካብ ደቂ ሰብ ተሰጐ፡ ልቡ ኸኣ ከም ናይ እንስሳ ዀነ፡ ምስ ኣድጊ በረኻ ድማ ሰፈረ፡ ከም ነብዑርውን ሳዕሪ ኣብልዕዎ፡ 
ስጋኡ ብኣውሊ ሰማይ ጠልቀየ፡ እዚ ኸኣ እቲ ልዑል ኣምላኽ ኣብ ልዕሊ መንግስቲ ሰብ ከም ዚመልኽ፡ ንዝደለዮ ኸኣ 
ኣብ ልዕሊኡ ኸም ዜቚመሉ፡ ክሳዕ ዜስተውዕሎ እዩ ዝዀነ።” ዳኒ 5፡20-21 

ኣምላኽ ንጉስ ኣማዚኣ ንኹናት ክኸይድ ክምድብ ከሎ ዝሕብሮ ነቢይ ሰዲድሉ።  

“ሓደ ናይ ኣምላኽ ሰብ ግና ናብኡ መጺኡ በሎ፡ ዎ ንጉስ፡ እግዚኣብሄር ምስ እስራእሕአል፡ ምስ ብዘለዉ ደቂ ኤፍሬም 
ኣይኰነን እሞ፡ ሰራዊት እስራኤል ምሳኻ ኣይኺድ። ክትከይድ እንተ ደሌኻ ግና፡ ኪድ። ኣብ ውግእ በርትዕ። ግናኸ 
ኣምላኽ ኣብ ቅድሚ ጸላእቲ ኼውድቐካ እዩ። ከመይሲ ኣምላኽ ንምርዳእ ኰነ ወይ ንምጥፍእ ስልጣን ኣለዎ።” 2ዜና 
25፡7-8 

እዚ ጥቕሲ ብንጹር ዘብርሆ ኣምላኽ ንመንግስታዊ መራሕቲ ከም ዘቑሞም እዩ። ንሱ ወላ ዉን ኣብ ዉግእ ሓደ ክስዕር ሓደ 

ኸኣ ክሰዓር ኩሉ ግዜ ኣብ ስራሕ እዩ። ሕማቕ ዕድል ኮይኑ ኣብ ገለ ግዜታት ቅርጺ ስልጣን ኣብ ቤት፡ ማሕበር ዝበላሾ ከምኡ 

ዉን ኣብ መንግስታዊ ስልጣን ይበላሾ እዩ። እኩያትን ጨካናትን መራሕቲ ኣብ ብዙሓት ሃገራት ስልጣን ሒዞም እዩም። እዚኣቶም 

ኣምላኽ ምንጪ ሓይሊ ሙዃኑ ምቕባል ዝኣበዮን ንኣመንቲ ንመከራ ጠንቂ ዝኾኑን እዮም። ዝኾነ መንግስቲ ወይ ስርዓት ንቓል 

ኣምላኽ ምስ ዝቃወም ንስኻ ብግዲ ካብ ንሰብ ንኣምላኽ ክትእዘዝ ኣሎካ። ደቂ መዛሙርቲ ብስም የሱስ ከይሰብኩ ምስ ተነግሮም። 

“ጴጥሮስን ሃዋርያትን ግና፡ ካብ ንሰብሲ ንኣምላኽ ምእዛዝ እዩ ዚግባእ።” ግብ 5፡29  

እዚ ሕቶ እዚ ኣንጻር እቲ ናብ ብዘላ ዓለም ወንጌል ክሰብኩ ዝተኣዘዙዎ ትእዛዝ የሱስ ኣንጻሩ ምዃኑ እዮም ፈሊጦም። ብኻልእ 

ኣበሃህላ ንስኻ ንስኺ፡ብሰንኪ እቲ ዓቢ ተሓታትነቶም፡ ስልጣን ንኸየበላሽዉ ክትጽልየሎም ኣሎካ።  

 “ስለዚ ኸኣ ስለ ሕሊና ኢልኩም እምበር፡ ስለ መቕጻዕቲ ጥራይ ኣይኰነን፡ ክትግዝእዎም ዚግብኣኩም። 6 - ገላዉ ኣምላኽ 
እዮም እሞ፡ በዚ ተግባር እዚ ኸየብኰሩ የገልግሉ ኣለዉ። ስለዚውን ኢኹም ግብሪ እትህቡ ዘሎኹም። 7 -  እምብኣርስ 
ግብሪ ንዚግብኦ ግብሪ፡ ተጎ ንዚግብኦ ተጎ፡ ፍርሃት ንዚግብኦ ፍርሃት፡ ክብረት ንዚግብኦ ኽብረት፡ ንዂሉ እቲ ዘዚግብኦ 
ሀብዎ። ” ሮሜ 13፡5-7 

 “. . . ስለ ነገስታትን ስለ ዂሎም መኳንንትን ልማኖን ጸሎትን ምህልላን ምስጋናን ኪግበር፡ ቅድሚ ዂሉ እምዕድ 
ኣሎኹ።” 1ጢሚ 2፡2 

ኩሉ ሓይሊ ካብ ኣምላኽ ይኸዉን 

ኣምላኽ ምንጪ ሓይሊ ናይ ኩሉ ባህርያዉን መንፈሳዉን ዓለም እዩ። ኩሉ ሓይሊ ካብኡ እዩ ዝለኣኽ።ንሱ ንቤት፡ ንቤተክርስትያን 

ንቤት ሸቐጥ፡ ንጉጅለን ሃገርን ዝኸዉን ሓይሊ ልኢኹ። እንተኾነ ኩሉ ዝተላእከ ሓይሊ ደጊሙ ሓይሉ ዝኾነሉ ግዜ ኣብ መጻኢ 

ክመጽእ እዩ።  

“ክርስቶስ ነቶም ጸላእቱ ዘበሉ ትሕቲ ኣእጋሩ ክሳዕ ዚገብሮም፡ ክነግስ ይግብኦ እዩ እሞ፡ ኩሉ ሽመትን ስልጣንን ሓይልን 
ምስ ሰዓረ፡ እታ መንግስቲ ንእግዚኣብሄር ኣቦ ምስ ወፈየ፡ ሽዑ እዩ መወዳእታ ዚኸውን።” 1ቆረ 15፡24 

“ኩሉ ምስ ተገዝኦ ግና፡ ኣምላኽውን ኩሉ ኣብ ኩሉ ምእንቲ ኪኸውን፡ ሽዑ እቲ ወዲ ባዕሉ ነቲ ኹሉ ዘግዝኦ ኺግዛእ 
እዩ።” 1ቆረ 15፡28 

ርእሰ ገምጋም 

1.መሪሒ ጥቕሲ ዘኪርካ ጽሓፍ 

___________________________________________________________________________________ 

___________________________________________________________________________________ 

2.ስለማንታይ ኢኻ ስልጣን ክትላመድ ኣብ ትሕቲ ስልጣን ክትከዉን ዘሎካ፡ 

___________________________________________________________________________________ 

___________________________________________________________________________________ 

 

3.የሱስ በዓል ስልጣን ሰብኣይ ኣብ ትሕቲ ስልጣን ከም ዝነበረ ግለጽ (ኣብርህ) 

___________________________________________________________________________________ 

___________________________________________________________________________________ 

 

4.ኣምላኽ ኣብ ቤትክርስትያን ዘቖሞ ቅርጺ ስልጣን ኩሉ ዝተመሃርካዮ ጸሚቕካ ኣቕርብ። 

___________________________________________________________________________________ 

___________________________________________________________________________________ 

___________________________________________________________________________________ 

___________________________________________________________________________________ 

 

5.ኣምላኽ ኣብ ቤት ዘቖሞ ስልጣን ዝተመሃርካዮ ጸሚቕካ ኣቕርብ። 

___________________________________________________________________________________ 

___________________________________________________________________________________ 

 

6.ኣምላኽ ኣብ ናይ ስራሕ ርክብ ንዘቖሞ ቅርጺ ስልጣን ግለጽ። 

___________________________________________________________________________________ 

 

7.ብዛዕባ ርክብ ኣመንቲ ምስ መንግስታዊ ስልጣናት ዝገልጽ መጽሓፍ ቅዱሳዊ መረዳእታ ሃብ። 

___________________________________________________________________________________ 

___________________________________________________________________________________ 

 

8.ኣብ ልዕሌኻ ንዘሎ ስልጣን ምስ እትዓሉ ንስኻ ኣንጻር መን ኢኻ ትዓሉ ዘልኻ፡ 

ተወሳኺ መጽናዕቲ 

1.ግብ 6፡1-6 ኣጽንዕ ንኣብነት ኣብ ውዳበ ናይቲ ማሕበር ዝስራሕ ስልጣን ካብዚ ሓሳብ ዝተመሃርካዮ ብዛዕባ ስልጣን ጽሞቆ፡ 

2.ኣብ ፊሊ 4፡2 ጳዉሎስ ሓሳባን ብጎይታ ሓንቲክትከዉን ንኤወድያን ንስንጥኬዉን እሞዕድ ኣለኹ ይብል። እቲ ጸገም እንታይ 

ዓይነት ሙኻኑ ኣይተነግረናን፡ እንተኾነ ከምዚ ጸገም ካብ ሃለወ፡ ገለ ኣብቲ ጉቡእ ምቅብባል ስልጣን የለዉን። 

3.1ሳሙ 13 ኣንብብ፡ ኣብዚ ታሪኽ ንጉስ ሳኦል ከም ንጉስ ንኽገብሮ መሰል ንዘይብሉ ስልጣን መሲሉ። ብነቢይ ኣምላኽ ጥራይ 

ዝፈጸም መሰዋእቲ ኣቕሪቡ። 

1ሳሙ 15 ኣንብብ፡ ኣብዚ ንጉስ ሳኦል ኣንጻር ትእዛዝ ኣምላኽ ኣብ ዉግእ ካብ ኣማሊቅ     ንዝምልኾ ገለ ብምዕቃቡ 

ኣንጻር ኣምላኽ ዓልዩ። 

ንጉስ ሳኦል ናይ ምዕላዉ ወጽኢት እንታይ ኮነ፧ (1ሳሚ13፡13-14ን 15፡26 ርአ) 

4.ዮሃ 19፡10-11 ኣንብብ ጲላጦስ ኣብ ልዕሊ የሱስ ስልጣን ከም ዘለዎ ተዛሪብ እዚ ሓቂ ድዩ፧ 

5.ኣብ 1ቆረ 7 ተዋህቡ ዘሎ ሓበሬታ ሰብኣይን ሰበይትን ጽሞቕ፡ 

6.ግብ 23 ኣንብብ ጳዉሎስ ነቲ ዝተዛረቦ ሰብኣይ ሊቀ ካህን ኣምላኽ ከም ዝኾነ ምስ ፈለጠ ከመይ ጌሩ ንስልጣን ከም እተኣዘዘን 

ከመይ ጌሩ ከም ዝመለስን፡ 

ምዕራፍ ዓሰርት ሽዱሽተ 

መምርሒ መትከል ቁጽሪ ዓሰርተ  

መሰረት ሓይሊ፡ ሓይሊ ትንሳኤ 

ዕላማታት፦ 

ነዚ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢኻ 

 መሪሒ ጥቕሲ ዘኪርካ ክትጽሕፍ ኢኻ 

 ዕርገት እንታይ ሙዃኑ ክትገልጽ ኢኻ 

 ጥቕሚ ዕርገት የሱስ ክተብርህ ኢኻ 

 ሎሚ ስራሕ ሓይሊ ዕርገት ኣብ ሂወት ኣመንቲ ክትጸሙቕ ኢኻ 

 ምንጪ ሓይሊ ትንሳኤ ክትፈልጥ ኢኻ 

መሪሕ ጥቕሲ 

“ብዝዀነ ዀይኑ ናብ ትንሳኤ ምዉታት እንተ ኣርከብኩ ኢለ፡ ብሞቱ እናመሰልክዎ፡ ንእኡን ሓይሊ ትንሳኤኡን ሕብረት 
መከራኡን ምእንቲ ኽፈልጥ፡ ኲሉ ኸም ወጽዓ እቘጽሮ ኣሎኹ።” ፍሊ 3፡10 

ጳዉሎስ መንፈሳዊ ሓይሊ ብክርስቶስ የሱስ ብኽልተ መገዲ ክንምኮሮ ከም እንኽእል ተዛሪቡ ኣሎ።  

“ብዝዀነ ዀይኑ ናብ ትንሳኤ ምዉታት እንተ ኣርከብኩ ኢለ፡ ብሞቱ እናመሰልክዎ፡ ንእኡን ሓይሊ ትንሳኤኡን ሕብረት 
መከራኡን ምእንቲ ኽፈልጥ፡ ኲሉ ኸም ወጽዓ እቘጽሮ ኣሎኹ።” ፍሊ 3፡10 

እዚ ምዕራፍ ኣብቲ ክርስትያናት ዝነብርሉ ሓይሊ ትንሳኤ የሱስ ክርስቶስ እዩ ዘተኩር። እቲ ዝስዕብ ምዕራፍ ካብ ብዛዕባ ሓይሊ 

ሕብረት መከርኡ እዩ ዝጸቅጥ። ብዛዕባ ትንሳኤ የሱስ ካብ ምጽናዕ ንላዕሊ ኣቢሉ ንሰይጣን ዝሕርቆ የልቦን፡ ምኽንያቱ ካብ ማንም 

ከምኡ ውን ኣብ መጽሓፍ ቅዱስና ተመዝጊቦም ካብ ዘለዉ ንላዕሊ ንየሱስ ክርስቶስ ክስዕር ዘይምኽኣሉ ዘርኢ (ዝኾሽሕ) ስለ 

ዝኾነ። 

ትርጉም ትንሳኤ 

ትርጉም እዚ “ትንሳኤ” ዝብል ቃል ምትንሳእ ወይ ከኣ ካብ ምዉታት ንላዕሊ ምትንሳእ ናብ ሂወት ምምላስ ማለት እዩ። 

ትንሳኤ የሱስ ክርስቶስ 

ድሕሪ ስለ ሓጢኣት ኩሉ ሰብ ሙማቱ የሱስ ካብ ሙዉታት ብኣምላኽ ተንሲኡ 

“ነቲ ራእሲ ህይወት ቀተልኩምዎ። ንእኡ ኣምላኽ ካብ ምውታት ኣተንስአ፡ ንሕና ኸኣ፡ ነዚ ምስክሩ ኢና።” ግብ 3፡15 

“ብጥምቀትውን ምስኡ ተቐበርኩም፡ ብግብሪ እቲ ኻብ ምዉታት ዘተንስኦ ኣምላኽ ድማ ምስኡ ተንሳእኩም።” ቆሎ 2፡12 

 “ንስኻትኩም፡ እምነትኩምን ተስፋኹምን ናብ ኣምላኽ ምእንቲ ኪኸውን፡ በቲ ኻብ ምዉታት ዘተንስኦ ኽብሪውን ዝሀቦ 

ኣምላኽ ኣሚንኩም ኣሎኹም።” 1ጴጥ 1፡21 

ታሪኽ ትንሳኤ የሱስ ክርስቶስ ኣብ ማቴ 28, ማሪ 16, ሉቃ 24 ዮሃ 20 ክተንብብ ትኽእል ኢኻ። 

ጥቅሚ ትንሳኤ የሱስ 

ትንሳኤ የሱስ ሓያል ሓቂ እዩ በዚ መኽንያት እዚ መሰረት እምነትና እዩ። 

“ትንሳኤ ምዉታት ዜልቦ እንተ ዀይኑስ፡ ክርስቶስ ድማ ኣይተንስኤን። 14 - ክርስቶስ ዘይተንስኤ እንተ ዀይኑስ፡ እምብኣርከ 
ስብከትና ኸንቱ እዩ፡ እምነትኩምውን ከንቱ እያ።”  1ቆረ 15፡13-14 

. ብትንሳኤ የሱስ ምእማን ንምድሓን ኣድላዩ እዩ።  

“እቲ ጽሑፍ፡ ብእኡ ዚኣምን ዘበለ ኣይሐፍርን፡ ይብል እዩ እሞ፡ ሰብ ብልቡ ኣሚኑ ይጸድቕ፡ ብኣፉ ተኣሚኑውን ይድሕን 
እዩ፡ ስለዚ ብኣፍካ የሱስ ጐይታ ምዃኑ እንተ ነገርካ፡ ብልብኻውን ኣምላኽ ካብ ምዉታት ከም ዘተንስኦ እንተ ኣመንካ፡ 
ክትድሕን ኢኻ።” ሮሜ 10፡9 

. ትንሳኤ የሱስ ኣመንቲ ከም ዝጸድቁ የረጋግጸልና 

“ንሱ ብሰሪ ሓጢኣትና በጃ ተዋህበ፡ ስለ ጽድቅናውን ተንስኤ።” ሮሜ 4፡25 

. ትንሳኤ ማለት ሞት ተሳዒሩ ማለት እዩ  

“እምብኣርሲ ብሓቂ ንዘርኢ ኣብርሃም ኣልዐሎ እምበር፡ ንመላእኽትስ ኣየልዐሎምን እሞ፡ እቶም ውሉድ ብደምን ስጋን 
ካብ ዚሐብሩስ፡ ብሞቱ ነቲ ሓይሊ ሞት ኣብ ኢዱ ዝሐዘ ምእንቲ ኺስዕር፡ ንሱውን ድያብሎስ እዩ፡ ነቶም ብፍርሃት ሞት 
ብዘሎ ዘመኖም ብባርነት ተታሒዞም ዝነበሩ ዂላቶም ሓራ ምእንቲ ኼውጽኦም ኢሉ፡ ንሱውን ብእኡ ሐበሮም።”  እብ 
2፡14 

. ትንሳኤ የሱስ ካብ ኩሉ ፍጥረታት ዝለዓለ ሙዃኑ የረጋግጸልና። 

“ኣምላኽ ንክርስቶስ ካብ ምዉታት ኣተንሲኡ፡ ኣብ የማኑ ኣብ ሰማያት ምስ ኣቐመጦ፡ ኣብታ እትመጽእውን እምበር፡ ኣብዛ 
ዓለም እዚኣ ጥራይ ዘይኰነ፡ ኣብ ልዕሊ ዂሉ ሽመትን ስልጣንን ሓይልን ጐይትነትን ዚስመ ዘበለ ስምን ምስ ኣርአሶ፡ ነቲ 
ሕልፊ ዘለዎ ዓብዪ ሓይሊ ኣባና እንኣምን ዘሎና ኸም ስልጣን ሓይሉ ኣብ ክርስቶስ ዝገበሮ ግብሪ ንስኻትኩም እንታይ 
ምዃኑ ኽትፈልጥዎ፡ እጽልየልኩም ኣሎኹ። ንብዘሎ ኸኣ ኣብ ትሕቲ ኣእጋሩ ኣግዝኦ፡ ኣብ ልዕሊ ዂሉስ ርእሲ ምእንቲ 
ኪኸውን ድማ፡ ነታ ማሕበር ወፈዮ።” ኤፌ 1፡19-22 

 ትንሳኤ የሱስ ወዲ ኣምላኽ ሙዃኑ የረጋግጸልና።  

“ንሱ የሱስ ክርስቶስ፡ ጐይታና፡ ካብ ምዉታት ብምትንሳኡ፡ ብመንፈስ ቅዱስና ወዲ ኣምላኽ ምዃኑ ብሓይሊ እተጋህደ።” 
ሮሜ 1፡4 

መጻኢ ትንሳኤ 

መጽሓፍ ቅዱስ እዛ ዓለም ኣብ መጻኢ ከምቲ ንፈልጦ ኣብ መወዳእታ እትበጽሓሉ ግዜ ከም ዘሎ ይዛረብ እዩ። ኣብታ ግዜ እቲኣ 

ናይ ኩሎም ሙዉታት ትንሳኤ ክኽዉን እዩ እቶም ኣመንቲ ኮይኖም ዝሞቱ ናብ ናይ ዘልኣለም ሂወት ክትንስኡ እዮም። እቶም 

ከይ ኣመኑ ዝሞቱ ከኣ ክትንስኡን ክፍረዱን ናብ ናይ ዘልኣለም መቅጻዕቲ ክኽነኑን እዮም። 

ብዛዕባ እዚ ዝመጽእ ትንሳኤ ኣብ (1ቆረ 6፡14, 15፡1-58 1ተሰ 4፡13-18, ዮሃ 5፡28-29, 2ቆረ 4፡14ን ራኢ 20፡4-6) ክተንብብ 

ትኽእል ኢኻ። ብዛዕባ እዚ ዝመጽእ ትንሳኤ ብሰፊሑ ኣብ (harvestime international institute course) መሰረት እምነት 

ኣብ ዝብል ከተጽንዕ ትኽእል ኢኻ። 

ህሉዉ ሓይሊ ትንሳኤ 

ብርግጽ ሓደ መዓልቲ ካብ ሞት ምትንሳእ ከንሙኮር ኢና፡ እንተኾነ ሓይሊ ትንሳኤ ንመጻኢ ጥራይ ኣይኮነን ተዓቂቡ ዘሎ። 

ሓይሊ ሎሚ ብኣመንቲ ይሙኮር ኣሎ። ትንሳኤ ሓይሊ ህዝበኻ ስለ ዝኾነ ሎሚ መሰረት መንፈሳዊ ሓይሊ እዩ። 

ሓድሽ ተስፋ 

ብሓይሊ ትንሳኤእ እዩ ተስፋ ዘሎካ፡ ሂወትካ ኣብ መቃብር ኣይትዉድእን እያ። ናይ ዘልኣለም ሂወት ኣሎካ።  

“እቲ፡ ንዘይሐልፍን ዘይረክስን ዘይጽምሉን ኣብ ሰማያት ተኣርኒቡልኩም ዘሎ ርስቲ፡ ብናይ የሱስ ክርስቶስ ትንሳኤ ኻብ 
ምዉታት ብብዝሒ ምሕረቱ ንህያው ተስፋ ብሓድሽ ዝወለደና ኣምላኽ፡ ኣቦ ጐይታና የሱስ ክርስቶስ፡ ይባረኽ፡” 1ጴጥ 
1፡3 

ተስፋ ሓያል ሓይሊ እዩ። ብዘይ ተስፋ ሰባት ተስፋ ምቁራጽን ምሽጋርን የማዕብሉ፡፡ ሓይሊ ትንሳኤ ተስፋ ብሂወት ክትህሉ 

ይገብራ። 

ሓድሽ ሂወት 

ንየሱስ ከም መድሓኒ ምስ ተቀበልካዮ፡ ካብ ሓጢያት መንፈሳዊ ሞት ናብ መንፈሳዊ ሂወት ተንሲእካ ኣሎኻ።  

“ንብዘሎ ኣበሳና ይቕረ ኢሉ፡ ብኣበሳኹምን ብዘይ ግዝረት ስጋኹምን መዊትኩም ንዝነበርኩም፡ ንኣኻትኩምውን ምስኡ 
ህያዋን ገበረኩም።” ቆሎ 2፡13 

መንፈሳዊ ትንሳኤ ንሓጢያት ሙማት እዩ ዉጽኢቱ። ብናይ ትንሳኤ ሓይሊ ሓድሽ ሂወት ክትነብር ትኽእል። ከምቲ ትነብሮ 

ዝነበርካ ኣይትነብርን ኢኻ። ነቲ እኩይ ነገራት ናይዛ ዓለን ሞይትካ ንየሱስ ትነብር። ብናይ ገዛእ ርእስኻ ምምሕያሽ ነዚ ሓድሽ 

ሂወት ክትነብሮ ኣይትኽእልን ኢኻ። ብናይ ገዛእ ርእስኻ ሓይሊ ክትነብር ኣትይኽእልን ኢኻ። ብሓይሊ ትንሳኤ ኢኻ ትነብር።  

“ከምኡ ድማ ንስኻትኩም ካብ ሓጢኣት ከም ዝሞትኩም፡ ብክርስቶስ የሱስ ግና ንኣምላኽ ህያዋን ከም ዝዀንኩም፡ 
ርእስኹም ቊጸሩ። - እምብኣርሲ ንትምኒቱ ኸይትእዘዙ፡ ኣብዚ መዋቲ ስጋኹም ሓጢኣት ኣይንገስ።   ትሕቲ ጸጋ እምበር፡ 
ትሕቲ ሕጊ ስለ ዘይኰንኩም፡ ሓጢኣት ኣይመልከኩምን እዩ እሞ፡ ከም ሞይቶም ዝተንስኡ ርእስኹም ንኣምላኽ ወፍዩ 
እምበር፡ ንኣካላትኩም ኣጽዋር ዓመጻ ንሓጢኣት ኣይትግበርዎ፡ ንኣካላትኩምሲ ኣጽዋር ጽድቂ ንኣምላኽ ደኣ ግበርዎ።” 
ሮሜ 6፡11-14 

እቲ ዝገጥመካ ገድሊ ኣብ መንጎ መንፈሳዊ ሞትን ኣባኻ ዝዓዮ ዘሎ ሂወትን እዩ። ናይ ትንሳኤ ሓይሊ ንሕጊ ሓጢኣትን ሞትን 

ሰዒሩ ካብ መንፈሳዊ ማእሰርቲ ሓራ የዉጽኣካ።  

“ሰራቒ፡ ብጀካ ኺሰርቕን ኪሐርድን ኬጥፍእን ኢሉ ኣይመጽእን እዩ። ኣነ ግና ህይወት ምስ ተረፉ ምእንቲ ኺረኽባ እየ 
ዝመጻእኩ።” ዮሃ 10፡10 

ብምኽንያት ሓይሊ ትንሳኤ ንመጻኢ ጥራይ ዘይኮነ ዘልኣለማዊ ሂወትካ ኣብዚ ሕጂ ዘንጀርብብ ሂወት ናትካ እዩ። 

ሓድሽ ጎይታ 

- መንፈሳዊ ትንሳኤ ንየሱስ ጎይታ ሂወትካ ጌርዎ እዩ። ካብ ክንዲ ንርእሱካ ምንባር ድማ ንዑኡ ክተገልግል ትነብር። 

“ድሕሪ ሕጂ እቶም ዘለዉ ነቲ ምእንትኦም ዝሞተን ዝተንስኤን እምበር፡ ንርእሶም ምእንቲ ኸይነብሩ፡ ንሱ ኣብ ክንዲ 
ዂላቶም ሞተ።”  2ቆረ 5፡15 

- ብምኽንያት ትንሳኤ ሓይሊ ካብ ስልጣንካ ምርዳእ እዩ ዝመጽእ። ንስኻ ኣገልጋሊ እቲ ህያው ኣምላኽ ኢኻ። ባርያ 

ሰይጣን ሙዃንካ ኣብቂዑ እዩ። 

ዕላማ ሓድሽ ሂወት 

ዕላማ ሓድሽ ሂወት ካብ መንፈሳዊ ትንሳኤ እዩ ዝወጽእ። ካብ ብዛዕባ እቲ ግዜያዊ ነገራት ዓለም ከም ነገራት ምድላብ፡ ትምኒት 

ወዘተ . . . ካብ ምሕሳብ‘ሲ ናብቲ ዘልኣለማዊ ነገራት እዩ ኣተሓሳሰባኻ ዝተኩር።   

“ደጊም ምስ ክርስቶስ ተንሲእኩም እንተ ዄንኩምሲ፡ ነቲ ክርስቶስ ኣብ የማን ኣምላኽ ተቐሚጥዎ ዘሎ፡ ነቲ ኣብ ላዕሊ 

ዘሎ ድለዩ። 2 - መዊትኩም ኢኹም፡ እታ ህይወትኩም ድማ ምስ ክርስቶስ ኣብ ኣምላኽ ተሰዊራ ኣላ እሞ፡ ኣብ ላዕሊ ዘሎ 

ሕሰቡ፡ ኣብ ምድሪ ዘሎ ኣይኰነን።” ቆሎ 3፡1-3 

ናይ ትንሳኤ ሓይሊ ዝጠዓመ ኣማኒ ነገራት ናያዛ ዓለም ኣይቖጻጸሮ እዩ። ኩንታት ናይዛ ዓለም ዉን ኣይሰዕሮን እዩ። ናይ ትንሳኤ 

ሓይሊ ምልምማድ ሓድሽ ኣተሓሳስባን ዕላማን ይህበካ። 

ህያዉ ምግባር  

“ናይ እቲ የሱስ ካብ ምዉታት ዘተንስኤ መንፈስ ኣባኻትኩም ሐዲሩ እንተ ኣልዩ ግና፡ እቲ ንክርስቶስ የሱስ ካብ ምዉታት 
ዘተንስኦ፡ ንሱ ነቲ መዋቲ ስጋኹምውን፡ በቲ ኣባኻትኩም ሐዲሩ ዘሎ መንፈሱ ገይሩ፡ ህያው ኪገብሮ እዩ።”  

“ናይ እቲ የሱስ ካብ ምዉታት ዘተንስኤ መንፈስ ኣባኻትኩም ሐዲሩ እንተ ኣልዩ ግና፡ እቲ ንክርስቶስ የሱስ ካብ ምዉታት 
ዘተንስኦ፡ ንሱ ነቲ መዋቲ ስጋኹምውን፡ በቲ ኣባኻትኩም ሐዲሩ ዘሎ መንፈሱ ገይሩ፡ ህያው ኪገብሮ እዩ።”  ሮሜ 8፡11 

- እቲ “ህያዉ” ዝብል ቃል ህሉዉ ምግባር ወይ ከኣ ሂወት እተዓየሉ ማለት እዩ። ኣምላኽ ድሮ ካብ ሓጥያት ህይወት ጌሩካ 

እዩ።  

“ንስኻትኩም ቀደም ከም ንብረት እዛ ዓለም እዚኣ፡ ከምቲ መንፈሱ ሕጂ ኣብቶም ደቂ ዘይምእዛዝ ዚገብሮ ዘሎ ሓለቓ 
ስልጣን ኣየር እተመላለስኩም፡ ብበደልኩምን ብኣበሳኹምን ምዉታት ዝነበርኩም፡ ንኣኻትኩም ህያዋን ገበረኩም።” ኤፌ 
2፡1  

- ግን ኣምላኽ ብተወሳኺ ነዚ ስጋዊ ኣካልካ ህያዉ ክገብሮ ይደሊ እዩ። ኣምላኽ ነዚ ስጋዊ ኣካልካ ናይ ትንሳኤ ሓይሊ 

ይህበካ።  

“ግናኸ እቲ ማእለያ ዜብሉ ሓይሊ ኻብ ኣምላኽ እምበር፡ ካባና ምእንቲ ኸይከውን፡ እዚ መዝገብ እዚ ኣብ ኣቕሓ መሬት 
እዩ ዘሎና።” 2ቆረ 4፡7 

- እንድሕር ንየሱስ ከም መድሓኒኻ ተቀቢልካዮን ብመንፈስ ቅዱስ ዉን ተመሊእካ እቲ ንየሱስ ካብ ሙዉታን ዝተንሰኦ 

ሓይሊ ኣባኻ ይንበር። እዚ ናባኻ ዝዉሕዝ ሂወት ብናይ ትንሳኤ ሓይሊ ህያው ይገብረካ። 

ምንጪ ሓይሊ ትንሳኤ 

ምንጪ እዚ ናይ ትንሳኤ ሓይሊ ኣብ ሂወት ኣመንቲ የሱስ እዩ። ከምዚ ይብል  

“የሱስ ከኣ፡ ትንሳኤን ህይወትን ኣነ እየ። እቲ ብኣይ ዝኣመነስ እንተ ሞት እኳ፡ ብህይወት ኪነብር እዩ።” ዮሃ 11፡25 

ልክዕ ከምቲ ሳጋዊ ሂወትና ኣብ ደም መንፈሳዊ ሂወትና ኸኣ ብደም የሱስ እዩ። ከምቲ ተፈጥሮኣዊ ደምና ብመገዲ ቨይንካ 

ዝኸይድ ናይ ትንሳኤ ሂወት ብመንፈስካ ይኸይድ። ሎሚ ኣብ መዓልታዊ ክርስትያናዊ ሂወትካ ኣብ ኣገልግሎትካ ሓይሊ 

ትንሳኤኡ ዶ ትኸይድ ኣሎኻ። 

ርእሰ ገምጋም 

1.ነታ መሪሒ ጥቕሲ ካብ ዘኽርኻ ጽሓፍ 

__________________________________________________________________________________ 

__________________________________________________________________________________ 

2.“ትንሳኤ” ግለጽ 

___________________________________________________________________________________ 

___________________________________________________________________________________ 

3.ጥቅሚ ትንሳኤ የሱስካብ ሙዉታን ጽሞቅ 

___________________________________________________________________________________ 

___________________________________________________________________________________ 

4.እዚ ሓሳብ ሓቂ፡ ድዩ ሓሶት “ኣማኒ ንሓይሊ ትንሳኤ ዝሙኮሮስ ኣብ ዝመጻ ካብ ሙዉታትን ምስ ተንሰኤ እዩ።” እዚ ሓሳብ 

እዚ። ___________ 

5.ሕጂ (ህልዉ) ዕላማ ሓይሊ ትንሳኤ ኣብ ሂወት ኣመንቲ ጽሞቅ 

__________________________________________________________________________________ 

__________________________________________________________________________________ 

 

6.ምንጪ ሓይሊ ትንሳኤ ኣብ ሂወት ኣመንቲ መን እዩ?_________________________________________ 

ተወሳኺ መጽናዕቲ 

1.የሱስ ኣብ ቀብሪ ተረኺቡ ኣይፈልጥን . . . ኣብ ትንሳኤ ግን ተረኺቡ . . .  

. ካብ ወዲ እታ ሰበይቲ ኣብ ናይን ። (ሉቃ 7፡11-17) 

. ካብ ጓል ያኢሮስ (ማር 5፡35-43) 

. ንኣልኣዛር (ዮሃ11፡1-48) 

. ካብ ናይ ገዛእ ርእሱ (ማቴ 28, ማሪ 16, ሉቃ 24, 20) 

2.ስብከት ትንሳኤ ኣድለዩ ክፋል መልእኽቲ ወንጌል እዩ። (ግብ 4፡2, 17፡18,32, 1ቆሮ 15፡1-8, 14, 19-22 ርኤ) 

3.ኣብርሃም ቅድሚ ብዙሕ ዓመታት ትንሳኤ የሱስ ክርስቶስ ይነብር ኔሩ፡ ግና ሓይሊ ትንሳኤ ተመኩርዎ፡ ብዛዕባ እዚ (ሮሜ 

4፡16-24) ኣንብብ። 

4.ኤልሳእ እዚ ሓይሊ እዚ ኔርዎ። ድሕሪ ነዊሕ ዓመታት ሞቱ ዝሞተ ሰብኣይ ኣብ መቃቡሩ ምስ ተደርበየ ካብ ሞት ተንሲኡ! 

ካብቲ ንሕና ኣብ ሂወትና ንላዕሊ ኣብ ዓጻጽምቱ ኔሩ (2ነገ 13፡20-21) 

ምዕራፍ ዓሰርተ ሸውዓት 

መምርሒ መትከል ቁጽሪ ዓሰርተ ሓደ  

መሰረት ሓይሊ መከራ 
 

ዕላማታት፦ 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 መሪሒ ጥቕሲ ዘኪርካ ክትጽሕፍ ኢኻ 

 ምንጪ መከራ ክትፈልጥ ኢኻ 

 መከራ ዝመጽኡሎም 5 መንገድታት ክትትንትን ኢኻ 

 ዕላማ መከራ ኣብ ሂወት ኣመንቲ ክትጸሙቕ ኢኻ 

መሪሒ ጥቕሲ  

“ክርስቶስ ብድኻም ተሰቒሉ፡ ብሓይሊ ኣምላኽ ህያው ኰይኑ ይነብር እዩ። ንሕናውን ኣብኡ ድኹማት ኢና፡ በቲ 
ኣባኻትኩም ዝዀነ ሓይሊ ኣምላኽ ግና ምስኡ ህያዋን ኴንና ኽንነብር ኢና።” 2ቆረ 13፡4 

መእተዊ፦ 

እዚ መወዳእታ ምዕራፍ ብዛዕባ ክልተ መሰረት ሓይሊ ኣብ ፊሊ 3፡10 ብምዝራርብ ይጅመር። 

“ብዝዀነ ዀይኑ ናብ ትንሳኤ ምዉታት እንተ ኣርከብኩ ኢለ፡ ብሞቱ እናመሰልክዎ፡ ንእኡን ሓይሊ ትንሳኤኡን ሕብረት 
መከራኡን ምእንቲ ኽፈልጥ፡ ኲሉ ኸም ወጽዓ እቘጽሮ ኣሎኹ።”   ፈሊ 3፡10 

ምዕራፍ 16 ብዛዕባ ሓይሊ ትንሳኤ ኣብ ሂወት ኣመንቲ የተኩር። እዚ ምዕራፍ ከኣ ኣብ ሓይሊ ሕብረት መከራ። ጳዉሎስ ብዛዕባ 

የሱስ ከምዚ ኢሉ ኣሎ።  

“ክርስቶስ ብድኻም ተሰቒሉ፡ ብሓይሊ ኣምላኽ ህያው ኰይኑ ይነብር እዩ። ንሕናውን ኣብኡ ድኹማት ኢና፡ በቲ 
ኣባኻትኩም ዝዀነ ሓይሊ ኣምላኽ ግና ምስኡ ህያዋን ኴንና ኽንነብር ኢና።”  2ቆረ 13፡4 

ንሕና ነመከራ ብናይ ስብ ኣረዳድኣ ኢና እንርእዮ። ብኹሉ መዓቀኒ ናይ ሰብ መረዳእታ መስቀል የሱስ ዓብን ክቡርን ሂወት 

አዩ ኣባኺኑ። እንተ ኾነ ብናይ ኣምላኽ መረዳእታ እቲ ዝዓበየ ሓይሉ ዝተገልጸሉ እዩ። ዉጽኢቱ ኸኣ ብምድሓን ሰባት። 

ጳዉሎስ ነዚ ኣድላዪ ዝኾነ መሰረት መንፈሳዊ ሓይሊ ተረዲእዎ እዩ። ሓይሊ ኣምላኽ ኣብ ድኻም እዩ ዝግለጽ ስለዚ ኻኣ እዩ 

ከምዚ ክብል ዝኻኣለ።  

“ንሱ ኸኣ፡ ሓይለይ ብድኻም እዩ ዚፍጸም እሞ፡ ጸጋይ ይኣኽለካ፡ በለኒ። ስለዚ ሓይሊ ክርስቶስ ኣብ ልዕለይ ምእንቲ 
ኺሐድር፡ ብብዙሕ ታሕጓስ ብድኻመይ ክምካሕ እየ።  እምብኣርከ ምስ ዝደክም፡ ሽዑ እየ ዝብርትዕ እሞ፡ ምእንቲ ክርስቶስ 
ኢለ ብድኻም፡ ብጸርፊ፡ ብሓሳር፡ ብምስጓጒ፡ ብጸበባ እሕጐስ እየ።”  2ቆረ 12፡9-10 

ኣብ ድኻም ወይ ምዉዳቕ ሓይሊ ርኢና ኣይንፈልጥን ኢና። እዚ ኸኣ እምነቶም ኣብ መስቀል ዝኾነ ሓድሽ ኣመላኻኽታ እዩ። 

የሱስ ድሕሪ መከርኡ ተንሲኡ። ሓይሊ ትንሳኤ ብመኽንያት ኣብ መከርኡ ምሕባርና እዩ ዝመጽእ። 

ሓቀኛ መንፈሳዊ ሓይሊ ዝግለጸሉ መከራ፡ ጸገም፡ ሓደገኛ ህሞትን ዘይምህላዉ ዘይኮነስ ኣብ ማእከሎም ክትህሉ ከሎኻ እዩ። 

ሓይሊ ነቲ ዓለም ፈተነ እትብሎ ሓይሊ ኣምላኽ ንኽግለጽ ዝልዉጥ ኣጋጣሚ እዩ።  

ምንጪ መከራ 

ኣምላኽ መከራ ኣይፈጠረን። መጀመርትኡ ናብ ዓለም ክኣቱ ከሎ ብሰይጣን ዝተላዓዓለ ብሓጢያት ስብ እዩ (ዘፍ 3)። ሰብ ንናይ 

ሰይጣን ፈተና ምስ ተምበርከኸን ምስ ሓጥኤን መከራ ናብ ዓለም ኣትዩ። ሓጢያት ንኹሉ መከራ ዘምጽኤ መበቆል ዝፈጠሮ 

ሰይጣን እዩ። ዋላ እዃ ሰላምንታይ መከራ ናብ ሂወትካ ከም ዝኣተወ ዝተፈላለየ መኽንያታት እንተሃለወ ኩሉ መከራ ጌን 

መበቆል ምንጪ ካብቲ ጀማሪኡ እዩ፡፡ 

ኣብ ሂወት ኣመንቲ ዝጉስ ግና ሰይጣን ንእከይ ዝሓሰቦን ኣምላኽ ዕላምኡ ንምፍጻም ንጽቡቕ ለዋጡ መከራ ይወስዶ። ብርግጽ 

ድማ ሓይሊ ኣምላኽ ኣብ ሂወትካ ንኽግለጽ ኣጋጣሚ ይኸዉን። 

ምኽንያት መከራ፦ 

መጽሓፍ ቅዱስ ብዛዕባ መከራን ጸገምን ጸበባን ዝብሎ ብዙሕ ኣለዎ። ንትምህርትታት ብመጽማቅ ኣብ ሂወት ኣመንቲ መከራ 

ከኣትወሉ ዝኽእል ሓሙሽተ መገድታት ዳህሲስና ኣሎና። ኩሉ ኣብ ሂወት ዝገጥመካ መከራ ብሓደ ካብዞም መንገድታት ኣቢሉ 

እዩ ዝመደካ። 

ኣብ ከባቢኻ ካብ ዘለዉ፦ 

መከራን ሕማቅ ኩነታትን ኣብ ሂወት ካብ ኣብ ከባቢኻ ዘለዉ ክመጽካ ይኽእል፡ ዮስየፋ ናይ ከምዚ ዓይነት መከራ መረዳእታና 

እዩ። ጌጋ ዘይብሉ ከሎ ብኣሕውቱ ንግብጻዉያን ተሸይጡ ብሰበይቲ ፖጢፋር ብሓሶት ተኣሲሩ፡ በቶም ኣብ ቤት ማእሰርቲ 

ዝሓገዞም ተረሲዑ። እንተኾነ ነዚ ምላሽ ሰማዕ። ዮስየፍ ከምዚ ኢሉ  

“ኣምላኽ እዩ ህይወት ንምድሓን ቀቅድሜኹም ዝለኣኸኒ እሞ፡ ሕጂ ድማ ናብዚ ስለ ዝሽጥኩምኒ ኣይትጉሀዩ፡ ኣይትጨነቑ።. 
. . ሕጂ ኸኣ ኣምላኽ እዩ እምበር፡ ንስኻትኩም ኣይኮንኩምን ናብዚ ዝለኣኽኩምኒ። ንሱ ንፈርኦን ኣቦኡን ጎይታ ኹላ 
ቤቱን ገዛእ ኩላ ሃገር ግብጽን ገበረኒ።” ዘፍ 45፡5-8 

ኩነታት ሂወት፦ 

እቲ ኻልኣይ መከራ ክመጸሉ ዝኽእል ብኩነታት ሂወት እዩ። እዚ ካብ መጽሓፍ ቅዱስ ሩት ተመዝጊቡ እንረኽቦ ተመኩሮ ናእሚ 

ዘብርሆ እዩ። ብመኽንያት ሞት ሰብኣያን ደቃን መከራ መሪርዋ እዩ፡ 

ክሳብ የሱስ ዝምላስን እቲ ናይ ምወዳእታ ጸላኢ ሞት ዝሰዓርን ሞት ክፈል ሂወት እዩ። ሞት መጀመርታ ብሓጢያት ሰብ ጌሩ 

ኣትዩ ባህርያዊ ጸልዋኡ ድማ ንኩላትና ዝገጥመና ዘሎ “ንሰብ ሓንስብ ሙማት’’ (እብ 9፡27) እዩ። 

ናእሚ እዚ ሕማቅ ኩነታት ሂወት ምስ ተመኮረት ከምዚ ኢላ “ናእሚ (ማለት ዝተባረኸት) ኢልክን ኣይትጻዉዓኒ ማራ ድኣ 

በላኒ።’’በለተን።ማራ ዝብል ስም ትርጉሙ “መሪር” ማለት እዩ 

ኣገልጉለትካ፦ 

እቲ ሳልሳይ መኽንያት መከራ ከምጽኣልካ ዝኽእል ብምኽንያት ንጎይታ ምግልጋልካ እዩ። 

ሓድሽ ኪዳን ብዛዕባ መከራ ክዛረብ ከሎ፡ ምእንቲ ስሙ (ግብ 9፡16) ኣብ ክንዲ ክርስቶስ (ፊሊ 1፡29) ስለ መንግስቲ ኣምላኽ 

(2ተሰ 1፡5) ስለ ወንጌል (2ጢም 11-12) ስለ ጽቡቅ ተግባር (1ጴጥ 4፡1-16) ከም ፍቓድ ኣምላኽ (1ጴጥ 4፡19) እዩ ዝብል። 

ሃዋርያ ጳዉሎስ ብኣገልግሉሎት ካብ ዝመጸ መከራ ተመኩሩ ዝሓለፈ ኣብነትና እዩ። ገለ ሰባት ንመከራ ከም ምልክት ድኻም 

ወይ ጉድለት እምነት ዝርእይዎ ኣለዉ። እንድሕር እዚ ሓቂ ኮይኑ ሃዋርያ ጳዉሎስ እምነት የብሉን እዚ ኣብ ታሪኽ ቤት 

ክርስትያን እቲ ዝዓበየ ድኻም እዩ። 

ጳዉሎስ ኣብ ኤሽያ ሂወቱ ክሳብ ዝቀብጽ ሓለፋ ዓቅሙ እምብዛ ከም ዝኸበዶ ተዛሪቡ ኣሎ (2ቆረ 1፡8)። ንሱ እቲ ብዘይካ 

ሰላምን ብወጻኢ ግና ካልእ መብጽዓ ንኣመንቲ ዘይተዛረበ ሕጉስ ወንጌላዊ ዝተፈለየ ስእሊ እዩ ዝቅርብ ዘሎ። 

ጳዉሎስ ንመጀመርታ ንኣገልግሎት ብኣምላኽ ምስ ተጸዉዐ ሰለ ጎይታ ብዙሕ ነገራት ክሽገር ሙዃኑ ተነጊርዎ እዩ። ንሱ 

ንኣመንቲ ከምዚ ኢሉ ጽሒፍ “ምእንታኹም መከራ ድማ ክትጽግቡ እምበር ብኡኡ ክትኣምን ጥራይ ኣይኮነን ጸጋ ተወሂብኩ 

ዘሎ። (ፊሊ1፡29) 

ጳዉሎስ ጥራይ ኣኮነን ስለ ኣገልግሎት መከራ ዝረኸቦ። ኣብ ግዜ ሓድሽ ኪዳን ብምልኣ እቲ ማሕበር ብመከራ ሓሊፋ እያ (ግብ 

8) ። እብራውያን ምዕራፍ 11 ብዛዕባ ሕሱም ስደት ዝተዓገሱ ታሪኽ መዝጊቡ ኣሎ። መብዛሕትኦም እዞም ሰብኡት ናይ እምነት 

ኣዴታት ብሓይሊ ኣምላኽ’ዮም ተናጊፎም።ማዕጾ ቤት ማእሰርትታት ተኸፊቱ ንሳቶም ድማ ወጹ ብዝቃጸል ሓቂ ንሞት ተፈሪዱ 

ግን ብሓዊ ከይተጎድኡ ወጹ። እንተኾነ ከኣ ካብዞም ኣመንቲ ሰብኡትን ናይ እምነት ኣዴታትን ከምዚ ዓይነት ምንጋፍ 

ኣይተቀበሉን። ብመኽንያት ምስክርነት ወንጌል ተኣሰሩ፡ ተሸገሩ ተሳቀዩን ንሞት ዉን ተወሃቡ (እብ 11፡36-40) ንሕና ናብ 

ሂያዉ እምነት ኢና ነተኩር ኣምላኽ ግን ሓይሊ ኣብ ናይ እምነት ሞት ይገልጽ እዩ። እዚካ ኣብ ሕማቅ ግዜ ደዉ እትብል 

እምነት እምበር ኣብ ጽቡቅ ግዜ ሓያል ምንጋፍ ኣብ ዝገሃደሉ ኣይኮነትን። 

ቀጥታዊ ሰይጣናዊ ዕዮ 

መከራ ብሳዕቤን ቀጥታዊ ሰይጣናዊ ምእታዉ ኣብ ሂወትካ ክኣቱ ይኽእል። እዚ ኣብ ታሪኽ እዮብ በሪሁ እዩ። እዛ መጽሓፍ 

ምስዛ “ሰለምንታይ እቲ ጻድቅ ይሰቀ፡” ዝበለ ሕቶ ተቃልስ። ምስክርነት ኣምላኽ ብዛዕባ እዮብ ጻድቅ ሰብኣይ ሙዃኑ እዩ። (እዩ 

1-2) እዮብ ከምቲ እቶም ኣዕሩኽቱ ዝበልዎ ብምኽንያት ምሕጥኡ ኣይኮነን ዝሰቀ ኔሩ። እዮብ እንተ ዝንሳሕ ኩነታቱ ሞተለወጠ 

ኢሎም ይኣምኑ ኔሮም። 

እዞም ኣዕሩኽቱ ኣብ ናይ ግዜ ተመኩሮ ብምምርካስ ሓፈሻዊ ትግባረ ንኽገብሩ እዮም ፈቲኖም። ብተመሳሳሊ ኣበሃህላ ኣምላኽ 

ንጴጥሮስ ካብ ቤት ማእሰርቲ ስለ ዘናገፎ ልክዕ ንዓኻ ዉን ከምኡ ክገብር ኣለዎ ማለት እዩ። እዚ ሓቂ ኣይኮነን። ብዙሓት ምስቲ 

ዓቢ እምነቶም ሓጢያት ዘይብሉ ናብርኦምን ኣብ ቤት ማእሰርቲ ተቀቢሎም እዮም። 

ኣሕዋትና ክሰቀዩ ክንርኢ ከሎና ብምኽንያት ሓጢያት፡ ምጉዳል እምነት፡ ዘይምእማኖም እዩ ኢልና ከይንኸሰስ ብግዲ ክንጥንቀቅ 

ኣሎና። መጽሓፍ ቅዱስ ዝምሕረናስ ሓጢኣተኛ ሰብ ንሰጋኡ ኢሉ ስለ ዝዘርእ መሪር ሳዕቤን ይሓፈስ (ገላ 6፡8) እንተኾነ ምዛራእን 

ምዕጻድን ንናይ ንጹሃት መከራ ንምግላጽ ክንጥቀመሉ የብልናን። 

እዮብ ብመኽንያት ገለ ምግባሩ ኣይኮነን ተሳቅዩ። እዮብ ጻድቅ ሰብኣይ እዩ።እዚ ምስክርነት ኣምላኽ ብዛዕባ እዮብ ናይ እዮብ 

ገዛእ ርእሱ ዝመስክሮን ኣብ ሰባት ዝነበሮ ዝናን እዩ። ኣብቲ መንፈሳዊ ዓለም ድሕሪ እቲ ኩነት ዘሎ ጠንቂ መከራ እዮብ እዩ 

እቲ ሓቂ። ኣብ ልዕሊ ልቢ ሓሳብ እሙንነትን እዮብ መንፈሳዊ ዉግእ መጺኡ።  

ካብቲ መንፈሳዊ ዓለም ኣብ ልዕሌኻ ዝመጽእ ዉግእ ኣሎ። እዚ ዉግእ ኣብ ሕማቕ ኩነታት ኣብቲ ስጋዊ ዓለም እትሙኮሮ 

ዝግለጽ እዩ። 

ሓደ ኣገዳሲ ኣብ ናይ እዮብ መከራ ዝተገልጸ ሓቂ ኣሎ፡ ንሱ ከኣ ብዘይ ፍልጠት ኣምላኽ ናብ ሂወት ኣመንቲ ክኣቱ ዝኽእል 

የልቦን። ኣምላኽ ጠንቂ መከራኻ ኣይኮነን። ብስይጣን ይመጽእ ደቡ ግን ብኣምላኽ ይቀዉም። ሓይሊ ኣምላኽ ካብ ናይ ሰይጣን 

ይዓቢ በዚ ድማ እንድሕ ንዕኡ ብምእማን ቀጺልካ ዓወት ትጓናጸፉ። 

ናትካ ሓጢያት፦ 

እቲ ሓሙሻይ መከራ ናብ ሂወትካ ክኣትወሉ ዝኽእል መኽንያት ብናይ ርእስኻ ሓጢያት እዩ። 

ዮናስ ናይዚ ከምዚ መከራ መረዳእታና እዩ። ዮናስ ንኣምላኽ ብዘይ ምእዛዝ ካብቲ ኣምላኽ ናብ ነነቨየ ኼይዱ ናይ ንሰሓ ስብከት 

ክሳብኽ ዝኣዘሎ ናብ ኣንጻር ወገን ከይዱ። ብመኽንያት ሓጢያቱ ድማ ኣስቃቂ ማዕበል ኣብ ባሕሪ መጺኡን ኣብ ከብዲ ዓቢ 

ዓሳ ብምእታዉን ድማ ተወዲኡ፡(ዮና 1-2) 

ጸገም ኩሉ ግዜ ኣብ ቅድሚ ኣምላኽ መገድኻ ክትምልከትን ልብኻ ክትምርምርን ዝወሃብ መጽዋዕታ እዩ። ብናይ ገዛእ ርእስኻ 

ሓጢያት ትሳቀ ትህሉ። መጽሓፍ ቅዱስ ከም ዝገልጾ ኣምላኽ ነቶም ንቃል ኣምላኽ ብዘይ ምእዛዝ ንዝነበሩ ይቀጽዖም ይብለና። 

መቅጻዕቲ ማለት ስነ ስርዓት፡ ምግናሕ ምእራም ማለት እዩ።  

“ቅጽዓት ዘበለስ ንጊዜኡ ንጓሂ እምበር፡ ንሓጐስ ከም ዚኸውን ኣይመስልን እዩ፡ ንዳሕራዩ ግና ነቶም ዝለመድዎ ናይ ሰላም 
ፍረ ጽድቂ እዩ ዚፈሪ።” እብ 12፡11 

ኣምላኽ ንመከራ ንምእራምን ሂወትካ ናብ ፍቓድ ኣምላኽ ንምምላስን ይጥቀመሉ።  

“ከይተዋረድኩ ተጋጌኹ፡ሕጂ ግና ቓልካ እሕሉ ኣሎኹ።. . . ስርዓታትካ ምእንቲ ኽምሀር፡ ውርደተይ ሰናይ ኰነለይ።. . 
. ጐይታየ፡ ፍርድኻ ጽድቂ ምዃኑ፡ብሓቅኻውን ከም ዘዋረድካኒ፡ እፈልጥ ኣሎኹ።” መዝ 119፡67,71,75 

ቅኑዕ ኣመላኻኽታ መከራ 

ጸበባ ግድነት ናብ ሓጢያት ምልክት ኣይኮነን። መጽሓፍ ቅዱስ ይብል “ናይ ጽድቅ መከራ ብዙሕ እዩ” (መዝ 34፡19) ። 

ብንጽህናኻን ብዘይ ናይ ገዛእ ርእስኻ ሓጥያት መከራ ክትጸግብ ከሎኻ ቅኑዕ ኣምላኻኽታ መከራ ክትዕቅብ ኣሎካ። እቲ ሓቀኛ 

ፈተና መንፈሳዉነትካ ኣብ መዓልቲ ጸቅጢ ብኸመይ ትምልስ እዩ። (ምሳ 24፡10) 

መጽሓፍ ቅዱስ ከም ኣማኒ ከም ፍቓድ ኣምላኽ መከራ ክትጸግብ ከሎካ ክህልወካ ዘለዎ ኣመላኻኽታ ተዛሪቡ ኣሎ። 

ክትሓፍር የብልካን፡  

“ከም ክርስትያን መከራ እንተ ጸገበ ግና፡ ስለ እዚ ስም እዚ ንኣምላኽ የመስግኖ እምበር፡ ኣይሕፈር።”  1ጴጥ 4፡16 

ነፍስኻ (መከራካ) ንኣምላኽ ሃቦኩሉ ንሱ ዝሰርሖ ንሰናይካ ምዃኑ ፍለጥ። 

“ስለዚውን እቶም ከም ፍቓድ ኣምላኽ ኰይኖም ሓሳረ መከራ ዚጸግቡ ዘለዉ፡ ሰናይ እናገበሩ ንነፍሶም ኣብቲ እሙን 
ፈጣሪ ደኣ የማሕጽንዋ።”  1ጴጥ 4፡19 

ከም ፍቓድ ኣምላኽ ክትሳቀ ከሎኻ ክትሕጎስ እዩ ዘሎካ።  

“ንሳቶም ግና ምእንቲ ስሙ ኺሐስሩ ብቑዓት ኰይኖም ስለ እተቘጽሩ፡ ካብ ቅድሚ እቶም ዋዕላ እናተሐጐሱ ኸዱ።” ግብ 
5፡41 

ጳዉሎስ ከምዚ ኩኑ ኢሉ ኣሎ፡ 

“ብተስፋ ተሐጐሱ፡ ብጸበባ ተዐገሱ፡ ጸሎት ኣዘውትሩ።” ሮሜ 12፡12  

“ብገዛእ ኣእዳውና እናዐየና ድማ ንጽዕር ኣኦና። እናጸረፉና ንምርቕ፡ እናሰጐጉና ንዕገስ፡” 1ቆረ 4፡12 

“ብዂሉ ኸም ኣገልገልቲ ኣምላኽ ርእስና ነርኢ ኣሎና እምበር፡ ብብዙሕ ትዕግስቲ፡ ብመከራ፡ ብጭንቀት፡ ብጸበባ፡” 2ቆሮ 
6፡4 

“ደጊም ብሓይሊ ኣምላኽ ምእንቲ ወንጌል ምሳይ መከራ ጽገብ እምበር፡ ብምስክር ጐይታና ወይስ ብኣይ ብእሱሩ 
ኣይትሕፈር።” 2ጢም 1፡8 

“ . . . በዚ ጸበባ እዚ ሓደ እኳ ሰንከልከል ከይብል፡ ነዚ ኸም እተመደብና፡ ንስኻትኩም ባዕላትኩም ትፈልጥዎ ኢኹም 
እሞ. . .” 1ተሰ 3፡3 

“ንስኻ ግና ብዂሉ ተጠንቀቕ፡ መክራ ጽገብ፡ ግብሪ ወንጌላዊ ግበር፡ ኣገልግሎትካ መልእ።” 2ጢ 4፡5  

መከራ ክትጽግብ ከሎኻ ጋሻ ሓሳብ ክትሓስብ የብልካን፡ 



መምርሒታት ሓይሊ እግዚኣብሄር  

 

 
151 

 

“ኣቱም ፍቁራተይ፡ በቲ ንምፍታን ዚረኽበኩም ዘሎ ዋዒ ሓዊ፡ ሓደ ሓድሽ ነገር ከም ዝበጽሓኩም ኴንኩም፡ ኣይትገረሙ። 
13  -  ብምግላጽ ግርማኡ ድማ ክትሕጐሱን ባህ ክትብሉን ኢኹም እሞ፡ ኣብቲ ስቓይ ክርስቶስ ሕቡራት ካብ እትዀኑስ፡ 
ተሐጐሱ ደኣ።” 1ጴጥ 4፡12-13 

ጵዉሎስ ኣሕጺሩ ብዛዕባ ቅኑዕ ኣመላኻኽታ መከራ ክገልጽ ከሎ  

“እቲ ሽዓ ዚሐልፍን ቀሊልን ጸበባና ማእለያ ዜብሉ ብሉጽ ናይ ዘለኣለም ምሉእ ረዚን ክብሪ የዳልወልና እዩ እሞ፡ እቲ 
ናይ ወጻኢ ሰብና እንተ በስበሰ እኳ፡ እቲ ውሽጥና ኣብ ጸጽባሕ ይሕደስ ኣሎ፡ ስለዚ ኣይንሕለልን ኢና።   እቲ ዚረኤ 
ንጊዜኡ እዩ፡ እቲ ዘይርኤ ግና ንዘለኣለም እዩ እሞ፡ ንሕና ነቲ ዘይርኤ እምበር፡ ነቲ ዚርኤ ኣይንጥምትን ኢና።” 2ቆሮ 
4፡16-18 

ጳዉሎስ ንመከራ ከም ኣገልጋሊ ይርእዮ። ንሱ ይብል ንዓና ይሰርሓልና 

ሓይሊ ብምኽንያት መከራ 

ኣምላኽ መኽንያት መከራ ከምዘይኮነ ዘክር።መከራ ብመኽንያት ሓጥያት ኣብ’ዚ ምድራ እዩ። እንተኾነ ኣምላኽ ንመከራ ሓይሉ 

ንምግላጽ ዝጥቀመሉ ዕድል እዩ። ንሱ ዝጥቀመሉስ . . ። 

ሕማቅ ናብ ጽቡቅ ንምልዋጥ፦ ኣምላኽ ንሕማቅ ዝተሓሰበ ንጽብቅ ይልዉጦ። ዕላማኡ ንምፍጻም ይብጀዉ። ዮሴፍ ነቶም 

ንባርነት ዝሸጥዎ ኣሕዋቱ ከምኡ ኢልዎም።  

“ኣምላኽ እዩ ህይወት ንምድሓን ቀቅድሜኹም ዝለኣኸኒ እሞ፡ ሕጂ ድማ ናብዚ ስለ ዝሽጥኩምኒ ኣይትጉሀዩ፡ ኣይትጨነቑ።” 
(ዘፍ 45፡5,8) 

ስይጣን ንዮሰየፈ መከራ ከምጽኣሉ ንሕዋቱ ኣለዓዒልዎም እንተኾነ ኣምላኽ ንጽቡቅ ቀይርዎ። ብዘይ እቲ ኣሉታዊ ኩነታት 

ኣምላኽ ኣብ ድሕሪ እቲ ኩነት ኣብ ስራሕ ኔሩ። ሰይጣን ንየሱስ ክርስቶስ ንሞት ክሕልፎ ሰባት ኣለዓዒሉ፡ እንተኾነ ኣምላኽ 

ንጽቡቕ ጌርዎ። ሞቱ ምድሓንን ትንሳኤን ሂወትን ኮይኑ ዉጽኢቱ። 

ኣምላኽ ንመከራኻ ክወስዶ ከሎን ንዕላማኡ ንምፍጻም ክጥቀመሉ ከሎ ሓይሉ ይገልጽ። ብመኽንያት ኣምላኽ ኣብ ሂወት ኣመንቲ 

ብሓደጋ ወይ ብዕድልዝኸዉን ነገር የልቦን።  

“ንሕና ቐደም ብክርስቶስ ተስፋ ዝገበርና ንውዳሴ ኽብሩ ምእንቲ ኽንከውን፡ ንሕና በቲ ዂሉ ኸምቲ ምኽሪ ፍቓዱ 
ብሓሳብ ዚገብር ቀደም እተመደብና፡ ነቲ ዕድል ርስቲ ብእኡ ረኸብናዮ።” ኤፌ 1፡11 

ምስኣን ንዓወት ንምልዋጥ፦ኣምላኽ ነቲ ስጋዊ ምስኣን ንመንፈሳዊ ረብህእ ይልዉጦ። ጳዉሎስ ብዛዕባ ኣብቲ ስጋዊ ዓለም ዝሰኣኖ 

ጹሑፍ ኣሎ።  

“እዚ ንኣይ ረብሓ ዝነበረ ግና ስለ ክርስቶስ ኢለ ኸም ወጽዓ ቘጸርክዎ። 8 - ኣየን እሞ፡ ብእምነት ክርስቶስ እቲ ብእምነት 
ካብ ኣምላኽ ዚርከብ ጽድቂ እምበር፡ እቲ ብሕጊ ዚመጽእ ጽድቀይ ሒዘ ኣይኰንኩን፡ ንክርስቶስ ምእንቲ ኽረብሕ 
ብእኡውን ክርከብ፡ ብሓቂ ስለ እቲ ብሉጽ ፍልጠት ክርስቶስ የሱስ ጐይታይ ኢለ፡ ስሊኡ እዚ ዂሉ እተወጻዕኩ፡ ኲሉ ኸም 
ወጽዓ እቘጽሮ፡ ከም ጐሓፍ እቘጽሮ ኣሎኹ።” ፊሊ 3፡7-8 

ድኻም ናብ ሓይሊ ንምልዋጥ፦  

ጳዉሎስ ነዚ ፈሊጥዎ እዩ 

“ካብ ሰብሲ ዕሽነት ኣምላኽ ይጠብብ፡ ካብ ሰብ ከኣ ድኻም ኣምላኽ ይብርትዕ።” 1ቆረ 1፡25) 

ኣምላኽ ንጳዉሎስ ነጊርዎ 

“ንሱ ኸኣ፡ ሓይለይ ብድኻም እዩ ዚፍጸም እሞ፡ ጸጋይ ይኣኽለካ፡ በለኒ። ስለዚ ሓይሊ ክርስቶስ ኣብ ልዕለይ ምእንቲ 
ኺሐድር፡ ብብዙሕ ታሕጓስ ብድኻመይ ክምካሕ እየ።”  2ቆረ 12፡9 

ስለዚ እዩ ጳዉሎስ ከምዚ ኢሉ 

“ ንሱ ኸኣ፡ ሓይለይ ብድኻም እዩ ዚፍጸም እሞ፡ ጸጋይ ይኣኽለካ፡ በለኒ። ስለዚ ሓይሊ ክርስቶስ ኣብ ልዕለይ ምእንቲ 
ኺሐድር፡ ብብዙሕ ታሕጓስ ብድኻመይ ክምካሕ እየ። እምብኣርከ ምስ ዝደክም፡ ሽዑ እየ ዝብርትዕ እሞ፡ ምእንቲ ክርስቶስ 
ኢለ ብድኻም፡ ብጸርፊ፡ ብሓሳር፡ ብምስጓጒ፡ ብጸበባ እሕጐስ እየ።” 2ቆረ 12፡9-10) 

ሰብኣይ ድኻምካ ሓይሊ ኣምላኽ ንኽግለጽ ዕድላትግ የዳልወልካ። 

እምነትካ ንምፍታን፦ 

 ኩሉ ነገር ኣብዚ መንፈሳዊ ዓለም ኣብ እምነት እዩ ዝሰረት። ስለዚ እዩ ሓይሊ እምነትካ ብግዲ ዝፍተን።  

“እቲ ምፍታን እምነትኩም ብምግሃድ የሱስ ክርስቶስን ንምስጋናን ስብሓትን ክብርን ብሓዊ ኻብ ዚዂላዕ ሓላፊ ወርቂ 
ኣዝዩ ኸቢሩ ምእንቲ ኺርከብ፡ እንተ ኣድለየስ፡ ሕጂ ኸቢሩ ብብዙሕ ዝዓይነቱ ፈተና ምስ ጒሄኹም፡ ብእኡ ኽትሕጐሱ 
ኢኹም።” 1ጴጥ 1፡7 

ከምቲ የሱስ ኣምላኽ ነታ ጽዋእ ምራት ክይሓልፈሉን ዝገበሮ ክንጽሊ ከሎና ፈተና እምነት እዩ፡ እንተኾነ ኣይሓለፈትሉ። ኣብ 

ክንድኡ ኣጸቢቅካ ነቲ መከራ ክትሰትዮ ትግደድ። እምነት ብምኽንያት እቲ ዝደለናዮ መገዲ ዘይምምላሱ ጸሎትን ዘይምለድ 

ጸሎት ከም ዘይኮነ እዩ ዝምህረና። 

ንኻልኦት ክትጸናንዕ የዕጥቀካ 

“ኣምላኽ፡ ኣቦ ጐይታና የሱስ ክርስቶስ፡ ኣቦ ምሕረትን ኣምላኽ ኲሉ ምጽንናዕን፡ ይባረኽ፡ 4 - በቲ ንርእስና ኻብ ኣምላኽ 
እንጸናንዓሉ ምጽንናዕ፡ ነቶም ኣብ ጸበባ ዘለዉ ዂላቶም ከነጸናንዕ ምእንቲ ኺከኣለናስ፡ ብጸበባና ዘበለ ዜጸናንዓና ንሱ እዩ።”  
2ቆረ 1፡3-4 

ምጽንናዕ ኣምላኽ ምስ ካልኦት ክትካፈል ከሎኻ 

“ምእንትዚ ነተን ዘርጋሕጋሕ ዚብላ ኣእዳውን ወለል ዝበለን ኣብራኽን ኣቕንዕወን፡ 13 - እቲ ዚሕንክስ ኪሐዊ እምበር፡ 
ካብ መገዲ ምእንቲ ኸይወጽእሲ፡ ነእጋርኩም ትኽ ዝበለ መገዲ ግበሩ።” እብ 12፡12-13 

ንገዛእ ርእስኻ ከይትኣምን ይምህረካ፦ ጳዉሎስ ዕላማ መከራኡ ካብ ኤስያ ተዛሪቡ ኣሎ። 

“ኣሕዋተየ፡ ብዛዕባ እቲ ኣብ እስያ ዝረኸበና ጸበባ፡ ህይወትና እኳ ኽሳዕ እንቐብጽ፡ ሓለፋ ዓቕምና እምብዛ ኸም ዝኸበደና፡ 
ክንሓብኣልኩም ኣይነቱን ኢና።  ኣብቲ ንምዉታት ዜተንስእ ኣምላኽ እምበር፡ ኣብ ገዛእ ርእስና ምእንቲ ኸይንውከልሲ፡ 
ሞት ከም እተፈርደና ኣብ ውሽጥና ይስምዓና ነይሩ።” 2ቆረ 1፡8-9 

እዚ ከተለልዩ ኢኹም  

“ግናኸ እቲ ማእለያ ዜብሉ ሓይሊ ኻብ ኣምላኽ እምበር፡ ካባና ምእንቲ ኸይከውን፡ እዚ መዝገብ እዚ ኣብ ኣቕሓ መሬት 
እዩ ዘሎና።”  2ቆረ 4፡7 

ስራሕ ኣምላኽ ንምስራሕ፦ ደቂ መዛሙርቲ ሓደ ብዕዉሩ እተወልደ ምስ ራኣዩ ብዛዕባ እዚ ኩነት መን እዩ ተሓታቲ ክብሉ 

ሓቲቶም። እዝስ ሓጢያት ወለዲ ድዮ ናይቲ ሰብኣይ ባዕሉ እዩ፡ የሱስ ከምዚ እንዳ በለ መልስሎም  

“የሱስ ከኣ፡ ግብሪ ኣምላኽ ኣብኡ ምእንቲ ኺገሀድ ደኣ እዩ እምበር፡ ንሱ ኣይበደለ፡ ወለዱ ኣይበደሉ።”  ዮሃ 9፡3 

ሓይሊ ኣምላኽ ንምግላጽ፡  

“ንሱ ኸኣ፡ ሓይለይ ብድኻም እዩ ዚፍጸም እሞ፡ ጸጋይ ይኣኽለካ፡ በለኒ። ስለዚ ሓይሊ ክርስቶስ ኣብ ልዕለይ ምእንቲ 
ኺሐድር፡ ብብዙሕ ታሕጓስ ብድኻመይ ክምካሕ እየ።”  2ቆረ 12፡9 

ነቲ ዘንቀጥቅጥ ንምእላይ፡- መከራ ዉጽኡቱ ንኹሉ እቲ ዘንቀጥቅጥ ካብ ሂወትካ ንምእላይ እዩ። ኣብቶም ኣብ ኣድላዩ ግዜ 

ዝጠለሙኻ ሰባት ዉጥናት ወይ ከኣ ንዋታዊ ነገራት ምጽጋዕ ተቋርጽ። ኣምላኽ እዚ እዩ ዘፍቅሮ  

“እዛ፡ ሓደ ጊዜ ደጊመ፡ ምባል ከኣ፡ እቲ ዘየንቀጥቅጥ ምእንቲ ኺጸንዕሲ፡ እቲ ዜንቀጥቅጥ ፍጡር ስለ ዝዀነ ምልዋጡ እያ 

እተመልከት ዘላ።” እብ 12፡27 

ድሕሪ ማዕበል ሂወት ኩሉ ነገር ኣብ ቃል ኣምላኽ ዘይተሃንጽ ይፈርስ። (መዝ 11፡89) (ማቴ 7፡24-27) 

ኣጣማምታኻ ንምልዋጥ፦ መከራ እንድሕር ሓሊፍካ ብተደጋጋሚ ኣጠማምታኻ ኣብ ጠንቅታቱን ሳዕቤናቱን ኢኻ ተተኩር። 

ምስቲ ጠንቂ ሓደገኛ ኩነታትን ኣሰቃቂ ሳዕቤን ኣብ ሂወትካ ዝወረደ ኢኻ ትግደስ። ኣምላኽ ግን ኣጠማምታኻ ካብ ነቲ ግዜያዊ 

ኩነታት ክትርድኦ ትጋደል ነቲ ዘልኣለማዊ በረኸት ክትርድኦ ኣጠማምታኻ ክትፈልዉጥ ይደልየካ። 

“እቲ ዚረኤ ንጊዜኡ እዩ፡ እቲ ዘይርኤ ግና ንዘለኣለም እዩ እሞ፡ ንሕና ነቲ ዘይርኤ እምበር፡ ነቲ ዚርኤ ኣይንጥምትን 
ኢና።”  2ቆረ 4፡17-18 

“ኣቱም ፍቁራተይ፡ በቲ ንምፍታን ዚረኽበኩም ዘሎ ዋዒ ሓዊ፡ ሓደ ሓድሽ ነገር ከም ዝበጽሓኩም ኴንኩም፡ ኣይትገረሙ። 
ብምግላጽ ግርማኡ ድማ ክትሕጐሱን ባህ ክትብሉን ኢኹም እሞ፡ ኣብቲ ስቓይ ክርስቶስ ሕቡራት ካብ እትዀኑስ፡ ተሐጐሱ 
ደኣ።” 1ጴጥ 4፡12-13 

“እንተ ተዐገስና፡ ምስኡ ኸኣ ክንነግስ ኢና። እንተ ኸሐድናዮ፡ ንሱውን ኪኽሕደና እዩ።” 2ቲም 2፡12 

ነቲ ኣረጊት ሰብ ንምልዋጥ፦ ኣምላኽ ነታ መንግስቲ ምኣብ ከምዚ ኣለዎን  

“ሞኣብ ካብ ንእሽቶኣ ጀሚራ ህድእቲ ነበረ፡ ኣብ ልዕሊ ሓተልኣውን ዐረፈት፡ ካብ ሳርማ ናብ ሳርማ ኸኣ ኣይተቐጥፈትን፡ 
ተማሪኻ ድማ ኣይከደትን፡ ስለዚ ጣዕማ ኣርነበት፡ መኣዛኣውን ኣይተለወጠን።” ኤር 48፡11 

ከምቲ ጽቡቅ ወይኒ/ነቢት ከተማዕብል ሙኻስ ኣገዳሲ ዝኾነ ብተመሳሳሊ ምኣብ በቲ ዝወርድ ዝነበረ ጭንቀት ስለ ዘይተፈተነት 

እዛ ሃገር ኣይተለወጠትን። ምኣብ ኣብ ዕረፍትን ኣብ ሃብትን እያ ተቀሚጣ፡ በዚ መኽንያት ድማ ኣይምዕበለትንብግቡእ መንፈሳዊ 

ብጽሕና ኣይበጽሐትን። ስለዚ ለዉጢ የልቦን። መከራ ነቲ ኣረጊት ሰብካ ክትሰዕር ይገብረካ። ምስ ተኸወልካን ምስ ተጸገምካን 

ምስ ፈሰስካን እቲ መንፈሳዊ --------- ካብ ስጋዊ ናብ መንፈሳዊ ይልወጥ። 

ንሚንስትሪ ከዳልወካ፦ ኣምላኽ ክጥቀመልካ ትሓትት ኢኻ። ድላይካ ኣጸቢቅካ ንየሱስ ክትመስልን ንኣገልግሎቱ ዝተመርጾ ህዝቢ 

ክትከዉን ኢኻ ትጽሊ። መልሲ ጸሎትካ ከኣ ምናልባት ብመከራ ክመጸካ ይኽእል።  

“እንሆ፡ ኣምከኽኩኻ፡ ግናኸ ከም ብሩር ኣይኰነን፡ ኣብ እቶን ጸበባ ተዐዘብኩኻ።”  ኢሰ 48፡10 

ከም ዉሉድ ኣምላኽ ንኣምላኽ ዝተመርጸ ክትከዉ ኪንዮ ጻዉዕትካ ክኺደካ ዝኽእል ብመከራ እዩ። ከም ፍቓድ ኣምላኽ መከራ 

ከምቲ ሓጺር ኣብዛ ምድራዊት ዓለም ብሓዊ ዝጸርየ ከምኡ ኸኣ ንኣገልግሎት ኣምላኽ ይጽርየካ። 

ምስ ክርስቶስ ክትነግስ የድልየካ 

“እሙን ቃል እዩ፡ ምስኡ እንተ ሞትናስ፡ ምስኡ ኸኣ ብህይወት ክንነብር ኢና።”  2ጢም 2፡12 

መንፈሳዊ በረኸት ክህበካ የሱስ ከምዚ ኢሉ  

“ምእንቲ ጽድቂ ዚስደዱ፡ መንግስተ ሰማያት ናቶም እያ እሞ፡ ብጹኣን እዮም። 11 - እንተ ጸረፉኹምን እንተ ሰጐጉኹምን 
ምእንታይ ድማ ክፉእ ዘበለ ብሓሶት እንተ ተዛረቡልኩምን፡ ብጹኣን ኢኹም። 12 -  ከምኡ ኸኣ ቅድሜኹም ንዝነበሩ 
ነብያት ሰጒጎምዎም እዮም እሞ፡ ኣብ ሰማያት ዓስብኹም ብዙሕ ስለ ዝዀነ፡ ተሐጐሱ ባህውን ይበልኩም።” ማቴ 5፡10-
12 

ምእዛዝ ከምህረካ ፦ 

“ወዲ እኳ ኽነሱ፡ በቲ እተሰቀዮ ስቅያት ምእዛዝ ተማህረ።”  እብ 5፡8 

ኣባኻ ንዘሎ ቃል ኣምላኽ ንክፍተን፦  

“ቃላት እግዚኣብሄር ጽሩይ ቃላት እዩ፡ብመምከኽ መርየት ዝጸረየ፡ሾብዓተ ሳዕ እተዀልዔ ብሩር እዩ።”  መዝ 12፡6 

ንኸጸብቐካ  



መምርሒታት ሓይሊ እግዚኣብሄር  

“በቲ ዚነዱ ኣትማንን ዕንቅርቢታትን ዘለውዎ፡ ማይ ብዜብሉ ኣጻምእ ገፊሕን ዜፍርህን በረኻ ዝመርሓካ፡ ካብ ጽኑዕ ከውሒ 
ማይ ዘውጽኣልካ፡ ኣብ በረኻ፡ ኣቦታትካ ዘይፈልጥዎ ማና ዘብልዓካ፡ እዚ ኸኣ ምእንቲ ኼዋርደካን ኪፍትነካን ኣብ 
መወዳእታውን ኬጸብቐልካ ኢሉ እዩ።”  ዘዳ 8፡15-16 

መንፈሳዉነትካ ንምስፋሕ፦  

እዚ ማለት መንፈሳዉነትካ ንምዕባይ ማለት እዩ።  

“ዎ ኣምላኽ ጽድቀይ፡ ከእዊ ኸሎኹ፡ ምለሰለይ ብጸበባ ኣርሒብካለይ ኢኻ፡ ደንግጸለይ እሞ ጸሎተይ ስማዕ።” (መዝ 4፡1 
ኣብ ሓድሽ ትርጉም) 

ንኣምላኽ ብቀረባ ክትፈልጦ ይሕግዘካ፦ ንኣምላኽ ብኣዝዩ ዝቀረበ ክትፈልጦ እንተደሊኻ ብመሰረት መከራ እዩ። እዮብ እቲ 

ኣዝዩ ዝተጨነቀ እዚ ሓቂ እዚ ተማሂሩ ከምዚ እዚ ሓቂ እዚ ተማሂሩ ከምዚ ይብል  

“ብሰማዒት እዝኒ ብዛዕባኻ ሰሚዔ ነይረ፡  ሕጂ ግና ዓይነይ ርእያትካ። 6 - ስለዚ ንርእሰይ እፍንፍን ኣሎኹ፡  ኣብ ሓመድን 
ሓመዂስትን ኰይነ ኸኣ እንሳሕ ኣሎኹ።” እዮብ 42፡5-6 

ገለ ካባና ንኣምላኽ ከም ካልኣዊ እዮም ዝፈልጥዎ። ብናብራ ሂወት ክንባረኽ ከሎና ኩሉ ግዜ ንኣምላኽ ኣብ ክንዲ ኣገዳሲ ከም 

ምቾት ንርእዮ። እንተኾነ ሓደ ነገር ክንደሊ ከሎና ኣምላኽ ከም ኣገዳሲ ንደልዮ። 

እዮብ ንኣምላኽ ኣዝዩ ክፈልጦ ኔሩ። ድሕሪኡ ግና ብተመኩሮ ፈሊጥዎ። ስለዚ እዩ ጳዉሎስ ከምዚ ኢሉ፡ 

“ንሕና ግና ሃገርና ኣብ ሰማያት እያ፡ ካብኣውን መድሓኒ፡ ንሱ ጐይታና የሱስ ክርስቶስ፡ ንጽበ ኣሎና።”  ፊሊ 3፡10 

በቲ ምስጢራዊ ሕብረት መከራኡ ጥራይ ኢና ንሓይሊ ትንሳኤ ኣምላኽ ክንፈልጦ ንኽእል። 

ብኹሉ ጽንኩር ኩነት እዮብ ንኣምላኽ ከም ጠንቂ መከራኡ ከም ዝኾነ እዩ ሓቲትዎ ንኣምላኽ ምሕታት ጌጋ ኣይኮነን። የሱስ 

ኣብዚ ምድሪ መምጽኢ ዕላማኡ ንሓጢያት ካብ ህዝቢ ከመዉን ሙኻኑ ይፈልጥ ኔይሩ እዩ። ኣብ ናይ መከራኡ ሰዓት ግና 

“ኣምላኸይ ንምንታይ ሓደግካኒ? “ኢሉ ጨዲሩ እዩ። 

ነቲ ሕቶ ዝሰዕቦ ዘሎ እዩ እቲ ኣገዳሲ። ናይ ጎይታ ዝሰዓቡ ቃላት “ንመንፈሰይ ኣብ ኢድካ የማዕቁቦ ኣለኹ። “ዝብል እዩ። እቲ 

ሕቶ ብዘየገድስ መልሲ እዮብ።  

“ሓንትስ ኣካይዳይ ኣብ ቅድሚኡ ኤቕንዕ እምበር፡   ንሱ ይቕተለኒ፡ ኣነስ ካልእ ትጽቢት የብለይን።” እዮ 13፡15 

“ግናኸ እቲ ዚብጀወኒ ህያው ምዃኑ እፈልጥ ኣሎኹ፡ ንሱ ኣብ መወዳእታ ኣብ ልዕሊ ምድሪ ኪቐውም እዩ። 26 - እዚ 
ቘርበተይ ምስ ጠፍኤ ድማ፡ ሽዑ ምስ ስጋይ ንኣምላኽ ክርእዮ እየ።”  እዮ 19፡25-26 

ኩሉ ሕቶ ምስ ተወድኤ እቲ ኣተኩሮ ካብ “ኣነ” ናብ “ንስኻ” ክልወጥ ኣለዎ። ንኹሉ መከራኻ ምስ እቲ ዘይተመለሰ ሕቶኻ 

ብግድን ናብ ኢዳ ኣምላኻ ኣረክቦ።  

“ብምሉእ ልብኻ ብእግዚኣብሄር ተኣመን፡ ኣብ ልቦናኻ ኣይትጸጋዕ፡” ምሳ 3፡5 

ኣምላኽ ገለ ዕላማ መከራኻ ክገልጽልካ ይኽእል እዩ እንተኾነ ብሙሉእ ከይተርድኦ ትኽእክ ኢኻ።  

“ክብሪ እግዚኣብሄር ምስዋር ነገር እዩ፡ ክብሪ ነገስታት ግና ምምርማር ነገር እዩ።”  ምሳ 25፡2 

“እቲ ስውር ነገር ዘበለ ናይ እግዚኣብሄር ኣምላኽና እዩ፡ ኵሉ ቓላት እዚ ሕጊ እዚ ምእንቲ ኽንገብር፡ እቲ ግሉጽ ንዘለኣለም 
ንኣናን ንደቅናን እዩ።”  ዘዳ 29፡29 

ንጎይታ ጥራይ ዝምልክት ምስጢራዉያን ነገራት ኣለዉ። ከም እዮብ ኩሉ ዕላማ መከራኻ ብፍጹም ከይትርድኦ ትኽእል ኢኻ። 

“ስጒምቲ ሰብ ብእግዚኣብሄር እዩ ዚምራሕ፡ ሰብ ደኣ ኸመይ ገይሩ እዩ ንመገዱ ዜስተውዕላ፧”  ምሳ 20፡24 

ኣብ መወዳእታ ኣምላኽ ምስ እዮብ ክዛረብ ከሎ እዮብ ክገልጸም ዘይክእል ብዙሓት ኣብነታት ካብ ተፈጥሮ እዩ ተጠቂሙ። 

ኣምላኽ ዘተከረሉስ እንተደኣ እዮብ ኣብዛ ምድራዊ ዓለም ንዝርእዮ ክርድኦ ካብ ዘይከኣለ፡ ፍሉጥ ኣብቲ መንፈሳዊር ዓለም 

ንዘይርእዮ ክርድኦ ከም ዘይኽእል። 

እዮብ ንኣምላኽ ምስ ረኸቦ፡ ብዛዕባ ሕቶ መከራኡ መልሲ ምርካብ ዘድልዮ ኣይነበረን። ኣብ ሙሉእ ህላዉነት ኣምላኽ እዩ ኒሩ 

እዚ ተመኩሮ ድማ ንዋላ ሓደ ካልእ ቦታ ኣይህብን እዩ። ንሱድሕሪኡ ብናይ ሰባት መኽንያት ዝሰቀየሉን ዝምለኽሉ የብሉን። 

ንሱ ንሕቶታቱ ብመልሲ ዘይኮነስ ብእምነት ተኪእዎም እዩ።  

ንኣምላኽ ቀሪብካ ብመከራ ክትፈልጦ ክትመጽእ ከሎኻ ክምታ ንርእስኻ ትርእያ ዘሎኻ ኮንካ ምጸእ። ንኣምላኽ ከም ካልኣይ 

ኣይክትፈልጦን ኢኻ ገጽ ንገጽ ምስ ኣምላኽ ምርኻብ ብኽትዕን ብምዝርራብን ዝመጽእ ኣይኮነን። 

እዮብ ኣብ ቅድሚ ኣምላኸ ምስ ቆመ ሓድሽ መልሲ ኣይተቀበለን። ብዛዕባ መከራኡ ሓድሽ ሓቂ ኣይተዋቦን። እንተኾነ ንሕቶታቱ 

ብእምነት ተኪእዎ። እዮብ ኣብቲ ሙሉእ ህላዉነት ኣምላኽ እዩ ዘሎ። እዚ ተመኩሮ ድማ ንሕቶታት ወይ ምጥርጣራት ቦታ 

የብሉን። 

በይንኻ ኣይኮነካን 

ከም ፍቓድ ኣምላኽ መከራ ከጋጥመካ ከሎ በይንኻ ከም ዘይኮንካ ክትፍልጥ ኣሎካ። ኣዝዮም ብዙሓት ኣመንቲ ተመሳሳሊ ዉግእ 

ይመከሩ ከም ዘለዉ ፍለጥ።  

“እዚ ሓሳረ መከራ እዚ ነቶም ኣብ ዓለም ዘለዉ ኣሕዋትኩም ይበጽሖም ከም ዘሎ እናፈለጥኩም፡ ብእምነት ጸኒዕኩም 
ተቓወምዎ።” 1ጴጥ 5፡9 

ከምቲ ኣብ ማቴ 7፡24-27 ብዛዕባ ክልተ ገዛ ብምስላ በሪሁ ዘሎ ማዕበል ሂወት ዘይተርፍን ዘይትቖጻጸሮን እዮ። ማዕበል ነቶም 

ሂወቶም ኣብ ቓል ኣምላኽ ዝሃነጹን ከሙኡ ውን ነቶም ዘይሃነጹን ኢዩ ዝመጾም።መሰረት ሂወት ሰባት ንውጺኢት ማዕበል 

ይዉስኖ።  

መከራከም ክፋል ፍቓድ ኣምላኽ እዩ ዝሕሰብ። 

“ግናኸ እቶም ብክርስቶስ የሱስ ብፍርሃት እግዚኣብሄር ኪነብሩ ዚደልዩ ዂሎም ኪስጐጉ እዮም።”  2ጢሞ 3፡12 

 “እቲ ኣባይ ዝርኤኹምዎ ሕጂውን ኣባይ እትሰምዕዎ ዘሎኹም ገድሊ፡ ከምኡ ዝበለ እናበጽሓኩም፡ ሳላ ክርስቶስ ምእንታኡ 
መከራ ድማ ክትጸግብ እምበር፡ ብእኡ ኽትኣምኑ ጥራይ ኣይኰነን ጸጋ ተውሂቡኩም ዘሎ።”  ፊሊ1፡29 

“ነታ ብዛዕባኣ መከራ እትጸግቡ ዘሎኹም መንግስቲ ኣምላኽ ብቑዓት ኴንኩም ምእንቲ ኽትቊጸሩ፡ እዚ መከራኹም ግሉጽ 
ምልክት ናይቲ ቕኑዕ ፍርዲ ኣምላኽ እዩ።” 2ተሰ 1፡5  

“እምብኣርከ ምሳኻትኩም ከሎና፡ ጸበባ ኸም ዚመጸናስ፡ ቅድም ነጊርናኩም፡ ከምቲ እትፈልጥዎውን፡ ከምኡ ዀነ።” 1ተሰ 
3፡4 

“ሽዑ ንመከራ ኣሕሊፎም ኪህቡኹም ኪቐትሉኹምን እዮም። ብዛዕባ ስመይ ከኣ ኣብ ኲሎም ኣህዛብ ጽሉኣት ክትኰኑ 
ኢኹም።” ማቴ24፡9 

“ቅድሚ ዂሉ ኸኣ ኪሕዙኹምን ኪሰጒኹምን እዮም። ስለ ስመይ ከኣ ናብ ቤት ጸሎትን ናብ ቤት ማእሰርትን ኪወስዱኹም፡ 
ናብ ነገስታትን ሹማምትን ኬብጽሑኹም እዮም።”  ሉቃ21፡12 

“ነቲ፡ ባርያ ኻብ ጐይታኡ ኣይዐብን እዩ፡ ኢለ ዝነገርኩኹም ቃል ዘክርዎ። ንኣይ ሰጒጎምኒ እንተ ዀይኖም፡ ንኣኻትኩምውን 
ኪሰጉኹም እዮም። ቃለይ ሐልዮም እንተ ዀይኖም ከኣ፡ ቃልኩምውን ኪሕልዉ እዮም።”  ዮሃ15፡20 

እዚ ማለት ንኣምላኽ ምእንቲ ከተሕጉስ ርእስካ ንመከራ ዝኣምን ክትገብራ ማለት ኣይኮነን።ኣምላኽ ሰባት ክሳቀዩ ብፍጹም 

ኣይሕጎስን እዩ።ብዕላማ ንርእስኻ ምስቃይ (ኣስስቲዝም) ሓጢያት እዮ። 

ብዙሓት ሰባት ቁጠዐ ኣምላኽ ንኽህድኡ ይፍትኑ ወይ ከኣ ንርእሶም ቀዱሳት ከምስሉ ወይ ዉን ኣብ ቅድሚ ሰብ ሃይማኖታዉያን 

ክረኣዩ ይፍትኑ። እንተኾነ ኣምላኽ ብደም የሱስ ክርስቶስ ጥራይ እዩ ዝሃድእ። ኣምላኽ ይስርሕ እንተኾነ ነቲ ሕማቅ ፍጻሜ 

ስቅያት ወሲዱ ንሂወትካ ክትንክፈካ ከሎ ንጽቡቅ የወጽኣካ። 

ክፋል ካብቲ ክሰዓብ ዘለዎ መደብ ኣብታ ቀዳመይቲ ቤተክርስትያን ዝተሰረተ ኣመንቲ መከራ ክምኮሩ ክትምህር እዩ።  

“ነፍሲ እቶም ደቀ መዛሙርቲ ኣጸናንዑ፡ ናብ መንግስቲ ኣምላኽ ብብዙሕ ጸበባ ኽንኣቱ ይግብኣና እዩ፡ እናበሉ ኸኣ ኣብ 
እምነት ኪጸንዑ ይምዕድዎም ነበሩ።” ግብ 14፡22 

ካብቲ ሓደ ጻዉዒት የሱስ ክርስቶስ ንሰዓብቱ ርእስኻ ምሕዳግን መከራ ምጽጋብን እዩ። 

 “ወዲ ኻብ ኣቦኡ፡ ጓል ካብ ኣዲኣ፡ መርዓት ካብ ሓማታ ደኣ ኽፈሊ መጻእኩ እምበር፡”  ማቴ 10፡35 

“ሽዑ የሱስ ንደቀ መዛሙርቱ በሎም ፡ ንህይወቱ ኼድሕና ዚደሊ ኼጥፍኣ እዩ። እቲ ንህይወቱ ምእንታይ ዜጥፍኣ ኸኣ 
ኪረኽባ እዩ እሞ፡ ኪስዕበኒ ዚፈቱ እንተሎ፡ ህይወቱ ቐቢጹ ፡ መስቀሉ ኣልዒሉ ይስዐበኒ።”  ማቴ 16፡24  

“ነቶም ህዝቢ ምስ ደቀ መዛሙርቱ ጸዊዑ ድማ በሎም፡ ዝዀነ ይኹን ደአድሕረይ ኪስዕበኒ ዚደሊ እንተሎ፡ ገዛእ ርእሱ 
ይቕበጽ፡ መስቀሉ የልዕል እሞ ይስዐበኒ።” ማሪ 8፡34  

“የሱስ ከኣ ጠሚቱ ፈተዎ እሞ፡ ሓንቲ ጐዲላትካ። ኪድ፡ ዘሎካ ዂሉ ሼጥካ ንድኻታት ሀብ፡ ኣብ ሰማይ ድማ መዝገብ 
ክትረክብ ኢኻ እሞ ንዓ ስዐበኒ፡ በሎ።” ማሪ 10፡21 

“ንዂሎም ከኣ፡ ደድሕረይ ኪስዕብ ዚደሊ፡ ነፍሱ ይቕበጽ፡ መስቀሉ ኣብ ጸጽባሕ የልዕል እሞ ይስዐበኒ።” ሉቃ 9፡23 

 “መስቀሉ ዘይጸውር እሞ ደድሕረይ ዘይስዕብ ዘበለ፡ ወደ መዝሙረይ ኪኸውን ኣይክእልን።” ሉቃ 14፡27 

ብምኽንያት ዕቁር ሓይሊ ሕብረት መከረኡ የሱስ ንኣምነቲ ኣብ ርእስኻ ምኽሓድ መከራን መስቀልን እዩ ጸዊዕዎም። 

ሓይሊ ትንሳኤን ሓይሊ መከራን ልክዕ ከም ኣወንታን ኣሉታን ሓይልታት ኤልክትሪክ ናይ ዘበናዊ ሕብረተሰብ ዝጥቀመሉ ዘሎ 

እዩ። ሓይሊ ንኽትፍጥር ንኹሎም ኣወታን ኣሉታን ክትጥቀመሎም ኣሎካ። 

ርእሰ ገምጋም 

1. ነታ መሪሒ ጥቕሲ ካብ ዘኽርኻ ጽሓፍ 

___________________________________________________________________________________ 

___________________________________________________________________________________ 

2. ምንጪ ኩሉ ሓጢይትን መከራን መን እዩ፡________________________________________________ 

3. ከመይ ኢሉ መከራ ናብ ሂወት ይመጽእ፡ ኣብዚ ምዕራፍ ዘጠቀሰናዮም ሓሙሸተ መንገድታት ጥቀሰ። 

___________________________________________________________________________________ 

___________________________________________________________________________________ 

___________________________________________________________________________________ 

___________________________________________________________________________________ 

___________________________________________________________________________________ 

4. እቲ ብመንገዲ መከራ ኣብ ሂወት ኣመንቲ ዘፍጸም ሓያል ዕለም ጽሞቅ። 

___________________________________________________________________________________ 

___________________________________________________________________________________ 

ተወሳኺ መጽናዕቲ 

1.ኣበየናይ ባይታ ሂወትካ ኢኻ ስቅያት እተመኮርካ? 

2.ብኸመይ እዚ ስቅያት ብኸመይ ናብ ሂወትካ ኣትዩ? 

__________ብኣብ ከባቢኻ ዘለዉ 

__________ብኩነታት ሂወት  

__________ብመኽንያት ኣገልጎሎትካ 

__________ቀጥታዊ ናይሰይጣን ስራሕ 

3.ነዚ መከራ ብኸመይ ትገጥሞ? 

ምእንቲ ኣምላኽ ሓይሉ ብመከራ ክገልጽ እና ተሞኮርካ ከሎኻ ብግዲ ብቅኑዕ ክትምልስ ኣሎካ። ክተጉርሞርሞን ከተማርርን 

የብልካን። እዚ መልሲ እስራኤል ንመከራ እዩ። ኣንጻር ሙሴ ኣጉረምሪሙ (ዘጸ 15፡24) እንተኾነ ኩሉ ምጉርምራም ብርግጽ 

ኣንጻር ኣምላኽን ኣንጻር ምስቲ ምስሊ ክርስቶስ ዘዋሃህድካ መደብን እዩ። ኩሉ ነገራት ብሓንሳብ ምስ እዚ ምስሊ ንዅዋሃህደካ 

እዩ ዝሰርሕ። እንደሕር ብዛዕባ መከራ ኣማሪርካ ኣንጻር እዚ መሰርሕ ኢኻ ተማርር ዘሎኻ። (ሮሜ 8፡28-29 ርአ) 

ብመከራ ክንሓልቭ ከሎና ዘይቅቡል ኣመላኻኽታ ክማዕብል ከነፍቅድ የብልናን። ምጉሃይ ጌጋ ምላሽ ንመከራ እዩ። እዚ 

ጽልኢ ወቀሳ ምምራር ሕነ ምፍዳይን ኣመላኻኽታ እዩ። እንድሕር ምረት ክሽግረካን ክዕገርግረካን ኣፍቂድካሉ ድምጽ ካብ 

ኣምላኽ ከይትሰምዕ ይኽልክለካ (ዘጸ6፡9) ናይ ሕነ ምፍዳይ መንፈስ ይፈጥር (1ሚ 30፡6 ጠንቂ ጸቅጥን ተስፋ ሙቁራጽን 

(ደጉ 3፡18-20) ከምኡ ዉን መንፈሳዉነካ ይብክል (ግብ 8፡23)። 

4.ንሓደገኛ ኩነታት ብመገዲ ጽሑፍ ብኸመይ ትምልሸሉ? 

ምዕራፍ ዓሰርተ ሸሞንተ 

ከመይ ጌርካ ትሙኮሮ ሓይሊ ኣምላኽ፧  

ዕላማታት 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ  

 መሪሒ ጥቕሲ ዘኪርካ ክትጽሕፍ ኢኻ፡ 

 ኣብ ሂወትካን ኣገልግሎትካን ሓይሊ ኣምላኽ ከመይ ጌርካ ከም ትምኮሮ ግለጽ፡ 

 ዕላማ ማሕበር ምስ መንፈሳዊ ሓይሊ ብምዝማድ ፍለጥ፡ 

 መንፈሳዊ ሓይሊ ከምይ ጌሩ ከም ዝዉስኽ ግለጽ 

 መንፈስዊ ሓይሊ ኣብ ሂወትካን ኣገልግሎትካን ተላማመድ። 

መሪሒ ጥቕሲ   

“ንሳቶም ድማ ወጺኦም ኣብ ኲሉ ሰበኹ። ጐይታ ምሳታቶም ይገብር፡ ነቲ ቓልውን ብዚስዕብ ተኣምራት የጽንዖ ነበረ።” 
(ማር 16፡20) 

መእተዊ 

ኣብዚ ኮርስ ብዙሕ መምርሒ መንፈሳዊ ሓይሊ ተማሂርካ ኣሎኻ። ኣብዚ ምዕራፍ እዞም መምርሒታት ተጸሚቆምን ናይ መወዳእታ 

መወከስታ ተዋሂብዎም ነቲ ዝጽናዕካዮ ዉህበት ትዕድልቲ መንፈሳዊ ሓይሊ ክትምኮሮ የኽእለካ። 

መንፈሳዊ ሓይሊ ምቕባል 

መንፈሳዊ ሓይሊብድርኺት ክትሰርሖ እትኽእል ገለ ነገር ኣይኮነን። ጽሑፋት ብምምሃር ዉን ከተፍርዮ ኣይትኽእልን። ወላ ዉን 

መጽሕፍ ቅዱስዊ ፍልጠት ብዛዕባ መምርሒ ሓይሊ መንፈሳዊ ሓይሊ ንኽትቅበል ዉሕስነት ኣይህበካን እዩ።  

መንፈሳዊ ሓይሊ ካብቲ ምንጩ እዩ ዝዉሕዝ። የሱስ ምስ ወይኒ ኣመሳሲልዎ ኣሎ። ንስኻ መንፈሳዊ ጨንፈር ኢኻ። ብርእስኻ 

ሓይሊ ከተፍሪ ኣይትኽእልን ኢኻ። ካብኡ ኣብቲ ሂወት ዝፍልፍል እዩ ሓይሊ ዝመጽእ። ሕጂ ሓጎሱ ብኣኻ ኵኡሕዝ ጥራይ 

ኣፍቅደሉ።  

“እቲ ኻብ ኣቦይ ዝሰማዕክዎ ዘበለ ንኣኻትኩም ስለ ዘፍለጥኩኹም እየ ኣዕሩኸይ ዝበልኩኹም። ባርያስ ጐይታኡ ዚገብሮ 
ኣይፈልጥን እዩ እሞ፡ ደጊም ባሮት ኣይብለኩምን እየ።” ዮሃ 15፡5 

ኣብዚ እቲ ትዕድልቲ ሓይሊ ምእንቲ ክትመኮሮ መጽሓፍ ቅዱሳዊ መወከሲ ኣሎካ። 

1. ጾሙንጸሎትን፦ ብጾሙን ጸሎትን ኣብ ቅድሚ ኣምላኽ ብምምጻእ ርእስኻ ኣትሕት። ኣብ ቅድሚኡ ብኸምዚ ኣመላኻኽታ 

እንድሕርመጺእና ኣምላኽ ክሰምዓና እዩ።  

“እዚ ብስመይ እተሰምየ ህዝበይ ከኣ ትሕት እንተ በለ፡ እንተ ለመነ፡ ገጸይውን እንተ ደለየ፡ ካብ ክፉእ መገዱ ድማ እንተ 
ተመልሰ፡ ሽዑ ኣነ ኻብ ሰማይ ክሰምዕ እየ፡ ሓጢኣቶም ከኣ ይቕረ ኽብለሎም፡ ምድሮምውን ክፍውሰሎም እየ።” 2ዜና 
7፡14 
 



መምርሒታት ሓይሊ እግዚኣብሄር  

 

 
160 

 

 ብርእስኻ ንሓይሊ ኣይተናድያ። ከም ከናለ ጥራይ ሓይሊ ኣምላኽ ብኣኻ ክወሕዝ ንርእስኻ    ብጹሙንጸሎትን ኣዳልዎ። 

2. ዉህበት መንፈስ ቅዱስ ብምቅባል  

“እዚ በቲ ዓስቢ ዓመጻኡ ግራት ኣጥረየ፡ ብኣፍ ርሕሙ ተደፊኡ ኸኣ ኣብ ክልተ ተጨደ፡ ብዘሎ ኣምዑቱ ድማ ወጸ እሞ፡” 
ግብ 1፡8 

3. እምነት ብምልምምድ፡ ብእምነት ናይ ሓይሊ መብጽዓ ንቅበል።  

“እንሆ፡ ተመንን ዕንቅርቢትን ኲሉ ሓይሊ ጽላእን ክትረግጹ ስልጣን ሂበኩም ኣሎኹ፡ ዚጐድኣኩም ከኣ የልቦን።” ሉቃ 
10፡19 

 “እምነት ግና ተስፋ ዚግበሮ ነገር ርግጽ ምግባር፡ ናይቲ ዘይርኤ ነገር ምርዳእ እያ።”  እብ 11፡1 

ብእምነት ኢኻ ምድሓን ተቀቢልካ። ሕጂ ድማ ብእምነት ሓይሊ ኣምላኽ ተቀበል። ስለምንታይ እዩ ብእምነት ምድሓን 

ምቅባል ቀሊል ተኣምራት ኣምላኽ ንኽግለጽ ሓይሉ ኣብ ምፍዋስ ኣጋንንቲ ምዉጻእ ግና ምእማን ይብርትዓና? 

4. መጽሓፍ ቅዱሳዊ መምርሒ ሓይሊ ምጥቃም፡ ኣብዚ ኮርስ እዚ እትሙሃሮ ብእምነት መጽሓፍ ቅዱሳዊ መምርሒ ሓይሊ 

ምጥቃሞ ምጅማር እዩ። ነዚኦም ድማ ይጥቅልል። 

ሓይሊ ወንጌል ፦ ብቀዳማነት ሂወትካ በዚ ሓይሊ ወንጌል ክትልወጥ ብግዲ ኣለዎ። ንሰሓ መሰረት ሓቂ መንፈሳዊ ሓይሊ 

እዩ። 

ሓይሊ መንፈስ ቅዱስ፦ መንፈስ ቅዱስ ናባኻ ምስ ወረደ ሓይሊ ትቅበል። 

ሓይሊ ፍቅሪ፦ ዝኾነ መንፈሳዊ ወህበት ዝኾነ ምግላጽ ሓይሊ ብዘይ እዚ ዉጽኢታዊ ኣይኮነን።  

ሓይሊ ቅብኣት፦ ኣርዑት ዝሰብር ቅብኣት እዩ። እዚ ብናይ ርእስኻ ሓይልን ብርታዐን ከተግብሮ ኣይትኽእልን ኢኻ። 

ሓይሊ እምነት ስራሕ፦ እዚኦም ዘይፍላለዩ እዮም። ኣብ ሂወትካን ኣገልግሎትካን ብዘይ ምፍልላይ ብግድን ክሰርሑ ኣለዎም። 

ሽም የሱስ ብስልጣኑ ምጻእ። ብስሙ ሓይሊ ኣሎ። 

ሓይሊ ጸሎት፡ ጾሙን ጸሎትን ዉጽኢቶም መንፈሳዊ ሓይሊ እዩ። 

ሓይሊ ቃል፡ ቃልካ ዘይኮነስ ቃሉ ተዛረብ። ቃሉ ከየሰለጠ ኣይምለሱ እዩ። ነቲ ዝተለእኾ ዕላማ ፈጺሙ እዩ ዝምለስ። 

ሓይሊ ስልጣኑ ኣብ ትሕቲ ስልጣን እዩ፡ ስለዚ፡ ብስልጣን ክትሰርሕ ኢኻ። 

ሓይሊ ትንሳኤኡ፦ ሎሚ ኣብዚ ስጋዊ ኣካልካ ተመኮሮ 

ሓይሊ መከራ፦ ኣብ ዘይሙቹእ ሓይሊ ኣሎካ ከምኡ ዉን ኣብ ልዕሊ ተቃዎሚ። ብርቱዕ ጸቅጢ ብርቱዕ ሓይሊ ይፈጥር። 

ጸንኩር ኩነታት ናብ ዕድላት ንኽልወጥ ሓይሊ ኣምላኽ ይግለጽ። 

ሓይሊ ሕብረት 

መንፈሳዊ ሓይሊ ኣመንቲ ብግዲ ብዉልቂ ከምኮርዎ ዘለዎም እዩ። እንተኾነ ካብታ ኣካል ክርስቶስ ብዘይ ምጽጋዕ ኣብ 

ተግባር ክዉዕል ኣይኽእልን። ቤት ክርስትያን ናይ ሕብረት ሓይሊ ክትሙኮር መደብ ኣምላኽ እዩ። ቤት ክርስትያን ማእከል 

መግለጺ ሓይሊ ክትከዉን ኣለዎ። 

ሓደ መዓልቲ የሱስ ኣብ የሩሳሌም ናብ ቤት መቅደስ ምስ ከደ እዮም መራሕቲ ኣብዑር፡ ኣባጊዕን ርግብን ክሸጡ ረኺብዎም። 

ብርግጽ ድማ ካብ ድሌት ናይቲ ህዝቢ ወጻኢ ዕሙር ዕደጋ ናይ መሰዋእቲ እንስሳታት እዮም ጌሮም። ነቲ ቤት መቅደስ 

ከም ማእከል መሸጢ እዮም ተጠቂምመሉ። 

የሱስ ንእሽቶ ጭጉራፍ ገመድ ስራሑ ነቶም ህዝቢ ካብ ቤት መቅደስ ኣዉጺእዎም። ነቲ ገንዘብ ደርብይዎ ነቲ ጠረጴዛታት 

ድማ ገማጢልዎ። ከምዚ ድማ ኢልዎም፡ 

“ቤተይ ቤት ጸሎት እያ፡ ተጽሒፉ ኣሎ፡ ንስኻትኩም ግና በዓቲ ጐሓሉት ገበርኩምዋ፡ እናበሎም ኬውጽእ ጀመረ።” ሉቃ 
19፡46 

ብብዙሕ መረዳእታታት ሎሚ ቤት ክርስትያን ማእከል መዘናግዕን ዕርክነትን ኮይና ኣለ። ማእከል ምኽፍፍል ቦት መግብን 

ምዝንጋዕን ትኸዉን ኣላ። 

ገለ ካብዞም ዕዮታት ምናልባት ቦታኦም ክኽዉን ይኽእል እንተኾነ ሓቐኛ ዕላም ኣምላኽ ቤት ክርስትያን ኣይኮነን። ወላ 

ቤት ክርስትያን ማእከል ጸሎትን መጽናዕቲ መጽሓፍ ቅዱሰን ኮይና ግን ድሌታት ሰብ ኣብ ኣፍደጌታት ዘይርክብ እንተኾኑ 

ዕላም ኣምላኽ ስሒታ ኣላ። 

እታ የሱስ ዘጸረያ ቤት መቅደስ ማእከል ምንጋድን ምሽቃጥን ኮይና። የሱስ ግና ሓቀኛ ዕላማ ቤት መቅደስ ብምስላ ኣብ 

ሉቃ 14፡16-24 ገሊጽው ኣሎ። ኣብቲ ምስላ እቲ ጎይታ ብዓል ቤት ንባርያኡ ነጊርዎ ኣሎ  

“እቲ ባርያ መጺኡ እዚ ንጐይታኡ ነገሮ። ሽዑ እቲ ብዓል ቤት ኰርዩ ነቲ ባርያኡ፡ ናብ ኣደባባይን ናብ መተሓላለፍ 
ከተማን ቀልጢፍካ ውጻእ፡ ድኻታትን ቈራያትን ሓንካሳትን ዕዉራትን ናብዚ ኣእቱ፡ በሎ። እቲ ባርያ ኸኣ፡ ጐይታይ፡ ከምቲ 
ዝኣዘዝካዮ ዀይኑ፡ ስፍራ ድማ ግና ኣሎ፡ በሎ። እቲ ጐይታ ድማ ነቲ ባርያኡ፡ ናብ መገድን ናብ ገዛታትን ውጻእ እሞ 
ቤተይ ምእንቲ ኽትመልእሲ፡ ኪኣትዉ ተጋደሎም፡ በሎ።” ሉቃ 14፡21-23 

ቤት ክርስትያን ብብዙሓት ዓሚቅ ንሰብ ዘድሊዩ ነገራት ዝድልዩ እያ ትመልእ። ኣመንቲ ኣብ ኩሉ ደረጃታትሕብረተስ 

ክኸዱን ናብኡከመጹኡ ክደፋፍእውም ኣለውም። ቤት ክርስትያን መንፈሳዊ ሓይሊ ዝኽእል ናይ ሕብረት ኩነታት ይፈጥር። 

ሓንካስ ክፍወስ፡ ዕዉር ክርኢ ጸማም ክሰምዕን ሓይሊ ወንጌል ነፋሳት ይልዉጥ። 

እቲ ሓንካስ ኣብ ዮርሳ ቤት ኣብ ኣፍደገ ቤት መቅደስ ኮፍ ዝብል ዝነበረ ሰብኣይ ዘክርዎ (ግብ 3)? ሃይማኖታዊ ኣገልግሎት 

ኣብ ዉሽጢ ቤት መቅደስ ይካየድ ኔሩ። ኣብኡ ጽቡቅ ጽንብል፡ክቡር ጸሎታት፡ሰሓቢ ሙዚቃን ኔሩ። ግና ንዑኡ ዘይንጽሩን 

ንድሌቱ ዘየማልእን እዩ ስለዚ እቲ ድኻን ልሙስን ሰብኣይ ኣብ ኣፍደገ ጥራይ ኮፍ ኢሉ።  

ኣብ መወዳእታ ክልተ ሰባት ንኣምላኽ ዝኣምኑ ነቲ ትዕድልቲ መንፈሳዊ ሓይሊ እተመኮሩን ብእኡ ሓላፋ። ጴጥሮስ ከምዚ 

ኢልዎ “ናባይ ጠምት። እዚ እዩ ዘሎኒ ንዓኻ ዝህበካ። “ብኡንብኡ እዚ ኣእጋሩን ዓካርዓካሪቶኡን ጸንዐ ብሓይሊ ኣምላኽ 

ድማ ተፈወሰ። እዛ ነዳይ ዓለም ንዓና ትጥሞት ኣላ። ዝሳቀዩ ሰባት ናብ ቤት ክርስትያን የሱስ ክርስቶስ ይጠዉዮ ኣለዉ። 

ገለ ዝወሃቡ ብግዲ ክህልወና ኣለዎ። 

ሕጊ ምጥቃምን ምዕባይን 

ንመንፈሳዊሓይልና ክጸሉ ዝኽእል ኣብ መጽሓፍ ቅዱስና “ሕጊ ምጥቃም ምዕባይን” ዝበሃል መመርሒ ኣሎ። መንፈሳዊ ሓይልኻ 

ዝዓቢ በዚ ቅኑዕ መመርሒ ብምጥቃም እዩ። ኣብ ሉቃ19፡12-26 ብየሱስ ዝተነግረ ምስላ ኣንብቦ። እቲ ነቲ ገንዘብ ወሲዱ 

ዝተጠቅመሉን ዘብዝሖን ብዙሕ ነገር ተቀቢሉ። እቲ ሓደ ነቲ ገንዘብ ወላ ሓደ ዘይተጠቅመሉ ግን ጠፊኡ። “ሕጊ ምጥቃምን 

ምዉሳኽን” እዚ እዩ። ነቲ ዝተዋህበካ ተጠቀመሉ፡ክዉስኽ ከኣ እዩ። ወይ ክጥቀመሉ ኢኻ ወይ ክትጥፈኦ ኢኻ። ኣምላኽ 

መንፈሳዊ ሓይሊ ዝሃበካስ ንኽተገልግል እምበር ክትጉይተት ኣይኮነን ዕላማኡን (ማቴ20፡25-28) ። እንድሕር ብቅኑዕ መንፈሳዊ 

ሓይሊ ተጠቂምካ እቲ ዋሕዚ ናይ ኣምላኽ ሓይሊ ኣባኻ ክዉስኽ እዩ። ካብኡ ዝዓበየ ኣብ ሂወትካን ኣገልግሎትካና እዉን 

ምግላጽ ሓይሉ ክትርኢ ኢኻ። እንድሕር ዘይተጠቂምካሉ ግና ክተጥፍኦ ኢኻ።  

“ንሱ ድማ፡ ንዘለዎ ዘበለ ኺውሀቦ እዩ፡ ነቲ ዜብሉ ግና እታ ዘላቶ እኳ ኼግድፍዎ እዮም፡ እብለኩም ኣሎኹ።” ሉቃ 
19፡26) 

ርእሰ ገምጋም 

1. መሪሒ ጥቕሲ ዘኪርካ ጽሓፍ 

_______________________________________________________________________________ 

_______________________________________________________________________________ 

2. ከመይ ጌርካ ሓይሊ ኣምላኽ ትሞኮሮ ኣብዚ ኣርእስቲ ንዝተዋህቡካ መወከሲ ጽሞቅ 

_______________________________________________________________________________ 

_______________________________________________________________________________ 

3. ቤተክርስትያን ምስ መንፈሳዊ ሓይሊ ብምዝማድ እንታይ እዩ ዕላማኣ? 

_______________________________________________________________________________ 

 

4. መንፈሳዊ ሓይሊ ከመይ ጌሩ ይዉስኽ 

_______________________________________________________________________________ 

ንተወሳኺ መጽናዕቲ 

ሓይሊ ኣምላኽ ምልክትን ብመስተንክርን ተኣምራትን እዩ ዝሰነ። ነዞም ጥቅስታት ኣጽንዓዮም። 

(ዘጸ 15፡11) ህ(ዘህ 14፡12) (ዘዳ 6፡22, 7፡19, 11፡3, 29፡3, 34፡11) (እያ 3፡5) (ነህ 9፡10) (መዝ 

77።11,14,78፡11,48,88፡10,12,89፡5, 96፡3,105፡27, 136፡4) (እር 32፡20) (ዳኒ 4፡2-3) (ዮኤ 2፡30) (ማሪ 16፡17) (ዮሃ 

2፡11,23) (3፡2,6፡2, 26፡7፡31,9፡16, 11፡47, 12፡37, 20፡30) 

ግብ 2፡22, 43፡30, 5፡12, 6፡8, 6፡13, 15፡12, 19፡11) 

ሮሜ 15፡19) (1ቆ 12፡10, 28,29) ገለ 3፡5) እብ 2፡4) 

ምዕራፍ ዓሰርተ ትሽዓተ 

ዘይምዕያይ ሓይሊ 

 

ዕላማታት 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ 

 መሪሒ ጥቕሲ ዘኪርካ ክትጽሓፍ ኢኻ 

 ምኽንያት ሓይሊ ድኽመት ብጽሑፍ ክተቅርብ ኢኻ  

 ነቶም ሰባት መልሲ ክረኽብሎም ዘይከኣሉ ኩነታት ልዕልና ኣምላኽ ዘረጋግጽ ከም ዝኾኑ ጽሑፋዊ መወከሲ ሃብ። 

መሪሒ ጥቕሲ  

“ብሰሪ ዘይምእማኖም ከኣ ኣብኡ ብዙሕ ግብርታት ሓይሊ ኣይገበረን ” ማቴ (13፡58) 

መእተዊ 

ኣብዛ ተፈጥሮኣዊት ዓለም፡ ሰብ ንምዕባለ ካብ ተፈጥሮኣዊ ምንጪ ሓይሊ ይምርኮስ። ተፍጥሮኣዊ ሓይሊ ብቀሊሉ ከምቲ ሓዊ 

ጌርና ድራር ንስራሓሉ እዩ። ብዘይ ሓዊ ኣብቲ መግቢ ዝኸዉን ምዕባለ ደዉ እዩ ዝብል። ተፈጥሮኣዊ ሓይሊ ልክዕ ከምቲ 

ክብርቱዕ ሓይሊ ንኸተማ ዝምግብ ፋብሪካ ዝተሓላለኸ እዩ። እዚ ፈብሪካ እንተ ወዲቑ እቲ ዝመግብ ሓይሊ ይፈሸል። ብምላኣ 

እታ ከተማ ከኣ ጸልማት ትመልእ። እንድሕር ካብዛ ተፈጥሮኣዊት ዓለም ሓይሊ እንተ ደኺሙ ምዕባለ ደዉ ይብል። 

ኣብቲ መንፈሳዊ ዓለም ድማ ልክዕ ከምዚ እዩ። እንተደኣ ድኽመት ሓይሊ ኣጋጥሙ መንፈሳዊ ምዕባለ ደዉ ይብል። ብሓይሊ 

ወንጌል ዝልወጣ ነፋሳት የለዋን። እቲ ሕሙም ኣይፈወስን። ኣጋንንቲ ዉን ኣይወጹኡን። 

ኣብቲ ተፈጥሮኣዊ ዓለም መኽንያት ድኽመት ሓይሊ ዝኾኑ ኣለዉ። ልክዕ ከምቲ ዝነድድ ሓዊቀለልቲ መኽንያት ክኾኑ ይኽእሉ፡ 

ወይ ከኣ ዝተላላኹ መኽንያት ከምቲ ዝተሰብረ ተገጥሚ መኪናዊ መሳርሒ ክኸዉን ይኽእል። እዞም መኽንያት ድኽመት ምስ 

ተፈልጡን ምስ ተኣረሙን፡ እቲ ዋሕዚ ሓይሊ ዳግመ ይጅምር። 

ኣብቲ መንፈሳዊ ዓለም ዉን ጠንቂ ሓይሊ ድኻም ዝኾነ ኣለዉ። እዚኣቶም ምስ ተለለዩ ምስ ተኣረሙን ከኣ እቲ ዋሕዚ መንፈሳዊ 

ሓይሊ እንደገና ይጀምር። 

ስምካ ኣብ ሲኦል ይፍለጥ ድዩ? 

ሓደ ዝዓበየ ኣብነት ድኽመት መንፈሳዊ ሓይሊ ኣብ ግብ 19፡13-16 ተመዘጊቡ ኣሎ። ታሪኽ ናይቶም ርኹሳት መናፍስቲ 

ከዉጽኡ ዝፈተኑ ‘ሞ ዝደኸሙ ደቂ እቲ ሊቀ ካህን ኣንብብ። እቲ መንፈስ ከምዚ ኢሉ ጨዲሩ፡ 

“እቲ ርኹስ መንፈስ ድማ፡ ንየሱስ እፈልጦ፡ ንጳውሎስውን ኣይስሕቶም እየ፡ ንስኻትኩምከ እንታዎት ኢኹም፧ ኢሉ 
መለሰሎም።” ግብ 19፡15 

ሽዑ እቲ ርኹስ መንፈስ ዝሓደሮ ስብኣይ ነቶም መንእሰያት ዘሊሉ ብምእታዉ ክዳኖም ገፊፋ ሃስዮም። ጥራሖም ኮይኖም ቆስሎም 

ካብ ህለወ እቲ ኣጋንንቲ ዝሓደርዎ ሰብኣይ ከኣ ሃዲሞም። እቲ ጋኒን ንስም ጳዉሎስ ይፈልጦ እዩ፡ እቲ ጋኒን ንስም የሱስ ዉን 

ይፈልጦ እዩ። እንተኾነ ናይዞም መንእሰይ ኣይፈልጦን ምኽንያቱ ሓቀኛ መንሳዊ ሓይሊ ኣብ ሂወቶም ኣይነበረን። 

እንድሕር ሓጢኣትካ ተሓዲጉልካ፡ ስምካ ኣብ ሰማይ ፍሉጥ እዩ። እዚ ኣብ ራኢ 21፡27 ኣብ መጽሓፍ ሂወት ናይቲ ገንሸል 

ተጻሒፉ ከም ዘሎ ተነጊሩ እዩ። እንተኾነ ስምካ ኣብ ሲኦል ፍሉጥ ድዩ፡ ብስም የሱስ ስልጣንካ ክሳብ ኣጋንንቲ ክፈልጥዎ ዝኽእሉ 

ኣብ ሂወትካ ዋሕዚ ሓይሊ ኣማለኽ እኩል ኣሎ ድዩ፡ 

እዞም ሰባት ንስም የሱ ክርስቶስ ኣጋንንቲ ንምዉጻእ እዮም ክጥቅምሉ ፈቲኖም እንተኾነ ኣይሰርሐን። ስም የሱስ ጥንቆላዊ ክታብ 

ኣይኮነን ብድሕሪት ሓይሊ ክትለብስ ብግዲ ኣሎካ። ስልጣን ናይዚ ስም ክትፈልጦን ክትለብሰን ብግዲ እዩ። 

እንድሕር ስምካ ኣብ ሲኦል ፍሉጥ ኮይኑ ኣብ ግዜ ጽንኩር ኩነት ስዕረት ክገጥመካ እዩ። እዞም ሰባት ብመሰረት ተመኩሮ 

ጳዉሎስ ንሰይጣን ከሰንፋዎ ኣይከኣሉን፡ ንስኻ ዉን። ሓይሊ ኣምላኽ ኣብ ሂወትካ ምስ ዝግለጽ ጥራይ ኢኻ ንሰይጣን ክትስዕሮ 

ትኽእል። እንድሕር ሰምካ ኣብ ሲኦል ክሳብ ዝፍለጥ ሓይልኻ ዝደኸመ ኮይኑ ጥራሕ ነፍስኻ ኴንካን ቆሲልካን ካብ ቅድሚ 

ጸላእትኻ ትሃድሞ። ` 

ሓይሊ ድኽመት 

ኣብዚ ገለ መኽንያት ድኽመት መንፈሳዊ ሓይሊ ኣለዉ። 

ሓጢኣት፦ ሓጢያት ንሰብ ካብ ኣምላኽ ዝፈልዮ። እንድሕር ካብ ኣምላኽ ተፈሊኻ ሓይሉ ብኣኻ ክዉሕዝ ኣይኽእልን እዩ። 

ሃዋርይ ጳዉሎስ ምስ ባርነት ሓጢያት ዘሕለፎ ገድሊ ኣብ ሮሜ 7 ገሊጽዎ ዘሎ ኣንብብ። ኣብ ሮሜ 8 ዘሎ ሓርነቱ ዉን ኣንብብ። 

ከም ኣመንቲ ጳውሎስ ‘ዉ ከምዚ ናትካ ተመኩሮ ልክዕ ዉግእ ምስ ሓጢያት ኔርዎ እዩ። እንተኾነ ኣብ ስጋኡ ዝሰርሕ ዝነበረ 

ሕጊ ሓጢያት ክስዕሮ ተማሂሩ እዩ። ብምኽንያት እዚ ሂወቱ ንዋሕዚ ሓይሊ ኣምላኽ ክፍት እዩ። እቲ ስምኡን ዝበሃል ሓጢኣተኛ 

ሰብኣይ ሓይሊ ኣምላኽ ንኽዉንን ገንዘብ ምስ ቀረበ ጴጥሮስ ከምዚ ኢሉ መሊሱሉ  

“ልብኻ ኣብ ቅድሚ ኣምላኽ ቅኑዕ ስለ ዘይኰነ ኸኣ፡ ኣብዚ ነገር እዚ ኽፍሊ ወይ ገደ የብልካን። እምብኣርሲ ኻብዚ 
ኽፍኣትካ እዚ ተነሳሕ፡ ምናልባሽ ሓሳብ ልብኻ እንተ ሐደገልካ፡ ንእግዚኣብሄር ለምኖ። ኣብ መሪር መርዝን ኣብ ማእሰርቲ 
ግፍዕን ምህላውካ እርእየካ ኣሎኹ፡ በሎ።” ግብ 8፡21-23 

ካብ ሓጢያት ምንሳሕን ብደም የሱስ ክርስቶስ ሕድገት ምርካብን ጥራይ እዩ ንጉድጓድ ናይዚ ፍልልይ ክመልእ ዝኽእል።  

“ነቶም ንኣምላኽ ዘይፈልጥዎን ንወንጌል ጐይታና የሱስ ዘይእዘዝዎን ብሃልሃልታ ሓዊ ሕነ ኺፈድዮም እዩ።”  2ተሰ 1-8 

እዞም ኣብ ሓጢያት ዘለዉ 

“እቲ ኣባኻትኩም ዝመስከርናዮ ምስክር ተኣሚኑ እዩ እሞ፡ የሱስ በታ መዓልቲ እቲኣ ኣብ ቅዱሳኑ ኪኸብርን ኣብቶም 
ዝእመኑ ኺግረምን ምስ መጸ፡ ንሳቶም ብመቕጻዕቲ፡ ናይ ዘለኣለም ጥፍኣት ካብ ቅድሚ ጐይታናን ክብሪ ስልጣኑን 
ርሕሕቖም ኪቕጽዑ እዮም።” 2ተሰ 1፡9 

ኣብ መወዳእታ ዉጽኢት ሓጢያት ዘልኣለማዊ ካብ ሓይሊ ኣምላኽ ምፍላይ እዩ። 

ባርነት፡ መንፈሳዊ ባርነት ሓይሊ ኣምላኽ ኣብ ሂወትካ ከይወቅስ ይኽልክል። ባርነት ብርእሲ ሓጢያት ኣይኮነን። ንዓኻ ኣገድሲ 

ዝኾነ ኣብ ትሕቲ ቁጽጽሩ ክእትወካ ዝኽእል ነገራት ወይ ልሞድታት ክኸዉን ይኽእል። ጳዉሎስ ከምዚ ኢሉ ጽሒፉ ኣሎ  

“ኲሉ ተፈቒዱለይ ኣሎ፡ ግናኸ ኲሉ ኣይጠቅምን እዩ። ኲሉ ተፈቒዱለይ ኣሎ፡ ኣነ ግና ሓደ ነገር እኳ ኺመልከኒ 
ኣይሐድጎን እየ።”1ቆረ 6፡12 

ዝኾነ ነገር ኣብ ሂወትካ ሓሳብካን ተገደሰንትካን ክዐኑ ዝኽእል ባርነት እዩ። ኣብ ትሕቲ ሓይሉ ኣእትዩካ ኣሎ።  

ምናልባት ዚግበር ፍትዉ ምንቅስቃስ ወይ ልምዲ ክኸዉን ይኽእል እዩ። ምናልባት ዉን ምሕፋር ጠባይ ወይ ድማ ብእምነትን 

ሓይልን ከይትገብር ዝኽልክለካ ቀዳማይ ፍርሒ ክኸዉን ይኽእል። ከምዚ ዓይነት ባርነት ብመንፈስ ቅዱስ ክትምለኽ ዝግብኣካ 

ኣብ ክንድኡ ኣብ ትሕቲ ሓይልን ስለ ዝኣተኻ ዉጽኢቱ ሓይሊ ምስኣን እዩ። 

ምጥሓስ መምርሒ ሓይሊ  

 ኣብዚ ኮርስ ብዙሓት መጽሓፍ ቅዱሳዊ መምርሒታት ተማሂርካ ኣሎኻ። ምጥሓስ እዞም መምርሒታት መንፈሳዊ ድኽመት 

ዘስዕቡ። ብዛዕባ ሂወትካን ኣገልግሎትካን ምስ እዞም መምርሒታት ብምዝማድ ብፍላይ መንፈሳዊ ድኻም ክስምዓካ ከሎ ቀጻሊ 

ሂወትካ ክትምርምር ኣሎካ። 

ኣብ ክንዲ ምግልጋል ምጉይታት 

መንፈሳዊ ሓይል ኣብ ክንዲ ምግልጋል ንምጉይታት እንተ ተጠቂምካሉ መንፈሳዊ ድኻም ይስዕብ። ኣብ ማቴ 20፡25-28 ከም 

ዝተማሃርካዮ ቅርጺ ሓይሊ ኣምላኽ ከምቲ ናይ ዓለም ከም ዘይኮነ እዩ። ናይ ዓለም ሓፈሻዊ ሓሳብ ሓይሊ ኣብ ልዕሊ ካልኦት 

ምጉይታትን ምቁጽጻርን እዩ። 

 ካብ ቁልዕነትና ንዓለማዊ ስልጣን ተቃሊስና። ንስድራና ክንመልኮምን ክንቕጻጸሮምን ፈቲንና ኢና፡ ኣብ ልዕሊ ሕብረተሰብናን 

ከባቢናን ስልጣን ንደሊ ወላ ዉን ኣቀዲምና ክንፈልጥን ንሓይሊ ተፈጥሮ ክንመልኽን ንፍትን ኢና። ዓለማዊ ሓይሊ ዝመልከና 

ኣምላኽ ኮይኑ ኣሎ።  

ኣቀራርጻ መጽሓፍ ቅዱሳዊ ሓይሊ ንኣገልጉሎትን ናይ ሰባት ደሌት ንምምላእን ብመግላጽ ሓይሊ ኣምላኽ ክኸዉን እዩ ዝጽውዕ፥፡ 

ጳዉሎስ ንናይ ቆሮንቶስ ኣመንቲ ብዛዕባ እዚ ኣርእስቲ ጽሒፍሎም ኣሎ። ከም ዓቢ ሃዋርያ ቤት ክርስትያን ጳዉሎስ ኣብ ልዕሊ 

እዚ ሕብረት ኣመንቲ ስልጣን ኣለዎ። እንተኾነ ነዚ ሓይሊ ብጌጋ ኣይተጠቀመሉን። ከምዚ ኢልዎም፡ 

“ካልኦት ካብዚ መሰል እዚ ኣባኻትኩም ተማቐልቲ ኻብ ዚዀኑስ፡ ንሕናዶ ግዳ ዚዐዝዝ ኣየሎናን፧ ንሕና ግና ንወንጌል 
ክርስቶስ መዕገቲ ምእንቲ ኸይንገብርሲ፡ ንዂሉ ንዕገስ እምበር፡ ነዚ መሰል እዚ ኣይወሰድናዮን፡” 1ቆረ 9፡12 

ጳዉሎስ ነቲ መንፈሳዊ ስልጣን ኣየባለሸዎን። ኣብ ልዕሊ ቆሮንቶሳዉያን ኣይተጎይተቱን ኣገልጋሊኦም ድኣ ኮነ እምበር።  

“ምሳኻትኩም ከሎናውን፡ ገለ ሰብ ኪዐዪ ዘይፈቱ እንተዀይኑስ ኣይብላዕውን፡ ኢልና አዘዝናኩም እሞ፡ ንኣና ምእንቲ 
ኽትመስሉ ደኣ፡ ንርእስና ኣርኣያ ጌርና ሀብናኩም እምበር፡ መሰል ስለ ዜብልና ኣይኰናን።” 2ተሰ 3፡9 

ግላዊ ረብሓ፡ 

ጳዉሎስ ወሲኹ ንቆሮንቶሳዉያን ብዛዕባ ኣገዳስነት ሓይሊ ንግለዊ ረብሓ ጽሒፈሎም ኣሎ።  

“ንሕና ንኣኻትኩም እቲ ናይ መንፈስ ካብ እንዘርኣልኩምከ፡ ነቲ ናይ ስጋኹም እንተ ዐጸድናዮዶ በዚሑና እዩ፧” 1ቆረ 
9፡11 

ጳዉሎስ ኣብ መንጎ ቆሮንቶስዉያን ዝጸዓረን መንፈሳዊ ዝርኢ ዚዘርአን እዩ ካብኣቶም ናይ ስጋኦም (ፋይናንሳዊ ሓገዝ) ክትቅበል 

ኣለዎ። እንተኾነ ነዚ ሓይሊ እዚ ብጌጋ ኣይተጠቅመሉን። ኣብ ክንድኡ ብሓይሊ ኣምላኽ ምብልሻዉን ስራሕ ኣምላኽ ምድንጓይን 

ድማ ተሳቀያ። (1ቆረ 9፡12) የሱስ ሓይሊ ንግለዊ ረብሓኡ ንኽጥቀመሉ ብስይጣን ተፈቲኑ። እምኒ ናብ እንጀራ ክገብሮን ካብቲ 

ዝበረኸ ቦታ ቤት መቅደስ ንታሕቲ ብምስላል ሓይሉ ንህዝቡ ክመስክር ሰይጣን ፈቲንዋ። የሱስ ግና ነጺግዎ። 

የሱስ ብሓጢያት ኩሉ ሰብ ኣብ መሰቀል ኣዝዩ ክስቀ ከሎ፡ ንኸድሕንዎ 10.000 መላእኽቲ ክጻዉዕ ይኽእል ኔሩ (ማቴ 26፡53) 

። ነቲ ዝለዓለ ዕላማ ኣምላኽ ንምፍጻም ነዚ ሓይሊ ንምርኣይ ነጺጉዎ። 

ንኽትበልጽ ምጽዓር 

እዚ ንኽትበልጽ ምጽዓር ቅርጺ ቅንኢ ንኻላኦት ብምቅዳሕ ዝግለጽ ኮይኑ ኣቀዲምና ኣብ ስጋው ሓጢያት ዝብል ትምህርቲ 

ተማሂርካዮ ኢኻ (ገለ 5፡20) ። እዚ ኣብታ ቀዳመይቲ ማሕበር ወጽኢት ዉድቀት ሓይሊ ዝኾነ ጸገም እዩ። ኣብ (ግብ 19፡13) 

ንናይ ጳዉሎስ ኣገልጉሎት ብምቅዳሕ ኣጋንንቲ ክዉጽኡ ዝፈተኑ እዩ ዝዛረብ። እንድሕር ናይ ካልኦት ኣገልጉሎት ክትቀድሕ 

ፈቲንካ ከምዞም ሰባት ሓደገኛ ወድቀት ሓይሊ ኢኻ እትሙኮር። 

ግጉይ ድርኺት፦ 

ብመኽንያት ሓደ ሓደ ግዜ መንፈሳዊ ሓይሊ ብጌጋ ምጥቃምካ ርኽስ እዩ ኤልካ ኣይትደምድም። እቲ ካብ ኣምላኽ ዝዉሕዝ 

መንፈሳዊ ሓይሊ ጽቡቕ እዩ። እንተኾነ ብጌጋ ክትጥቀመሉን ብግጉይ ድርኸት ንጌጋ መኽንያት ክትዉዕሎ ትኽእል ኢኻ። 

እቲ መበቆል ሓጢያት ሰይጣን ካብ ጉጉይ ድርኼት ሓይሊ ምድላይ ዝሰዓበ እዩ። ብልክዕ እዚ ድማ ኣብቲ ቀዳማይ ሰብ ነቲ 

ምስ ፍልጠት ዝመጽእ ሓይሊ ብምድላይ ሓጢያት ዝፍጸመሉ ሓቂ እዩ። 

ያቆብን ዮዉሃንስን ነቶም ንየሱስ ዝቃወምዎ ዝነበሩ ሓንሳብ ሓዊ ካብ ሰማይ ወሪዱ ክበልዖም ክጽዉዑ ደልዮም። ከመይ ዝበለ 

ተኣምራታዊ መግላጽ ሓይሊ ክኸዉን እዮም ደልዮም፡ እንተኾነ ድርኺቶም ጌጋ እዩ ኔይሩ። ድርኼቶም ኣብ ልዕሊ እዞም ጸላእቲ 

ሕነ ምፍዳይ እዩ። ከምዚ ዓይነት ትርኢት መንፈሳዊ ሓይሊ ምብልሻዉ ማለት እዩ። የሱስ ከምዚ ኢልዎም፡ 

“ምልስ ኢሉ፡ ወዲ ሰብ ነፍሳት ሰብ ኬድሕን እምበር፡ ኬጥፍእሲ ኣይመጸን እሞ፡ ናይ ኣየናይ መንፈስ ምዃንኩም 
ኣይትፈልጡን ኢኹም፡ እናበለ ገንሖም። ናብ ካልእ ዓዲ ኸኣ ኸዱ።” ሉቃ 9፡55-56 

ስርዓት ዘይብሉ ሃቐና ናብ ሓይሊ ናይ ምግባር ክቱር ኣድህቦ ክሰደካ ይኽእል። የሱስ ከምዚ ይብል፡ 

“እንሆ፡ ተመንን ዕንቅርቢትን ኲሉ ሓይሊ ጽላእን ክትረግጹ ስልጣን ሂበኩም ኣሎኹ፡ ዚጐድኣኩም ከኣ የልቦን። 20 - ግናኸ 
ስምኩም ኣብ ሰማይ ስለ እተጻሕፈ ደኣ፡ ኣዚኹም ተሐጐሱ እምበር፡ መናፍስቲ ስለ እተመልኩልኩም፡ በዚ ኣይትተሐጐሱ።” 
ሉቃ 10፡19-20 

ዘይምእማን  

ምናልባት እቲ ዝዓበየ መኽንያት ዉድቀት መንፈሳዊ ሓይሊ ዘይምእማን እዩ። ዘይምእማን ወላ ዉን ንኣገልጉሎት የሱስ ጸልይዎ 

እዩ።  

“ብሰሪ ዘይምእማኖም ከኣ ኣብኡ ብዙሕ ግብርታት ሓይሊ ኣይገበረን።” ማቴ 13፡58 

 ምግላጽ ሓይሊ ኣምላኽ ብዘይ ምእማን እቶም ንስኻ ተገልግሎም ዘሎኻ ክጽሎ ይኽእል እዩ (ማቴ 17፡14-21)። 

ንኣምላኽ ምድራት፦ 

ንሓይሊ ኣምላኽ ደረት የብሉን እንተኾነ ብኣናን ብኸመይ ይሰርሕን ኢልና ደረት ክንገብር ኣምላኽ ብመሰረት እቲ ኣባና 

ኣቀሚጥዎ ዘሎ ሓይሊ ካብቲ ኩሉ ንሕና ንሓስቦ ወይ ንሓቶ ንላዕሊ ክገብር ይኽእል።  

“ግናኸ ከምቲ ኣባና ዚገብር ሓይሊ፡ ካብቲ ንሕና እንልምኖም እንሐስቦን ዘለና እምብዛ ኣዕዚዙ ኺገብር ዚኸኣሎ” ኤፌ 
3፡20 

ኣምላኽ ሓደ ሓደ ግዜ ብመኽንያት ሓይሉኣባና ክሰርሕ ብዘይ ምፍቓድና ከምቲ ንሕና እንሓቶን እንሓስቦን ኣይገብርን እዩ።  

ተኣምራት ምስ ዘይህሉዉ 

መንፈሳዊ ሰብ፡ ድኻም መንፈሳዊ ሓይሊ ክሰምዖ ከሎ ኩሉ እቲ ዝተጸንዐ ሓሳብ ብመሉእ ጸሎት ክጽንዐ ኣለዎ። እንድሕር ዓመጽ 

ተረኺቡ ምእንቲ ሓይሊ ኣምላኽ እቲ ዘይድንጊ ወሕዙ ክቅጽል ክእረሞ ኣለዎ። 

እንተኾነ እንድሕር እዞም ኩሎም ሓሳባት ጌርካዮም ግን ተኣምራት እንተዘየሎኸ? እንታይ እዩ እቲ መኽንያት ሓደ መልሲ 

ጸሎቱ ይቅበል ካልእ ግን ኣይቅበልን? እዚኣቶም ገለ ካብቶም ሓቀኛ ናይ ሂወት ኣብነታት እዮም። 

ሓንቲ ክርስትያን ስድራ ክልተ ወድን ጓልን ንኣሽቱ ቆልዑ ነበርዎም። እንተኾነ ክልቲኦም ብሕማቅ ሓሚሞም ነበሩ። ንኹሎም 

ብስድራቤቶምን ብሓንቲ ጉሩብ ኣመንቲ ክርስትያናት ይጽለየልም ኔሩ። እቲ ሓደ ሓዉዩስ ሎም ኣገልጋሊ ወንጌል ኮይኑ ኣሎ። 

እታ ሓንቲ ግን ኣይትፈወሰትን። ንሳ ንነዊሕ ዓመታት ወጽኢት ዘይብሉ ኩነታት ኣሕሊፋ ኣብ መወዳእትኡ ምይታ። 

ሓደ ኣምላኽ ብሓይሊ ምፍዋስ ዝጥቀሙሉብኣህጉራዊ ኣገልግሎት ፍሉጥ ዝኾነ ኣገልጋሊ ሓደ ግዜ ኣብ ዘጠቀሰ ካብቶም 

ዝጽልየሎም እዮም 10% ጥራሕ እዮም ዝፍወሱ ኢሉ ኣሎ። 

ብተመሳሳሊ እቲ ካብ ቤት ማእሰርቲ ክወጽእ ብኣመንቲ እተጸለየ ጴጥሮስ ድሒሩ ስለ ወንጌል ተቀቲሉ። ስለምንታይ ብተመሳሳሊ 

እቲ ምዕጾ ቤት ማእሰርቲ ሰቢሩ ዝዉጽ ሓይሊ ካብዚ ዝሰቅቅ ሞት ዘየዉጽኦ? 

ኣብ ግዜ ኤልያስ ብዙሓት ለምጻማት ኣብ እስራኤል ኔይሮም እዮም ግን ሓደ ጥራይ እዩ ብኣምላኽ ተፈዊሱ (ሉቃ 4፡2) 

ንኸምዚ ዓይነት ሕቶ መልሲ የብልናን፡ እንድሕር ኩሉ መልሲ የብልናን፡ እንድሕር ኩሉ መልሲ ሃሉይና እንድሕር ኩሉ ፍልጠት 

ሃልዮና ከም ኣምላኽ ኢና ማለት እዩ።  

ኩሉ ግዜ ኣብ ባይታ መንፈሳዊ ሓይሊ ንልዕልና ኣምላኽ እፍልጦ ብግዲ ክንህብ ኣሎና። ንሕና ብተላኣኸ ሓይሊ ኢና ንሰርሕ። 

ዘስልጥ ሓይሊእዩ።ሓያል ሓይሊ እዩ። እንተኾነ ዝለኣኽን ኣብ ትሕቲ ካልእ ስልጣን እዩ። 

ነቶም መልሲ ክንረኽበሎም ዘይንኽእል ሕቶታት መጽሓፍ ቅዱስ ክገልጾም ከሎ።  

“እቲ ስውር ነገር ዘበለ ናይ እግዚኣብሄር ኣምላኽና እዩ፡ ኵሉ ቓላት እዚ ሕጊ እዚ ምእንቲ ኽንገብር፡ እቲ ግሉጽ ንዘለኣለም 
ንኣናን ንደቅናን እዩ።”  ዘዳ 29፡29 

ኣብ ገለ ኩነት ሰለምንታይ ተኣምራት ዘይተገብረ ኣምላኽ የብርህ እዩ። ኣብ ካልእ ጉዳይ ከኣ መልሲ ክንረኽበሎም ኣይንኽእልን 

ኢና። ኣብዚ ብኣምላኽ ጥራይ ዘፈለጡ ምስጢራዉያን ነገራት ኣለዉ። ንሕና ኣብ ዝተግለጸ ዓለም እምበር ኣብ ልዕልና ፍልጠት 

ኣይኮናን ተግባርና ዝኸዉን። እዚ ሓይሊ ኣምላኽ ኣብ ሂወትካ ከይግለጽ ክዓግተካ ከተፍቅደሉ የብልካን ኣብቲ ዝተገለጸ ተመላለሰ። 

እቲ ዘይተመለሰ ሕቶ፡ እቲ ምስጢራዊ ነገራት ንልዕልና ኣምላኽ ሕደገሉ። 

ሓይሊ ኣምላኽ ኣብ ሞትን፡ ሂወትን ይሰርሕ፡ ኣብቲ ፍሉጡን ርዱኡን ከምኡ ዉን ኣብቲ ዘይፈልጥ ይሰርሕ። ኣብ ድኻም ኣብ 

ሓይልን ይግለጽ።  

ኣሜን።  

ርእሰ ገምጋም 

1.መሪሒ ጥቕሲ ዘኪርካ ጽሓፍ 

_______________________________________________________________________________ 

_______________________________________________________________________________ 

_______________________________________________________________________________ 

2.ነቶም ሰብ መልሲ ክረኽበሎም ዘይከኣለ ኩነታት ልዕልና ኣምላኽ ዘረጋግጽ ከም ዝኾኑ መጽናዕታዊ መወከሲ ሃብ። 

_______________________________________________________________________________ 

_______________________________________________________________________________ 

3.ኣብዚ ምዕራፍ ዝተመሃርካዮ ብዛዕባ መኽንያት ዉድቀት መንፈሳዊ ሓይሊ ጽሞቅ፡ 

_______________________________________________________________________________ 

_______________________________________________________________________________ 

ንተወሳኺ መጽናዕቲ 

1.ኣብ (2ሳሚ፡11) ታሪኽ ዳዊትን ባትሰባን ኣንብብ። ዳዊት ሰበይቲ ካልእ ሰብኣይ ምዉሳዱን፡ ሰብኣያ ምቅታሉን ኣምላኽ ከም 

ንጉስ ዝሃቦ ሓይሊ ንምንዝርና ተጠቂመሉ። እቲ ነቢይ ኣምላኽ ነዚ ጉጉይ ኣጠቃቅማ ሓይሊ ከመይ ጌሩ ከም ዝገንሖ ኣብ 

(2ሳሚ 12፡1-14) መዝግብ 

2.በልዓም ዝበሃል ናይ ቡሉይ ኪዳን ነቢይ ዉን ኣምላኽ ዝሃቦ መንፈሳዊ ሓይሊ ኣበላሽይዎ እዩ። እዚ ታሪኽ ኣብ (ዘህ 22፡24) 

ኣንብብ 

3.ግብ 3፡9-11 ከም ዘብርሆ በቶም ንመንፈሳዊ ሓይሊ ብዘይ ኣገባብ ዝጥቀምሉ ምእንቲ ከይትታለል ኣገዳስነት ምፍላጥ ሓቀኛ 

ሓይሊ ኣምላኽ ዛረብ።  

4.ታሪኽ ዮኣስ ኣብ2ነገ 13፡18-19 ኣንብብ። ብመኽንያት ዮኣስ ኣምላኽ ዝሃቦ ሓይሊ ዘይምጥቃሙ ጎይታና እቲ ነቢይን 

ተቖጢዖም። ካብ ኣምላኽ ተቀቢሉስ ግን ነቲ ዝኣመነሉ ጥራይ ጌሩ። ብመኽንያት ኣይገዛእ ሰብኣዉነት ደረት ብምእታው 

ኣምላኽ ክህቦ ዝደለየ ብኹሉ ኣይተቀበሎን። 

ምዕራፍ ዒስራ 

ንተቓዉሞ ምግጣም 

ዕላማታት 

ነዛ ምዕራፍ ምስ ወዳእካ ነዞም ዝስዕቡ ነጥብታት ክትክእል ኢካ  

 መሪሒ ጥቕሲ ዘኪርካ ክትጽሕፍ ኢኻ 

 ምፍላጥ ምንጪ ኩሉ ብድሕሪ መንፈሳዊ ሓይልን ስልጣንን ዘለዉ ብድሆታት  

 ንተቃዉሞ ክትገጥም ዝሕቡርኻ ምጥቃስ 

 

መሪሒ ጥቕሲ  

 “ዎ ኣምላኸይ፡ ብመዓልቲ እጠርዕ፡ ንስኻ ግና ኣይትመልስን፡ ብለይቲውን ትም ኣይብልን።” መዝ 2፡2 

መእተዊ 

የሱስ ኣብ ናይ ምድሪ ኣገልግሎቱ ብተደጋጋሚ ሓይሉን ስልጣኑን ተፈቲኑ እዩ። የሱስ ድሕሪ ኣብ ማይ ምጥማቁን ሓይሊ 

መንፈስ ቅዱስ ኣብ ልዕሊኡ ምስ ወረደን ሓይሉ ሓደገኛ ፈተነታት ብሰይጣን ተፈቲኑ። (ማቴ 4፡1-11) 

ሰይጣን ንየሱስ ሓይሉ ተጠቂሙ ንግላዊ ረብሓኡ እምኒ ናብ እንጀራ ንኽልዉጦ ብምሕታት ፈቲንዎ። ንየሱስ ካብቲ ዝነዉሐ 

ቦታ ናይ ቤት መቅደስ ከዘልል ዉን ሓይሉ ክርእዩ ኩሉ ፈኒትዎ። እንድሕር የሱስ ሰጊድሉ ዉን ኩሉ መንግስቲ ዓለም ከም 

ዝህቦ ተዘሪብ። 

ስልጣን የሱስ ዉን በቶም ናይቲ ግዜ ዝነበረ ሃይማኖታዉያን መራሕቲ ተፈቲኑ እዩ። ንሳቶም ድኩቲሪኑ፡ ኣገባብ ኣቀራርባኡ 

ምግላጽ ሓይሊ ኣምላኽ ኣብ ሂወቱን ኣገልግሎቱ ፈቲኖም። 

ኣበገስቲ ፈተና 

ኣብ ምዕራፍ ሰለስተ ናይዚ ትምህርቲ (ኮርስ) ብዛዕባ “ኣሙስልነት ምብዳህ ኢኻ ኣጽኒዕካ። ሰይጣን ድሕሪ ኩሉ ንሓቀኛ መንፈሳዊ 

ሓይሊ ዝፍርን ሓይሊ ከም ዘሎ ኩሉ ግዜ ዘክር። 

ገለ ተቃዉሞታት መንፈሳዊ ሓይሊ ብኩነታ ሂወት ዝመጽእ እዩ። “ኣድህቦ ነዛ ዓለም” ዓብን ብዙሕን ክኸዉን ይኽእል። ሰይጣን 

ድሕሪ ኩሉ ሓይሊ ኣምላኽ ኣብ ሂወትካ ከይወሕዝ ዝዓግት ኩነታት ኣሎ። 

መብዛሕትኡ ተቃዉሞታት ብኣብ ከባቢኻ ዝርከቡ ካልእ ህዝብታት ይመጽእ እንተኾነ እቶም ሰባት ብርእሶም ይቃወሙኻ 

ዘይምህላዋም ኩሉግዜ ክትዝክሮም ኣሎካ። ኩሉ ኣዘራርብኦምን ኣገባብ ጠባያቶምን ብሰይጣን ክጽለዉ ኣፍቂድሙሉ እዮም። 

ሰይጣን ብርግጽ ኣንጻር መንፈሳዊ ሓይልኻን ስልጣንካን ሓይሊ እዩ። 

ምኽንያት ፈተና 

ስልጣን የሱስ ምፍታኑ ምኽንያታት ኣለዉ። ምስቲ ስይጣን ንመንፈሳዊ ሓይልኻ ዝፍትነሉ ሓደ ዓይነት መኽንያታት እዮም። 

ዘይምእማን 

ኣብ ሉቃ 8፡49-50 ዘሎ ታሪኽ ምትንሳእ ናይታ ዝሞተት ጓል ይኢሮስ ኣንብብ። የሱስ ዓቢይ ተኣምራት እዩ ሰሪሑ እንተኾነ 

ቅድሚ ምስርሒ ጸገም ልክዕ ከምቲ ንዓኻ ገለ ዝፈቱንኻ ንዑኡ ከምኡ ገጢምዎ እዩ።  

የሱስ ኣብ ቤት ያኢሮስ ምስ ኣተወ ዘይምእማን እዩ ገጢምዎ። ንስኻ ኣምላኽ ሓይሉ ክገልጽ ክትኣምኖ ከሎኻ፡ እምነት ዘይብሎም 

ሰባት ግና ሰለምንታይ ዘይኮነ ስለምንታይ ክኽዉን ዘይከኣለ ስለምንታይ ፍቓድ ኣምላኽ ዘይተፈጸመ ኢሎም ይነጉሩኻ። 

ሁቡብነት ምድላይ 

ብመኽንያት ኣብቲ ቀንዲ ዋሕዚ ሓይሊ ኣምላኽ ዘለዎ ብምህላዉካ ብኽልከት ክፍቀር እየ ኢልካ ጌጋ ሓሳባት ክትገብር የብልካን። 

ህቡቡነታዊ ሓሳብ ንሰልጣን የሱስ ፈቲንዎ እዩ።   

“ናብ የሱስ መጹ፡ እቲ ርኹሳት መናፍስቲ ሒዞምዎ ዝነበሩ፡ ለጌዎን ዝነበርዎ፡ ተቐሚጡ፡ ተኸዲኑ፡ ናብ ልቡ ተመሊሱ ረኣይዎ 

እሞ ፈርሁ።” ኣብ ማሪ 5፡5-15) ዘሎ ታሪኽ ኣንብብ። የሱስ ዓቢይ ተኣኣምራት እዩ ሰሪሑ ህብብነታዊ ሓሳብ ግና ኣንጻሩ እዩ። 

 “ካብ ወሰን ምድሮም ኬግልሰሎም ከኣ ኪልምንዎ ጀመሩ።” ማሪ 5፡17  

ኣብ ካልእ ኣጋጣሚ እቲ ህዝቢ ንየሱስ ስሒቁሉ (ማር 5፡40) ። እንተ ኣድልዩስ በይንኻ ጠጠው ብምባል ብግዲ ክትዳለዉ 

ኣሎካ። ኣብተን መወዳእታ መዓልትታት ሰባት “እዝኖም ኣሰሕይዎም” መምህራን ክበሃሉ እዮም ዝፈልዩ። እዞም ህቡባት 

ኣገልግሎታት ካብቲ ኣምላኽ ዝህቦም መልእኽቲ እዩ ሰባት ክሰምዕዎ ዝደልዩ ኢሎም ዝዛረቡ እዮም። 

ባህሊ  

ጸሓፍትን ፈሪሳዉያንን ንስልጣን የሱስ ብመኽንያት ምስቲ ናቶም ሃይማኖታዊ ልመዲዘይምስምማዑ ተቃዊምዎሞ። የሱስ 

ብተደጋጋሚ ከምዚ እልዎም፡” ስሚዕኩም ኣለኹም” ንልምዲ ሃይማኖታዉያን መራሕቲ ተወኪሱ። ቀጺሉ ከምዚ ኢልዎም፡ ኣነ 

ግን እብለኩም ኣለኹ” ካብ ኣምላኽ ሓቀኛ ሓይሊ ክትካፈሉ ሰዓቡኒ። የሱስ ተቃዉሞ ዝገጠሞስ ብምኽንያት ትምህርትታቱ 

ብሓይልን ብስልጣንን ሙዃኑን ምስ ሰብ ዝሰርሐ ልምድታት ዘይሳነ ሙዃኑን እዩ። 

ምግላጽ ሓይሊ ኣምላኽ ብልምድታት ባህልኻን ወይ ማሕበርካ ከተሞጽእ ኣይከኣልን እዩ። እንድሕር እዚ ሓቂ ኮይኑ ልክዕ ከምዚ 

ንየሱስ ዝገጠሞ መኽንያት ንዓኻ ዉን ተቃዉሞ ከጋጥመካ እዩ። 

ምስክርነት ብቅዓት 

ስልጣን የሱስ ብጸጋ እዩ ምኽንያቱ ብሃይማኖታዉያን መራሕቲ ዝጸድቀሉ ስለ ዘይኮነ። ናይ ፈረሳዉያንን ጸሓፍትን ምስክር 

ወረቀት ኣይሓዞን። ብምኽንያት ወዲ ጸራባይ ወዲ ድኻ ዓዲ ናዝሬት ሙዃኑ ንስልጣኑ ተጠራጢሮም። 

“ናብ ዓዱ መጺኡ ኸኣ፡ እዚ ጥበብዚ፡ እዚ ሓይሊ እዚኸ ኻበይ ረኸቦ፧ እዝስ ወዲ እቲ ጸራቢ ደይኰነን፧ ኣዲኡስ ማርያም 
እትበሀል ደይኰነትን፧ ኣሕዋቱስ ያእቆብ፡ ዮሴፍ፡ ስምኦን፡ ይሁዳድይኰኑን፧ ኣሓቱ ዂላተንሲ ምሳናዶ ኣየለዋን፧ እዚ ዂሉደኣ 
ኻበይ ተዋህቦ፧ ኢሎም ክሳዕ ዚግረሙ፡ ኣብ ቤት ጸሎቶም መሀሮም።” ማቴ 13፡55-56    

ወላ ዉን ሓደ ካብቶም ደቂ መዛሙርቱ ዝሓተቶ፡ 

“. . . ካብ ናዝሬትዶ ገለ ሰናይ ኪመጽእ ይከኣል እዩ፧ በሎ” ዮሃ 1፡46  

እዮም ህዝቢ ሓቲቶም፡ 

 “ናብ ቤተመቕደስ ኣትዩ ኺምህር ከሎ፡ ሊቃውንቲ ኻህናትን ዓበይቲ ህዝብን ናብኡ መጺኦም፡ በየናይ ስልጣን እዚ ትገብር 
ኣሎኻ፧ እዚስልጣን እዝስ መን ሀበካ፧ በልዎ።” ማቴ 21፡23 

ሓይልኻን ስልጣንካን በቶም ካብ ቅኑዕ ቀቢላ፡ ዓሌት ወይ ከኣ ደረጃ ሕብረት ሰብ ከም ዘይኮንካ ዝሰምዖም ክፈተን ይኽእ 

ይኸዉን። ምናልባት ዉን ብመኽንያት ወግዓዊ ናይ መጽሓፍ ቅዱስ ከሌድ ትምህርቲ ወይ ምስክርነት ወረቀና ናይ ገለ ፍልጣት 

ሕብረታት ዘይሓዝካ ብሙዃንካ ክትፈተን ትኽእል ኢኻ። 

ካብ ናይ ዝኾነ ሕብረት ሰብ ካብ ሙዃን ንመንፈሳዊ ሓይሊ ምስክር ዝሓዝካ ክትከዉን ኣዝዩ ኣድላይ እዩ። እቲ ኣዝዩ ኣገዳሲ 

ነገር ብኣምላኽ ዝተመሰከረ ሰብኣይ ወይ ሰበይቲ ሙዃን እዩ። 

 “ኣቱም ሰብ እስራኤል፡ እዚ ቓልዚ ስምዑ፡ ባዕላትኩም ድማ ከምእትፈልጡ ፡የሱስ ብዓልናዝሬት፡ እቲ ኣምላኽ ኣብ 
ማእከልኩም ብእኡ ብዝገበሮ ሓይልን ተኣምራትን ትእምርትን ኣምላኽ ዝመስከረሉ ሰብኣይ፡” ግብ 2፡22 

ክትራን 

የሱስ ብመኽንያት ደኩትሪኑ ተቃዉሞም 

“ኲሎም ድማ፡ እንታይ እዩ እዚ፡ እዝስ እንታይ ሓድሽ ምህሮኡ እዩ፧ ንርኹሳት መናፍስቲ ብስልጣን ይእዝዞም፡ ንሳቶም 
ከኣ ይእዘዙሉ ኣለዉ፡ እናበሉ ንሓድሕዶም ክሳዕ ዚተሓታተቱ ሰምበዱ።” ማር 1፡27 

 እቲ ብየሱስ ዝግለጽ ዝነበረ ሓይሊ ንደኩትሪና ናይቲ ግዜ ዝነበሩ ሃይማኖታዉያ መራሕቲ ዘየኽብር እዩ ነይሩ። ትምህርትታቱን 

ምስቲ ኣንማዕቢሎሞን ጽሒፎምን ዝነብሩ ክልስ ሓሳብን እምነትን ዶኩትሪን ዝስማማዕ ኣይነበረን።  

ኣገባብ ኣመሃህራ 

ገሊኦም እቲ የሱስ ዝጥቀመሉ ኣገባብ ትምህርቲ ይቃወሞም ኔሮም። ብስልጣን ይምህር ኔሩ፡ ከምቶም ጸሓፍቲ ዝጥቀሙ ዘይንጹር 

ለዉጢ ዘይብሉ ኣይኮነን። ገሊኦም ኣገባብ ኣቀራርባኻ ክቃወምዎ ይኽእሉ። ንስኻ ኣዚኻ ስምዒታው ኢኻ ወይ ከእ ብኣዝዩ 

ኣመና ስልጣን ትምህር ክብሉኻ ይኽእሉ። 

ኣቀራርባ የሱስ ቀሊል እዩ ይኹን ደኣ እምበር ሓያል እዩ። ገለ ዓሚቅ ስነ መሎኮታዊ ትምህርቲ ብዉሑድ ኣገለልጹን ስምዒትን 

ክትሰብኽ ክመኹሩኻ ይኽእሉ እዮም። እንተኾነ ጳዉሎስ እንታይ ከም ዝበለ ዘክር፡  

“እምነትኩም ብስልጣን ኣምላኽ እምበር፡ ብጥበብ ሰብ ምእንቲ ኸይትስረትሲ፡ ዘረባይን ስብከተይን ድማ ብምርዳእ መንፈስን 
ስልጣንን እምበር፡ ብዜስድዕ ዘረባ ጥበብ ኣይነበረን።”  1ቆረ 2፡4-5 

መንፈሳዊ ጌጋ 

ምግላጽ ሓይሊ በቶም መንፈሳዊ ጌጋ እተጋገዩ ይፈተን።  

“የሱስ መለሰ በሎምውን፡ መጻሕፍቲ ወይስ ሓይሊ ኣምላኽ ስኣን ምፍላጥኩም ትጋገዩ ኣሎኹም።” ማቴ 22፡29 

 ብመኽንያት እዮም መንፈሳዊ ጌጋ ብምግጋይ ንሓይሊ ኣምላኽ ዝኸሓዱ ኣብ ክባቢኻ ዝነበሩ ክትፈተን ትኽእል ኢኻ። 

ግጉይ ኣጠቃቅማ 

ምናልባት በቶም ንመንፈሳዊ ሓይሊ ብጌጋ ክትጥቀመሉ ዝፈቱንኻ ሰባት ክትፈተን ትኽእል ኢኻ። ኣብዚ ባይት እዚ ሰይጣን 

ንየሱስ ፈቲንዋ እዩ። ንሱ ንየሱስ ሓይሊ ንናይ ግሊ ረብሓ ብምጥቃም ሓላፍነቱ ክርኢ ፈቲንዎ እዩ። ከምኡ ዉን ግዜ ኣገባብ 

ሰይጣን ንዓኻ ክፍትነኻ ይኽእል እዩ። ነዚ ስልጣን እዚ ናይ ኩቡርነት ቦታ ክትሕዝ ብጌጋ ክትጥቀመሉ ክፈትነካ ይኽእል እዩ። 

ንግለዊ ረብሓ እትጥቀመሎም መገድታት ሓይሊ ከቁብሉካ ይኽእል እዩ እዚ ክገጥመካ ካብ ዝኽእል እቲ ዝዓበየ ፈተና እዩ። 

ሂወትካ ክትዓቢ ከላ 

ሂወትካ ብእምነትን ብሓይልን ክትከዉን ከላ ተቃዉሞ ክመጸካ እዩ። እምነት ነቶም በቲ ባህርያዊ ርእየት ዝኸዱ ኣቀንዛዊ እዩ።  

እስቲፋኖስ ሰብኣይ እምነትን ሓይልን እዩ (ግብ 6፡8) ናይ ሂወቱ ቅድን ምስክርነትን ነቶም ናይቲ ግዜ ሃይማኖታዉያን መራሕቲ 

ኣሕሚሞዎም ንሳቶም ‘’ልቦም ነይሩ’ (ግብ 7፡54) ብዳርባ እምኒ ድማ ቀተልዎ። 

ፈተና ምግጣም 

ካብቲ ነጥቢ መንፈሳዊ በረኸት ንላዕሊ ናብቲ ግዝኣት ሓይልን ስልጣንን ክትከይድ ከሎኻ ንስኻ ዉን ክትፈትን ኢኻ። እዚ 

ሰይጣንን ንስልጣንካ ክፍትነካ ከሎ ክትገብሮ ዝግብኣካ እዩ።  

ኩሉ ነቲ ሓቀኛ መንፈሳዊ ሓይሊ ክፍትን ዝመጽእ ፈተና ካብ ሰይጣን ዝመጽእ ፈተና ሙዃኑ ዘክር። ኩነታት ወይ ከኣ ሰባት 

ኣይኮኑ ዝፈቱንኻ ዘለው ምእንቲ ብዕቱብ ክትቃለስ ብግዲ ነቲ ሓቀኛ ምንጪ ተቃወሞ ኮይኑ ዘሎ ክትፈልጦ ኣሎካ።  



መምርሒታት ሓይሊ እግዚኣብሄር  

 

 
174 

 

“እቲ ቕልስና ምስ ሕልቅነትን ስልጣናትን ምስ ናይ ጸልማት ገዛእቲ ዓለምን ምስ መናፍስቲ እከይን ኣብ ሰማያት እዩ 
እምበር፡ ምስ ስጋን ደምን ኣይኰነን እሞ፡ ንፍሕሶ ሰይጣን ምቅዋሙ ምእንቲ ኽትክእሉስ፡ ኲሉ ኣጽዋር ኣምላኽ ልበሱ።” 
ኤፌ 6፡11-12 

ኣብ ክትዕ ግዜ ኣይተጥፋእ 

ዉግእካ ምስ ሰጋን ደምን ስለ ዘይኮነ ምስ ሰባት ንምምጓት ወይ ንምክታዕ ግዜ ኣይተባትኽን። ሰይጣን ብሰነ ሓሳብ ፍልጠት ወይ 

ብስነ መሎኮታዊ ክትዕ ክጽሎ ኣይክእልን እዩ። 

የሱስ ኣብ ልዕሊ መንፈሳዊ ስልጣኑ ንዝበኣሱን ዝካትዑን ግዜ ኣየባኽንን ኔይሩ። ነቶም ፈተንቱ ናብቲ መንፈሳዊ ኩነታት 

ኣተኩሮኦም ምእንቲ ከምእዘኑ ቅሩብ ሕቶታት ሓቲቱ ከምዚ ኸኣ ኢልዎም 

“ንየሱስ ከኣ፡ ኣይንፈልጥን፡ ኢሎም መለሱሉ። ንሱ ድማ፡ ኣነ ኸኣ በየናይ ስልጣን እዚ ኸም ዝገብር፡ ኣይነግረኩምን፡ 
በሎም።” ማቴ 21፡27 

ንተቃዉሞ ምግጣም 

ካብ ቅድሚ ተቃዉሞ ኣይትህደም። ንህዝብታት ክተዕግብ ዋሕዚ ሓይሊ ኣምላኽ ደዉ ኣይትብል። ንታቃዉሞ ብሓይሊ ኣምላኽ 

ግጠሞ። የሱስ ናብ ገዛ ያኢሮስ ነታ ዝሞተት ጓሉ ከተንሰአ ምስ ኣተወ ዘይ ናይምእማን ሓይሊ እዩ ገጢምዎ። እዚ ደዉ ከብሎ 

ኣይፈቀደን። ነቲ ቤት ምስ ፈርሑን ስዕርቱን ገዲፍዎ ኣይከደን። ነቲ ተቃዉሞ ገጢሙ ነቲ ዝመጽኦ ዕላማ ፈጺሙ፡፡ 

ሰልጣን ምጥቃም 

ዘክር ስልጣን ብየሱስ ተላኢኹካ እዩ። ከምዚ ኢሉ “ኣብ ልዕሊ ኩሉ ሓይሊ ጸላኢ ሰልጣን ሂበኩም ኣለኹ። 

ንሱ ንዓኻ ሂቡካ እዩ እንተኾነ ንስኻ ብግዲ ክትጥቀመሉ ኣሎካ ምስ ፈተና ሰይጣን ክትገጥም ከሎኻ ኣብ ልዕሊ ኩሉ ፈተና 

መንፈሳዊ ስልጣን ተጠቀሞ። ኣብዚ ኮርስ ዝተመሃርካዮ መሰረት ሓይሊ ተግብሮ። 

ኣብ ልዕሊ ኩሉ ሓይሊ ተቀቢልካ ኢኻ። ነቲ ኣሉታዊ ሓይሊ ዘይምእማን ሰዓሮ! ነቲ ኣብ ኣምላኽ ዘሎካ ቅኑዕ መሰል ስልጣን 

ተጠቅሙሉ። 

ርእሰ ገምጋም 

1.መሪሒ ጥቕሲ ዘኪርካ ጽሓፍ 

_______________________________________________________________________________ 

_______________________________________________________________________________ 

 

2.ድሕሪ ኩሉ ተቃዉሞ ሓቀኛ መንሳዊ ሓይሊ ዘሎ ምንጩ መን እዩ?_____________________________ 

3.ኣብዚ ትምህርቲ ብዛዕባ ምፍታን ምኽንያት ሓይልን ስልጣንን ዝተመሃርካዮ ጽሞቅ 

_______________________________________________________________________________ 

_______________________________________________________________________________ 

_______________________________________________________________________________ 

 

4.ኣብዚ ምዕራፍ ንዝተዋህበካ ንመንፈሳዊ ሓይሊ ዝጋጥምዎ ተቃዉሞ መምርሒታት ጥቀሰ 

_______________________________________________________________________________ 

_______________________________________________________________________________ 

ንተወሳኺ መጽናዕቲ 

1.ብሓይሊ ኣምላኽ ንዝተቀብኡ ዝጋጥሞም ፈተና ኣብ የሱስ ኣይኮነን ተጀሚሩ ዳዊት ብዛዕባ እዚ ኣብ መዝ 2 ተዛረቡ ኣሎ። 

ናይዚ መዝሙር ትምህርቲ ብዛዕባ እዚ ኣርእስቲ ጽሞቅ። 

2.ብሙሉእ ብሉይ ኪዳን ኣንብብዎ ሓይሊ ኣምላኽ ዝተቀበሉ ሰብኡትን ኣንስትን እንታይ ፈተና ገጢምዎም ኣለሊ። ኣስተዉዕል 

ዝገጠምዎ መንገድታትን ምስቲ ተቃዉም ሰይጣን ከምኹም ዝተቃለሱን ፍለጥ፡ ድሕሪኡ ነቲ ሓቂ ኣብ ገዛእ ሂወትካን 

ኣገልግሎትካን ተግብር። እዚ ዝስዕብ ካርታ ሓበሬታ ተጠቀሞ። 

መወከሲ            መን          ዝገጠም          ብኸመይ            እዚ ብኸመይ            ኣብ 

ሂወተይ 

__________  


